
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒪᐃ 30, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑖᓂᐅ 

ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ 

ᖂᑭᐊᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐊᖁᐊᖅ)(ᑐᓵᔨᑎᒍᑦ): 

ᑐᓐᖓᓱᒋᑦᓯ, ᒪᓕᒐᓕᐅᖅᑎ ᒥᔅᑕ ᐊᓇᕕᓗᒃ 

ᖁᕐᓗᖅᑐᒥ ᑐᒃᓯᐊᕐᓂᒃᑯᑦ ᐱᒋᐊᖅᑎᑦᓯᔪᓐᓇᕐᒪᖔᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ ᑕᒪᑦᓯ. 

ᓈᓴᐅᑎᖓ 2. ᒥᓂᔅᑐᐃᑦ ᐅᖃᐅᓯᖏᑦ. ᓯᕗᓕᖅᑎ, 

ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 016 - 6(2): ᑲᑎᒪᓂᖅ 

ᐱᔾᔪᑎᒋᓪᓗᒍ ᐅᑭᐅᖅᑕᖅᑐᖅ 

ᐊᑦᑕᓇᖅᑐᒦᑎᑕᐅᑦᑕᐃᓕᒪᓂᖓᓄᑦ 

ᐱᒋᔭᐅᓂᖓᓄᓪᓗ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑰᖅᐸᒃᑲ 

ᒪᓕᒐᓕᐅᖅᑏᑦ ᐊᒻᒪ ᓄᓇᕗᒻᒥᐅᑕᐃᑦ 

ᐱᓗᐊᓐᖑᐊᖅᑐᒥᒃ ᑕᕝᕙᓂ ᐃᖃᓗᓐᓂ ᓂᐊᖁᓐᖒᒥ 

ᑭᒡᒐᖅᑐᖅᑕᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᓂᑉᓕᕈᒪᔪᖓ ᓯᕗᓕᐅᖅᑏᑦ ᑲᑎᖃᑎᒋᓚᐅᖅᑕᕗᑦ  

ᔭᔅᑕᓐ ᑐᕉᑐ, ᒥᓂᔅᑕ ᑲᓇᑕᒥ ᓴᐳᓐᓂᐊᖅᑎᒃᑯᓐᓄᑦ 

ᐊᓃᑕ ᐊᒫᓐ, ᓯᕗᓕᖅᑎ ᓄᓇᑦᓯᐊᕐᒧᑦ ᑭᐅᕈᓚᓐ 

ᑳᒃᕋᓐ, ᐊᒻᒪ ᓯᕗᓕᖅᑎ ᔫᑳᓐᒧᑦ ᓵᓐᑎ ᓯᐅᕗᓪ.  

 

ᐃᖅᑲᐅᒪᒐᔅᓯ ᐅᐱᕐᖔᖅ ᒫᔾᔨᒥ ᓯᕗᓕᖅᑎ 

ᓄᓇᑦᓯᐊᕐᒧᑦ ᑳᒃᕋᓐᓗ, ᓯᐅᕗᓪ, ᐅᕙᖓᓗ 

ᑎᑎᕋᓚᐅᖅᓯᒪᒐᑦᑕ ᑲᑐᔾᔨᓪᓗᑕ ᑲᓇᑕᒥ 

ᓯᕗᓕᖅᑎᕐᔪᐊᒧᑦ ᐃᓱᒫᓘᑎᒋᔭᕗᑦ ᐅᑭᐅᖅᑕᖅᑐᖅ 

ᐅᓗᕆᐊᓇᖅᑐᒦᓐᓂᖓᓄᑦ ᐅᑭᐅᖅᑕᖅᑐᒥᓗ 

ᓄᓇᕗᑦ ᐱᔾᔪᑎᒋᓪᓗᒍ. ᖃᐅᔨᒪᔪᒍ ᐅᑭᐅᖅᑕᖅᑐᖅ 

ᐃᓱᒪᓕᐅᕈᑎᒋᔭᐅᒃᐸᑦ ᐅᑭᐅᖅᑕᖅᑐᒥᐅᑕᐃᑦ 

ᐃᓚᐅᔭᕆᐊᖃᕐᓂᖏᓐᓂᒃ ᐊᒻᒪᓗ 

ᓇᓗᓇᐃᔭᐃᓚᐅᖅᑐᒍᑦ ᑮᓇᐅᔭᓂᐅᕋᓱᐊᖁᓪᓗᑕ 

ᐃᓅᖃᑎᒌᓂᒃ ᐱᕈᖅᓴᐃᓂᖅ ᓴᓐᖏᒃᑎᒋᐊᖁᓪᓗᒍ 

ᓄᓇᖁᑎᑦᑎᓐᓂ ᐃᓱᒪᒋᓗᒋᑦ ᓄᑖᑦ ᖁᐊᑦᓵᕐᓇᑦᑐᑦ 

ᐅᑭᐅᖅᑕᖅᑐᖅ ᐱᒋᔭᐅᓂᖓᓄᑦ.  

 

ᐄᑉᐳᕈ 4-ᖑᑎᓪᓗᒍ ᐅᖃᖃᑎᒋᔪᓐᓇᓚᐅᕋᑦᑎᒍ 

ᓯᕗᓕᑦᑎᕐᔪᐊᖅ ᔭᔅᑎᓐ ᑐᕉᑑ ᐊᒻᒪᓗ ᒥᓂᔅᑕ ᐊᒫᓐ.  

 

ᑕᐃᑲᓂ ᑲᑎᒪᓪᓗᑕ ᑕᑉᐱᓚᐅᑦᑕᒃᑲ 

ᓯᕗᓕᖅᑎᐅᖃᑎᒃᑲ ᐅᑭᐅᖅᑕᖅᑐᒥ 

ᓇᓗᓇᐃᔭᐃᓪᓗᑕ ᐱᕐᔪᐊᖑᓂᖏᓐᓂᒃ 

ᓴᓐᖏᔫᔭᕆᐊᖃᕐᓂᑦᑎᓐᓂᒃ ᓴᐱᓕᖅᓴᕋᐃᖏᓪᓗᑕ 

ᓄᓇᓕᐅᔪᒍᑦ ᓱᕐᕌᖏᓪᓗᑕᓗ ᐊᐅᓚᔪᓐᓇᕐᓂᑦᑎᓐᓂᒃ 

ᖃᒻᒪ ᐃᓚᖏᑦ ᐅᑭᐅᖅᑕᖅᑐᒦᑦᑐᑦ. 

ᐅᖃᐅᓯᖃᓚᐅᖅᑐᒍᑦ ᖃᑐᔾᔨᓂᑦᑎᓐᓂᒃ 

ᓇᓗᓇᐃᖅᓯᓪᓗᑕ ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᒥᓗ 

ᓄᓇᓖᑦ ᑲᔪᓰᓐᓇᖁᓪᓗᒋᑦ, ᓴᓐᖏᔪᒥᒃ 

ᓴᐱᓕᖅᓴᕋᐃᖏᓐᓂᕐᒥᒡᓗ ᐊᑦᑕᕐᓇᖏᑦᑐᒥᒡᓗ 

ᐃᓂᖃᖁᓪᓗᒋᑦ. ᐊᒃᓱᕉᑎᖃᓚᐅᕐᒥᔪᒍᑦ 

ᑮᓇᐅᔭᓕᐅᕋᓱᒋᐊᖃᕐᓂᑦᑎᓐᓂᒃ ᐃᒡᓗᓕᕆᓂᕐᒧᑦ, 

ᒪᑭᒪᔾᔪᑎᒃᓴᓄᑦ, ᐋᓐᓂᐊᖅᑐᓂᕆᓂᕐᒧᑦ ᐊᒻᒪ 

ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᐊᒻᒪ 

ᐊᓯᔾᔨᖅᐸᓪᓕᐊᓂᖓᓄᑦ. 

 

ᓯᕗᓕᖅᑎᕐᔪᐊᕗᑦ ᖁᔭᓕᓚᐅᖅᑐᖅ ᒐᕙᒪᒃᑯᑦᑎᓐᓂᒃ 

ᑕᐃᖃᖃᑎᖃᑦᑎᐊᕐᓂᑦᑎᓐᓂᒃ ᐊᒻᒪᓗ 

ᐃᑲᔪᖅᑐᕆᐊᖃᕐᓂᑦᑎᓐᓂᒃ ᔫᑯᕋᐃᓐᒥᐅᓂᒃ 

ᐅᓛᓯᐊᒧᑦ ᐱᒋᐊᖅᑕᐅᑎᓪᓗᖏᑦ. 

ᓇᓗᓇᐃᖅᓯᓚᐅᕐᒥᔪᖅ ᑲᓇᑕ ᒐᕙᒪᒃᑯᖏᑦ 

ᐊᖏᖅᓯᒪᐃᓐᓇᕐᓂᖏᓐᓂᒃ 

ᐃᑲᔪᖅᓱᐃᓂᐊᕐᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ, 

ᐅᑭᐅᖅᑕᖅᑐᒥ ᓇᐅᑦᑎᖅᓱᖅᑎᖃᑦᑎᐊᕐᓂᕐᒧᑦ ᐊᒻᒪᓗ 

ᐊᔪᖅᓴᕈᓐᓃᖁᓪᓗᒋᑦ ᓴᐳᒻᒥᐅᓯᖅᑕᐅᓯᒪᑎᓪᓗᒋᑦ 

ᑲᓇᑕᒥᐅᑦ ᑲᓇᑕᒥᐅᑕᐅᓂᖏᑦ ᐊᕕᒃᑐᖅᓯᒪᓂᑦᑎᒍᑦ 

ᓴᐳᔾᔭᐅᓯᒪᖁᓪᓗᒋᑦ. 

ᐅᖃᖅᑏ, ᑕᐃᔅᓱᒪᓂ ᑲᑎᒪᓪᓗᑕ ᑕᒪᒃᑭᒃ 

ᓯᕗᓕᖅᑎᕐᔪᐊᕗᑦ ᓯᓂᔅᑕ ᐋᒪᓐᓗ 

ᓇᓗᓇᐃᖅᓯᒃᑲᓐᓂᓚᐅᖅᑑᒃ ᐊᖏᖅᓯᒪᓂᕐᒥᓂᒃ 

ᑲᔪᓯᖁᓪᓗᒋᑦ ᐃᑲᔪᖅᑎᒌᒡᓗᑎᒃ ᐅᑭᐅᖅᑕᖅᑐᒥ 

ᒐᕙᒪᒋᔭᐅᔪᓂᒃ ᑲᒪᒋᔭᐅᖁᓪᓗᒋᑦ ᐅᑭᐅᖅᑕᖅᑐᒥ 

ᐊᑦᑕᕐᓇᖅᑐᒦᑎᑦᑕᐃᓕᖁᓪᓗᒋᑦ ᐊᒻᒪ ᑲᓇᑕᐅᑉ 

ᓯᓚᑖᓂᒃ ᑐᕌᖓᔪᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᐃᑦ ᐅᖃᐅᓯᖏᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᑉ ᐅᖃᐅᓯᖓ 017 - 6(2): 

ᐊᕐᕌᒍᖃᑦᑎᐊᕐᓂᖅ 

ᐊᑐᒐᒃᓴᐅᑦᑎᐊᕐᓂᖏᓐᓄᑦ ᐆᒻᒪᖅᑯᑎᑦ 

(ᓯᒪᐃᓚᒃ) 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᐅᓄᒃᓴᒃᑯᑦ, ᖃᒪᓂᑦᑐᐊᕐᒥᐅᑕᐃᑦ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑕᕝᕙᓂ 

ᑲᑎᒪᔨᐅᖃᑎᒃᑲ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᐱᔨᒃᑯᑦ ᐋᖅᑭᒃᓱᖅᓯᒪᔮ ᐱᐅᓯᕙᓪᓕᐊᔪᖅ 

2021-22 ᑖᒃᑯᐊ ᐊᐅᓪᓛᑦᓯᐊᕐᓂᖓᓄᑦ ᓄᓇᕗᑦ 

ᐊᐅᓪᓛᖃᑦᑕᓕᖅᑎᓪᓗᒍ.  

 

ᑕᒪᒃᑯᐊ ᐊᑐᖅᑐᐊᖃᑦᑕᖅᑐᐃᑦ ᖃᐅᒻᒪᖅᑯᑎᓂᒃ 

ᖃᒥᖃᑦᑕᓐᖏᓐᓂᖅᓴᐅᓚᐅᖅᑐᐃᑦ ᐊᒻᒪ 

ᓇᐃᓐᓂᖅᓴᒥᒃ ᖃᒥᒃᑳᖓᑦᑕ 

ᖃᒥᓐᖓᖃᑦᑕᓚᐅᖅᑐᐃᑦ ᑖᒃᑯᐊ ᖃᑦᓱᖅᐹᓪᓕᖅᑐᐃᑦ 

ᖃᒥᓐᖓᖃᑦᑕᖅᑐᐃᑦ ᓇᑉᐸᓐᖑᓪᓗᐊᖅᓱᒋᑦ 7 

2021, 3-ᖑᓚᐅᖅᑐᐃᑦ 2021-22. ᖁᓪᓕᖅ 

ᐆᒻᒪᖅᑯᑎᓕᐱᔨᒃᑯᑦ ᑖᒃᑯᐊ ᖃᒥᓐᖔᖃᑦᑕᖅᑐᐃᑦ  

ᓇᐃᓪᓕᕚᓪᓕᖅᑐᐃᑦ ᑕᒫᓐᖓ 6 ᐃᑲᕐᕋᓂᒃ, ᒪᕐᕉᒃ 

ᐃᑲᕐᕋᓄᑦ 2021-22-ᒥ.  

 

ᐅᖃᖅᑏ, ᑕᒪᓐᓇ ᐱᔭᐅᔪᓐᓇᖅᑐᑦ ᐱᔾᔪᑎᒋᓗᒍ 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᑖᒃᑯᐊ ᐱᔨᑦᓯᕋᕐᓂᕐᒥᒃ 

ᐱᓕᕆᐊᖃᖃᑦᑕᖅᑐᐃᑦ ᐱᐅᔪᓂᒃ ᖃᓄᖅ ᑕᒪᓐᓇ 

ᖃᐅᒻᒪᖅᑯᑎᓕᕆᓂᖅ ᐊᐅᓪᓛᕈᓐᓇᕐᒪᖔᑦ.  

ᑖᒃᑯᐊ ᖃᐅᒻᒪᖅᑯᑎᓕᕆᔨᒃᑯᑦ 

ᐋᖅᑭᒃᓯᒋᐊᕈᓐᓇᓚᐅᖅᑐᐃᑦ ᐋᖅᑭᒃᓱᐃᓂᕐᒥᒃ ᐊᒻᒪ 

ᐱᖁᑎᒥᖕᓂᒃ ᑲᒪᒋᔭᖃᑦᓯᐊᕐᓂᕐᒥᒃ ᑕᒪᒃᑯᐊ 

ᐊᑐᐃᓐᓇᐅᓂᖅᓴᐅᓕᖅᑐᐃᑦ ᐊᐅᓚᐅᑏᑦ, ᐊᒪ 

ᑖᒃᑯᐊ ᐊᒥᓲᓐᖏᓐᓂᖅᓴᐅᓕᖅᑐᐃᑦ 

ᖃᒥᓐᖓᖃᑦᑕᕐᓂᐅᔪᑦ ᐊᑐᖅᑐᐊᖅᑐᓄᑦ.  

 

ᑕᒪᓐᓇ ᖁᕕᐊᓲᑎᒋᔭᔪᑦ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᐱᔨᒃᑯᑦ ᓱᓕ ᑐᕌᒐᖃᖅᑐᐃᑦ 

ᓇᓗᓇᐃᖅᑕᐅᓯᒪᔪᓂᒃ ᐋᖅᑭᒋᐊᕆᐊᖃᖅᑐᐃᑦ 

ᓄᓇᕗᑦ ᖃᐅᒻᒪᖅᑯᑎᓕᕆᔾᔪᑎᖓᓂᒃ. ᑕᒪᓐᓇ 

ᐱᓕᕆᐊᖅ ᐊᐅᔭᖅ ᐅᐱᕐᖔᖅ ᐊᒻᒪ ᖁᓪᓕᖅ 

ᐆᒻᒪᖅᑯᑎᓕᐱᔨᒃᑯᑦ ᑖᒃᑯᐊ ᓱᓕ 

ᐱᓕᕆᐊᒃᓴᖃᐅᕐᒪᑕ ᖃᐅᒻᒪᖅᑯᑎᓂᒃ 

ᓴᕕᒐᐅᔭᓂᒡᓗ. ᑖᒃᑯᐊ 

ᖃᐅᒻᒪᖅᑯᑎᖃᑦᓯᐊᕈᓐᓇᖁᓗᒋᑦ ᐅᑭᐅ ᐅᑭᐅᓗᒃᑖᖅ.  

 

ᐅᖃᖅᑏ, ᑖᒃᑯᐊ ᑲᑎᒪᐅᔨᖃᑎᒃᑲ 

ᖁᕕᐊᓱᖃᑎᒋᕙᒃᑲ ᖁᓪᓕᖅ ᐆᒻᒪᖅᑯᑎᓕᐱᔨᒃᑯᑦ 

99.98% ᐊᔪᓐᖏᓐᓂᖃᓕᖅᑎᓪᓗᒋᑦ. ᐊᒻᒪ ᐱᐅᔪᒥᒃ 

ᐊᐅᓪᓛᕈᑎᖃᓚᐅᕐᒪᑕ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐅᖃᐅᓯᖏᑦ. 

ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ.  

 

ᐊᖓᔪᖅᑳᑉ ᐅᖃᐅᓯᖓ 018 - 6(2): 2021 

ᕿᓚᐅᑦ ᓂᐱᖁᑎ ᓴᖅᑭᑕᐅᓂᖓᓄᑦ 

ᑕᑯᒃᓴᐅᑎᑦᑎᓂᖏᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲᓗ ᑲᑎᒪᔨᐅᖃᑎᒃᑲ. 

ᓄᓇᖅᑲᑎᒃᑲᓗ ᓈᓚᒃᐸᑕ, TV-ᑯᒡᒎᖅ ᐊᔪᑲᓚᐅᕐᒪᑕ 

ᑕᐅᑐᒋᐊᒃᓴᖅ ᓈᓚᒃᑐᖃᖅᐸᑦ ᑕᕝᕙᐅᕗᑏᖅᐸᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ 2021-ᒥ 

ᕿᓚᐅᑦ ᓂᐱᖁᑎ ᓴᖅᑭᑕᐅᓵᓚᐅᖅᑐᖅ 

ᐃᓐᖏᑲᑕᒃᑎᓪᓗᒋᑦ ᒪᐃ 14-ᒥᑦ ᑕᒫᓂ ᐃᖃᓗᖕᓂ. 

ᐱᓕᕆᑎᑕᐅᑎᓪᓗᒋᑦ ᓵᓚᒃᓴᓚᐅᖅᑐᑦ ᐃᓐᖏᖅᑏᑦ 

ᐃᓐᖏᑲᑕᒍᓐᓇᖅᓯᓚᐅᖅᐳᑦ ᐃᖃᓗᖕᒥᐅᓄᑦ 

ᖁᕕᐊᓲᑎᖃᖅᖢᑎᒡᓗ ᐃᓄᒃᑐᑦ ᐅᖃᐅᓯᕐᒥᒃ.  

 

ᐅᖃᖅᑎᑦᑎᔩ, ᕿᓚᐅᑦ ᐃᓕᖅᑯᓯᓕᕆᔨᒃᑯᓐᓂᒃ 

ᐊᕐᕌᒍᑕᒫᑦ ᐃᓄᒃᑐᑦ ᐃᓐᖏᐅᓯᐅᖅᑎᖏᑦ 

ᓵᓚᒃᓴᕋᓱᒃᑎᑦᑎᖃᑦᑕᖅᐳᑦ. 

ᓵᓚᒃᓴᖅᑎᑦᑎᓇᓱᖃᑦᑕᖅᐳᑦ ᐃᓄᒃᑐᑦ 

ᐃᓐᖏᕈᓐᓇᑦᑎᐊᖅᑐᓂᒃ ᖁᕕᐊᓲᑎᖃᕈᒪᓪᓗᑎᒃ 

ᑲᔪᖏᖅᓴᐃᓪᓗᑎᒡᓗ ᐅᓄᕐᓂᖅᓴᐃᑦ ᐃᓐᖏᐅᑏᑦ 

ᐃᓄᒃᑑᖅᑐᑦ ᓴᖅᑭᑕᐅᖁᓪᓗᒋᑦ. ᓵᓚᖃᖅᑎᑦ 

ᑭᒃᑯᑐᐃᓐᓇᕐᓂᒃ ᓂᕈᐊᖅᑕᐅᓚᐅᖅᐳᑦ. ᖁᓕᑦ 

ᐱᖓᓱᓪᓗ ᐆᒃᑐᓚᐅᖅᑐᑦ. ᐊᕐᕌᓂ ᕿᓚᐅᑦ 

ᓵᓚᒃᓴᖅᑎᑦᑎᓇᓱᒃᑎᓪᓗᒋᑦ 2021-ᒥ, ᓄᕙᒡᔪᐊᕐᓇᖅ 

19 ᐱᔾᔪᑎᒋᓪᓗᒍ ᐱᓕᕆᕝᕕᒋᔭᒃᑲ ᐊᕐᕌᒍᒥᒃ 

ᐊᑕᐅᓯᕐᒥᒃ ᐃᓐᖏᑲᑕᖕᓂᐊᖅᑐᓂᒃ 

ᑭᖑᕙᕆᐊᖅᑎᑦᑎᓚᐅᖅᐳᑦ.  

 

(ᑐᓵᔨᑎᒍᑦ) ᐅᖃᖅᑎᑦᓯᔩ, ᑖᒃᑯᐊ ᕿᓚᐅᑦ 

ᖁᕕᐊᓲᑎᖃᕐᓂᕐᒥᒃ ᑕᐃᔭᐃᓚᐅᖅᑐᖅ 

ᐱᓐᖑᐊᖅᑐᐃᓪᓗ ᑕᒃᑯᐊ 2021 ᕿᓚᐅᑦ 

ᓵᓚᒃᓴᖅᓯᒪᔪᓂᒃ ᑖᒃᑯᓇᓐᖓᑦ. ᑕᒪᓐᓇ ᐃᓚᒌᒃᑐᓄᑦ 

ᑐᕌᖓᓚᐅᖅᑐᖅ ᐊᒻᒪ ᒪᑐᐊᖅᓯᒪᔭᕆᐊᖃᖅᖢᑎᒃ 

ᑖᒃᑯᐊᓗ ᑕᐃᑯᖓᐅᔪᐃᑦ ᕿᓚᐅᑦ ᐃᓐᖏᐅᓯᖏᓐᓂᒃ 

ᑖᒃᑯᐊ ᐊᔾᔨᒌᓐᖏᑦᑐᐃᑦ ᐃᓐᖏᐅᑏᑦ  

ᓵᓚᒃᓴᕋᓱᐊᖅᑐᐃᑦ ᐊᒻᒪ ᐊᓯᖏᑦ 

ᕿᓚᐅᒻᒦᓐᖔᖅᑐᐃᑦ. 

 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. ᐱᕕᖃᕈᒪᒋᕗᖓ 

ᖁᔭᓕᔪᒪᓪᓗᒋᑦ ᐃᓄᐃᑦ ᐋᖅᑭᒃᓱᐃᖃᑦᑕᓚᐅᖅᑐᑦ 

ᑖᔅᓱᒥᖓ ᐱᓕᕆᑎᑦᑎᓐᓂᐊᖅᑐᓂᒃ 

ᑲᔪᓯᑎᑦᑎᔪᓐᓇᓚᐅᕐᒪᑕ. ᓄᓇᕗᑦ ᓄᓇᓕᕗᑦ 

ᐊᖏᕐᕋᕆᔭᐅᔪᑦ ᐅᓄᖅᑐᓄᑦ ᐃᓐᖏᖅᑎᑦᑎᐊᕙᖕᓄᑦ 

ᐱᕕᒃᓴᑦᑎᐊᕙᐅᓚᐅᖅᐳᖅ ᐊᔪᓐᖏᓐᓂᕐᒥᖕᓂᒃ 

ᑕᑯᒃᓴᐅᑎᑦᑎᓪᓗᑎᒃ ᑕᕝᕙᓂ.  

 

(ᑐᓵᔨᑎᒍᑦ) ᑖᒃᑯᐊ ᐊᕐᕌᒍ 2022 ᐃᓐᖏᐅᑎᒥᖕᓂᒃ 

ᓵᓚᒃᓴᕋᓱᖕᓂᒃ ᓂᕆᐅᖕᓇᖅᑐᖅ ᔪᓚᐃᒥ 

ᓴᖅᑭᓐᓂᐊᕆᐊᒃᓴᖅ ᑖᒃᑯᐊ ᖃᐃᔪᐃᑦ 

ᓂᕈᐊᕐᓂᐊᕋᑉᑕ ᐃᓱᒪᒋᔭᐅᓂᐊᖅᑐᒥᒃ ᒪᓕᒐᒃᓴᒥᒃ 

ᐱᒋᐊᖅᑕᐅᓕᖅᑎᓪᓗᒍ ᑖᒃᑯᐊ ᑭᓇᒃᑯᑐᐃᓐᓇᐃᑦ 

ᐃᓐᖏᖅᑏᑦ ᑎᑕᒃᑏᑦ ᐃᓚᐅᖁᔭᕗᑦ ᑎᑎᕋᖅᑕᒥᖕᓂᒃ 

ᐃᓄᒃᑐᑦ ᓵᓚᒃᓴᕋᓱᖃᑕᐅᓗᑎᒃ. ᑕᒪᓐᓇ 

ᐊᔪᓐᖏᓐᓂᖅ ᐊᒻᒪ ᖁᕕᐊᓲᑎᖃᕐᓂᖅ ᐃᓐᖏᐅᓯᒃᑯᑦ 

ᐃᓕᖅᑯᓯᕗᓪᓗ, ᐅᖃᐅᓯᕗᓪᓗ ᐃᓅᓪᓗᑕ 

ᖁᕕᐊᓲᑎᒋᓗᒍ.  

 

(ᑐᓵᔨᑎᒎᓐᓃᖅᑐᖅ) ᐅᖃᖅᑎᑦᑎᔩ, ᓄᓇᕗᒻᒥᐅᑦ 

ᑎᓕᐅᕈᒪᕙᒃᑲ ᓴᖅᑭᔮᖅᑎᑦᑎᖁᓪᓗᒋᑦ 

ᖁᕕᐊᓲᑎᖃᖁᓪᓗᒋᓪᓗ ᐃᓄᒃᑐᑦ ᐅᖃᐅᓯᕐᒥᒃ 

ᖃᐅᑕᒫᑦ. ᒪᓕᒐᓕᐅᖅᑎᐅᖃᑎᒃᑲᓗ 

ᖁᕕᐊᖃᑎᒋᔪᒪᕙᒃᑲ ᑖᔅᓱᒥᖓ 

ᑲᔪᓯᑎᑕᐅᑦᑎᐊᖅᓯᒪᔪᒥᒃ ᐃᓚᒋᔭᐅᓚᐅᖅᑐᓕᒫᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᖓᔪᖅᑳᖅ ᓄᓇᓕᖕᓂ ᒐᕙᒪᓕᕆᓂᕐᒧᑦ 

ᐱᔨᑦᓯᕋᖅᑎᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 019 - 6(2): 

ᐃᑭᑦᑐᖃᓚᐅᖅᑎᓪᓗᒍ ᖃᓄᐃᓕᐅᕈᑕᐅᔪᑦ 

ᐅᖅᓱᖅᑑᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ 

ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ.  

 

ᐅᖃᖅᑏ, ᑖᓐᓇ ᖃᕆᐊᕇᑦ ᑎᑎᕋᕐᕕᒃ ᐅᖅᓱᖅᑑᕐᒥ 

ᓴᓇᔭᐅᓚᐅᖅᓯᒪᕗᖅ 1999-ᖑᑎᓪᓗᒍ ᐊᒻᒪᓗ 

ᓄᓇᕗᑦ ᑕᐃᑦᓱᒪᓂ ᐊᕕᓚᐅᖅᓯᒪᑎᓪᓗᒍ 

ᓄᓇᑦᓯᐊᕐᒥᒃ. ᑕᓐᓇ ᐊᒡᓚᒡᕕᒃ 

ᑐᑦᑕᕐᕕᓪᓗᐊᑕᕆᔭᐅᖃᑦᑕᖅᓯᒪᕗᖅ 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐅᖅᓱᖅᑑᕐᒥ. ᑭᓯᐅᓂ ᐅᒡᒍᕐᓇᖅᑐᖅ ᒫᑦᓯ 26-

ᖑᓪᓗᒍ ᑕᕝᕙᓂ ᐅᑭᐅᖑᔪᖅ ᑖᓐᓇ ᖃᕆᐊᕇᑦ 

ᑎᑎᕋᕐᕕᖓᑦ ᐅᖅᓱᖅᑑᕐᒥ ᐃᑭᓚᐅᕐᒪᑦ ᐊᓯᐅᓪᓗᓂ.  

 

ᐅᖃᖅᑏ, ᑖᓐᓇ ᐅᖅᓱᖅᑑᕐᒥ ᖃᑦᑎᕆᔨᒃᑯᑦ 

ᐃᑲᕐᕋᓂᒃ ᖁᓕᓂᒃ ᐅᖓᑖᓄᑦ 

ᖃᑦᑎᕆᓇᓱᐊᖏᓐᓇᓚᐅᖅᐳᑦ ᐊᒻᒪᓗ 

ᐃᓅᔪᓐᓃᖅᑐᖃᓚᐅᓐᖏᑦᑑᒐᓗᐊᖅ ᑭᓯᐊᓂ ᑖᓐᓇ 

ᐃᒡᓘ ᐃᓗᐊᓂ ᐱᖁᑎᓕᒫᖏᑦ ᑭᓱᓕᒫᖏᓪᓗ 

ᐊᓯᐅᑦᑎᐊᓚᐅᕐᒪᑕ. ᑖᓐᓇ ᐊᓐᓇᐃᓂᕆᔭᖓᑦ 

ᓄᓇᓕᒻᒥ ᐃᒃᐱᓐᓇᓪᓚᕆᓚᐅᖅᐳᖅ 

ᓄᓇᕗᒻᒥᐅᖃᑎᑦᑎᓄᓪᓗ. ᑕᒃᑯᐊ ᐊᔾᔨᒌᓐᖏᑦᑐᓄᑦ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ ᑕᐃᑲᓃᓚᐅᕐᒪᑕ 

ᐃᓚᒋᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᓕᕆᔨᒃᑯᑦ, ᐃᖅᑲᖅᑐᐃᔪᓕᕆᔨᒃᑯᑦ, 

ᒐᕙᒪᓕᕆᔨᒃᑯᑦ, ᐃᓄᓕᕆᔨᒃᑯᑦ ᐊᒻᒪᓗ ᑖᒃᑯᐊ 

ᒪᓕᒐᓂᒃ ᑐᑭᓯᓂᐊᕐᕕᒃᑯᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᑯᐊᓪᓚᓚᐅᖅᑐᖅ 

ᐱᔾᔪᑎᒋᓗᒍ ᐊᓯᔾᔨᕆᐊᖃᖅᑐᐃᓪᓗ ᕿᒥᕐᕈᔭᐅᖕᒪᑕ 

ᒫᓐᓇ. ᐅᓪᓗᒥ ᐅᖃᕈᓐᓇᖅᑐᖓ, ᑖᒃᑯᐊ 

ᐱᓕᕆᐊᕆᔭᐅᕗᑦ CGS-ᑯᑦ ᖃᐅᔨᒪᔨᒋᔭᐅᔪᐃᑦ 

ᑐᓴᐅᒪᑎᑦᓯᓂᕐᒧᑦ ᑭᐅᔾᔪᑎᒋᓗᒍ ᐃᑯᐊᓪᓚᓚᐅᖅᑐᖅ 

ᓄᓇᓕᖕᓂ. ᐊᑐᖅᑕᐅᓪᓚᕆᒃᑐᖅ ᐊᒻᒪ ᑖᒃᑯᐊ 

ᐅᖄᓚᐅᑏᑦ, ᐅᖃᓘᑏᑦ, ᖃᕆᑕᐅᔭᓪᓗ 

ᐃᓕᓐᓂᐊᕐᕖᑦ ᐋᓐᓂᐊᕐᕕᖕᒧᓪᓗ ᐊᔪᓕᓚᐅᖅᑐᐃᑦ.  

 

72 ᐃᑲᕐᕋᐃᑦ ᐃᑯᐊᓪᓚᓚᐅᖅᑎᓪᓗᒍ, CGS-ᑯᑦ 

ᑖᒃᑯᐊ ᑕᐃᑲᓃᓕᓚᐅᖅᑐᐃᑦ ᓄᐊᔅᕗᐊᔅᑎᐊᓪ 

ᐊᓯᖏᓪᓗ ᐃᓚᒋᔭᐅᔪᑦ ᐊᒻᒪ ᓇᓂ 

ᐱᓕᕆᒃᑲᓐᓂᕈᓐᓇᕐᒪᖔᑕ ᐱᔨᑦᓯᕋᕐᓂᕐᒧᑦ 

ᐅᖅᓱᖅᑑᒧᑦ. ᑕᒪᓐᓇ ᐃᓚᖓ ᐱᓚᐅᖅᑐᑦ ᓄᑖᑦ 

ᐃᑭᐊᖅᑭᕕᐅᑉ ᐊᖅᑯᑎᒃᓴᖏᑦ, ᖃᐅᒻᒪᖅᑰᑎᑦ  

ᑐᓴᐅᒪᔾᔪᑎᖏᑦ ᓂᒡᓚᖅᓴᐅᑎᖏᓪᓗ ᑖᒃᑯᐊᓗ 

ᐊᓕᒎᔭᐃᑦ ᐃᓗᐊᓄᑦ ᐊᒻᒪ ᓯᓚᑖᒍᑦ 

ᓴᕕᒐᐅᔭᓕᖅᑐᖅᖢᑎᒃ. 

 

ᑖᒃᑯᐊ. ᐅᖃᕈᓐᓇᖅᑐᖓ 6 ᐅᓪᓗᐃᑦ 

ᐃᖅᑲᓇᐃᔭᖅᑎᕗᑦ ᐅᑎᖅᑎᑦᓯᔪᓐᓇᓚᐅᖅᑐᐃᑦ 

ᐃᑭᐊᖅᑭᕕᒃᑯᑦ ᐊᖅᑯᑎᖏᓐᓂᒃ ᐅᖅᓱᖅᑑᕐᒥ.  

 

ᐅᖃᖅᑏ, ᑕᒪᓐᓇ ᐃᒡᓗ ᔭᒐᓚᐅᖅᑎᓪᓗᒍ ᑎᑎᕋᕐᕕᒃ 

ᐱᐅᓐᖏᓪᓚᕆᒃᑐᖅ ᐊᒻᒪ ᐅᕙᒍᑦ 

ᖃᓄᐃᓕᐅᕐᓂᐊᕐᒪᖔᑦᑕ ᐊᓯᔾᔩᒐᒃᓴᖓᓂᒃ ᐃᒡᓗ 

ᐃᓱᒪᒋᓗᒍ ᑖᒃᑯᐊ ᐃᓕᑕᕆᔪᒪᕙᒃᑲ ᑕᖅᑭᕆᔩᑦ, 

ᓄᓇᓕᖕᒥᐅᑦ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑎᖏᑦ 

ᑖᒃᑯᐊ ᑭᐅᓚᐅᖅᑐᐃᑦ ᐃᑯᐊᓪᓚᒃᑐᖃᖅᑎᓪᓗᒍ. 

ᑕᒪᓐᓇ ᐱᓕᕆᖃᑎᒌᖕᓂᖅ ᐊᒻᒪ ᖃᓄᖅᑑᕐᓂᖅ 

ᐱᒻᒪᕆᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᒋᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 020 - 6(2): 

ᐊᒫᖅᑖᕐᓂᖅ ᐃᓕᓐᓂᐊᖅᑐᓄᑦ 

ᐃᖅᑲᓇᐃᔮᒥᓂᒃ ᓄᖅᑲᖓᓚᐅᑲᒃᑐᓄᑦ 

ᐊᓂᒍᐃᕙᓪᓕᐊᔪᓄᑦ ᐅᓂᒃᑳᓕᐊᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᕗᖓ ᐊᒫᖅᑕᕐᓂᖅ 

ᐃᓕᓐᓂᐊᕆᐊᕐᓂᖅ ᐃᖅᑲᓇᐃᔭᓐᖏᑲᐃᓐᓇᕐᓗᑎᒃ 

ᖃᓄᐃᑉᐸᓪᓕᐊᓂᐅᓯᒪᔪᓂᒃ ᐊᒻᒪᓗ ᑐᓴᕈᒥᓇᖅᑐᓂᒃ 

ᑖᒃᑯᓄᖓ ᐊᑐᖅᓯᒪᔪᓄᑦ ᓄᓇᕗᒻᒥᐅᓄᑦ.  

ᐃᓛᓯᒍᑦ ᑐᓴᐅᒪᔪᓯ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᒫᖅᑕᕐᑕᓂᕐᒥᒃ ᐃᓕᓐᓂᐊᕐᓂᖅ 

ᐃᖅᑲᓇᐃᔭᓐᖏᑲᐃᓐᓇᕐᓗᑎᒃ ᑐᕌᖓᒻᒪᑦ ᐃᓄᐃᑦ 

ᐃᖅᑲᓇᐃᔭᖅᑐᖏᓐᓄᑦ, ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᑉᐸᑕ ᐅᕝᕙᓗ ᓯᓚᑖᓄᑦ 

ᐃᖅᑲᓇᐃᔭᖅᑎᐅᔪᓄᑦ. ᑖᓐᓇ ᐊᑐᐃᓐᓇᐅᒪᔪᖅ 

ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕆᐊᕈᓐᓇᕐᓗᑎᒃ 

ᓯᓚᑦᑐᓴᕐᕕᒡᔪᐊᕐᒧᑦ.  

 

(ᑐᓵᔨᑎᒍᑦ) ᓇᓗᓇᐃᕐᓗᒍ ᐱᔪᓐᓇᖅᑎᑕᐅᔪᐃᑦ 

ᓄᓇᕗᒻᒥᐅᑕᐃᑦ ᐃᓄᐃᑦ ᐊᔪᕈᓐᓃᖅᓴᕈᒪᔪᑦ 

ᐃᓕᓴᒃᑲᓐᓂᕈᒪᔪᓪᓘᓐᓃᑦ 

ᓴᓇᔨᕈᕆᐅᖅᓴᕈᒪᔪᓪᓘᓐᓃᑦ ᓴᓇᔨᓂᓪᓘᓐᓃᑦ 

ᐊᔪᕆᖅᓱᐃᔾᔭᐅᖃᑦᑕᕐᓗᑎᒃ ᐃᓕᓴᒃᑲᓐᓂᕈᒪᔪᐃᑦ 

ᓄᓇᕗᒻᒥᐅᑦ ᐃᓅᓪᓗᑎᒃ ᑐᔅᓯᕋᕈᓐᓇᕐᖓᑕ. 

ᑕᐃᒪᓐᖓᑦ 201−7ᒥ ᐱᒋᐊᓚᐅᖅᓯᒪᑎᓪᓗ 

ᑕᑯᓯᒪᔪᒍᑦ ᖁᓕᓂᒃ ᐱᔭᕇᑦᑎᐊᖅᓯᒪᔪᓂᒃ. ᑕᒫᓐᖓᑦ 

ᐊᔾᔨᒌᓐᖏᑦᑐᕈᓘᔭᕐᓂᒃ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕋᔅᓴᐅᔪᓂᒃ ᐊᒻᒪ ᒫᓐᓇ 23ᓂᒃ 

ᐃᓄᖁᑎᖃᕐᒥᔪᒍᑦ ᓯᓚᑦᑐᓴᕐᕕᓐᓂᒃ ᐱᔭᕇᕋᓱᑦᑐᓂᒃ 

ᐃᖅᑲᓇᐃᔭᖅᑎᐅᔪᓂᒃ ᐊᔾᔨᒌᓐᖏᑦᑐᕈᓘᔭᕐᓂᒃ 

ᐃᓕᓴᓪᓗᑎᒃ. 

 

ᐅᖃᖅᑏ, 2020−ᖑᑎᓪᓗᒍ ᒥᐊᓕᕋᓛᑦ ᐊᓲᓇ ᐴᒐᓐ 

ᐱᒋᐊᖅᓯᓚᐅᖅᓯᒪᔪᖅ ᐊᒫᖅᑕᕐᓂᕐᒥᒃ 

ᐃᓕᓴᖃᑕᐅᓪᓗᓂ ᐃᓱᒪᓕᕆᔨᐅᓂᕐᒧᑦ. 

ᓯᓚᑦᑐᓴᕐᕕᔾᔪᐊᖓᒍᑦ ᐊᓪᒍᒪ ᐃᓕᓴᓪᓗᓂ. 

ᐊᔅᓱᕈᖅᑐᐊᓘᓪᓗᓂ ᓴᐱᓕᓚᐅᓯᒪᓇᓂ ᒥᔅ ᐴᒐᓐ 

ᐱᔭᕇᔪᒻᒪᑦ ᑎᓯᐱᕆ 31, 2021ᖑᑎᓪᓗᒍ. 

 

ᖁᕕᐊᓱᒻᒥᔪᖓ ᕌᓂ ᓱᓗᒃ 

ᐃᓕᓐᓂᐊᕆᐊᖃᑕᐅᓚᐅᖅᓯᒪᒻᒥᒻᒪᑦ ᔮᓄᐊᕆ 

2021−ᖑᑎᓪᓗᒍ ᐊᒻᒪᓗ 

ᐱᔭᕇᕋᑖᑦᑎᐊᓚᐅᕆᓪᓗᓂ ᓇᒻᒥᓂᖃᐅᑎᓕᕆᓂᕐᒥᒃ 

ᐃᓕᓴᔭᖏᓐᓂᒃ ᕼᐆᓯᖕ ᓯᓚᑦᑐᓴᕐᕕᔾᔪᐊᖓᓂᒃ. 

 

ᐅᖃᖅᑏ, ᐅᐱᒍᓱᑦᑐᖓᐃᓛᒃ ᐊᐱᕆᕙᒃᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ 

ᐅᐱᒍᓱᖃᑎᒋᔪᒪᓪᓗᒋᑦ ᐊᒫᖅᑕᕐᓂᖅ 

ᐃᓕᓐᓂᐊᕆᐊᖃᑦᑕᓂᕐᒧᑦ ᐱᔭᕇᖃᑦᑕᖅᓯᒪᔪᐃᑦ 

ᑖᒃᑯᐊ ᐃᖅᑲᓇᐃᔭᖅᑏᑦ. ᒥᔅ ᐴᒐᓐ ᐊᒻᒪᑦᑕᐅᖅ ᒥᔅ  

ᓱᓗᒃ ᑲᔪᓯᑦᑎᐊᖁᓇᓪᓚᕆᑉᐳᐃᑦ ᐃᖅᑲᓇᐃᔮᓯ 

ᒐᕙᒪᑦ 

ᓄᓇᕗᖓᓂ. ᖁᔭᓐᓇᒦᒃ, ᐅᖃᖅᑏᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 021 - 6(2): 

ᓯᒡᒐᓕᐊᖅᑐᕐᓇᓐᖏᑦᑐᑦ ᑭᒃᑯᑐᐃᓐᓇᕐᓂᒃ 

ᑐᓴᐅᒪᔾᔪᑎᒃᑯᑦ ᐅᔾᔨᕈᓱᓕᒃᑲᓐᓂᕈᑕᐅᔪᑦ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ, ᐊᕐᕕᐊᕐᒥᐅᑦ, 

ᑎᑭᕌᕐᔪᐊᕐᒥᐅᑦ.  

 

ᐅᖃᖅᑎᑦᓯᔩ, ᐊᖃᒍ ᒪᐃ 31ᖑᓕᖅᐸᑦ ᓄᓇᕗᑦ 

ᐃᓗᐊᓂ ᖁᕕᐊᓲᑕᐃᓂᐊᖅᐳᖅ ᓄᓇᕐᔪᐊᕐᒥ 

ᐳᓗᐊᑦᓯᔭᖃᖅᑕᐃᓕᓂᐅᑉ ᒥᒃᓵᓄᑦ 

ᐅᑉᓗᕆᔭᐅᓂᐊᖅᑎᓪᓗᒍ. ᑖᓐᓇ ᐅᑉᓗᖅ 

ᖃᐅᔨᒪᔭᐅᕚᓪᓕᕈᑕᐅᓱᖅᑐᖅ ᖃᓄᑎᒋ 

ᐋᓐᓂᐊᖅᑐᐃᓱᕐᒪᖔᑦ ᑕᒪᓐᓇ ᐳᓗᐊᑦᓯᑕᕐᓂᖅ, 

ᓱᐴᖅᑐᖅᑕᕐᓂᖅ. 

 

(ᑐᓵᔨᑎᒍᑦ) ᐋᖅᑭᒋᐊᕈᑕᐅᓯᒪᔪᐃᑦ ᑕᕝᕚᑭᒥᒃ 

ᐊᐅᓚᑦᑎᓂᕐᒧᑦ ᐳᔪᕐᓗᖃᓐᖏᓐᓂᕐᒧᓪᓗ ᐱᖁᔭᖓ 

ᐊᑐᓕᖅᑎᑕᐅᓚᐅᖅᓯᒪᒻᒪᑕ 2018ᖑᑎᓪᓗᒍ 

ᒫᕐᕉᓐᓂᒃ ᒪᓕᒑᓐᓂᒃ ᓴᖅᑭᓯᓪᓗᑎᒃ. 

ᓱᐴᖅᑐᖅᑐᖃᕆᐊᖃᓐᖏ187ᑐᐃᑦ ᐊᒻᒪᑦᑕᐅᖅ 

ᐊᑯᓐᓂᖏᑦ ᑕᒪᒃᑯᐊ ᓱᐴᖅᑐᕐᕕᐅᒋᐊᖃᓐᖏᑦᑐᑦ 

ᐋᓐᓂᐊᕖᑦ, ᐃᓕᓴᕖᑦ, ᐸᐃᕆᕖᑦ, ᐱᓐᖑᐊᕐᕖᑦ 

ᐅᕝᕙᓘᓐᓃᑦ ᓯᓚᒥ ᐱᓐᖑᐊᕐᕖᑦ. 

ᓯᒡᒐᓕᐊᖅᑐᕐᕕᐅᔭᕆᐊᖃᓐᖏᑦᑐᖅ, 

ᐅᔭᕋᕐᕕᐅᔭᕆᐊᖃᕋᓂᓗ ᑕᒪᒃᑯᓇᓂ ᓄᓇᓂ. 

ᒐᕙᒪᒃᑯᑦ ᐃᓪᓗᖁᑎᓕᒫᖏᑦᑕᐅᖅ 

ᐃᖅᑲᓇᐃᔭᕐᕖᓪᓗ, ᓂᐅᕕᕐᕖᓪᓗ, ᐊᓪᓚᕖᓪᓗ 

ᓯᒡᒐᓕᐊᖅᑐᕐᕕᐅᒋᐊᖃᓐᖏᑦᑐᓂᒃ ᐱᖃᖅᑐᐃᑦ 

ᐹᖏᓐᓂ 9 ᒦᑕᓂᒃ ᐅᖓᓯᓐᓂᖃᖅᑐᓂ. 

ᓄᓇᕗᒻᒥᐅᓄᑦ ᑖᒃᑯᐊ 

ᐳᔫᕐᕕᐅᑦᑕᐃᓕᒪᑎᑦᑎᒍᑕᐅᔪᐃᑦ.  

 

ᐋᓐᓂᐊᖅᑕᐃᓕᓕᕆᔨᒃᑯᑦᑕᐅᖅ ᐱᕙᓪᓕᐊᔪᑎᒍᑦ 

ᓴᖅᑭᔮᖅᑎᑦᑎᒋᐊᕈᑎᓂᒃ ᓯᓚᕐᔪᐊᕐᒥ 

ᑕᕝᕚᑭᖃᕐᓇᐅᓐᖏᑦᑐᒥᒃ ᓴᖅᑭᓛᖅᑐᒥᒃ 

ᐊᕐᕌᒍᓪᓗᐊᒧᑦ ᓴᖅᑭᔮᕐᓗᑎᒃ ᑕᒪᒃᑯᐊ 

ᐊᑭᓐᓇᒨᒐᔅᓴᐃᑦ, ᐊᔾᔨᓐᖑᐊᓖᑦ, ᐅᖃᓕᒫᕋᐃᑦ, 

ᑕᕐᕆᔮᑦ, 

ᐃᑭᐊᖅᓯᕕᒃᑯᓪᓗ ᑕᑯᔭᔅᓴᐃᑦ ᐊᒻᒪ  

ᓄᓇᓕᓐᓂ ᓈᓚᐅᑎᒃᑯᑦ ᑐᓴᕋᓐᓈᑎᑦᑎᓃᑦ 

ᐊᑐᖅᑕᐅᓛᖅᑯᐃᑦ.  

 

ᐋᓐᓂᐊᖅᑕᐃᓕᓕᕆᔩᑦ ᓄᓇᕗᓕᒫᒥ ᑐᓂᔭᐅᓯᒪᕗᑦ 

ᓄᓇᕗᒻᒥᐅᓄᑦ ᓂᓪᓕᐊᔾᔪᑎᔅᓴᕆᓂᐊᖅᑕᖏᓐᓂᒃ 

ᓱᐴᖅᑐᕐᕕᐅᒋᐊᖃᓐᖏᑦᑐᐃᑦ ᐱᓪᓗᒋᑦ. 

ᐊᔾᔨᐸᓗᖏᓐᓂᑦᑕᐅᖅ ᑐᓂᐅᖅᑲᐃᓯᒪᓕᕇᕐᒥᔪᒍᑦ 

ᐃᓕᓴᕕᓐᓄᑦ ᐋᓐᓂᐊᕕᓐᓄᓪᓗ ᐊᒻᒪᓗᑦᑕᐅᖅ 

ᐋᓐᓂᐊᕕᒻᒥ ᑭᒡᒐᖅᑐᐃᔩᑦ ᐊᑐᐃᓐᓇᐅᑦᑎᐊᕆᕗᑦ 

ᐃᑲᔪᖅᓰᕈᒪᓪᓗᑎᒃ ᓄᖅᑲᔪᒪᑐᐊᕋᐃᑉᐸᑦ ᑕᕝᕚᑭᓂᒃ. 

 

ᐅᕙᒍᓪᓕ ᓯᕗᓕᖅᑎᐅᔭᕆᐊᖃᕋᑦᑕ ᓄᓇᑦᑎᓐᓂ, 

ᓄᓇᓕᖁᑎᑦᑎᓐᓂ ᒪᓕᒐᓕᐅᖃᑦᑕᕐᓗᑕ ᐊᒻᒪᑦᑕᐅᖅ 

ᐊᓯᕗᑦ ᒪᓕᖁᓗᒋᑦ ᑕᒪᒃᑯᓂᖓ ᐊᒻᒪ 

ᐳᔫᕐᕕᐅᖃᑦᑕᖁᓇᒋᑦᑕᐅᖅ ᐊᓯᐊᓂᓐᖔᖅᑐᓂ.  

 

ᐅᖃᖅᑏ, ᐃᕝᕕᑦ ᐅᕝᕙᓘᓐᓃᑦ ᐃᑲᔪᖅᓯᖅᑕᐅᒍᒪᒍᔅᓯ 

ᓄᓇᕗᒻᒥ ᓄᖅᑲᓇᖅᑐᖅ ᐅᖄᓚᐅᑦ ᐅᖄᓚᕕᒋᓯᐅᒃ 

1-866-368-7848 ᐅᕝᕙᓘᓐᓃᑦ ᖃᕆᓴᐅᔭᒃᑯᑦ 

ᐃᑭᐊᖅᓯᕕᒃᑯᑦ www.nuquits.gov.nu.ca ᑖᓐᓇ 

ᐊᑭᖃᓐᖏᑦᑐᖅ ᐊᒻᒪᓗ ᑭᒃᑯᓐᓄᑦ 

ᐅᖃᖅᑐᖃᕋᔭᓐᖏᑦᑐᑦ ᐅᖄᓚᓂᕋᖅᑕᐅᓗᑎᒃ. 

ᐃᓄᒃᑎᑐᑦ, ᐅᐃᕖᑎᑐᑦ, ᖃᓪᓗᓈᑎᑐᑦ, 

ᐃᓄᐃᓐᓇᖅᑐᑎᑐᑦ ᐅᖃᕐᕕᔅᓴᐅᔪᑦ ᐊᒻᒪ 

ᐋᓐᓂᐊᕕᓕᐊᕈᓐᓇᕐᒥᔪᓯ ᐋᓐᓂᐊᓯᐅᖅᑎᓄᑦ 

ᐅᖃᖃᑎᖃᕆᐊᖅᑐᕐᓗᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᓯᒡᒐᓕᐊᖅᑐᕈᓐᓇᓐᖏᕈᓘᔭᖅᑐᖓᓕ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ.  

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑎ ᐅᖅᑯᒻᒥᐅᑦ ᒪᓕᒐᓕᐅᖅᑎᖓ ᒥᔅ 

ᕿᓕᖅᑎ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 029 - 6(2): 

ᓇᓪᓕᐅᓐᓂᖅᓯᐅᑦᑎᐊᖁᔭᖓ ᐊᓈᓇᖓ 

(ᕿᓕᖅᑎ)  

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓂᓪᓕᕈᒪᓪᓗᖓ 

ᐃᓅᓕᕐᕕᔅᓯᐅᕐᓂᕆᔭᖓ ᐊᖏᔪᖅᑳᑐᐊᕆᓕᕐᒥᔭᕋ 

ᐊᓈᓇᒐ ᐅᕋᐃᒋᓕ ᒥᓪᓗᖅᑐᐊᕐᔪᒃ ᐊᕐᓇᖅᑯᖅ, 

ᓇᓪᓕᐅᕐᓂᖅᓯᐅᕋᕕᑦ ᐊᓈᓇᒃ ᐅᐱᒋᕙᒋᑦ. 82ᓂᒃ 

ᐊᕐᕌᒍᓕᐊᓘᓕᖅᑐᑎᑦ. ᐅᐱᒋᑦᑎᐊᖅᑲᒋᑦ ᐊᔅᓱᐊᓗᒃ 

ᐊᑖᑕᒋᓚᐅᖅᑕᒪ ᕿᒪᓚᐅᖅᑎᓪᓗᓂᑎᑦ 

ᓱᒃᑰᒪᓕᖅᓯᒪᒐᓗᐊᖅᑎᓪᓗᑎᑦ ᒪᑭᒃᑲᓐᓂᖅᓯᒪᒐᕕᑦ. 

82ᒻᒪᕆᐊᓗᖕᓂᒃ ᐅᓪᓗᒥ ᐊᕐᕌᒍᖅᑖᕋᕕᑦ 

ᐅᐱᒋᑦᑎᐊᖅᑲᒋᑦ ᓇᓪᓕᒋᓪᓗᑎᓪᓗ.  

 

ᐊᒻᒪᓗᑦᑕᐅᖅ ᐊᒥᓱᓂᒃ ᖃᐅᔨᒪᒻᒪᑦ ᓄᓇᓕᓐᓂ 

ᐊᓯᐊᓂᒃ ᖁᑦᑎᑦᑐᓂᓗ, ᓄᓇᕕᒻᒥᓗ ᑕᐅᓇᓂ 

ᖃᐅᔨᒪᔭᖅᑖᖅᓯᒪᒻᒪᑕ ᐊᖓᔪᖅᑳᕆᓚᐅᖅᑕᕋᐃᓛᒃ 

ᐊᑖᑕᒋᓚᐅᑕᕋᐃᓛᒃ, ᐊᓈᓇᒐᓗᐃᓛᒃ, 

ᖃᐅᔨᒪᔭᐅᓂᐊᕐᖓᑦ ᐊᓈᓇᒐ 

ᐃᓐᓇᒃᑯᕕᒻᒥᐅᑕᐅᓕᕐᒪᑦ ᐅᓪᓗᒥᒧ ᓱᓕ ᑕᕝᕙᓂ 

ᐃᖃᓗᓐᓂ ᑖᓐᓇ ᐃᓚᓕᐅᑎᑐᐃᓐᓇᕆᕙᕋ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎᖓ ᓇᑦᓯᓕᐅᑉ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 6(2): 

2022 ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᔪᐃᑦ 

ᓂᕈᐊᖅᑕᐅᕕᐊᓂ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᑕᐃᓯᒍᒪᓪᓗᖓ 9ᓂᒃ 

ᐃᓄᑦᑎᐊᕚᓗᓐᓂᒃ ᖁᑦᑎᖕᓂᓕᒃ 12−ᓂᒃ 

ᐱᔮᒻᒪᕆᓚᐅᖅᑐᑎᒃ 12ᑖᖅᑐᑎᓪᓗ 

ᓂᕈᐊᖅᑕᐅᓯᒪᕝᕕᖓᓂ ᓇᑦᑎᓕᒻᒥ.  

 

ᐅᖃᖅᑎ, ᑖᒃᑯᐊ: ᑰᒑᕐᔪᒻᒥ ᔪᐊᔾ ᓇᓴᓕᒃ, ᓴᓅ 

ᓂᑉᑕᔪᖅ, ᑯᐊᑦᓂ ᐊᑉᓴᑦᑕᐅᖅ, ᔫᓴᕝ ᐳᐊᑐ, ᓯᓪᕕᐊ 

ᖃᔭᒃᓵᖅ, ᑳᓖᓐ ᐃᓄᒃᓴᖅ, ᕼᐊᓄᓕ 

ᐊᖑᑎᓐᖑᕐᓂᖅ, ᐳᕌᓐ ᖃᔭᖅᑳᖅ ᐊᒻᒪ ᑕᓗᕐᔪᐊᕐᒥ 

ᕼᐊᕆ ᑲᕈ.  

 

http://www.nuquits.gov.nu.ca/

ᐅᖃᖅᑏ, ᐅᐱᒍᓱᓪᓚᕆᑉᐳᖓ ᖁᕕᐊᓱᓪᓚᕆᑦᑐᖓᓗ 

ᑖᒃᑯᐊ 9 ᕿᓕᐅᓐᖏᓱᖓᖅᑐᐃᑦ 

ᐱ.ᔭᕇᕈᓐᓇᖅᑐᐊᐱᐅᒻᒪᑕ. ᐅᖃᖅᑎ, 

ᐅᑉᐱᕈᓱᓪᓚᕆᒃᑲᒪ ᑖᒃᑯᐊ 

ᓯᕗᓂᖃᑦᑎᐊᕈᓐᓇᓪᓚᕆᒻᒪᑕ ᐱᔭᕇᓚᐅᕐᒪᑕ 

ᑐᕌᒐᕐᒥᓂᒃ ᒍᕋᐃᑦ 12ᑖᕋᓱᐊᖅᓯᒪᒐᒥᒃ. ᒪᐃ 

28ᖑᑎᓪᓗᒍ ᐱᔭᕇᕐᓂᖃᓚᐅᕐᖓᑕ 

ᖁᕕᐊᓱᓐᓂᖃᓚᐅᕐᖓᑕ ᐱᔭᕇᕐᓂᖓᓂᒃ 

ᖃᕆᓴᐅᔭᒃᑯᓪᓗ ᐳᓚᐅᑎᕕᒃᑯᑦ 

ᑕᑯᔅᓴᐅᖃᑦᑕᓚᐅᕐᖓᑕ 

ᐊᔾᔨᓐᖑᐊᑦᑎᐊᕙᕐᔪᐊᕌᓗᐃᑦ. 

ᐃᓱᓕᕝᕕᔅᓴᖃᔾᔮᓐᖏᓚᓯ ᑖᕗᖓᓕᒫᖅ 

ᐃᖏᕐᕋᒍᓐᓇᖅᑯᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᖏᖅᓯᓂᐅᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 6(2): 

ᐃᖃᓪᓕᐊᕐᓂᖏᑦ ᑲᖏᖅᖠᓂᕐᒥ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑲᑎᒪᔨᐅᖃᑎᒪ 

ᐊᓈᓇᖓ ᑕᐅᑐᖕᓂᖅᐸᑦ 

ᓇᓪᓕᐅᕐᓂᖅᓯᐅᑦᓯᐊᖁᕙᕋᑦᑕᐅᖅ. 

 

ᐅᖃᖅᑎᑦᓯᔩ, ᑕᒡᕙᓂ ᐱᓇᓱᐊᕈᓯᕆᓚᐅᖅᑕᑉᑎᓐᓂ 

ᐊᒻᒪ ᑖᑉᓱᒪᓂ ᐊᑐᓵᖅᑕᑉᑎᓐᓂ ᑲᖏᖅᖠᓂᕐᒥ 

ᐃᖃᓪᓕᐊᕈᒪᕙᖕᒪᑕ ᑲᖏᖅᖠᓂᕐᒥᐅᑕᐃᑦ, 

ᐃᖃᓪᓕᐊᒡᒍᑎᑕᐅᓚᐅᕐᒪᑕ ᑕᐃᒃᑯᐊ ᐃᖣᒡᒎᑦᑐᑦ 

ᐊᒥᓲᓚᐅᖅᑐᑦ, ᑎᓴᒪᓂᒃ ᐃᓯᒐᓂᒃ 

ᐊᖏᓂᖃᖅᐸᓵᖅᐸᒃᖢᑎᒃ ᐃᓚᖏᑦ ᐅᖓᑖᓄᓪᓗ. 

ᐃᖃᓗᒡᔪᐊᒻᒪᕆᐊᓘᖃᑦᑕᓚᐅᖅᑐᑦ. 

 

ᐊᒻᒪ ᑕᒡᕙᓂ ᓄᖅᑲᖓᓐᓂᐅᖅᑲᐅᔪᒥᑦᑕᐅᖅ 

ᐆᒐᖅᓯᐅᖅᑲᖕᒥᖕᒪᑕ ᑲᖏᖅᖠᓂᕐᒥ ᐊᔾᔨᓂᒃ 

ᑕᑯᑎᑕᐅᖃᑦᑕᖅᑲᐅᒐᒪ ᑖᓐᓇ ᑲᖏᖅᖢᒃ ᐃᓄᖕᓂᒃ 

ᑕᑕᑦᑎᐊᖃᑦᑕᓚᐅᕐᒪᑦ ᖁᕕᐊᓇᖅ. ᖁᔭᓐᓇᒦᒃ 

ᐃᒃᑯᐊ ᑕᒪᑐᒥᖓ ᐱᓕᕆᐊᖃᖃᑦᑕᖅᑐᑦ, 

ᐅᖃᖅᑎᑦᓯᔩ. ᑕᐃᒪ ᐱᓕᕆᓕᐊᓂᖕᒥᖕᒪᑕ ᒫᓐᓇ  

ᐊᕐᕌᒍᒧᑦ ᑲᑎᖅᓯᕙᓪᓕᐊᓕᖅᖢᑎᒃ ᑮᓇᐅᔭᓂᒃ 

ᓄᒡᓗᒐᒃᓴᓂᒡᓗ. 

 

ᑕᐃᒃᑯᐊ ᑲᖏᖅᖠᓂᕐᒥ ᐃᖃᓗᒡᒍᖕᓂᕐᒧᑦ 

ᑲᑎᒪᔨᕋᓛᕆᔭᖏᑦ ᐊᖏᔪᒻᒪᕆᐊᓗᖕᒥᒃ 

ᖁᔭᓐᓇᒦᖅᐸᒃᑲ. ᑲᖏᖅᖠᓂᕐᒥᐅᑕᐃᑦ 

ᖁᔭᓕᖃᑎᒋᑉᓗᒋ ᑭᐱᓐᖑᐃᔭᐃᕙᖕᒪᑕ ᐊᒥᓱᓂᒃ 

ᑲᖏᖅᖠᓂᕐᒥᐅᑕᕐᓂᒃ ᐊᒻᒪ ᐊᒡᓛᑦ 

ᑎᑭᑕᐅᕙᓕᖅᖢᑕ ᓄᓇᑦᑕ ᓯᓚᑖᓂᑦ 

ᐃᖃᓕᓪᓕᐊᕆᖃᖅᑐᓂᒃ. 

 

ᑲᖏᖅᖠᓂᖅ ᑕᓯᓕᒻᒪᕆᐊᓘᖕᒪᑦ ᐊᒥᓱᐊᓗᖕᓂᒃ 

ᐃᖃᓗᖏᓪᓗ ᐊᖏᔫᑎᐊᓘᕙᒃᖢᑎᒃ, ᐃᓚᖏᓪᓗ 

ᐊᖏᓗᐊᓐᖏᑉᐸᒃᑲᓗᐊᖅᖢᑎᒃ ᑕᐃᒃᑯᐊᓗ 

ᐃᖃᓗᖃᑦᑕᕋᒃᑭᑦ ᓈᒻᒪᒃᑐᖅ. ᐅᖃᖅᑎᑦᓯᔨ, 

ᓴᐃᒪᒋᔪᒪᒋᕙᒃᑲ ᑲᖏᖅᖠᓂᕐᒥᒃ 

ᐃᖃᓗᒃᓯᐅᓚᐅᖅᑐᑦ ᖃᓄᐃᑦᑐᖃᓐᖏᑦᓯᐊᖅᖢᑎᒃ 

ᐃᖃᓗᒃᓯᐅᕈᓐᓇᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐅᖃᓗᒃᑑᑦᑎᐊᑉ ᒪᓕᒐᓕᐅᖅᑎᖓ, ᒥᔅ ᑯᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 6(2): 

ᒪᒃᑯᒃᑐᒃᑯᕕᖃᕈᓐᓃᕐᓂᖓ ᐃᖃᓗᒃᑑᑦᑎᐊᕐᒥ 

(ᑯᕌᔅ)  

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᓪᓗᒃᑯᑦ ᖁᕐᓗᖅᑐᕐᒥᐅᓪᓗ 

ᓄᓇᕗᒻᒥᐅᓪᓗ.  

 

ᐅᓪᓗᒥ ᓂᑯᕕᒍᒪᔪᖓ ᐅᐱᓱᒍᒪᓪᓗᖓᑦᑕᐅᖅ 

ᑕᐃᒃᑯᓂᖓ ᑮᓇᐅᔾᔭᔅᓴᒐᑎᒃ 

ᐃᑲᔪᖅᑎᒋᖃᑦᑕᖅᓯᒪᔪᐃᑦ 

ᐃᑭᑦᑐᖃᖅᑐᐊᓘᓚᐅᖅᑎᓪᓗᒍᐃᓛᒃ ᓄᓇᑦᑎᓐᓂ 

ᐱᓐᖑᐊᕐᕕᕗᑦ ᐃᑭᓚᐅᖅᑎᓪᓗᒍ ᒪᒃᑯᑐᒃᑯᕕᕗᑦ.  

 

ᐅᑯᐊ ᐃᑭᑦᑐᓕᕆᔩᑦ ᖁᔭᓐᓇᒦᕈᒪᔭᒃᑲ 

ᑲᒪᑦᑎᐊᓚᐅᕐᒪᑕ: ᑮᑦ ᒧᐊᕆᓴᓐ, ᐳᕆᐊᔭᓐ ᕕᓪᓴᓐ, 

ᓵᓐ ᒥᐊᕆᐊᑦ, ᐹᐱ ᒍᕇᓐᓕ, ᔪᐊᒐᓐ ᓯᒻᔅ, ᑕᐃᕕᑦ 

ᒋᐊᕆᓴᓐ, ᕋᔩᓐ ᔫᓕᐊᓐ, ᑎᐊᕆᒃ ᐳᓚᐃᐊᔅ ᐊᒻᒪ  

ᐊᐃᓐ ᒍᕋᒍᕆ  

ᖁᔭᓕᒍᒪᔭᒃᑲ. ᕼᐋᒻᓚᒃᑯᑦᑕᐅᖅ ᐃᖅᑲᓇᐃᔭᖅᑎᖏᑦ 

ᖁᔭᓕᒍᒪᒻᒥᔭᒃᑲ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, 

ᐸᓖᓯᒃᑯᑦ, ᓯᑯ ᐱᓕᕆᐊᒃᓴᓕᕆᔨᒃᑯᑦ ᐊᒻᒪ 

ᔭᐃᑯᑦᑕᐅᖅ ᐃᑲᔪᕈᓐᓇᖅᓯᒪᓚᐅᕐᒪᑕᑦ 

ᐃᑭᑦᑐᖃᖅᑐᐊᓘᑎᓪᓗᒍ.  

 

ᐊᓪᓗᐃᓐᓂᕈᒪ ᒪᒥᐊᑉᐳᖓ. ᑕᐃᒃᑯᐊ ᑭᓯᐊᓂ 

ᐃᑲᔪᑦᑎᐊᓚᐅᖅᑐᐃᑦ ᖁᔭᓕᔭᕕᔾᔪᐊᕌᓗᒋᕙᒃᑲ 

ᐃᑭᑦᑐᖃᓚᐅᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᐃᑦ ᐅᖃᐅᓯᖏᑦ. 

ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 6(2): 

ᐅᐱᒍᓱᓐᓂᖓ ᐊᓂᑯᓗᒥᓂᒃ ᐊᒻᒪᓗ 

ᓇᓪᓕᐅᓐᓂᖅᓯᐅᑦᑎᐊᖁᔭᖓ ᐃᕐᖑᑕᖓ 

(ᖁᐊᓴ)  

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓪᓕᐅᕐᓂᖅᓯᐅᑦᑎᐊᖁᒋᕙᕋᑦᑕᐅᖅ 

ᑲᑎᒪᔨᐅᖃᑎᑦᑕ ᐊᓈᓇᖓ. ᒪᕐᕉᖕᓂᒃ 

ᐊᔾᔨᒌᓐᖏᑦᑐᓂᒃ ᓂᓪᓕᐅᑎᖃᕈᒪᒐᒪ.  

 

ᓯᕗᓪᓕᕐᒥᒃ ᐅᐱᒋᔪᒪᓪᓗᒋᑦ ᓯᕙᑖᕐᕕᐅᑎᓪᓗᒍ ᐊᓂᒪ 

ᐃᓚᖓ ᑲᑎᑎᑕᐅᓚᐅᕐᒪᑦ ᔪᐊᔾ ᖃᐅᓐᓇᖅ ᐊᒻᒪ 

ᔭᓂᕗ ᒪᒌ, ᑲᑎᑎᑕᐅᓚᐅᕐᒪᑎᒃ 

ᖁᕕᐊᒋᑦᑎᐊᖅᐹᒃᑲᒃ. ᑕᐃᒃᑯᐊᓗ ᐊᓈᓇᕗᑦ ᓱᓕ 

ᐊᐅᓪᓚᖅᓯᒪᒐᓗᐊᖅᑎᓪᓗᒍ ᑲᔪᓯᔪᓐᓇᑦᑎᐊᓚᐅᕐᒪᑕ 

ᐊᒻᒪ ᑐᓐᖓᓱᒃᑎᑕᐅᓚᐅᕐᒪᑎᒃ ᖁᔭᓐᓇᒦᒃ. 

 

ᐊᒻᒪ ᐱᖃᑖ ᐃᕐᖑᑕᕐᒪ ᐃᓚᖓᑦ 

ᓇᓪᓕᐅᑎᓯᒪᖕᒥᖕᒪᑦᑕᐅᖅ 15ᓂᒃ ᐅᑭᐅᖅᑖᖅᖢᓂ 

ᒃᓘᐃ ᐊᒥᓕᐊ ᐃᖅᑭᑦᑐᖅ ᖁᐊᓴ, 15ᓂᒃ 

ᐅᑭᐅᖅᑖᖅᑐᖅ, ᓱᓕ ᐊᖏᐊᕐᔪᓕᕋᓗᐊᓕᖅᑎᓪᓗᒍ 

ᐱᐅᓂᖃᑦᑖᕋᑦᑎᒍᑦ ᒥᑭᓗᐊᓚᐅᕐᓂᖓᓄᑦ. 

ᖁᔭᓐᓇᒦᒃ ᑖᒃᑯᖕᓂᖓ ᓂᓪᓕᐅᑎᖃᕈᒪᔪᖓ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᑦᑑᑉ ᒪᓕᒐᓕᐅᖅᑎᖓ, ᒥᔅᑕ ᑕᐃᕕᑦ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 6(2): 

ᑎᑎᖅᑲᐃᑦ ᐊᐃᓴᑭ ᓲᔪᒻᒦᓐᖔᖅᑐᑦ 

ᐱᔾᔪᑎᒋᓪᓗᒋᑦ ᐋᖓᔮᕐᓇᖅᑐᑦ 

ᐊᑐᕐᓂᕐᓗᒃᑕᐅᓂᖏᓐᓄᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥᒃᑲᓐᓂᖅ 

ᓴᖅᑭᑦᑎᓂᐊᕋᒪ ᑎᑎᖅᑲᒥᒃ, ᑖᓐᓇ ᐃᓐᓇᖁᑎᕗᑦ 

ᐃᑉᐱᐊᕐᔪᒻᒥ ᓲᔪᖅ ᑕᕝᕙᓂ ᐃᒃᓯᕚᖃᑦᑕᓚᐅᖅᓯᒪᔪᖅ 

ᐃᓱᒫᓘᑎᖏᓐᓂᒃ. 

 

ᑖᓐᓇᓗ ᐃᓱᒫᓘᑎᒋᔭᖓ ᐃᓱᒫᓘᑎᒋᖃᓯᐅᑎᒐᒃᑯ 

ᑕᒪᒃᑯᐊ ᐃᒥᐊᓗᒻᒥᒃ ᐊᑐᑲᒻᒪᖃᑦᑕᖅᑐᐃᑦ ᐊᒻᒪᓗ 

ᑭᓲᓂᕋᖅᑕᐅᓕᖅᑐᐃᓂᐃᒃᑯᐊ, ᓱᕐᕋᖕᓇᖅᑐᑦ 

ᐊᑐᖅᑕᐅᑲᒻᒪᓗᐊᓕᕐᓂᖏᓐᓄᑦ ᐃᓱᒫᓘᑎᖃᖅᓱᓂ 

ᑲᑎᒪᔨᓕᒫᓄᑦ ᑎᑎᕋᕈᒪᓚᐅᕐᒪᑦ. ᑖᓐᓇ ᐃᒡᓗᕐᔪᐊᒧᑦ 

ᓴᖅᑭᒍᒪᓕᓚᐅᕋᒃᑯ ᐊᒃᓱᐊᓗᒃ ᐱᕕᔅᓱᓂ 

ᐅᖃᓪᓚᖕᒪᑦ.  

 

ᑕᒪᒃᑯᐊ ᐊᑐᕐᓗᖃᑦᑕᖅᑐᑦ ᐊᑏ, 

ᐅᔾᔨᖅᓱᕐᔫᒥᒋᐊᓚᐅᖅᑕ ᑕᒪᒃᑯᓂᖓ 

ᐊᑐᐃᓐᓇᐅᕙᓪᓕᐊᑐᐃᓐᓇᖅᑎᓪᓗᒋᑦ. 

ᐅᑎᕆᐊᕈᓐᓇᖅᑰᓐᖏᓐᓇᑦᑕ ᑖᒃᑯᐊ 

ᐊᑐᓕᖅᑎᑕᐅᓐᖏᓪᓗᑏᕈᓐᓇᐃᓪᓕᖅᑰᕋᑦᑕ ᑭᓯᐊᓂ 

ᑕᒪᒃᑯᐊ ᐊᑐᐃᓐᓇᐅᖏᓐᓇᕐᓂᐊᓕᕐᒪᑕ ᑕᒪᒃᑯᐊᓗ 

ᖃᖓᑕᓲᑦ ᑎᑭᑉᐸᓪᓕᐊᖃᑦᑕᖅᑕᖏᑦ 

ᑕᐃᒪᓐᓇᐃᑎᓪᓗᒍ ᑕᒪᒃᑯᐊ ᐊᑐᑦᑎᐊᖔᕐᓗᓯᐅᒃ 

ᐊᒻᒪ ᐃᓚᔅᓯᓐᓂᐅᕕᓯᑦ ᑕᐅᑐᒐᖃᑦᑎᐊᕐᓗᓯ 

ᑕᐃᒪᓐᓇᐃᓕᖓᖁᔨᓪᓗᖓ. 

ᑖᓐᓇ ᐃᑲᔪᖅᑐᕈᒪᓪᓗᒍ ᑕᕝᕙᓂ ᐅᓐᓄᒃᓴᒃᑲᓐᓂᖅ 

ᑎᑎᖅᑲᖁᑖ ᓴᖅᑭᑎᓐᓂᐊᕋᒃᑯ ᐊᒻᒪ ᐳᐃᒍᕋᑖᕋᒪ 

ᓄᓇᖅᑲᑎᒋᑯᓗᓚᐅᖅᑕᕋ ᑲᑎᒪᔨᐅᑉ ᐊᓈᓇᖓ 

ᑕᑉᐹᓂ ᐊᐅᓱᐃᑦᑐᒥ 

ᓇᓪᓕᐅᕐᓂᖅᓯᐅᑦᑎᐊᕐᓕᑦᑕᐅᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 6(2): 

ᓯᓚᑦᑐᖅᓴᕐᕕᒻᒥ ᐱᔭᕇᖅᓯᔪᑦ ᖃᒪᓂᑦᑐᐊᒥ 

(ᓯᒪᐃᓚᒃ)  

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐃᑉᐸᒃᓵᓂ 

ᖃᒪᓂᑦᑐᐊᕐᒥ ᓯᓚᑦᑐᕐᓴᕐᕕᖓ 

ᐃᓕᓐᓂᐊᒑᓂᒃᓴᓚᐅᖅᑐᑦ. 

 

ᐃᓕᑕᕆᔪᒪᕙᒃᑲ ᑖᒃᑯᐊ ᐱᖓᓱᑦ ᑎᑎᕋᕐᕕᖕᒥ 

ᐊᓪᓚᒡᕕᖕᒥ ᐊᐅᓚᑦᓯᓂᕐᒥᒃ ᐃᓕᓐᓂᐊᓚᐅᖅᑐᑦ:  

ᐊᐃᓐᔪᓪ ᐊᒃᓴᕐᓂᖅ, ᑕᐃᓯ ᑲᑕᓗᒃ ᐊᒻᒪ ᑖᓂᐊ 

ᐊᒃᓴᕐᓂᖅ ᐊᒻᒪᓗ (ᑐᓵᔨᑎᒍᑦ) ᐃᓐᓇᕐᓄᑦ 

ᐃᓕᓐᓂᐊᖅᑐᓂᒃ ᐱᓕᒻᒪᔅᓴᖅᑐᖅ: ᕆᐱᑲ ᐊᕐᓇ’ᓈᖅ 

ᐊᒻᒪ ᕇᓇ ᑯᑉᓗᐃᑦᑐᖅ.  

 

ᐅᐱᒋᕙᒃᑲ ᑲᔪᑦᓯᐊᖏᓐᓇᕐᓗᓯ ᐃᓕᓐᓂᐊᕐᓂᕐᒥᒃ, 

ᐊᑏᑐᖅ ᐃᓕᓐᓂᐊᒃᑲᓐᓂᖃᑦᑕᕐᓗᓯ 

ᐃᖅᑲᓇᐃᔮᒋᒍᒪᔭᔅᓯᓐᓂᒃ ᐱᕙᓪᓕᐊᓛᕋᑉᓯ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒ, ᒥᔅᑕ ᐸᐅᓗᓯ ᐊᕿᐊᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 6(2): 

ᐃᖃᓗᓐᓂ ᐆᒐᕐᓂᐊᓚᐅᖅᑎᓪᓗᒋᑦ 

ᐃᑲᔪᓚᐅᖅᑐᑦ (ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ ᐃᓕᓴᕆᒍᓐᓇᕋᕕᓐᖓ. 

ᓂᑯᕕᔾᔪᑎᖃᖅᐳᖓ ᕿᑲᕐᓇᐅᕋᑖᑦᑎᐊᓚᐅᖅᑐᖅ 

ᑖᒃᑯᐊ ᐃᖃᓗᓐᓂ ᑕᕝᕙᓂ ᐆᒐᕐᓂᐅᑉ 

ᖄᓕᐅᑎᑎᑕᐅᔪᐊᐃᓐᓅᓚᐅᕋᑦᑕ 

ᐊᐱᓐᓇᓪᓚᕆᓚᐅᖅᑐᖅ ᐊᒥᓱᒻᒪᕆᕐᔪᐊᕌᓗᐃᑦ 850 

ᐅᖓᑖᓃᑦᑐᑦ ᐃᓚᐅᒍᓐᓇᓚᐅᕐᒪᑕ, 

ᐃᓚᐅᖃᑕᐅᓪᓗᖓᑦᑕᐅᖅ ᑖᒃᑯᐊ ᐃᓚᑯᓗᒃᑲ 

ᐊᓃᖃᑎᒋᒍᓐᓇᓚᐅᕋᒃᑭᑦ.  

 

ᑖᒃᑯᐊ ᑕᕝᕙᐅᒐᔭᓚᐅᓐᖏᒻᒪᑦ ᐅᑯᐊ 

ᐊᑭᓕᖅᓱᖅᑕᐅᓇᑎᒃ ᐊᔅᓱᕈᓚᐅᖅᑐᑦ 

ᐃᓕᓴᕆᒍᒪᑦᑎᐊᕋᒃᑭᑦ ᐅᓪᓗᒥᐅᔪᖅ. 

ᐱᒋᐊᕈᑎᖃᕐᓗᖓ: ᒪᓚᐃᔭ ᓘᑲᓯ, ᑑᒪ ᓇᑦᓯᖅ, 

ᓚᐃᓇ ᕼᐊᑦᓯᖕᔅ, ᒫᑕ ᓇᐅᓪᓚᖅ, ᐸᓐ ᖁᕕᖅ ᐊᒻᒪ 

ᓵᒻ ᑎᓕ. ᑖᒃᑯᐊ ᐊᔅᓱᐊᓗᒃ ᖁᔭᓕᒐᒃᑭᑦ.  

 

ᓄᓇᓕᒃ ᑕᕝᕙᓂ ᐊᖏᒐᓗᐊᖅᑎᓪᓗᒍ 

ᑲᑎᑎᑕᐅᒍᓐᓇᖃᑦᑕᕋᑦᑕ ᑕᐃᒫᒃ. ᐃᓚᒌᑎᒍᑦ 

ᑮᓇᐅᔭᓂᒥᒃ ᐊᑭᓕᖅᓱᖅᑕᐅᓇᑎᒃ ᐃᓚᒥᓂᒃ 

ᕿᒪᐃᓯᒪᔅᓲᔭᖃᑦᑕᕐᒪᑕ, ᐊᔅᓱᒻᒪᕆᐊᓗᒃ ᖁᔭᓕᕙᒃᑲ, 

ᐅᖃᖅᑎᑦᑎᔩ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 6(2): 

2022 ᑐᓂᒃ ᑕᐃᒻ ᖃᒧᑕᐅᔭᒃᑯᑦ 

ᓱᑲᓐᓂᑭᓴᐅᑎᓂᖏᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᐅᓪᓗᒃᑰᖅᐸᒃᑲ 

ᑭᒻᒥᕆᒻᒥᐅᑦ, ᑭᓐᖓᕐᒥᐅᓪᓗ.  

 

ᐅᖃᖅᑏ, ᑕᒫᓂ ᐅᐱᕐᖓᒃᓵᖑᔪᒥ ᑐᓂᒃ ᑕᐃᒻ 

ᐱᓐᖑᐊᕐᓂᖅ ᑲᔪᓯᓂᖃᒃᑲᓐᓂᓛᕐᒪᑦ ᑕᒫᓂ  

ᐃᖃᓗᖕᓂ ᐊᒻᒪᓗ, ᐅᖃᖅᑏ, ᑖᓐᓇ ᑐᓂᒃ ᑕᐃᒻ 

ᑲᔪᓯᓂᖃᖅᑎᓪᓗᒍ ᓯᑭᑑᒃᑯᑦ ᓱᑲᓐᓂᑭᓴᐅᑎᓂᕐᒥᒃ 

ᑭᒻᒥᕈᒻᒧᑦ ᖁᕕᐊᒋᔭᐅᖃᓯᐅᑎᖃᑦᑕᕐᒪᑦ ᑖᓐᓇ 

ᐃᓕᓴᕆᒍᒪᑦᓯᐊᕆᕙᒃᑲᑦᑕᐅᖅ ᑕᐃᑲᓐᖓᑦ ᑭᒻᒥᕈᒻᒥᑦ.  

 

ᐃᑲᔪᖅᑎᐅᖃᑕᐅᖃᑦᑕᖅᑐᑦ ᑕᒪᓐᓇ 

ᓱᑲᓐᓂᑭᓴᐅᑎᓂᖓ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ. 

ᐅᖃᖅᑏ, ᑖᓐᓇ ᐊᕐᕌᒎᓯᒪᔪᓂᒃ ᓯᑭᑑᒃᑯᑦ 

ᓱᒃᑲᓐᓂᑭᓴᐅᑎᓂᖅ ᑲᓕᒐᖃᖅᓱᑎᒃ ᑲᔪᓯᓚᐅᕐᒪᑕ 

ᐊᒻᒪᓗ ᑐᓴᐅᒪᔭᒃᑯᑦ ᐋᓐᓂᖅᑐᖃᓚᐅᓐᖏᖦᖢᓂᓗ. 

ᑕᒪᓐᓇ ᖁᕕᐊᓇᖅᓱᓂᓗ. 

 

ᑭᓯᐊᓂ ᑖᓐᓇ ᐅᓪᓘᑉ ᐃᓚᖓᓂᒃ, ᐅᖃᖅᑏ, ᐄᐳᓪ 

15−ᖑᑎᓪᓗᒍ ᑖᕙᓃᓪᓗᐊᖃᑕᐅᒍᓐᓇᓚᐅᕋᒪ 

ᑕᐃᑲᓂ ᑭᒻᒥᕉᑉ ᓯᑯᖓᓂ ᐅᑕᖅᑭᓪᓗᑕ 

ᑎᑭᑉᐸᓪᓕᐊᔪᓂᒃ. ᖁᕕᐊᓇᓪᓚᕆᓚᐅᕐᒪᑦ ᑖᓐᓇ 

ᑭᒻᒥᕈᒻᒥᐅᓄᑦ ᐊᒻᒪᓗ ᐃᒻᒪᖄ ᐊᕐᕌᒍᑕᒫᑦ 

ᑕᐃᒪᐃᒃᑲᓐᓂᖁᓇᓪᓚᕆᑉᐳᖅ. ᑕᐃᒃᑯᐊ 

ᓇᑯᕐᒦᕈᒪᕙᒃᑲ ᑭᒻᒥᕈᒻᒥ ᑐᓐᖓᓱᑦᑎᑦᓯᖃᑦᑕᖅᑐᐃᑦ 

ᐃᖃᓗᓐᓂᓐᖔᖅᓯᒪᔪᓂᒃ ᓱᑲᓐᓂᑭᓴᐅᑎᔪᓂᒃ. 

 

ᑕᒪᓐᓇ ᐊᖅᑯᑎ ᐊᑐᖅᑕᐅᒍᓐᓇᑦᓯᐊᓚᐅᕐᒪᑕ 

ᖁᓐᖏᐊᕆᖃᖅᑐᓪᓗ ᑕᑯᓐᓇᕆᐊᖅᑐᐃᓪᓗ 

ᓇᒥᑐᐃᓐᓇᖅ ᓯᓚᑦᓯᐊᒻᒪᕆᐊᓘᓚᐅᖅᓱᓂ 

ᓱᑲᓂᓴᐅᑎᑎᓪᓗᒋᑦ. ᑖᒃᑯᐊ ᓇᑯᕐᒦᕈᒪᕙᒃᑲ 

ᑭᒻᒥᕈᒻᒥᐅᑦ ᐊᒻᒪᓗ ᐃᖃᓗᒻᒥᐅᑦ ᑐᓂᒃ ᑕᐃᒻᒥᒃ 

ᑲᔪᓯᑎᑦᓯᓚᐅᖅᑐᑦ ᓯᑭᑑᒃᑯᑦ 

ᓱᑲᓐᓂᑭᓴᐅᑎᑎᑦᓯᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 

ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 6(2): 

ᑲᑎᑎᑕᐅᕋᑖᓚᐅᖅᑐᑦ ᓴᓂᑭᓗᐊᕐᒥ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᐅᓐᓄᓴᒃᑯᑦ ᒪᓕᒐᓕᐅᖅᑏᑦ, ᓄᓇᕗᑦᒥᐅᑦ. 

(ᑐᓵᔨᑎᒍᑦ) ᐊᒻᒪᓗ ᑭᒡᒐᑐᖅᑕᒃᑲ ᓴᓂᑭᓗᐊᕐᒥᐅᑦ.  

 

ᓯᕗᓪᓕᕐᒥᒃ ᐃᓅᓕᕐᕕᓯᐅᑦᓯᐊᖁᒋᕙᕋ ᒥᐊᓕᐅᑉ 

ᐊᓈᓇᖓ. ᒥᔅ ᖁᐊᓴᒧᑦ ᐃᖅᑲᐃᑎᑕᐅᒐᒪ 

ᐱᓇᓱᐊᕈᓯᐅᓚᐅᖅᑐᒥ ᓄᓇᓕᑦᑎᓐᓂ ᓯᑕᒪᐃᑦ. 

 

ᑲᑎᑎᑕᐅᓚᐅᕐᒪᑕ ᐃᓕᑕᕆᔪᒪᔭᒃᑲ. ᐊᑎᖏᑦ: ᑖᓂ 

ᐹᓪ ᐃᔨᑦᑐᖅ, ᐋᓂ ᐃᔨᑦᑐᖅ ᐊᒻᒪᓗ ᒥᐊᓕ 

ᐊᐸᖅᑲᖅ, ᔪᐊᓂ ᐊᒻᒪᓗ ᒥᐊᓕᔭᐃᓂ ᖁᑎᓱᒃ, 

ᑕᐃᕕᑎ ᐊᒻᒪᓗ ᓯᐊᓚᓯ ᐅᖃᐃᑦᑐᖅ.  

 

ᐅᖃᖅᑏ, ᐊᕐᕌᒎᓐᓂᒃ ᒪᕐᕉᓐᓂᒃ ᓄᕙᓐᓇᔪᐊᖅ 

ᓴᖅᑭᓚᐅᖅᓯᒪᑎᓪᓗᒍ ᐊᔪᕆᖅᑐᐃᔨᒥᒃ 

ᑎᑭᑦᑐᖃᓚᐅᖅᓯᒪᔾᔭᖏᒻᒪᑦ ᓄᓇᓕᑦᑎᓐᓄᑦ ᑕᐃᒃᑯᐊ 

ᓴᓂᑭᓗᐊᕐᒨᕈᓐᓇᓚᐅᖅᑐᐃᑦ ᓇᑯᕐᒦᕈᒪᑦᓱᒋᑦ. ᐊᒻᒪᓗ 

ᐸᑦᑎᓯᓚᐅᕐᒪᑕ ᕿᑐᕐᖓᕋ ᓄᑕᕌᐱᓐᓂᒃ 

ᐃᓅᓕᑦᑐᕕᓂᓐᓂ ᐊᕐᕌᒍᒃ ᒪᕐᕉᓐᓂ ᐃᓗᐊᓂ. 

ᓇᑯᕐᒥᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᐊᓇᖅᑯᓯ. ᐅᕙᒻᓃᓐᖔᖅᑐᒥᒃᑕᐅᖅ 

ᐅᖃᖃᑕᐅᔪᒪᒐᒪ. ᐃᒻᕐᖑᑕᕋ ᐅᑉᓗᒥ 10-ᓂᒃ 

ᐅᑭᐅᖃᓕᕐᒪᑦ. ᐅᑭᐅᑦ 10-ᖑᖅᑑᒐᓗᐃᑦ, 9 ᐅᑭᐅᑦ 

ᐊᐃᕼᐃᒪᓕᓐᖏᑦᑐᖓ 

ᐊᑕᐅᕼᐃᐊᖅᕼᐄᓐᓇᖅᕼᐅᖓ. ᐅᑭᐅᑉ ᐊᐃᑉᐸᖓᓂᒃ 

ᓇᓪᓕᐅᓐᓂᖅᓯᐅᖅᑎᓪᓗᒍ 

ᑕᐃᑲᓃᓯᒪᓕᖅᑐᖓᐅᒐᓗᐊᖅ. ᐅᑭᐅᑐᐃᓐᓇᕐᒥᒃ  

ᐊᑕᐅᓰᓐᓇᕐᒥᒃ. ᐅᑉᓗᖃᑦᓯᐊᖁᑉᓗᒍ ᐊᖏᔪᒥᒃ 

ᓇᒡᓕᒋᕙᒋᑦ ᐊᒻᒪ ᐅᑭᐅᓄᑦ ᐊᒥᓱᓄᑦ 

ᓇᓪᓕᐅᑎᖃᑦᑕᕆᑦ. ᖁᐊᓇᖅᑯᕼᐃ. 

 

>>ᐸᑦᑕᑐᖅᑐᑦ  

 

(ᑐᓵᔨᑎᒍᑦ) ᐅᖃᐅᓯᕐᓄᑦ ᐊᐱᖅᑯᑎᓄᑦ ᐅᑎᕐᓗᑕ. 

ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᓪᓗ, ᒥᔅᑕ 

ᔪᐊᓂᓯ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 016 - 

6(2): ᓴᓂᑭᓗᐊᑉ Hᐋᒻᒪᓚᖓᑕ ᑎᑎᕋᕐᕕᖓ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ,ᑦ ᓇᖏᖅᓯᕗᖓ 

ᐅᓪᓗᒥ ᑭᐅᔾᔪᑎᒋᔪᒪᔪᔭᓐᓄᑦ ᒪᐃ 25-ᒥ 

ᐊᐱᖅᓱᕐᓇᐅᑎᓪᓗᒍ ᐃᓚᒋᐊᕈᒪᓪᓗᒍ ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ ᐊᐱᖅᓲᑎᖃᔪᒻᒪᑦ ᑕᒪᒃᑯᐊ 

ᐊᑭᑦᑐᕋᐅᑎᑦᓴᐅᔪᑦ ᐱᓪᓗᒋᑦ ᐊᓪᓚᕝᕕᑦᓴᖓᓄᑦ 

ᕼᐊᒻᒪᓚᒃᑯᑦ ᓴᓂᑭᓗᐊᕐᒥ.  

 

ᐅᖃᖅᑏ, ᐅᖃᓚᐅᕋᒪ ᐊᖏᔪᒐᑦᑕ $13,000,000-

ᓂᒃ ᐅᑭᐅᖅ ᐅᑭᐅᖑᑎᓪᓗᒍ ᐃᑦᓯᕙᑎᓪᓗᑕ 

ᐊᖏᕈᑎᖃᒃᑲᓐᓂᓚᐅᖅᑐᒍᑦ $5.27 ᒥᓕᐊᓂᒃ 

ᐅᑭᐅᒃᑲᓐᓂᖅ. $5.10 ᒥᓕᐊᓂᒃ 

ᑮᓇᐅᔭᖅᑐᕈᑎᑦᓴᓂᒃ. ᑲᑎᑦᑐᒋᑦ $13.42 

ᒥᓕᐊᓐᑐᕐᓂᐊᓕᖅᓱᓂ. ᐊᑭᑦᑐᕋᐅᑏᑦ ᐊᖏᔫᓚᐅᕐᒪᑕ 

ᑮᓇᐅᔭᖅᑐᒃᑲᓐᓂᕆᐊᖃᓚᐅᕋᑦᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: (ᑐᓵᔨᑎᒍᑦ): ᑕᓪᓕᒪᓄᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖃᐃᕐᓂᖅ: ᐅᖃᖅᑏ, ᐅᓪᓗᒃᑯᑦ. ᐊᒥᑦᑐᕐᒥᐅᑦ 

ᓄᓇᕗᒻᒥᐅᑦ ᒪᓕᒐᓕᐅᖅᑎᐅᖃᑎᒃᑲ.  

 

ᓯᕗᓪᓕᖅᐹᒥᒃ  

ᐃᓕᓴᖅᓯᖅᑳᖏᓐᓂᓐᓂ ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓᑦ ᐊᓈᓇᖓ ᐅᓪᓗᖃᑦᑎᐊᕐᓕ, 

ᑐᓲᒡᓕ ᐊᖓᔪᖅᑳᖃᖅᑐᖅ ᓱᓕ. 

ᐊᖓᔪᖅᑳᖃᓐᖏᖦᖢᓂ ᑐᓱᓐᓇᖃᑦᑕᕐᒥᖕᒪᑦ.  

 

ᐅᖃᖅᑎᑦᑎᔩ, ᐆᒥᖓᓕ ᐅᖃᕈᒪᕗᖓ. 

ᐃᓕᓴᖅᓯᔪᒪᑦᑎᐊᕋᒪ ᑖᒃᑯᐊ ᐱᒃᑯᒋᓪᓗᒋᑦ 

ᐱᒃᑯᒋᓂᖅᐹᕆᔭᕋ ᐊᐃᑉᐸᕋ ᓴᒫᓐᑕ ᒧᐊᒐᓐ, 

ᐊᓈᓇᒐ ᔨᐅᕋᑦ ᔭᕋᔭ, ᐊᑖᑕᒐ ᑖᓐᓇ ᓯᐅᓪᒪ, ᐊᒻᒪ 

ᓇᔭᖕᒫᖅᑕᕋ ᑕᐃᑲ ᓴᓈᔭᖅ ᒧᐊᒐᓐ. ᑖᒃᑯᐊ 

ᐅᕙᖓᑕᕝᕙ ᐊᒃᓱᕉᑎᒋᓪᓗᒋᑦ 

ᒪᑭᑕᓇᓱᖃᑦᑕᕈᑎᒋᕙᒃᑲ ᐃᓛᓐᓂᑦ 

ᑕᕝᕙᑐᐊᖑᓕᖃᑦᑕᕐᒥᖕᒪᑕ.  

 

ᒪᒃᑯᒃᑐᓯᒍᑦ ᐊᖓᔪᖅᑳᖃᕈᔅᓯ ᐅᐸᖃᑦᑕᖅᓯᐅᒃ 

ᐃᖅᑲᐅᒪᓇᕐᒪᑕ. ᖁᔭᓐᓇᒥᒃ ᐱᕕᖃᖅᑎᓵᕋᕕᓐᖓ 

ᐃᓕᓴᕈᔪᓐᓇᖅᖢᒋᑦ ᑖᒃᑯᐊ ᖃᑕᓐᖑᑎᑯᓗᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ 

ᒪᓕᒐᓕᐅᕐᕕᒻᒧᑦ. ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᖃᐅᔨᒪᒋᑦᓯ ᒪᓕᒐᓕᐅᖅᑏᑦ ᑐᓄᓂᕐᒧᑦ 

ᒪᓕᒐᓕᐅᖅᑎ ᐅᓪᓗᒥ ᑕᕝᕙᓃᑦᓱᓐᓇᔾᔮᖏᒻᒪᑦ 

ᖃᐅᑉᐸᓪᓗ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᒪᓕᑭ.  

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 049 - 6(2): ᖃᖓᑕᓲᒃᑯᕕᓐᓂ 

ᐅᑕᖅᑭᕖᑦ ᑭᕙᓪᓕᕐᒥ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᓄᓇᕗᒻᒥᐅᑦ ᓴᓪᓕᕐᒥᐅᓪᓗ.  

 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ ᐊᐱᖅᑯᑎᒋᓂᐊᖅᑕᕋ 

ᒥᑦᑕᕐᕕᓕᐅᖅᑕᐅᓂᖅ ᑭᕙᓪᓕᕐᒥᒃ ᒥᒃᓵᓄᑦ ᐱᓪᓗᒍ.  

 

(ᑐᓵᔨᑎᒍᑦ) ᒥᓂᔅᑕ ᐊᐅᓚᔨᑦᓯᐊᕐᒪᑦ 

ᒪᓂᒪᑎᑕᐅᓕᔪᒻᒪᑦ ᐊᑭᑦᑐᕋᐅᑎᑦᓴᐅᓪᓗᓂ 

ᓴᓇᔭᐅᓂᑦᓴᔭ ᒫᑦᓯ 29, 2022 ᓇᐅᔮᓂ 

ᐅᑕᖅᑭᕕᐅᑉ ᐊᒻᒪ ᐃᓪᓗᓕᒑᕐᔪᒻᒥ ᑎᑭᕋᕐᔪᐊᕐᒥᓗ. 

ᒪᑐᔪᓪᓗᓂ ᒪᑐᒪᑎᑕᐅᓂᖓ ᒪᐃ ᐱᒋᐊᓕᖅᑎᓪᓗᒍ. 

ᑐᓴᕈᑎᖏᓐᓂᒃ ᒐᕙᒪᒃᑯᑦ ᐅᖃᖅᓯᒪᕗᑦ ᑕᓪᓕᒪᑦ 

ᐊᑭᑦᑐᕋᐅᑎᖃᓚᐅᖅᐳᑦ.  

 

ᑭᖑᓪᓕᕐᒥᒃ ᑕᓪᓕᒪᑦ ᐃᑦᓯᕙᑎᓪᓗᑕ ᑕᕝᕙᓂ 

ᒪᓕᒐᓕᐅᕐᕕᒻᒥ ᒥᓂᔅᑕ ᐅᖃᓚᐅᕐᒪᑦ ᒫᓐᓇ 

ᐅᖃᖃᑎᖃᒻᒪᕆᑉᐸᓪᓕᐊᕗᑦ ᑲᓇᑕᐅᑉ 

ᐃᖏᕐᕋᔪᓕᕆᔨᒃᑯᖏᓐᓂᒃ ᐊᑭᑦᑐᕋᐅᑕᐅᓚᐅᖅᑐᑦ 

ᐱᓪᓗᒋᑦ.  

 

ᒥᓂᔅᑕ ᐅᖃᕆᐊᑦᑎᐊᕈᓐᓇᖅᐸ ᑭᑐᒥᒃ ᑭᓐᖑᕐᒪᑕ 

ᑲᓇᑕᒥ ᐃᖏᕐᕋᔪᓕᕆᔨᒃᑯᖏᓐᓂᒃ ᑖᑦᓱᒪ 

ᐊᑭᑦᑐᕋᐅᑕᐅᓚᐅᖅᑑᑉ ᒥᑦᓵᓄᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ 

ᐊᕿᐊᕈᖅ. ᖁᔭᓐᓇᒦᒃ, ᐅᖃᖅᑏ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᓇᑕᓗᒃᑖᒥᖅᑲᐃ 

ᒐᕙᒪᑐᖃᒃᑯᑦ ᖃᐅᔨᒪᑦᑎᐊᕐᒪᑕ ᐊᑭᑐᔫᑎᓅᓚᖓᔪᑦ 

ᐊᑭᑦᑐᕆᐊᖅᓯᒪᓂᖏᑦ 

ᐊᒃᓱᐊᓗ ᓱᒃᑲᔪᒥᒃ ᐊᑭᑦᑐᕆᐊᖅᓯᒪᓂᖃᕐᒪᑦ  

ᓄᕙᔾᔪᐊᕐᓇᖃᓚᐅᖅᑎᓪᓗᒍ. ᑕᐃᒪᐃᒻᒪᑦ ᑕᒪᒃᑯᐊ 

ᐱᓪᓗᒋᑦ ᐅᖃᖃᑎᖃᕆᐊᖃᖅᓯᒪᕗᑦ 

ᒐᕙᒪᑐᖃᒃᑯᓐᓂᒃ. ᑕᒪᒃᑯᐊ ᐱᓕᕆᐊᒃᓴᓐ 

ᐅᖃᐅᓯᕆᔭᖏᑦ ᒪᓕᒐᓕᐅᖅᑎᐅᑉ 75-25-ᒥᒃ 

ᐳᓴᓐᑎᒥᒃ ᐱᓕᕆᖃᑎᖃᕋᑦᑕ ᑲᑐᔾᔨᖃᑎᖃᕋᑉᑕ 

ᑕᒪᒃᑯᓇᓐᖓᑦ ᐅᑕᖅᑭᕝᕕᐅᔪᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᓄᑦ, 

ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᑎᒍᑦ) ᐊᐅᒡᒍᓯ 9, 

2021 ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ 

ᐅᖃᔪᒻᒪᑦ ᐅᖃᖅᖢᒍ ᐊᖏᓪᓕᒋᐊᖅᑕᐅᓂᖓ $22.5 

ᒥᓕᐊᓐ 2018-ᒧᑦ ᑕᓪᓕᒪᓄᑦ ᐅᑕᖅᑭᕕᐅᔪᓄᑦ 

ᓇᐅᔮᓂ, ᖁᕐᓗᒃᑐᒥ, ᑭᒻᒥᕈᒻᒥ ᑎᑭᕌᕐᔪᐊᕐᒥ ᐊᒻᒪ 

ᐃᒡᓗᓕᒑᕐᔪᒻᒥ.  

 

ᑭᖑᓪᓕᕐᒥ ᑕᓪᓕᒥᕐᒥ ᐃᑦᓯᕙᓂᖃᖅᑎᓪᓗᑕ 

ᒪᓕᒐᓕᐅᕐᕕᖕᒥ ᒥᓂᔅᑕ ᐅᖃᓚᐅᕐᒪᑦ ᐅᖃᖅᖢᒍ 

ᐱᓕᕆᐊᒃᓴᓕᒫᕗᑦ ᐊᑭᑦᑐᕋᐅᑕᐅᓂᖏᑦ 

ᐊᑭᑐᔫᑎᒻᒪᕆᐅᖕᒪᑕ ᒫᓐᓇ ᐱᓕᕆᐊᑦᓴᑦ 

ᓱᖁᓯᓯᒪᓐᖏᓚᑦ.  

 

ᐅᖃᖅᑏ, ᖃᐅᔨᒪᕗᑦ ᐊᑭᑦᑐᕆᐊᓃᑦ ᐊᒻᒪ 

ᑎᑭᓴᐃᕕᐅᕙᑦᑐᑦ ᐊᑲᐃᓪᓕᐅᕈᑕᐅᕙᓪᓕᐊᒻᒪᑕ 

ᑲᓇᑕᓗᒃᑖᒥ. ᒥᓂᔅᑕ ᐅᖃᓪᓚᑦᑖᕈᓐᓇᖅᐸ 

ᑭᓱᓪᓚᑦᑖᑦ ᐊᑭᑦᑐᕋᐅᑕᐅᔪᓂᒃ 

ᐊᑭᑦᑐᕆᐊᕈᑕᐅᕙᓪᓕᐊᒻᒪᖔᑕ ᑭᕙᓪᓕᐅᑉ 

ᒥᑦᑕᕐᕕᖏᑦᑕ ᐅᑕᖅᑭᕕᖏᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑭᑦᑐᕋᐅᑏᑦ 

ᑕᒪᕐᒥᒃ ᐊᑭᑦᑐᕆᐊᖅᓯᒪᔪᐃᓐᓇᐅᒻᒪᑕ ᕿᔫᒃᐸᑦ,  

ᓴᕕᕋᔭᐅᑉᐸᑦ, 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᑐᓕᒫᑦᓯᐊᑦ ᐃᖅᑲᓇᐃᔭᖅᑏᓪᓗ ᐃᒫ 

ᐃᖅᑲᓇᐃᔭᖅᑐᑦᓴᓂᒃ ᓇᓂᓯᒍᓐᓇᓗᐊᖅᐸᒍᓐᓃᕐᒪᑕ 

ᓴᓇᔪᑦᓴᓄᑦ ᑭᓱᓪᓗ ᐱᔾᔪᑕᐅᔪᑦ ᐊᒥᓲᒻᒪᑕ 

ᐊᑭᑦᑐᕆᐊᕈᑕᐅᕙᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ 

ᑭᐅᔪᓐᓇᕋᓐᓂ ᑖᓐᓇ. (ᑐᓵᔨᑎᒍᑦ) ᒥᓂᔅᑕ 

ᖃᐅᔨᒪᒻᒪᑦ ᑲᖏᖅᓯᓂᕐᒥ ᒥᑦᑕᕐᕕᖓ 

ᑐᑦᑕᕐᕕᓪᓚᕆᐅᒻᒪᑦ ᑭᕙᓪᓕᕐᒥ.  

 

ᒪᓕᒐᓕᐅᕐᕕᒻᒥ ᒫᓐᓇᓵᖑᔪᖅ ᐊᖏᕈᑎᖃᔪᒻᒪᑕ 

ᒥᑦᑕᕐᕕᐅᑉ ᐅᑕᖅᑭᕕᖓ ᐊᓯᔾᔨᖅᑕᐅᖁᓪᓗᒍ 

ᑮᓇᐅᔭᒃᑲᓐᓂᓐᓂᓪᓗ ᐊᑐᐃᓐᓇᖃᕐᕕᐅᓗᑎᒃ 

ᒐᕙᒪᑐᖃᒃᑯᓐᓄᑦ ᑲᓇᑕ ᐊᖅᑯᑕᐅᕙᑦᑐᑦ 

ᑮᓇᐅᔭᖁᑎᖏᓐᓂᒃ.  

 

ᒥᓂᔅᑕ ᐅᖃᕈᓐᓇᖅᐸ ᑲᖏᖅᓯᓂᒥ ᒥᑦᑕᕐᕕᐅᑉ 

ᐅᑕᖅᑭᕕᖓ ᐊᓯᔾᔨᖅᑕᐅᓛᕐᓂᖓ 

ᑭᖑᕙᖅᓯᒪᓐᖏᑦᑐᖅ ᐊᒻᒪ ᑮᓇᐅᔭᖅᑐᕈᑎᓂᒃ 

ᐅᖓᑕᐅᔾᔨᓯᒪᓐᖏᑦᑑᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᖑᕙᖅᓯᒪᓐᖏᓚᖅ 

ᐊᒻᒪᓗ ᑲᔪᓯᒐᓱᓐᓂᐊᖅᐳᒍᑦ ᑕᒪᑐᒧᖓ 

ᑮᓇᐅᔭᖅᑑᑎᓂᒃ ᐃᓗᐊᓃᑉᐸᑦ ᓯᓚᑖᓃᑉᐸᑦ 

ᐊᓯᒋᒐᓗᐊᖅᑕᖓ ᖃᓄᐃᓚᖓᒐᓗᐊᖅᐸᑦ ᑭᓯᐊᓂ 

ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂ 

ᐅᖃᖃᑎᖃᖅᐸᓪᓕᐊᖏᓐᓇᖅᑐᒍᑦ ᖃᓄᒃᑲᓐᓂᖅ 

ᑮᓇᐅᔭᓂᒃ ᓇᕝᕚᕈᓐᓇᕐᓂᖓᕐᒪᖔᑕ ᑕᒪᑐᒧᖓ. 

ᖃᐅᔨᒪᑦᑎᐊᓕᕈᑦᑕ ᖃᓄᖅ ᑕᐃᒪᐃᒐᔭᕐᒪᖔᑦ 

ᑭᐅᓇᔭᖅᐳᖓ ᐃᒡᓗᒧᑦ ᐊᒻᒪᓗ ᑎᑎᕋᓵᓚᐅᕐᒥᔪᖓ 

ᑲᑎᒪᔨᑐᐃᓐᓇᐃᑦ ᐃᑦᓯᕙᐅᑕᖓᓐᓄᑦ ᐅᓂᒃᑳᖅᓱᑕ 

ᖃᓄᐃᓕᐅᖅᐸᓪᓕᐊᒻᒪᖔᑕ ᒥᑦᑕᕐᕕᐅᑉ  

ᐅᑕᖅᑭᕕᑦᓴᖓᓂᒃ ᑲᖏᖅᓯᓂᕐᒥᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅ 

ᕿᓕᖅᑎ.  

 

ᐊᐱᖅᑯᑦ 050 - 6(2): ᑐᓚᑦᑕᕐᕕᓄᑦ 

ᐱᖁᑎᕐᔪᐊᑦ ᕿᑭᖅᑕᕐᔪᐊᒥ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. 

ᐃᓱᒫᓗᒐᐃᑦᑎᐊᖅᓯᒪᒃᑲᓐᓂᕈᒪᓪᓗᖓ 

ᐊᐱᖅᑯᑎᒋᒃᑲᓐᓂᕈᒪᑦᑎᐊᕋᒃᑯ ᐃᓚᖏᑦ ᐊᒥᓱᑦ 

ᐊᑭᑐᔪᖅᓯᐅᑏᑦ ᑲᔪᓯᑦᓯᐊᔾᔮᖏᓐᓂᖏᓐᓄᑦ. ᑖᓐᓇ 

ᑐᕌᖅᑐᖅ ᐊᐱᖅᑯᑎᒋᔪᒪᔭᕋ ᐅᖃᖅᑏ ᑐᕌᖓᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᖓᓐᓄᑦ ᐱᔾᔪᑎᖃᖅᑐᖅ ᕿᑭᖅᑕᕐᔪᐊᕐᒥ 

ᐄᒐᕐᕕᒻᒧᑦ (Deep Water Port).  

 

ᐊᐅᒡᒍᓯ 4-ᒥ, 2021-ᒥ ᑲᓇᑕᐅᑉ ᒐᕙᒪᒃᑯᖏᑦ 

ᐅᖃᓚᐅᖅᓯᒪᒻᒥᒻᒪᑕ ᓇᓗᓇᐃᖅᓯᓪᓗᑎᒃ $40 

ᒥᓕᐊᓐᓂᒃ ᑮᓇᐅᔭᖃᖅᑕᖃᓛᕐᓂᐊᕐᓂᕋᐃᓪᓗᑎᒃ 

ᒐᕙᒪᑐᖃᒃᑯᓐᓂᒃ ᓄᑖᒥᒃ ᐄᒐᕐᕕᒻᒧᑦ ᕿᑭᖅᑕᕐᔪᐊᕐᒥ. 

ᐅᑭᐅ ᐱᒋᐊᕋᑖᕐᓂᖓᓂ ᑕᕝᕙᓂ ᒪᓕᒐᓕᐅᕐᕕᒻᒥ 

ᐊᖏᕈᑎᖃᔪᓪᓗᒃ ᑮᓇᐅᔭᖅᑐᕈᑎᑦᓴᓂᒃ ᑖᑦᓱᒧᖓ 

ᐱᔭᕆᐊᓕᒻᒧᑦ ᑐᕌᖓᔪᑦ. ᐅᐱᒍᓱᓪᓚᕆᓚᐅᖅᓯᒪᒐᒪ 

ᓂᕈᐊᖃᑕᐅᓚᐅᖅᓯᒪᓪᓗᖓᓗ 

ᓈᒻᒪᔅᓴᖃᑕᐅᓪᓗᖓᓗ ᐊᑭᑐᔪᒧᑦ 

ᑮᓇᐅᔭᖅᑐᕈᑎᔅᓴᐅᔪᒥᒃ.  

 

ᑕᐃᒪᐃᒪᒻᒪᑦ, ᐅᖃᖅᑏ, ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᐅᖃᐅᓯᖏᓐᓂ ᑮᓇᐅᔭᖅᑐᕈᔅᓴᓄᑦ 

ᐱᓇᓱᐊᕈᓯᐅᔪᔪᒥ ᐅᖃᔪᒻᒪᑦ $330,000-ᓂᒃ 

ᓴᓂᕐᕙᐃᓂᐊᕐᓂᕋᖅᑐᑎᒃ 2022-2023-ᒥ 

ᐊᕐᕌᒍᖓᓐᓂ ᐱᒋᐊᖅᑎᑦᓯᔾᔪᑕᐅᒐᔭᖅᑐᓄᑦ ᓄᑖᕐᒧᑦ 

ᐄᒐᕐᕕᑦᓴᒧᑦ ᕿᑭᖅᑕᕐᔪᐊᕐᒥ.  

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐊᖏᕈᑎ 

ᑖᒃᓱᒧᖓ ᑐᕌᖓᔪᖅ ᖃᑯᒍ ᐊᑎᓕᐅᖅᑕᐅᓇᔭᕐᒪᖔᑦ 

ᒐᕙᒪᑐᖃᒃᑯᓪᓗ ᐃᓕᑉᓯᓗ?  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐊᐅᓪᓛᖅᑐᓕᕆᓂᕐᒧᑦ, ᑕᐃᕕᑎ ᐊᕿᐊᕈᖅ.  

 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑖᒃᑯᐊ 

ᐊᖏᕈᑏᑦ ᐊᑎᓕᐅᕇᖅᓯᒪᓕᖅᓱᑎᒍ ᑖᒃᑯᐊᓗ 

ᐸᕐᓇᑦᑕᐅᕙᓪᓕᐊᓕᖅᓱᑎᒃ ᖃᓄᖅ 

ᓴᓇᔭᐅᓂᐊᕐᓂᖓᓂᒃ ᒫᓐᓇᐅᔪᖅ 

ᑕᐃᒪᓐᓇᐃᓕᖓᔪᒍᑦ ᑖᑦᓱᒪᐅᑉ ᒥᒃᓵᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥ ᐃᓚᓕᐊᕈᑦ, ᒥᔅᑕ 

ᕿᓕᖅᑏ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᑕᒪᓐᓇ ᑭᐅᑦᑎᐊᕋᕕᐅᒃ. (ᑐᓵᔨᑎᒍᑦ) ᑐᑭᓯᐅᒪᔭᒃᑯᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᓚᐅᓂᐊᖅᑐᐃᑦ 

ᕿᑭᖅᑕᕐᔪᐊᕐᒥ ᐆᔭᕐᕕᒃᓴᖅ ᐱᓪᓗᒍ. ᑕᓐᓇ 

ᐱᒻᒪᕆᐅᓂᖓᓄᑦ ᐃᑲᔪᖅᑐᐃᑎᓪᓗᒋᑦ ᓄᓇᓖᑦ 

ᐃᓚᐅᒃᑲᓐᓂᕈᓐᓇᖁᓪᓗᒋᑦ.  

 

ᑮᓇᐅᔭᓕᐅᕐᓂᕐᒧᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᓱᓇ ᑮᓇᐅᔭᖃᖅᑎᑕᐅᓂᐊᖅᑐᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ 

ᑕᐃᕕᑎ ᐊᕿᐊᕈᖅ.  

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᑮᓇᐅᔭᖅ 

ᑮᓇᐅᔭᖅᑑᑏᑦ ᐊᐅᓪᓛᖅᑐᑦ ᑳᓇᑕᒥ ᓱᓕ ᑭᓯᐊᓂ 

ᑕᓐᓇ ᐱᐊᓂᒃᓯᒪᓐᖏᑦᑐᖅ.  

 

ᕿᑭᖅᑕᓂ ᐃᓄᐃᑦ ᐃᓚᐅᓂᕆᔮ ᑖᒃᓱᒧᖓ 

ᑎᑎᕋᕐᓂᒃᑯᑦ ᐃᑲᔪᖅᑐᖅᑕᐅᓚᐅᖅᑐᒍᑦ. ᑕᕝᕙ ᐃᓱᐊ 

ᑖᒃᓱᒪ ᕿᑭᖅᑕᓂ ᐃᓄᐃᑦ ᐱᔾᔪᑎᒋᓗᒋᑦ. ᑖᒃᑯᐊ  

ᓯᓚᑖᓃᑦᑑᒃ ᐱᓕᕆᖃᑎᒋᓂᐊᖅᑕᕗᑦ ᑕᐃᒃᑯᐊ 

ᑲᑐᔾᔨᖃᑎᒌᖑᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐃᓚᓕᐊᕈᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᑕᒪᑦᓱᒥᖓ ᑐᓴᐅᒪᑦᑎᐊᖃᑎᖃᕈᒪᓪᓚᕆᒃᑲᒪ 

ᑐᓵᔪᓂᒃ ᑭᒡᒐᖅᑐᖅᑕᓂᓪᓗ. ᐊᒻᒪ ᓱᓕ ᐅᓇᐃᓛᒃ 

(ᑐᓵᔨᑎᒍᑦ) ᐱᓇᓱᐊᕈᓯᕐᒥᒃ ᒪᓕᒐᓕᐅᖅᑏᑦ 

ᖃᐅᔨᓚᐅᕐᒪᑕ ᐊᑭᑦᑐᕋᐅᑎᓂᒃᑯᑦ ᐊᒥᓱᐃᑦ 

ᓄᖅᑲᖅᑎᑕᐅᔪᐃᑦ ᐊᑭᑐᔪᐃᑦ 

ᑭᖑᕙᕆᐊᖅᕚᓪᓕᕐᓂᐊᕐᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᖃᓄᖅ 

ᐱᓂᐊᕐᒪᖔᑕ ᑕᒪᓐᓇ ᐱᔾᔪᑎᒋᓗᒍ ᐊᑭᑦᑐᖅᑐᐃᑦ 

ᐊᓯᖏᓪᓗ ᓴᓇᔭᐅᓂᐊᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔩ. ᐋᖅᑭᒃᓱᐃᔨᐅᑎᓪᓗᑕ 

ᑕᒪᓐᓇ ᐃᓱᒫᓗᓐᓇᓪᓚᕆᑦᑐᖅ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ ᐊᒻᒪ 

ᓯᕗᓕᐅᖅᑎᓗᒃᑖᑦ ᐱᓕᕆᖃᑎᒋᓂᐊᖅᑕᕗᑦ 

ᖃᓄᐃᓕᐅᕈᑎᒃᓴᓂᒃ ᑕᒪᓐᓇ ᒫᓐᓇ ᐱᓕᕆᓂᕆᔭᕗᑦ 

ᑖᒃᑯᐊ ᑕᑯᒋᐊᕆᐊᖃᖅᑕᕗᑦ ᑕᒪᓐᓇ ᖃᓄᖅ 

ᐊᑭᑐᔫᑏᑦ ᓴᓇᓂᐊᓕᖅᐱᑎᒍᑦ? ᑖᒃᑯᐊ 

ᑭᖑᕙᕆᐊᕈᑕᐅᑎᓪᓗᒋᑦ ᐱᔭᕆᐊᑐᖅᓯᒪᔪᖅ 

ᑭᐅᔭᐅᔭᕆᐊᖃᖅᖢᓂᓗ ᐱᖕᒪᑦ, ᓯᕗᓕᐅᖅᑎᐅᓪᓗᑕ 

ᑐᑭᓯᐅᒪᔭᕗᑦ ᑕᒪᓐᓇ ᕿᓂᖅᑐᒍᑦ ᐋᖅᑭᒍᑎᒃᓴᓂᒃ. 

ᖁᔭᓐᓇᒦᒃ ᐊᔭᐅᖃᑦᑕᕋᑉᓯ ᐃᒃᓯᕙᐅᑕᖅ.  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᕼᐊᑦᓴᓐ ᐸᐃ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 051 - 6(2): ᐸᐃᕆᕕᖃᕆᐊᖃᕐᓂᖓ 

ᓴᓂᑭᓗᐊᕐᒥ (ᖃᕝᕕᒃ) 

 

ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᐃᓕᓐᓂᐊᖅᑐᓕᕆᓂᕐᒧᑦ.  

 

ᐃᖅᑲᐅᒪᒍᕕᑦ, ᐅᖃᖅᑏ, ᑕᒪᓐᓇ ᓴᓂᑯᓗᐊᖅ 

ᐱᔾᔪᑎᒋᓗᒍ 2021−ᒥ ᒪᑐᔭᐅᓚᐅᖅᑐᐃᖅ ᑖᒃᑯᐊ 

ᓄᓇᓖᑦ ᐱᓕᕆᖃᑎᒋᔪᒪᕗᑦ ᑕᓪᓕᒪᑦ ᑕᖅᑮᑦ 

ᐱᓕᖅᑎᓪᓗᒍ.  

 

ᑖᓐᓇ ᐸᐃᕆᕕᐅᔪᐃᑦ ᐃᓐᓇᐃᑦ ᒪᒃᑯᒃᑐᐃᑦ, 

ᐃᓕᓐᓂᐊᕐᓂᖅ ᐱᓕᕆᓂᖅ ᐊᔪᖃᑦᑕᖅᑐᐃᑦ 

ᐃᖅᑲᓇᐃᔭᕐᓂᖅ ᐊᔪᖅᑐᐃᑦ ᓱᕈᓱᒥᖕᓃᒋᐊᖃᕐᒪᑕ 

ᐊᖏᕐᕋᖅᓯᒪᓗᑎᒃ. 

 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᖃᓄᖅ ᓴᓂᑭᓗᐊᖅ 

ᐸᐃᕆᕕᖓ ᒪᑐᐃᕐᓂᐊᖅᑐᖅ ᓯᕗᓂᒃᓴᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌ (ᑐᓵᔨᑎᒍᑦ): ᖁᐊᓇ, 

ᖁᔭᓐᓇᒦᒡᓗ ᐊᐱᕆᖕᒪᑦ. ᖁᕕᐊᓱᒃᑐᖓ ᑖᒃᑯᐊ 

ᐸᐱᕆᕕᖃᖅᑐᖅ ᒪᑐᓯᒪᓚᐅᖅᑎᓪᓗᒋᑦ 

ᒪᑐᐃᖓᔪᖃᓕᖅᑐᖅ. ᑕᒪᒃᑯᐊ ᓇᔪᒐᐅᔪᓐᓇᖅᑐᐃᑦ 

ᐃᖅᑲᓇᐃᔭᖅᑎᓪᓗᒋᑦ ᐊᖓᔪᖅᑳᖏᑦ ᑕᒪᓐᓇ 

ᓄᓇᓕᖕᒧᑦ ᐱᐅᔪᖅ ᐊᒻᒪ ᒪᑐᐃᖓᓕᕐᒪᑦ ᐸᐃᕆᕝᕕᒃ 

ᐊᒻᒪ ᐱᖃᑖ ᐸᐃᕆᕝᕕᒃ ᒪᑐᐃᓐᖏᑦᑐᖅ ᓱᓕ. 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᒥ 

ᐱᓕᕆᖃᑎᖃᖅᑐᐃᑦ.  

ᑕᐃᓐᓇ ᐱᖃᑖ ᐸᐃᕆᕕᒃ ᒪᑐᐃᕈᓐᓇᕐᓗᓂ. ᑖᒃᑯᐊ 

ᐅᑲᖅᑭᔪᐃᑦ ᓄᓇᓖᑦ ᐃᓚᐅᔪᓐᓇᖁᓪᓗᒋᑦ 

ᑲᑎᒪᔨᒃᓴᐅᓗᑎᒃ. ᑖᒃᑯᐊ ᓄᓇᓕᖕᓂ ᓴᓂᑭᓗᐊᕐᒥ 

ᐊᔭᐅᖅᐸᒃᑲ ᓯᕗᒻᒧᐊᖁᓪᓗᒋᑦ ᐸᐃᕆᕝᕕᖕᓂᒃ 

ᐋᖅᑭᒋᐊᖃᕐᒪᑦ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᕈᓐᓇᖅᑐᐃᑦ ᓄᓇᓕᖕᓂᒃ ᑖᒃᑯᐊ 

ᐸᐃᕆᕝᕖᑦ ᐃᓂᒋᔭᐅᔪᐃᑦ ᒪᑐᐃᕈᓐᓇᖁᓪᓗᒋᑦ 

ᐃᓕᓐᓂᐊᕐᓂᕐᓗ ᑲᔪᓯᔪᓐᓇᖁᓪᓗᒍ ᑖᒃᑯᓇᓂ 

ᑕᒪᓐᓇ ᐃᓂᒋᔭᐅᔪᐃᑦ ᐸᐃᕆᕝᕕᖕᓄᑦ ᒪᑐᐃᖓᓗᑎᒃ 

ᐃᓄᖕᓄᑦ ᐊᒻᒪ ᐊᑐᖅᑕᐅᔪᓐᓇᕐᓗᑎᒃ ᑕᒪᒃᑯᐊ 

ᐸᐃᕆᕝᕕᖃᕈᓐᓇᕆᐊᖃᕐᒪᑕ ᓄᓇᓖᑦ. 

 

ᑕᐃᒃᑯᐊ ᐃᓱᒫᓘᑎᖃᖅᑐᐃᑦ ᑲᑎᒪᔨᓐᖑᕈᒪᔪᐃᑦ 

ᐊᔭᐅᖅᐸᒃᑲ ᓯᕗᒻᒧᐊᒡᓗᑎᒃ ᑲᑎᒪᔨᓐᖑᖃᑕᐅᓗᑎᒃ. 

ᓄᓇᓕᒃ ᐱᓕᕆᖃᑎᒋᔪᒪᑦᑎᐊᖅᑕᕗᑦ ᐸᐃᕆᕝᕕᐅᑉ 

ᒥᒃᓵᓄᑦ. ᖁᐊᓇ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᓕᐊᕈᑦ, ᒥᔅᑕ 

ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᔅ ᑯᕌᔅ, 

ᖁᔭᓐᓇᒦᒃ. ᓴᓂᑭᓗᐊᖅ 2021 ᓄᓇᓖᑦ 

ᐱᕈᖅᐸᓪᓕᐊᒍᓐᓇᕐᓂᖓ ᓇᓗᓇᐃᖅᓯᓯᒪᖕᒪᑕ. 

ᐸᐃᕆᕝᕖᑦ ᑖᒃᑯᐊ ᐊᖏᓂᕆᔭᖏᑦ ᐃᒡᓘᑉ 

ᓴᓂᑭᓗᐊᒥ ᒥᑭᓗᐊᓕᖃᑦᑕᕐᒪᑦ. ᓄᓇᓕᒃ 

ᐱᕈᖅᐸᓪᓕᐊᓪᓗᓂ.  

 

ᐃᓂᖃᑦᓯᐊᓐᖏᒻᒪᑦ ᐸᐃᕆᕝᕕᐅᔪᓐᓇᖅᑐᓂᒃ. ᑖᒃᑯᐊ 

ᓯᓂᒃᑳᖓᑕ ᓇᑎᕐᒥ ᐱᓱᒃᐸᓪᓕᐊᔪᐃᑦ, ᓇᑎᕐᒥ 

ᐹᒥᓗ ᑐᖅᓲᑉ ᖃᓂᒋᔮᓂ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑮᓇᐅᔭᑦ 

ᐊᑐᐃᓐᓇᐅᖕᒪᖔᑕ ᓄᓇᓕᖕᓄᑦ ᑖᒃᑯᐊ 

ᐋᖅᑭᒃᓱᕙᓪᓕᐊᒋᐊᓖᑦ ᐸᐃᕆᕖᖕᒥᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐅᖃᖅᑎᑦᓯᔨ, ᖁᔭᓐᓇᒦᒡᓗ ᐊᐱᖅᑯᑎᖃᕐᒪᑦ. ᑖᒃᑯᐊ 

ᓄᑖᒥᒃ ᓄᑕᖅᑲᑦ ᐸᖅᑭᔭᐅᓂᖏᓐᓄᑦ 

ᐃᓂᓪᓚᒃᑎᕆᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑖᒃᑯᐊ ᐊᑐᕈᒪᔭᕗᑦ, ᑖᒃᑯᐊ ᐃᓚᒌᑦ $10 ᐅᑉᓗᖅ 

ᐸᐃᕆᕝᕕᒃᑖᕈᓐᓇᖁᓪᓗᒋᑦ 2022 ᐊᒻᒪ 

ᑮᓇᐅᔭᖃᕐᒥᔪᖅ ᐸᐃᕆᕝᕖᑦ 

ᐱᐅᓯᕚᓪᓕᕈᓐᓇᖁᓪᓗᕆ ᐋᖅᑭᒃᐸᓪᓕᐊᓗᑎᒃ 

ᑕᒪᓐᓇ ᐃᓕᓚᒃᑎᕆᓂᐅᑉ ᐃᓗᐊᓃᖁᑕᐅᓪᓗᓂ. 

ᑖᒃᑯᐊ ᒪᑐᐃᖅᐸᓪᓕᐊᔪᒪᒐᑦᑕ 300 

ᐸᐃᕆᕝᕕᐅᔪᓂᒃ. ᑖᒃᑯᐊ ᓄᓇᕗᒻᒥᐅᑕᓄᑦ ᓱᕈᓯᓄᑦ 

ᐱᐃᕆᕕᖕᒦᑦᑐᓐᓇᖁᓪᓗᒋᑦ ᓄᓇᓕᖕᓂ.  

 

ᑕᒪᓐᓇ ᓂᕆᐅᒋᔭᕗᑦ ᐃᑲᔪᖅᑐᕐᓗᒋᑦ 

ᐸᐃᕆᕝᕕᓗᒃᑖᑦ ᐃᑲᔪᖅᑕᐅᔭᕆᐊᓖᑦ ᑕᐃᑯᖓ 

ᐃᒡᓗᒥᒃ ᐋᖅᑭᒃᓱᐃᒋᐊᖃᕈᑎᒃ ᐅᕝᕙᓘᓐᓃᑦ 

ᐸᐃᕆᕕᖓ ᐊᐅᓪᓛᓕᖅᑎᒐᓱᒡᓗᒍ. ᖁᐊᓇ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᖁᔭᓐᓇᒦᒃ ᒥᓂᔅᑕ. ᐅᖃᖅᑎ, ᑲᓇᑕᐅᑉ ᒐᕙᒪᒃᑯᖏᑦ 

ᑖᒃᑯᐊ $66 ᒥᓕᐊᓂᒃ ᑕᓪᓕᒪᑦ ᐊᕐᕌᒍᑦ ᓄᓇᕗᒻᒥ 

ᒪᒃᑯᒃᑐᐃᑦ ᓱᕈᓰᑦ ᑲᒪᒋᔭᐅᓂᖏᓐᓄᑦ ᓄᓇᕗᑦ  

ᒐᕙᒪᒃᑯᖏᓐᓄᑦ 

ᑖᒃᑯᐊ 238−ᓂᒃ ᐸᐃᕆᕝᕕᐅᔪᓐᓇᖅᑐᓂᒃ 

ᐃᓂᒋᔭᐅᔪᓂᒃ ᑕᒡᕙᓐᖓᑦ ᑮᓇᐅᔭᕐᓂᒃ. 

 

ᒥᓂᔅᑕ, ᑖᒃᑯᐊ ᑮᓇᐅᔭᐃᑦ 

ᐊᑐᐃᓐᓇᐅᓕᖅᑎᒍᓐᓇᖅᐸᖏᑦ ᓲᕐᓗ ᓴᓂᑭᓗᐊᕐᒧᑦ 

ᐱᕈᖅᐹᓪᓕᕈᓐᓇᖁᓪᓗᒋᑦ ᐃᓂᖃᒃᑲᓐᓂᕐᓗᑎᒃ 

ᐸᐃᕆᕝᕕᖕᒥᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ ᐊᒻᒪ 

ᖁᔭᓐᓇᒦᒃ ᐊᐱᕆᖕᒪᑦ. ᐄ, ᐅᖃᕈᓐᓇᖅᑐᖓ ᑖᒃᑯᐊ 

ᑮᓇᐅᔭᐃᑦ ᐊᑐᐃᓐᓇᐅᑎᑕᕗᑦ ᑮᓇᐅᔭᐃᓪᓗ 

ᓄᓇᓖᓪᓗ ᐱᓪᓗᒋᑦ ᑕᒪᓐᓇ 

ᐃᓂᓪᓚᒃᑎᕆᕙᓪᓕᐊᓂᕐᒧᑦ ᓴᖅᑭᑎᑦᓯᕙᓪᓕᐊᓂᕐᒧᑦ 

ᐸᐃᕆᕕᐅᔪᐃᑦ ᓄᓇᕗᑦ ᐃᓗᐊᓂ. ᑖᒃᑯᐊ 

ᐊᑐᐃᓐᓇᐅᔪᐃᑦ ᐊᑐᖅᑕᐅᔪᓐᓇᖁᓪᓗᒋᑦ ᑲᓇᑕᐅᑉ 

ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᖏᒪᑕ ᓱᕈᓯᓂᒃ. 

ᑕᒪᓐᓇ ᐱᐅᒋᔭᕗᑦ.  

 

ᐄ, ᖁᕕᐊᓱᒃᑐᒍᑦ ᐃᑲᔪᕆᐊᒃᓴᖅ ᑕᐃᒪᓐᓇ. ᖁᐊᓇ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᓯᓕᒃ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 052 - 6(2): ᓇᓄᓕᕆᓂᖅ 

ᕿᑎᕐᒥᐅᓂ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐊᕙᑎᓕᕆᓂᕐᒧᑦ. ᑖᒃᑯᐊ ᓇᓄᐃᑦ ᑲᒪᒋᔭᐅᓂᖏᑦ 

ᕿᑎᕐᒥᐅᓂ.  

ᒥᓂᔅᑕ ᐃᖅᑲᐅᒪᒃᐸᑦ ᐊᐱᖅᑯᑎᖃᓚᐅᕋᒪ ᐅᑭᐅᖅ 

ᑖᒃᑯᐊ ᐴᑎᐊᑉ ᓇᓄᐃᑦ ᐱᔾᔪᑎᒋᓪᓗᒋᑦ.  

 

ᑕᐃᑲᓂ ᒥᓂᔅᑕ ᑭᐅᓚᐅᕐᒪᑦ ᑲᑎᒪᕝᕕᐅᑉ ᐃᓗᐊᓂ 

ᑖᒃᑯᐊ ᓈᓴᐅᑏᑦ ᐴᑎᐊᒥ 

ᖃᓄᐃᓐᖏᓐᓂᕋᖅᑕᐅᔪᐃᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᑉᓯᐅᖕᒪᖔᑕ 

ᐴᑎᐊᑉ ᓇᓄᖁᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᑕᐃᕕᑎ ᐊᕿᐊᕋᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏᔨ. ᑖᒃᑯᐊ ᓇᓄᐃᑦ 

ᑭᒡᓕᓯᓂᐊᖅᑕᐅᓂᖓ 1998−ᒥᒃ 2000−ᒧᑦ 

1,592−ᖑᓚᐅᖅᑐᐃᑦ ᓇᓄᐃᑦ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᐆᒪᔪᓕᕆᔨᕐᔪᐊᒃᑯᑦ ᑲᑎᓐᓂᐊᕐᒪᑕ 

ᐃᖃᓗᖕᓂ. ᑲᑎᒪᔾᔪᑎᒋᔭᐅᓂᐊᖅᑐᑦ ᐃᓚᖓ ᑖᒃᑯᐊ 

ᐱᑕᕆᔭᐅᔪᓐᓇᖅᑐᐃᑦ ᓇᓄᐃᑦ ᑕᒡᕙᓐᖓᑦ ᐴᑎᐊᑉ 

ᓇᓄᖁᑎᖏᓐᓂᒃ.  

 

ᒪᐃ 5, 2022 ᑕᓗᕐᔪᐊᖅ ᑲᑎᒪᔨᖏᑦ ᐊᖑᓇᓱᒃᑏᑦ 

ᑖᒃᑯᐊ ᑎᑎᕋᓚᐅᖅᑐᐃᑦ ᑖᒃᑯᐊ ᑎᑎᕋᖅᖢᑎᒃ 

ᐆᒪᔪᓕᕆᔨᒃᑯᑦ ᑖᒃᑯᐊ ᐊᒥᓱᓐᖑᖅᐸᓪᓕᕈᒪᔪᐃᑦ 

ᓇᓐᓄᒍᓐᓇᖅᑕᒥᖕᓂᒃ 100 ᐳᑎᐊᒥᑦ ᐱᓪᓗᒍ. 

 

ᑕᒪᓐᓇ ᒥᓂᔅᑕ ᐃᑲᔪᖅᑐᐃᕙ ᑕᓗᕐᔪᐊᒃᑯᑦ 

ᑐᒃᓯᕋᖅᑕᖏᓐᓂᒃ? ᐄᓘᕝᕙ ᐋᒃᑲᓘᕝᕙ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑕᐃᒃᑯᐊ ᐃᓱᒪᓕᐅᖅᑎᒋᔨᐅᖃᑦᑕᕐᒪᑕ, ᒐᕙᒪᒃᑯᑦ 

ᐊᑐᓕᖁᔭᓕᐅᖃᑦᑕᖅᑐᑦ ᑭᓱᑦ ᓈᒻᒪᖕᒪᖔᖏᑦ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᒃᑯᐊ 

ᐃᓱᒪᓕᐅᖅᑎᒋᔭᐅᖃᑦᑕᕐᒪᑕ 

ᐃᓱᒪᒃᓴᖅᓯᐅᕈᑎᒋᔭᐅᔪᒃᓴᓂᒡᓗ ᑐᓂᓯᖃᑦᑕᖅᖢᑎᒃ 

ᒥᓂᔅᑕᕆᔭᐅᔪᒧᑦ. ᖁᔭᓐᓇᒦᖅᐸᒃ ᑕᒃᑯᐊ 

ᐊᖑᓇᓱᒃᑐᓕᕆᔨᒃᑯᑦ ᐱᓗᐊᕐᓗᒋᑦ ᑕᐃᒃᑯᐊ 

ᑎᑎᕋᓚᐅᖅᑐᑦ ᓄᓇᔅᓯᓐᓂᓐᖔᖅᑐᑦ 

ᐆᒪᔪᓕᕆᔨᒃᑯᕐᔪᐊᒃᑯᓐᓄᑦ ᐃᒃᑯᐊ ᑎᑎᕋᓚᐅᕐᒪᑕ 

ᐊᖑᓇᓱᒃᑐᓕᕆᔩᑦ ᑲᑐᔾᔨᖃᑎᒌᖏᑦ ᑕᐃᒪᓐᓇ 

ᑎᑎᕋᖃᑦᑕᕆᐊᓖᑦ ᓇᖕᒥᓂᖅ 

ᐃᓱᒪᒃᓴᖅᓯᐅᕈᑕᐅᔪᒃᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᒪᐃ 6, 2022ᖑᑎᓪᓗᒍ ᑰᒑᕐᔫᑉ 

ᐊᖑᓇᓱᒃᑐᓕᕆᔨᒃᑯᑦ ᐃᒃᓯᕙᐅᑕᖓᑦ 

ᑎᑎᕋᓚᐅᖅᓯᒪᔪᖅ: 

 

“ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐃᒪᐃᓕᓪᓗᑎᒃ, 

ᖁᑕᐅᕋᕐᔪᐊᖅ ᐊᖑᓇᓱᒃᑐᓕᕆᔨᒃᑯᑦ 

ᑲᑎᒪᖃᑎᖃᓚᐅᖅᑐᑦ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᐊᒻᒪᓗ ᐅᖅᓱᖅᑑᑉ ᑕᓗᕐᔪᐊᓪᓗ 

ᐊᖑᓇᓱᒃᑐᓕᕆᔨᖏᓐᓂᒃ ᕿᒥᕐᕈᓇᖕᓂᐊᖅᖢᑎᒃ 

ᕿᑎᕐᒥᐅᓂᒃ ᑲᑎᒪᔨᖏᑦ. ᐊᖑᓇᓱᒃᑕᐅᖃᑦᑕᖅᑐᑦ 

ᐅᓂᕐᓂᖏᑦ ᐃᑦᑐᐊᖅᑐᕐᕕᐅᑉ ᓇᓄᖁᑎᖏᑦ 

ᐱᓪᓗᒋᑦ, ᑯᑕᐅᕋᕐᔪᐊᖅ ᐊᖑᓇᓱᒃᑐᓕᕆᔨᖏᑦ 

ᐃᑲᔪᖅᓱᓚᐅᖅᑐᑦ. 

 

ᐅᖃᖅᑏ, ᑎᑎᕋᖅᑕᐅᓯᒪᓂᐊᕐᒪᑦ ᒥᓂᔅᑕᐅᑉ 

ᐱᓕᕆᕕᖏᑦ ᐃᑲᔪᖅᓱᖅᐸᑦ ᕿᑎᕐᒥᐅᑦ 

ᐆᒪᔪᓕᕈᔨᒃᑯᑦ ᑲᑎᒪᔨᖏᓐᓂᒃ, ᐃᑲᔪᖅᓱᓐᖏᑉᐸᑦ 

ᑭᓱᒥᒃ ᐱᔾᔪᑎᖃᖅᖢᓂ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᕿᑎᕐᒥᐅᑦ 

ᐆᒪᔪᓕᕆᔨᖏᑦ ᐊᑐᔨᖁᔭᓕᐅᖃᑦᑕᕈᓐᓇᖅᑐᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ 

ᑕᐃᒃᑯᐊᓕᒫᑦ ᑐᓴᐅᒪᔾᔪᑏᑦ ᕿᒥᕐᕈᓇᒃᑕᐅᖃᑦᑕᖅᑐᑦ 

ᐆᒪᔪᓕᕆᔨᕐᔪᐊᒃᑯᓐᓄᑦ 

ᕿᒥᕐᕈᓇᒃᑕᐅᔪᐃᓐᓇᐅᓚᐅᖅᖢᑎᒃ 

ᐊᑐᓕᖁᔭᓕᐅᓕᓲᑦ ᐊᒻᒪᓗ ᐊᑐᓕᖁᔭᖓᑦ 

ᐅᕙᓐᓄᐊᖅᑕᐅᖦᖤᖅᐳᖅ. 

 

ᐅᓪᓗᒥ ᓇᓗᓇᐃᖅᓯᔪᓐᓇᓐᖏᑦᑐᖓ ᓇᓕᐊᖕᓄᑦ 

ᐃᑲᔪᖅᓱᕐᒪᖔᑦ. ᐆᒪᔪᓕᕆᔨᕐᔪᐊᒃᑲᓪᓕ ᑕᒪᓐᓇ 

ᐃᓱᒪᖅᓲᑎᒋᖃᑦᑕᕐᒪᒍ, ᓇᓗᓇᐃᖅᓯᖃᑦᑕᖅᖢᑎᒡᓗ 

ᐅᕙᓐᓄᑦ ᖃᓄᐃᑦᑐᓂᒃ ᐊᑐᓕᖁᔭᕐᓂᒃ 

ᖃᐃᑦᑎᓂᐊᕐᒪᖔᑦ. ᑕᐃᓐᓇ ᐱᒍᒃᑯ 

ᐃᓱᒪᓕᐅᕈᑎᒋᓂᐊᖅᑕᕋ ᐊᒻᒪᓗ ᑲᑎᒪᔩᑦ 

ᐊᐱᕆᖃᑦᑕᖅᑕᒃᑲ ᖃᓄᖅ ᐃᓱᒪᒋᔭᖃᕐᒪᖔᖏᑦ 

ᑕᒪᓐᓇ ᐃᓱᒪᓕᐅᕈᑎᒋᓚᐅᓐᖏᓐᓂᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᓯᓈᑉ ᒪᓕᒐᓕᐅᖅᑎᖓᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 053 - 6(2): ᒐᕙᒪᑐᖃᒃᑯᑎᒍᑦ-

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑎᒍᑦ ᐊᒻᒪᓗ 

ᐱᖓᓱᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑎᒍᑦ 

ᐱᒋᐊᕈᑕᐅᓯᒪᔪᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᕕᐊᓇᖅ, ᖁᕕᐊᓲᑎᒋᔪᒪᓪᓗᒍᓗ ᒥᔅ ᖃᔮᕐᔪᐊᖅ 

ᐃᓱᓕᑦᑎᖅᑲᐅᖕᒪᑦ ᐊᒻᒪ ᐃᓘᓐᓇᖏᑦ ᑕᐃᒃᑯᐊ 

ᐱᔭᕇᖅᓯᔪᑦ ᖁᔭᒋᔪᒪᓪᓗᒋᑦ.  

 

ᓯᕗᓕᖅᑎᒧᑦ ᐅᓈ ᑐᕌᖅᑎᓐᓂᐊᕋᑦᑕ ᑲᓇᑕᐅᑉ 

ᒐᕙᒪᒃᑯᖏᑦᑕ ᐱᒋᐊᖅᓯᒪᔭᖏᑦ.  

 

ᐅᓪᓗᑎᐃᓐᓇᐅᓚᐅᖅᑐᒥ ᑲᑎᒪᖃᑎᖃᕐᓂᕋᓚᐅᕐᒪᑦ 

ᑲᓇᑕᐅᑉ ᓯᕗᓕᖅᑎᐊᓂᒃ ᐊᒻᒪᓗ ᓯᕗᓕᖅᑎ 

ᐅᖃᓚᐅᖅᖢᓂ ᑲᑎᒪᖃᑎᖃᖅᑎᓪᓗᒍ 

ᑲᑐᔾᔨᖃᑎᒌᖕᓂᖅ ᑕᒪᓐᓇ 

ᐊᒃᓱᕉᑎᒋᓂᐊᕐᓂᕋᖅᖢᑎᒃᑯᑦ ᐊᒻᒪᓗ ᑲᓇᑕᐅᑉ 

ᓯᕗᓕᐊᖅᑎᐊᓗ ᐊᖏᖃᑎᒌᓚᐊᖅᖢᑕ. 

 

ᑖᓐᓇ ᑐᕌᕆᓪᓗᐊᕆᔭᕗᑦ. ᓯᕗᓕᖅᑎ ᖃᐅᔨᒪᖕᒪᑦ 

$845 ᒥᓕᐊᓂᒃ ᓇᓗᓇᐃᖅᓯᓚᐅᖅᑐᑦ ᐃᓄᐃᑦ 

ᓄᓇᖁᑎᖏᓐᓂᒃ ᐃᒡᓗᓕᕆᓂᕐᒧᑦ 

ᐊᑐᖅᑕᐅᓂᐊᖅᓯᒪᓪᓗᑎᒃ.  

 

ᑭᓯᐊᓂ ᓇᓗᓇᖅᑐᖅ ᓄᓇᕗᑦ 

ᒐᕙᒪᒃᑯᓐᓅᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ ᓄᓇᕗᑦ 

ᑐᓐᖓᕕᒃᑯᓐᓄᑦ ᐊᒻᒪᓘᓐᓃᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᑲᓇᑕᒥ.  

 

$845 ᒥᓕᐊᓐ ᐅᓇ ᖃᓄᖅ ᐊᒡᒍᖅᑐᖅᑕᐅᓂᐊᖅᐸ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᕗᓕᖅᑎ, ᒥᔅᑕ 

ᐸᐃᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᐄ, ᐅᕙᖓᑦᑕᐅᖅ ᖁᕕᐊᓱᑦᑎᐊᖅᑐᖓ 

ᐃᖅᑲᓇᐃᔭᖃᑎᒌᒍᓐᓇᑦᑎᐊᕋᑦᑕ ᐃᒡᓗᓕᕆᓂᖅ 

ᐱᓪᓗᒍ. ᑖᓐᓇ ᐃᒡᓗᓕᕆᓂᖅ 

ᑲᑦᑑᒥᔾᔪᑎᓪᓚᕆᐅᓲᖑᖕᒪᑦ ᐊᒻᒪᓗ 

ᒫᓐᓇᕈᓘᓚᐅᖅᑐᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᐊᑐᕈᒫᕐᓂᐊᖅᑐᓂᒃ ᓴᖅᑭᑦᑎᓚᐅᖅᓯᒪᖕᒪᑦ.  

ᑕᐃᑲᓂᓗ ᓇᓗᓇᐃᖅᓯᓪᓗᑕ ᐃᒡᓗᓕᕆᓂᖅ 

ᐱᕐᔪᐊᖑᓂᖓᓂᒃ.  

 

ᑖᓐᓇ ᐊᐱᖅᑯᑏᑦ ᐱᓪᓗᒍ, ᑲᑐᔾᔨᖃᑎᒌᖕᓂᕐᒧᑦ 

ᐊᖏᕈᑎᒧᑦ ᐊᑎᓕᐅᖃᑎᖃᓚᐅᖅᑐᖓ ᓄᓇᕗᑦ 

ᑐᓐᖓᕕᒃᑯᓐᓂᑦ. ᑖᒃᑯᐊᓗ ᐊᖅᑯᑎᒋᓪᓗᒋᑦ 

ᐃᖅᑲᓇᐃᔭᖃᑎᒌᖕᓂᖅ ᑖᓐᓇ 

ᑐᓐᖓᕕᒋᓪᓚᕆᖕᓂᐊᖅᑕᕗᑦ ᒪᑯᐊ ᐱᕐᔪᐊᑦ ᓲᕐᓗ 

ᐃᒡᓗᓕᕆᓂᖅ ᑲᑐᑎᓗᑎᒍᑦ.  

 

ᑭᓯᐊᓂ ᐱᓕᕆᖃᑎᒌᒋᐊᖃᕋᑦᑎᒍᑦ ᐊᒻᒪ ᑖᒃᑯᐊ 

ᐃᒡᓗᓕᕆᓂᕐᒧᑦ ᑐᕌᖓᔪᑦ ᑕᐃᒃᑯᐊ $60 ᒥᓕᐊᓐ 

ᓄᓇᕗᑦ ᒐᕙᒪᒃᑯᓐᓄᑦ ᑐᕌᖅᑎᑕᐅᓂᐊᓚᐅᕐᒪᑦ. 

ᑕᐃᒪ ᑐᓐᖓᕕᒃᑯᑦ ᐅᖃᓪᓚᖃᑎᒋᓂᐊᖅᑕᕗᑦ 

ᑲᑐᔾᔨᖃᑎᒌᖕᓂᑦᑎᒍᑦ ᖃᓄᖅ 

ᐱᕙᓪᓕᐊᖃᑎᒌᖕᓂᐊᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᓴᒻᒥᐅᓚᐅᖅᑐᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᕐᓂᖓ 

ᐊᖏᕈᑎᑖᕈᒪᔪᓂᒃ [ᑳᓐᑐᕌᒃᓴᓂᒃ] 

ᓄᖅᑲᖅᑎᑦᑎᓚᐅᖅᓯᒪᖕᒪᑦ ᑕᒫᓂ ᐃᖃᓗᖕᓂ 

ᑲᑎᓐᖓᔪᓂ ᐃᒡᓗᓕᐅᕐᓂᐊᓚᐅᕈᓗᐊᖅᑕᖓ 

ᓄᖅᑲᖅᑎᑕᐅᓪᓗᓂ. ᔫᑳᓐ ᐊᒻᒪᓗ ᓄᓇᑦᓯᐊᕐᒥᐅᑦ 

ᑲᑎᒪᖃᑎᒋᓚᐅᕋᔅᓯᐅᒃ, ᐃᒡᓗᓕᐅᕐᓂᖅ 

ᐊᑭᑦᑐᖅᑐᓪᓚᕆᐅᖕᒪᑦ 

ᐊᑭᑦᑐᖅᐸᓪᓕᐊᔪᕐᔪᐊᒻᒪᕆᐊᓘᓪᓗᓂᓗ ᐅᓪᓗᒥᒧᑦ 

ᑎᑭᖦᖢᒍ. ᑕᒪᒃᑯᐊᖑᐱᒃᓯᖕᓇᕋᓗᐊᖅᑎᓪᓗᒋᑦ 

ᐃᒡᓗᓕᐅᕐᓇᖅ ᓇᐃᑦᑑᖕᒥᖕᒪᑦ, ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓ.  

 

ᑕᒪᓐᓇᐅᓕᖅᑎᓪᓗᒍ ᑕᐃᒃᑯᐊ ᑭᓱᓂᒃ 

ᐅᖃᓪᓚᖃᑎᒋᓚᐅᖅᐱᒋᑦ 

ᓄᓇᑦᓯᐊᕐᒥᐅᑉ ᔫᑳᓐᒥᐅᓪᓗ ᒐᕙᒪᖏᓐᓂᖔᖅᓯᒪᔪᑦ 

ᖃᓄᖅ ᑲᑐᔾᔨᓗᓯ ᐃᒡᓗᓕᐅᕐᓂᐅᑉ ᐊᑭᖓ 

ᐅᖃᐅᓯᕆᔪᓐᓇᕐᓂᐊᕋᔅᓯᐅᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᖁᔭᓐᓇᒦᒃᑲᓐᓂᕈᒪᓪᓗᖓ ᑖᔅᓱᒥᖓ ᐊᐱᖅᑯᑎᖃᕐᒪᑦ.  

ᐅᖃᖅᑲᐅᒐᑦᑕ ᐅᓄᖅᖢᑕ ᐃᒡᓗᓕᐅᕐᓂᖅ, 

ᓄᓇᕗᒻᒥᑐᐃᓐᓇᐅᖏᑦᑐᖅ ᑲᓇᑕᓕᒫᒥ 

ᐃᒡᓗᓕᐅᕐᓂᖅ ᐊᒃᓱᐊᓗᒃ ᐊᑭᑦᑐᕐᒪᑦ. ᒪᑯᐊᓗ 

ᐱᓕᕆᐊᖑᔪᒃᓴᑦ ᐅᓄᖅᑐᑦ ᐊᒃᑐᖅᑕᐅᓯᒪᓕᖅᖢᑎᒃ 

ᐱᓗᐊᖅᑐᒥᒃ ᒫᓂ ᐃᒡᓗᑭᐱᒃᓯᖕᓇᖅᑎᓪᓗᑕ 

ᐊᑭᑦᑐᖅᑐᕐᔪᐊᒻᒪᕆᐊᓘᖕᒪᑦ ᓇᒥᓕᒫᑦᑎᐊᖅ ᒫᓂ 

ᐃᒃᐱᖕᓇᓗᐊᑦᑎᐊᖅᖢᓂ. 

 

ᑕᐃᒃᑯᐊ ᒐᕙᒪᖏᓐᓄᑦᑕᐅᖅ ᓯᕗᓕᖅᑎᐅᔫᒃ 

ᓯᕗᓕᖅᑎ ᑳᒃᕆᓐ ᐊᒻᒪᓗ ᓯᐅᓪᕗ 

ᑲᑎᒪᖃᑎᒋᓚᐅᖅᑕᒃᑲ ᖃᓄᐃᑦᑐᑦ ᐊᑐᕈᑦᑎᒍᑦ 

ᐱᐅᓂᖅᐹᖑᓂᐊᕐᒪᖔᑦ, ᐱᔭᕐᓂᖏᓐᓃᑦ ᑕᒪᒃᑯᐊ 

ᐅᑭᐅᖅᑕᖅᑐᒥ ᐅᓄᕐᒪᑕ ᓲᕐᓗ ᐃᒡᓗᓕᐅᕐᓂᖅ 

ᓇᐃᐱᒃᓯᓐᓇᖅᑎᓯᓪᓗᒍ ᐊᒻᒪᓗ ᐅᒥᐊᕐᔪᐊᒃᑯᑦ 

ᑎᑭᓴᐃᖃᑦᑕᕆᐊᖃᕐᓂᕗᑦ ᑕᒪᒃᑯᐊᖑᖕᒪᑕ.  

 

ᖃᓄᖅᑑᕈᑎᒃᓴᓂᒃ ᐅᖃᐅᓯᖃᖃᑦᑕᓚᐅᖅᑐᒍᑦ, 

ᑕᐃᒪᐃᖏᓐᓇᕐᓂᐊᖅᖢᑕᓗ ᔪᓚᐃᒥ 

ᖃᓄᖅᑑᕈᑎᒃᓴᓕᐅᕐᓗᑕ ᐊᒻᒪᓗ ᓂᕆᐅᓪᓚᕆᒃᐳᖓ 

ᑲᑐᔾᔨᖃᑎᒌᖕᓂᒃᑰᖃᑎᖃᕐᓂᐊᕐᓂᓐᓂ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᓯᕗᓕᖅᑎ ᖃᐅᔨᒪᖕᒪᑦ, ᐃᖃᓗᐃᑦ ᓄᓇᓕᐸᐅᔭᖓᑦ 

ᐃᒡᓗᓕᕆᓂᕐᒥᒃ ᐱᓕᕆᐊᖃᖅᓯᒪᖕᒪᑕ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ 

ᑎᒍᓯᔪᓐᓇᓚᐅᖅᖢᑎᒃ. 

 

ᑐᓄᓂᕐᒥᐅᑦ ᒪᓕᒐᓕᐅᖅᑎᖓᑦ ᐅᓂᒃᑳᓚᐅᕐᒪᑦ 

ᒥᑦᑎᒪᑕᓕᖕᒥ ᐃᒡᓗᕋᓛᓕᐅᑲᑕᖕᒪᑕ, 

ᐃᖃᓗᒃᑑᑦᑎᐊᕐᓗ ᑕᒪᑐᒥᖓ 

ᖃᓄᖅᑑᕈᑎᖃᖅᓯᒪᖕᒪᑕ. 

 

ᑖᒃᑯᐊ ᓄᓇᓖᑦ ᐆᒻᒪᕆᒃᑐᒻᒪᕆᐅᖕᒪᑕ 

ᖃᓄᖅᑑᖃᑎᒋᔭᐅᔭᕆᐊᓖᑦ ᐃᒡᓗᓕᕆᓂᖅ 

ᐱᔾᔪᑕᐅᑎᓪᓗᒍ. 

 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᖃᑎᖃᕐᓂᐊᖅᑐᑦ 

ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓂᒃ 

ᐊᐅᓚᔾᔭᐃᔾᔪᑏᑦ ᐃᑲᔪᖃᑎᒌᖕᓂᕐᓗ ᑕᒪᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᖅᐸᕋ 

ᒪᓕᒐᓕᐅᖅᑎᐅᖃᑎᒐ ᑖᓐᓇ ᐊᐱᖅᑯᑖ 

ᐱᕐᔪᐊᕌᓘᖕᒪᑦ. ᑕᐃᒃᑯᐊ ᐃᒡᓗᓕᐅᕐᓂᖅ ᐱᓪᓗᒍ 

ᐅᐱᒋᑦᑎᐊᖅᑕᒃᑲ.  

 

ᑕᐃᒃᑯᐊ ᐃᒡᓗᓕᐅᖅᐸᓪᓕᐊᔪᑦ ᓇᖕᒥᓂᖅ 

ᓄᓇᓕᖕᓂ. ᑕᐃᖕᓇ ᓄᓇᓕᖕᓂ ᒪᐃᔭᒋᔭᐅᔪᖅ, 

ᐃᓛᒃ ᑕᐃᖕᓇ ᒫᓐᓇ ᒪᐃᔭᒋᔭᐅᔪᖅ ᐃᖃᓗᖕᓂ  

ᑲᑎᒪᖃᑎᒋᓚᐅᕋᒃᑯ, ᐃᒡᓗᓕᐅᖅᓯᒪᖏᓐᓇᑦᑕ 

ᓄᑖᓂᒃ 

ᑭᓯᐊᓂ $214 ᒥᓕᐊᓐ ᑮᓇᐅᔭᓂᒃ 

ᑎᒍᓯᔪᓐᓇᖅᓯᓚᐅᖅᑐᒍᑦ ᒪᑯᓄᖓ ᐱᖁᑎᕐᔪᐊᕐᓄᑦ 

ᐊᑐᖅᑕᐅᔪᒃᓴᓂᒃ ᐅᓄᒃᑲᓐᓂᖅᑐᓂᒃ ᐊᓯᐊᒍᑦ 

ᓴᓇᒃᑲᓐᓂᖁᓪᓗᑕ. 

 

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ 

ᐅᖃᓪᓚᖃᑎᒌᓐᓇᕐᓂᐊᖅᑕᕗᑦ ᑕᒪᓐᓇ ᐱᓪᓗᒍ 

ᐊᒻᒪᓗ ᐊᖅᑯᑎᒋᓗᒋᑦᑕᐅᖅ ᓄᓇᕘᒥ ᓄᓇᓖᑦ 

ᑲᑐᔾᔨᖃᑎᒌᖏᑦ ᑕᒪᒃᑯᐊ 

ᐊᒃᓱᕉᑎᒌᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 054 - 6(2): ᒐᕙᒪᒃᑯᑦ 

ᑳᓐᑐᕌᒐᒃᓴᖏᑦ ᓄᖅᑲᖅᑎᑕᐅᓯᒪᔪᑦ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᓪᓗ 

ᐅᑉᓗᒃᑰᑦᑎᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᐅᓇ ᑲᑎᒪᕐᔪᐊᖅᑎᓪᓗᑕ 

ᓴᖅᑮᓐᓇᖅᑐᖅ ᒪᑯᐊ ᐅᖓᑕᐅᔾᔨᔪᑦ ᑮᓇᐅᔭᓂᒃ 

ᑕᒪᒃᑯᓂᖓᕈᓘᔭᖅ ᐅᖃᐅᓯᖃᖅᓯᒪᒐᑦᑕ ᒪᑯᐊᓗ 

ᐃᒡᓗᓕᐊᕆᔭᐅᓂᐊᓚᐅᖅᑑᒐᓗᐊᑦ 

ᓄᖅᑲᖃᑦᑕᖅᓯᒪᓪᓗᑎᒃ ᐊᑭᑐᓗᐊᕐᓂᖏᑦ ᒪᑯᐊᓗ 

ᐅᑕᖅᑭᕖᑦ ᒥᕝᕕᖕᓂ ᐃᓚᖏᑦ ᑲᔪᓯᔫᒐᓗᐊᑦ ᑭᓯᐊᓂ 

ᐃᓚᖏᑦ ᓄᖅᑲᖅᑎᑕᐅᓯᒪᔪᑦ. ᑖᓐᓇ 

ᐊᐱᖅᑯᑎᒋᔪᒪᔭᕋ, ᓇᓕᐊᖕᓅᕐᓂᐊᕐᒪᖔᑦ ᒥᓂᔅᑕᒧᑦ 

ᑐᕌᕐᓂᐊᕐᒪᖔᑦ ᖃᐅᔨᒪᑦᑎᐊᕐᓇᖓ ᑭᓯᐊᓂ 

ᐊᐱᖅᑯᑎᒋᓂᐊᕋᒃᑯ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ ᑐᕌᖅᑎᓐᓂᐊᕋᒃᑯ. 

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᑳᓐᑐᕌᒃᑎᑦᑎᔨᐅᖃᑦᑕᕐᒪᑕ, ᐱᓕᕆᐊᒃᓴᓄᑦ 

ᐊᖏᕈᓯᐅᖅᑎᐅᕙᖕᒪᑕ, ᐊᖏᕈᑎᓕᒫᓪᓗ 

ᑖᒃᑯᑎᒎᓈᓲᖑᓪᓗᑎᒃ ᐊᖏᕈᑎ ᐊᓯᖏᓐᓄᑦ 

ᐱᓕᕆᕕᐅᔪᓄᑦ ᑎᓕᓯᔾᔪᑕᐅᓯᒪᒐᓗᐊᖅᐸᑦ, 

ᑕᒪᒃᑯᓄᖓ ᐱᔨᑦᑎᕈᑎᓄᑦ ᐊᖏᕈᑎᓕᐊᖑᔪᓄᑦ 

ᐊᐅᓪᓛᖅᑎᑦᑎᔨᐅᕙᖕᒪᑕ, ᑎᒥᖁᑎᒋᔭᐅᖕᒪᑕ 

ᑕᒪᒃᑯᓄᖓᓕᒫᖅ ᑳᓐᑐᕌᒃᑕᐅᔭᕆᐊᓕᖕᓂᑦ 

ᐱᓕᕆᓲᓂᒃ. ᖃᐅᔨᒪᓪᓗᖓ ᑕᒪᒃᑯᐊ ᐊᖏᕈᑎᒃᓴᐃᑦ 

ᐅᖓᑕᐅᑎᒃᐸᑕ ᐱᕕᖄᕐᔪᓲᖑᖕᒪᑕ.  

 

ᒥᓂᔅᑕ ᐊᐱᕆᔪᒪᓪᓗᒍ 

ᓄᓇᕗᑦ ᒐᕙᒪᒃᑯᑦ ᖃᓄᑎᒋ 

ᐱᕕᖃᖅᑎᑕᐅᑎᒋᕙᖕᒪᖔᑕ, ᑖᓐᓇ ᑳᓐᑐᕌᒃᑎ 

ᐅᖓᑕᐅᔾᔨᒃᐸᑦ 10%-ᒥ ᑳᓐᑐᕌᒃᓴᖅ 

ᓄᖅᑲᖅᑎᑕᐅᖃᑦᑕᖅᐹ ᐅᕝᕙᓘᓐᓃᑦ ᓇᓕᐊᖕᓂᑦ 

ᖃᓄᐃᑦᑐᒥᒃ ᓇᓗᓇᐃᒃᑯᑕᓕᖅᓯᓯᒪᕙᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᐄ, ᓱᓕᔪᖅ ᒐᕙᒪᒃᑯᑦ 

ᐱᓕᕆᐊᕆᓯᒪᔭᖏᑦ 

ᐱᔭᕐᓂᖏᑦᑐᒃᑰᕈᑎᒋᖃᑦᑕᖅᓯᒪᔭᕗᑦ ᐱᓗᐊᕐᓗᒋᑦ 

ᑕᐃᒃᑯᐊ ᑮᓇᐅᔭᑭᒃᓴᕐᓂᕗᑦ, 

ᐅᖓᑕᐅᔾᔨᖃᑦᑕᖅᑐᓪᓗ. ᐱᓕᕆᐊᕆᔭᕗᑦ 

ᑲᓐᑐᕌᒃᓴᓐᖑᖅᑎᓐᓇᓱᒃᑕᕗᓪᓗ ᐃᓛᒃ ᐃᒪᓐᓇ 

ᓇᓗᓇᐃᖅᓯᓪᓚᕆᒃᓯᒪᖏᑦᑐᒍᑦ 

ᐊᔾᔨᒌᖏᑦᑐᐃᓐᓇᐅᖃᑦᑕᕐᒪᑕ. ᑖᒃᑯᐊ 

ᑮᓇᐅᔭᖁᑎᒋᔭᕗᑦ ᒪᓕᒃᖢᒋᑦ 

ᐃᓱᒪᓕᐅᕈᑎᒋᖃᑦᑕᖅᑕᕗᑦ ᑲᔪᓯᓂᐊᕐᒪᖔᑦ 

ᐅᕝᕙᓘᓐᓃᑦ ᐋᒃᑲ. ᐊᒻᒪᓗ ᒪᑯᐊ ᑎᒦᑦ ᐊᓯᖏᑦ 

ᐱᕚᓪᓕᐅᑎᒋᔪᓐᓇᕈᑦᑎᒍᑦ, ᑖᒃᑯᐊᑦᑕᐅᖅ 

ᕿᒥᕐᕈᓇᖃᑕᐅᖏᓐᓇᐅᔭᖅᑕᕗᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ 

ᐊᐱᖅᑯᑎᒋᕙᕋ ᒥᕝᕕᒃ ᑲᖏᖅᖠᓂᕐᒥ ᑲᔪᓯᓂᐊᖅᑐᖅ 

ᐅᖓᑕᐅᔾᔨᓯᒪᒐᓗᐊᖅᑎᓪᓗᒋᑦ 

ᐊᑐᕈᒫᕐᓂᐊᖅᑐᑎᒥᖕᓂᒃ. ᖁᕐᓗᖅᑐᕐᒥ 

ᓄᖅᑲᖅᑎᑕᐅᖦᖤᖅᐳᖅ, ᐱᖓᓱᑦ ᑭᕙᓪᓕᕐᒥ ᓄᓇᓖᑦ 

ᐅᖓᑕᐅᔾᔨᒃᑲᓐᓂᖅᑐᑦ ᓇᓗᔪᒍᑦ ᑲᔪᓯᓂᐊᕐᒪᖔᖏᑦ 

ᓄᖅᑲᖅᑎᑕᐅᓂᐊᕐᒪᖔᖏᓪᓘᓐᓃᑦ ᐋᖅᑭᒃᓯᒪᒃᐸᑦ 

ᒪᓕᒐᒃᑕᐅᖃᑦᑕᖅᑐᒃᓴᓂᒃ. ᐄ, 

ᑐᑭᓯᑲᑕᐅᑎᒋᓇᔭᖅᑐᒍᑦ ᐅᖓᑕᐅᔾᔨᓗᐊᖅᐸᑦ  

ᐊᑐᕈᒫᕐᓂᐊᖅᑐᓂᒃ ᑖᓐᓇ ᓄᖅᑲᖅᑎᑕᐅᓗᓂ 

ᐱᓕᕆᐊᖑᔪᒪᔫᒐᓗᐊᖅ.  

 

ᑲᓐᑐᕌᒃᓴᓂᒃ, ᐊᖏᕈᑎᒃᓴᓂᒃ ᑕᒪᑐᒪᓂ ᐊᕐᕌᒍᒥ 

ᑲᔪᓯᔪᖃᖅᓯᒪᕚᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᓇᓕᖅᑯᓯᒪᔪᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓄᖅᑐᑦ 

ᐃᓱᒪᒃᓴᖅᓯᐅᕈᑎᒋᔭᐅᖃᑦᑕᖅᐳᑦ 

ᐃᓱᒪᒃᓴᖅᓯᐅᕈᑎᖃᑎᓕᕌᖓᑕ ᑳᓐᑐᕌᒃᓴᓂᒃ ᒪᑯᐊ 

ᓱᓇᒃᑯᑖᑦ ᐊᑐᐃᓐᓇᐅᖕᒪᖔᖏᑦ 

ᐊᑐᐃᓐᓇᐅᖏᒻᒪᖔᖏᓪᓘᓐᓃᑦ ᒪᑯᐊᓗ 

ᑮᓇᐅᔭᖅᑐᕇᖅᓯᒪᔪᑦ ᐊᒻᒪᓗ ᐱᔭᕇᖅᑕᕐᕕᒃᓴᖏᑦ 

ᑕᒪᕐᒥ ᐊᒃᑐᐃᓂᖃᖃᑦᑕᖅᑐᑦ ᐊᒻᒪᓗ 

ᐅᓄᕈᓐᓃᒃᑲᓐᓂᖅᖢᑎᒃ ᑲᓐᑐᕌᒃᓴᐃᑦ. ᐃᓚᖏᑦ 

ᐊᑕᐅᓯᑯᓗᖕᒧᑦ ᐱᓇᔪᒃᑕᐅᖃᑦᑕᕐᒪᑕ ᐃᓚᖏᓪᓗ 

ᐱᓇᔪᒃᑕᐅᖏᑦᑎᐊᒻᒪᕆᒃᖢᑎᒃ.  

 

ᑕᒪᒃᑯᓂᖓ ᐃᓗᓕᑯᓘᔭᖏᓐᓂᒃ 

ᐱᓯᒪᖏᒃᑲᓗᐊᖅᖢᓂ, ᑐᑭᓯᒃᑲᓐᓂᕈᒪ ᒪᓕᒐᓕᐅᖅᑎ 

ᐅᖃᐅᑎᔪᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᑭᖑᓪᓕᖅᐹᕐᓗ 

ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ ᑕᒪᒃᑯᐊ ᖁᔭᓈᖅᑕᐅᓯᒪᔪᑦ ᐊᑭᑐᔪᖅᑐᖅᑐᑦ 

ᐱᓕᕆᐊᒃᓴᒥᓃᑦ ᐅᓄᑲᓪᓚᖕᒪᑕ ᖃᐅᔨᒪᔪᖓ ᑖᒃᑯᐊ 

ᐱᓕᕆᕕᕈᓘᔭᐃᑦ ᓇᓗᓇᐃᖅᓯᓯᒪᓂᕐᒥᓄᑦ 

ᐱᓕᕆᐊᒃᓴᐃᒡᒎᖅ ᖁᔭᓈᖅᑕᐅᓯᒪᖏᑦᑐᑦ ᑳᓐᑐᕌᒃ-

ᖏᑦ ᖁᔭᓈᖅᑕᐅᓯᒪᔪᐃᑦ. 

ᐅᒥᐊᕐᔪᐊᒃᑰᖅᑎᑦᑎᔭᕆᐊᖃᕐᓂᖅ ᐃᓱᒪᒋᓪᓗᒍ ᑕᐃᒪ 

ᐊᐅᔭᒃᑯᑦ ᑭᓯᐊᓂ ᐅᒥᐊᕐᔪᐊᖅᑕᐅᔪᓐᓇᕋᑦᑕ. 

ᐃᓱᒪᔪᖓᓕ ᑕᒪᒃᑯᐊ ᑳᓐᑐᕌᒃ ᐱᓇᓱᐊᒐᒃᓴᐃᑦ 

ᖁᔭᓈᖅᑕᐅᒃᐸᑕ ᑕᐃᒪᓕ ᐱᓕᕆᐊᖑᓇᓱᒃᑐᖅ 

ᖁᔭᓈᖅᑕᐅᓗᓂ ᑭᓯᐊᓂᐅᔮᕐᒫᑦ.  

ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ 

ᐊᐱᕆᔪᒪᔭᕋ ᐃᓚᖏᑦ ᑕᒪᒃᑯᐊ ᑳᓐᑐᕌᒃ 

ᖁᔭᓈᖅᑕᐅᑦᑎᐊᒻᒪᕆᖕᒪᖔᑕ. ᑕᐃᒃᑯᐊ 62 

ᐃᒡᓗᓕᐊᖑᓂᐊᓚᐅᖅᑐᑦ ᖁᔭᓈᖅᑕᐅᕙᓪᓚᐃᖕᒪᑕ 

ᐅᒥᐊᕐᔪᐊᒃᑯᑦ ᑎᑭᑦᑐᓐᓇᖅᓯᔾᔮᖏᓐᓂᖓ 

ᐱᔾᔪᑕᐅᓪᓗᓂᖃᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐᓕᐅᓇ 

ᐱᓕᕆᖃᑎᖃᖅᐸᑦᑐᖅ ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᐊᐅᓚᑦᑎᓪᓗᑕ 

ᐊᑭᑐᔪᖅᑐᕈᑎᒃᓴᓂᒃ ᐊᑭᑐᔪᖅᑐᖅᑐᓂᒃ 

ᐱᓕᕆᐊᖑᔪᓂᒃ. ᐅᕙᓃᓛᒃ ᑕᑯᔪᒪᔪᖅᑕᖃᖏᑦᑐᖅ 

ᓄᓇᖏᓐᓂᒃ ᐱᓕᕆᓂᐅᔪᓂᒃ ᓄᖅᑲᖅᑎᑕᐅᔪᓂᒃ, 

ᓅᑕᐅᔪᓂᒡᓘᓐᓃᑦ ᑖᓐᓇ 

ᕿᒥᕐᕈᐊᑦᑎᐊᕆᐊᖃᕐᓂᐊᖅᑕᕗᑦ ᓄᓇᕗᓕᒫᖅ ᒫᓐᓇ 

ᐅᖃᑦᑕᐅᑎᒋᔪᓐᓇᖏᑦᑐᖓ ᑕᒪᒃᑯᐊ ᑳᓐᑐᕌᒃ 

ᐱᓇᓱᐊᒐᒃᓴᐃᑦ ᖁᔭᓈᖅᑕᐅᓂᐊᕐᒪᖔᑕ 

ᑭᖑᕙᕆᐊᖅᑕᐅᓂᐊᕐᒪᖔᑕ, 

ᖁᔭᓈᖅᑕᐅᑦᑎᐊᒻᒪᕆᖕᓂᐊᕐᒪᖔᑕᓘᓐᓃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 055 - 6(2): ᐊᑯᓂᐅᔪᒃᑯᑦ 

ᐸᖅᑭᔭᐅᓂᕐᒧᑦ ᓇᓕᕌᕈᑏᑦ ᖁᕐᓗᖅᑑᒥ 

(ᐊᓇᕕᓗᒃ) 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᖃᑦᑎᐊᓂᐊᖁᑦ ᖁᕐᓗᖅᑐᒥᐅᑦ ᓄᓇᕗᒥᐅᓪᓗ. 

ᒪᓕᒐᓕᐅᖅᑎᐅᖃᑎᒃᑲᓗ. 

 

ᑕᐃᒪ ᓯᕗᓂᑐᖃᑦᑎᓐᓄᑦ ᐊᑯᓂ ᐸᖅᑭᔭᐅᔾᔪᑎᒃᓴᐃᑦ 

ᖁᕐᓗᖅᑑᒥ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐅᖃᖅᑎ ᐊᐱᕆᔪᒪᒐᒪ.  

ᒪᓕᒐᓕᐅᕐᕕᐅᓚᐅᖅᑐᒥᒃ ᑕᐃᒪ ᓯᕗᓂᑦᑎᐊᑦᑎᓐᓂ 

ᐅᖃᐅᓯᐅᓚᐅᕐᒪᑦ, ᐅᖃᐅᓯᖃᖃᑦᑕᓚᐅᕐᒪᑕ. ᐊᑯᓂ 

ᐸᖅᑭᔭᐅᕕᒃᓴᓕᐅᕈᒪᓂᕐᒥᒃ ᐅᕙᖓ 

ᓂᕆᐊᖅᑕᐅᕕᒋᓯᒪᔭᖓᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᑦ 

ᒐᕙᒪᒃᑯᑦ ᐸᕐᓇᐅᑎᖓᑦ 

ᐸᖅᑭᕕᓕᐅᕐᕕᒃᓴᕆᓚᐅᖅᑕᖓᓄᑦ ᖁᕐᓗᖅᑑᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, 

ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑦᓱᒥᖓ ᐊᐱᖅᓱᕐᒪᑦ.  

ᐅᖃᖅᑎᑦᓯᔩ, ᑖᒻᓇ ᑐᕌᒐᓕᐊᕆᓯᒪᔭᕗᑦ ᑲᑐᔾᔨᓗᑕ 

ᑕᒪᑉᑕ ᐊᖏᖃᑎᒌᒃᖢᑕ ᑕᒻᓇ ᓴᖅᑭᑎᓚᐅᕋᑉᑎᒍᑦ 

ᐱᓕᕆᖃᑎᒌᒃᖢᑕᖏᓛᒃ ᐃᓄᑐᖃᐃᑦ ᒥᒃᓵᓄᑦ 

ᐱᓕᕆᐊᖑᓂᐊᖅᑐᖅ ᑕᕝᕙᓂ ᓇᓗᓇᐃᑕᐅᓯᒪᔪᑦ, 

ᒫᓐᓇᒧᑦ ᑎᑭᖦᖢᒍ ᓇᓗᓇᐃᖅᓯᓯᒪᔪᒍᑦ ᓄᑖᓂᒃ 

ᐱᖓᓱᓂᒃ ᐃᓄᑐᖃᐅᓯᕝᕕᖕᓂᒃ ᓴᓇᔭᐅᔪᒫᖅᑐᓂᒃ. 

ᑖᒻᓇ ᐃᓚᖓ ᓴᓇᔭᐅᕙᓪᓕᐊᓕᖅᑑᒐᓗᐊᖅ 

ᑲᖏᖅᖠᓂᕐᒥ ᓯᕗᓪᓕᖅᐸᐅᑉᓗᓂ ᐊᒻᒪ ᑖᑉᑯᐊ 

ᐱᖃᑎᒋᔭᖏᑦ ᐃᖃᓗᖕᓂ ᓴᓇᔭᐅᔪᒃᓴᖅ ᐊᒻᒪ 

ᐃᖃᓗᒃᑑᑦᓯᐊᕐᒥ ᓴᓇᔭᐅᔪᒃᓴᖅ ᑖᑉᑯᐊ ᐱᖓᓱᑦ 

ᒫᓐᓇᒧᑦ ᑎᑭᖦᖢᒍ ᓇᓗᓇᐃᖅᑕᐅᓯᒪᔪᑐᐊᖑᔪᑦ.  

ᑭᓯᐊᓂ, ᐅᖃᖅᑎᑦᓯᔩ, ᑕᒪᓐᓇᑦᑕᐅᖅ 

ᓇᓗᓇᐃᖅᑕᐅᓯᒪᖕᒥᖕᒪᑦ ᐸᕐᓇᐅᒐᓕᐅᕆᐊᖃᕐᓂᖅ 

ᐃᓄᑐᖃᕐᓄᑦ ᖃᓄᖅ ᐱᔨᑦᓯᖅᑕᐅᔫᓪᓗᐊᕐᓂᖏᑉᑕ 

ᒥᒃᓵᓄᑦ ᐸᕐᓇᐅᒐᓕᐅᕆᐊᖃᕐᓂᖅ. ᑕᒪᓐᓇ 

ᐱᓕᕆᐊᖅ ᑮᓇᐅᔭᑦ ᐊᑐᖅᑐᒃᓴᐃᑎᒍᑦ ᑕᒪᓐᓇ 

ᐱᓕᕆᐊᖅ ᐱᒋᐊᖅᐸᓪᓕᐊᓂᐊᓕᕐᒪᑦ ᖁᕕᐊᒋᕙᕋ. 

 

ᐃᑲᔫᑕᐅᓂᐊᕋᓱᒋᑉᓗᒍᓗ ᐃᓄᑐᖃᕐᓄᑦ ᒫᓐᓇ 

ᐅᒡᒍᕐᓇᖅᑑᒐᓗᐊᖅ ᐅᖃᖅᑎᑦᓯᔩ ᖁᕐᓗᖅᑑᕐᒥ 

ᐃᓄᑐᖃᐅᓯᕝᕕᖕᒥᒃ ᐸᕐᓇᐅᑎᒋᔭᑉᑕ ᐃᓗᐊᓂ 

ᐱᑕᖃᖏᑦᑐᖅ ᒫᓐᓇᐅᔪᖅ ᑭᐅᑉᓗᒍ ᑕᕝᕘᓇ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ. 

 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑕᐅᖅ ᑭᐅᒐᕕᖓ ᒥᓂᔅᑕ. ᐅᖃᖅᑏ, ᒫᓐᓇ 

ᒐᕙᒪᒃᑯᑦ ᑲᑐᔾᔨᓗᑕ ᑐᕌᖅᑕᕆᔭᖓ ᐃᓚᖃᕐᒪᑦ 

ᐃᓐᓇᕈᑦᑎᐊᕋᓱᖕᓂᕐᒥᒃ ᓄᓇᕗᒻᒥ ᖃᓄᐃᖏᓪᓗᓂ, 

ᓯᕗᓪᓕᐅᖁᔭᐅᓯᒪᖃᑕᐅᖕᒪᑦ. 

 

ᒥᓂᔅᑕ ᐊᖏᕈᓐᓇᖅᐸ ᐃᓐᓇᑐᖃᖁᑎᕗᑦ 

ᐃᓅᓯᖏᓐᓂᒃ ᐱᔭᕇᖃᑦᑕᕈᓐᓇᖅᐸᑕ ᓄᓇᖏᓐᓂᒃ 

ᐊᖏᕐᕋᖏᓐᓂᒃ ᓴᐅᔭᐅᓯᒪᓗᑎᒃ ᐃᓚᖏᓐᓂᒃ 

ᐱᖃᑎᖏᓐᓄᓪᓗ ᒐᕙᒪᒃᑯᑦ ᓯᕗᓪᓕᐅᖁᔭᖏᓐᓂᒃ 

ᓴᖅᑭᑦᑎᒐᔭᖅᐸ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᑕᒪᓐᓇ ᐱᒻᒪᕆᐅᓂᖓ ᑐᑭᓯᐊᔭᕋ. ᐃᓄᑐᖅᑲᑦ 

ᐊᐃᓯᒪᒍᐊᖅᑕᕐᒪᑕ ᑐᑭᓯᐊᔭᕋ ᑕᒪᓐᓇ ᑐᓴᖅᓯᒪᖦᖢᒍ 

ᓇᖕᒥᓂᖅ ᓂᕆᐊᖅᑎᒋᔭᒻᓂᒃ ᐊᒻᒪᓗ 

ᒥᓂᔅᑑᓕᖅᑎᓪᓗᖓ ᒫᓐᓇᐅᔪᖅ. 

 

ᐃᓄᑐᖃᕐᓂᒃᑕᐅᖅ ᐅᖃᖃᑎᖃᖅᑕᖅᓯᒪᒐᒪ ᑕᒫᓂ 

ᐃᖃᓗᖕᓂ ᖃᒪᓂᑦᑐᐊᕐᒥᓗ ᑕᒪᓐᓇ ᑐᑭᓯᐅᒪᑉᓗᒍ 

ᑭᓯᐊᓂᑕᖃᕐᒥᖕᒪᑦ, ᒫᓐᓇᐅᔪᖅ ᐃᓄᑐᖃᐅᓯᕝᕖᑦ, 

ᐃᓛᒃ ᐃᒡᓕᕆᔭᐅᔪᑦ beds ᐊᒥᒐᖅᓯᓂᖏᑕ 

ᐱᔾᔪᑎᒋᑉᓗᒋᑦ ᒫᓐᓇ ᐊᒥᒐᖅᓯᖕᒪᑕ ᐃᒡᓕᕐᓂᒃ 

ᓄᓇᕘᑉ ᐃᓗᐊᓂ ᐱᑕᖃᕋᓗᐊᖅᖢᓂ ᑭᓯᐊᓂ 

ᐊᒥᒐᕐᒥᖕᒪᑕ ᓄᓇᕘᑉ ᓯᓚᑖᓄᑦ ᒫᓐᓇᐅᔪᖅ. 

 

ᐊᐅᓪᓚᐃᒋᐊᖃᖅᑕᖅᐳᒍᑦ ᐊᑐᕚᒧᑦ 

ᐃᓄᑐᖃᐅᓯᕝᕕᐅᔪᒧᑦ. ᑖᒻᓇ ᖃᐅᔨᒪᔭᐅᔪᖅ 

ᒪᓕᒐᓕᐅᖅᑎᓗᒃᑖᓄᑦ ᑭᓯᐊᓂ ᐱᐅᓂᖅᓴᕐᒥᒃ 

ᐋᖅᑭᒃᓱᐃᔪᓪᓗᐊᕋᓱᒋᒐᑉᑕ ᑕᕝᕗᖓ ᑲᑐᔾᔨᓗᑕᐅᑉ 

ᐃᓗᐊᓂᓯᐅᖅᑐᓂᒃ ᐃᓚᒋᔭᐅᕗᖅ ᑕᒪᓐᓇ 

ᐃᓄᑐᖃᕐᓄᑦ ᐋᖅᑭᒃᓱᐃᒃᑲᓐᓂᕆᐊᖃᕐᓂᖅ  

ᐱᓕᕆᒃᑲᓐᓂᕆᐊᖃᕐᓂᖅ 

ᐱᐅᓂᖅᓴᕐᓂᒃ ᐱᑕᖃᖅᑑᓪᓗᐊᕐᓂᖓᓂᒃ 

ᑕᐅᑐᖅᑰᒐᖃᕋᓗᐊᕋᑉᑕ ᒪᓕᒐᓕᐅᖅᑎᐅᑉᓗᑕ 

ᑐᑭᓯᐊᔭᒃᑯᑦ. 

 

ᐊᒻᒪᓗ ᑕᒪᓐᓇ ᓄᓇᕘᑉ ᓯᓚᑖᓄᑦ ᐊᐅᓪᓚᐃᑦᑕᕐᓂᖅ 

ᐃᓄᑐᖃᕐᓂᒃ ᑲᔪᓯᖁᓐᓇᖏᑦᑑᒐᓗᐊᖅ 

ᐃᓱᓕᑎᓂᓗᖕᓂᐊᖅᖢᑎᒍᓪᓗ ᓄᓇᕘᑉ ᐃᓗᐊᓂ 

ᓴᓇᒃᑲᓐᓂᕈᐊᖅᖢᑕ ᐃᓄᑐᖃᐅᓯᕝᕕᖕᓂᒃ. ᑕᒪᓐᓇ 

ᑕᕝᕘᓇ ᑕᑯᒃᓴᐅᕗᖅ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓂᒃ 

ᑭᖑᓪᓕᖅᐹᒥᓗ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑕᐅᖅ ᑭᐅᒐᕕᖓ ᒥᓂᔅᑕ. ᐅᖃᖅᑎ, 

ᑐᑭᓯᑎᑕᐅᓯᒪᒐᒪ ᖁᕐᓗᖅᑑᑉ ᕼᐊᒪᓚᖓ 

ᐱᓕᕆᔪᕕᔾᔪᐊᕌᓘᓐᓂᕐᒪᑕᒎᖅ 

ᑐᒃᓯᕋᐅᑎᓕᐅᕋᓱᒃᑐᑎᒃ ᓄᓇᔅᓴᖅᓯᐊᖅᑐᑎᒃ 

ᐊᒻᒪᑦᑕᐅᖅ ᑮᓇᐅᔭᖅᓯᐊᖅᑐᑎᒃ 

ᐃᓐᓇᒃᑯᕕᓕᐅᕈᑎᔅᓴᓂᒃ ᓄᓇᖓᓂ. ᑖᓐᓇ 

ᓴᖅᑭᒐᒃᓴᑦᑎᐊᕙᓪᓚᕆᐅᓚᐅᖅᑐᖅ ᑭᓯᐊᓂᓕ 

ᐅᒡᒍᓇᖅᑐᖅ ᒐᕙᒪᐅᓚᐅᖅᑐᒧᑦ 

ᐃᑲᔪᖅᓯᖅᑕᐅᓚᐅᖏᒻᒪᑦ. 

 

ᒥᓂᔅᑕ ᐊᖏᕈᓐᓇᖅᑳ ᐅᑎᕐᕕᖃᕈᓐᓇᕐᓂᕋᕐᓗᓂ 

ᐃᓱᒪᔅᓴᖅᓯᐅᕈᑎᖃᒃᑲᓐᓂᖅᑎᑦᑎᓗᓂ ᐊᑯᓂ 

ᐸᖅᑭᔭᐅᕕᔅᓴᒥᑦ ᐃᓐᓇᑐᖃᕐᓄᑦ ᖁᕐᓗᖅᑑᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, 

ᒪ’ᓇ ᒪᓕᒐᓕᐅᖅᑎ. ᑕᒻᓇ ᐸᕐᓇᐅᒐᖅ, 

ᐸᕐᓇᐅᒐᓕᐊᕆᔭᐅᓂᐊᖅᑐᖅ ᐃᓄᑐᖃᕐᓄᑦ 

ᑐᕌᖓᔪᖅ (ᑐᓵᔨᑎᒍᑦ) ᐃᓐᓇᕐᓄᑦ ᐱᓕᕆᓂᕐᒧᑦ 

ᐸᕐᓇᐅᑎᒥᒃ (ᑐᓵᒡᒃᑰᖏᑦᑐᒻᔪ ᑕᓐᓇ ᑕᕝᕘᓇ 

ᐱᓕᕆᐊᖑᓂᐊᓕᕐᓂᖓᓂᒃ ᑕᕝᕙ ᓂᕆᐅᓇᖅᓯᖕᒪᑦ  

ᑐᑭᓯᓐᓇᖅᓯᕙᓪᓕᐊᓂᐊᓕᕐᒪ’ᓗ 

ᖃᓄᖅ ᓇᐅᒃᑯᑦ ᐱᓕᕆᐊᖑᓂᐊᕐᒪᖔᑦ, 

ᒐᕙᒪᓕᕆᔨᒃᑯᑦ EIA-ᑯᑦ ᑕᒪᓐᓇ 

ᑎᒍᒥᐊᕐᓂᐊᖅᖢᓂᐅᒃ ᑭᓯᐊᓂ ᐅᕙᑉᑎ’ᓂᒃ 

ᐋᓐᓂᐊᖅᑕᐃᓕᑎᑦᓯᔨᓂᒃ ᐊᒻᒪ ᐊᓯᖏᓐᓂᒃ 

ᐱᓕᕆᖃᑎᖃᕐᓂᐊᕐᒪᑕ. 

 

ᓄᓇᓕᖕᓄᑦ ᑐᓴᕆᐊᖅᑐᕐᓂᖅᑕᖃᕈᒫᕐᒪᑦ 

ᖃᑉᓗᓈᑎᑐᑦ (ᑐᓵᔨᑎᒍᑦ) ᑐᓴᕋᓱᖕᓂᖅ 

(ᑐᓵᔨᑎᒎᖏᑦᑐᖅ) ᑕᕝᕘᓇ ᓂᕆᐅᒃᑐᖓ ᐱᐅᔪᓂᒃ 

ᐃᑲᔫᑕᐅᓂᐊᖅᑐᓂᒃ ᓴᖅᑭᑦᑐᖃᕐᓂᐊᕐᓂᖓᓂᒃ 

ᓱᓇᐅᓂᐊᕐᒪᖔᑕ ᐅᖃᕐᓂᖅ ᐊᔪᕋᓗᐊᖅᑐᖓ 

ᖃᓄᖅ ᐅᖃᐅᑎᔭᐅᓂᐊᕐᒪᖔᑉᑕ ᖃᐅᔨᒪᖏᓐᓇᒪ.  

 

ᑭᓯᐊᓂ ᐃᓱᒪᒋᔭᖃᖅᑐᖓ ᒐᕙᒪᐅᑉᓗᑕ 

ᐅᒃᑐᐃᓐᖔᕆᐊᖃᕋᑉᑕ ᑭᐅᔾᔪᑎᒃᓴᓗᒃᑖᓂᒃ 

ᑎᒍᒥᐊᖅᑐᑑᖏᑉᓇᑉᑕ.  

ᑕᐃᒪ ᐃᓄᑐᖃᐃᑦ ᓄᓇᓕᖕᓂᓯᐅᖅᑐᑦ ᐅᕝᕙᓘᓐᓃᑦ 

ᑲᑎᒪᔨᐅᔪᑦ ᐅᕝᕙᓘᓐᓃᑦ ᓇᖕᒥᓂᖅ ᐱᓕᕆᕝᕕᐅᔪᑦ 

ᐃᑲᔫᑕᐅᔫᓪᓗᐊᖅᑐᓂᒃ ᖃᐅᔨᒪᔭᖃᕋᓱᒋᔭᒃᑲᓕ. 

 

ᑐᓴᕆᐊᖅᑐᕐᓇᖅᑕᖃᓕᖅᐸᑦ ᐅᖃᐅᑎᔭᐅᓯᒪᓕᕈᑉᑕᓗ 

ᓱᓇᒃᑲᓐᓂᕐᒥᒃ ᑕᑯᒍᐊᕐᒪᖔᑕ ᓄᓇᕗᒻᒥᐅᑦ 

ᐃᓄᑐᖃᐃᑦ, ᐃᓚᒋᔭᖏᓪᓗ ᑕᕝᕘᓇ ᐅᑭᐅᓂᒃ 

ᐊᒡᒋᖅᑐᓂᒃ ᐱᐅᓯᕙᓪᓕᐊᔪᓂᒃ 

ᑕᐅᑐᖅᑰᒐᖃᓕᕐᓇᖅᑐᖅ ᐅᕙᖓᐅᔪᓂᒃ ᑕᒪᓐᓇ 

ᐊᒃᓱᕉᑎᒋᔭᕆᐊᖃᕐᓂᐊᕋᑉᑎᒍᑦ ᑭᓯᐊᓂ 

ᑮᓇᐅᔭᖅᑐᕐᓂᐊᕐᓂᖓ ᐊᒻᒪᓗ ᐱᔭᕆᐊᑐᓂᐊᕐᓂᖓ 

ᑐᑭᓯᐅᒪᑦᓯᐊᕆᐊᕐᓗᑎᒍᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑑᑉ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 056 - 6(2): ᓄᑖᑦ ᐆᒻᒪᖅᑯᑎᓕᐅᕐᕖᑦ 

ᓴᓇᔭᐅᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᒐᒃᑯ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐸᕐᓇᐅᑎᖏᓐᓂᒃ ᓄᓇᓖᒃᑲ, 

ᑭᒡᒐᑐᖅᑕᒃᑲ ᐃᒡᓗᓕᒃ ᐊᒻᒪᓗ ᓴᓂᕋᔭᒃ ᐱᓪᓗᒍ 

ᐊᐅᓚᐅᑎᖃᕐᕕᒋᔭᖏᑦᑕ ᒥᒃᓵᓄᑦ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᐆᒥᖓᓕ 

ᐊᐱᕆᖅᑳᕈᒪᕗᖓ ᑖᔅᓱᒧᖓ ᓄᑖᕐᒧᑦ 

ᒥᓂᔅᑑᓕᖅᑐᒧᑦ. ᑖᒃᑯᐊ ᖃᐅᒻᒪᖅᑯᓯᓕᕆᔨᒃᑯᖅᑲᐃ 

ᐊᕐᕌᒍᔪᒧᑦ ᐅᕝᕙᓘᓐᓃᑦ ᐊᕐᕌᒍᔪᒥᑦ ᐊᒻᒪᓗ 

ᐊᕐᕌᒎᓂᐊᖅᑐᒧᑦ ᐊᑭᑐᔫᑎᖏᓐᓄᑦ 

ᑮᓇᐅᔭᖅᑑᑎᖏᓐᓄᑦ ᐸᕐᓇᐅᑎᖃᓕᕈᑎᒃ ᑖᒃᑯᐊ 

ᐃᒡᓗᓕᖕᒥᓗ ᓴᓂᕋᔭᖕᒥᓗᖃᐃ ᐃᓱᒪᒋᔭᐅᓯᒪᕗᑦ. 

 

ᖁᓪᓕᒃᑯᑦ ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ 

ᐸᕐᓇᐅᑕᐅᓯᒪᕚᑦ ᑖᒃᑯᐊ ᓄᓇᓖᒃ ᑭᒡᒐᖅᑐᖅᑕᒃᑲ 

ᒪᕐᕉᒃ ᐃᒡᓗᓕᒃ ᐊᒻᒪᓗ ᓴᓂᕋᔭᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. ᑐᑭᓯᓯᒪᔭᕋᓕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ 

ᒥᓂᔅᑕᒧᑦ ᐅᖃᐅᔾᔭᐅᒋᐊᖅᓯᒪᔪᑦ 

ᓯᕗᓂᕆᓚᐅᖅᑕᑦᑎᓐᓂ ᐱᕙᓪᓕᐊᑎᑦᑎᖁᔨᓪᓗᑎᒃ 

ᓄᑖᒥᒃ ᖃᐅᒪᓕᐅᕐᕕᒃᓴᒥᑦ. ᐃᓚᖓᑦ ᐃᒡᓗᓕᖕᒧᑦ 

ᑐᕌᖓᓪᓗᓂ, ᓴᓂᕋᔭᖕᒨᖓᔪᓂᒃ ᒫᓐᓇ ᐅᕙᖓ 

ᓵᖓᓃᑦᑐᖃᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᑖᔅᓱᒥᖓ ᓂᓪᓕᕈᓐᓇᕐᓂᖓ ᐊᒃᓱᓪᓘᓐᓃᑦ  

ᐃᒡᓗᓕᖕᒧᑦ ᑕᐅᑐᖕᒪᑕ. ᑖᒃᑯᐊ ᑕᒪᕐᒥᒃ 

ᖃᐅᒻᒪᖅᑯᓯᓕᕆᕝᕕᖏᑦ ᑕᐃᑲᓂ ᐅᕙᓐᓂᒃ 

ᐊᖓᔪᒃᖠᐅᖅᑰᕐᒪᑕ. ᑕᐃᒪᓐᓇᐃᓕᖦᖤᕈᒪ. ᑕᐃᒪᓕ 

ᖃᖓ ᓂᓪᓕᕋᑖᖏᓐᓇᕕᑦ ᓴᓂᕋᔭᖕᒧᓪᓕᑭᐊᖅ ᑕᐃᒪ 

ᖃᓄᖅ. ᑕᕝᕙᓂ ᐊᕐᕌᒍᒋᔭᑦᑎᓐᓂ ᐸᕐᓇᖏᒻᒪᑕᒎᖅ 

ᑕᕝᕙᓂ ᐊᕐᕌᒍ ᑲᑎᒪᕕᒋᔭᑦᑎᓐᓂᑦ ᐊᕐᕌᒍᑦ 

ᑎᓴᒪᓂᖅᑲᐃ ᓂᓪᓕᐅᑎᖃᕈᓐᓇᖅᐸ ᒥᓂᔅᑕ 

ᑖᔅᓱᒧᖓ ᓂᑕᐅᖏᓐᓂᖏᑦ ᑕᐃᑲᓂ 

ᓴᓂᕋᔭᖕᒥᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᕋ ᐊᐱᕆᖕᒪᑦ 

ᒪᓕᒐᓕᐅᖅᑎ. ᐅᓇᖃᐃ ᐅᖃᐅᓯᖃᖅᑐᖃᕐᖓᐃᑦ 

ᖃᓄᑎᒋ ᐱᑐᖃᐅᑎᒋᖕᒪᖔᑕ ᖃᐅᒪᓕᐅᕐᕕᕗᑦ 

ᑐᑭᓯᑎᑕᐅᔪᒪᔪᖅ. ᐅᑎᕐᕕᒋᔪᓐᓇᖅᑕᕋ. 

ᓴᓂᕋᔭᐅᓪᓕ ᒥᒃᓵᓄᑦ, ᖃᐅᔨᒋᐊᕈᓐᓇᖅᑕᕋ ᖃᓄᖅ 

ᐸᕐᓇᐅᑎᑕᖃᕐᒪᖔᑦ ᓴᓂᕋᔭᖕᒧᑦ 

ᐆᒻᒪᖅᑯᑎᓕᐅᕐᕕᒃᓴᒧᑦ ᓴᓇᔭᐅᕕᒃᓴᖓ 

ᑎᑎᕋᕐᕕᐅᓯᒪᖕᒪᖔᑦ ᖃᐅᔨᒋᐊᕈᓐᓇᖅᑕᕋ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ 

ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᒃᑲᔭᖅᑐᖓ ᑭᐅᔭᐅᔪᓐᓇᕋᔭᕈᒪ ᑕᒪᑐᒧᖓ.  

 

ᑕᐃᒪᓕ ᒥᓂᔅᑕᐅᑉ ᐅᖃᐅᓯᖏᓐᓄᑦ ᒪᒃᐱᒐᖅ 

ᐊᐃᑉᐹᓃᑦᑐᒧᑦ ᐅᖃᓕᒫᕐᓗᒍ ᐅᖃᕐᒪᑦ. 

“ᐆᒻᒪᖅᑯᑎᓕᕆᔨᒃᑯᑦ ᖁᕕᐊᓱᒃᐳᑦ ᒫᓐᓇ 

ᐊᔾᔨᐅᖏᑦᑐᒥᒃ ᐊᑐᕐᓂᕆᔭᖓᓄᑦ.” 

ᐊᓯᐊᓅᕐᓗᒍ ᑎᑎᕋᖅᓯᒪᔪᖁᑎᖓᓂᒃ ᑖᓐᓇ 

ᐱᓕᕆᐊᖓ ᑲᔪᓯᔪᓐᓇᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᐊᓂᒃᓯᒃᐸᑕ 

ᓄᑖᓐᖑᕆᐊᕆᓯᒪᔭᖏᓐᓂᒃ ᐃᑯᒻᒪᖅᑯᑎᓯᐅᑎᐅᑉ 

ᓇᐸᔪᖁᑎᖏᓐᓂᒃ ᐅᐊᔭᖏᓐᓂᓗ. 

ᐅᑎᕐᕕᒋᓗᒍ, ᑯᐊᐳᕇᓴᒃᑯᑦ ᐅᐱᒍᓱᒃᐳᑦ 

ᓇᓗᓇᐃᖅᓯᔪᒪᕗᓪᓗ ᑲᒪᒋᔭᖃᕈᒪᓂᕐᒥᓂᒃ 

ᐃᑯᒻᒪᖅᑯᑎᓕᕆᔾᔪᓯᐅᔪᓂᒃ ᓄᓇᕗᒥ. ᑕᐃᒪ ᒥᓂᔅᑕ 

ᐊᖏᕈᓐᓇᖅᐹ, ᐊᖏᖃᑎᖃᕈᓐᓇᖅᐹ ᒥᓂᔅᑕ 

ᓄᓇᓕᖁᑎᓐᓅᓛᕐᓂᖓᓄᑦ ᒪᕐᕉᓐᓄᑦ 

ᐊᐅᔭᐅᓕᖅᐸᑦ. ᐊᖏᖃᑎᖃᕈᓐᓇᖅᐸᑦ ᑕᒪᑐᒧᖓ 

ᐱᓕᕆᔭᕆᐊᖃᓪᓚᕆᑦᑐᑦ ᓇᓪᓕᖅᐸᑕ ᖃᐅᔨᒪᖁᒐᒃᑯ 

ᒥᓂᔅᑕ ᑐᑭᐅᓯᒪᑦᓯᐊᓛᕐᒪᑦ ᑭᓱᒥᒃ 

ᐅᖃᐅᓯᖃᓪᓚᑦᑖᕐᒪᖔᕐᒪ. ᑐᓴᕈᓐᓇᕈᑦᑕ 

ᓂᕈᐊᖅᑕᐅᕝᕕᒋᓯᒪᔭᓐᓄᑦ ᓂᐅᕐᕈᔪᓐᓇᓛᕐᒪᖔᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕌᒡ ᓯᒪᐃᓚᒃ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒧᑦ ᐄ, 

ᐊᖏᕈᓐᓇᖅᐳᖓ ᓄᓇᓕᑦᓯᓐᓅᕈᓐᓇᓛᕋᒪ ᑭᓯᐊᓂ 

ᖃᖓᒃᑯᑦ ᐱᔪᓐᓇᖅᓯᒐᔭᕐᒪᖔᕐᒪ 

ᐃᓱᐊᓛᖑᓇᔭᕐᒪᖔᑦ ᓄᓇᓕᖁᑎᒋᔭᓐᓄᑦ 

ᓂᐅᕐᕈᓗᖓ ᑐᑭᓯᓯᒪᓪᓗᖓᓗ ᐊᕐᕌᒎᑉ ᐃᓚᖓᓐᓂ 

ᓈᒻᒪᐃᓐᓇᖅᐸᖏᒻᒥᒻᒪᑦ ᐅᓐᓂᒍᑎᒋᐊᖏᑦ ᓄᓇᓖᑦ 

ᐃᖃᓪᓕᐊᖅᓯᒪᔪᓪᓗ ᐊᖑᓇᓱᒋᐊᖅ ᐊᖑᓇᓱᑦᑐᓪᓗ 

ᐊᐅᓪᓛᑎᖅᓯᒪᔪᑦ ᐱᖃᑦᑕᓲᖑᒻᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 057 - 6(2): ᐊᕐᕌᒍᑕᒫᑦ ᐅᖅᓱᐊᓗᐃᑦ 

ᓂᐅᕕᖅᑕᐅᕙᓐᓂᖏᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐅᖃᖅᑎᑦᓯᔩ ᐅᑎᕐᕕᒋᔪᒪᓪᓗᒍ ᒐᕙᒪᒃᑯᓐᓂ 

ᓄᓇᓕᕆᔨᒃᑯᓂᓪᓗ ᐱᔨᑦᓯᖅᑐᓕᕆᔨᒃᑯᓐᓄᑦ 

ᐊᐱᖅᑯᑎᒋᔪᔭᓐᓄᑦ. ᑕᐃᑉᓱᒪᓂ 71 ᐳᓴᓐ  



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᓱᐊᓗᒃ ᓂᐅᕕᖅᑕᐅᓯᒪᓕᕐᒪᑦ 

ᐅᒥᐊᕐᔪᐊᖃᕐᓂᐊᓯᑉᐸᑦ ᑎᑭᑎᑕᐅᓛᖅᑐᓂᒃ.  

 

ᖃᑦᓯᑦ ᒫᓐᓇᒧᑦ ᑎᑭᑦᑐᒍ ᓂᐅᕕᑦᑕᐅᓯᒪᓕᖅᐸᑦ 

ᐅᖅᓱᐊᓗᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᐊᐱᖅᑯᑎᒋᔮᓄᑦ. ᐅᖃᖅᑎᑦᓯᔩ ᐅᖅᓱᐊᓗᓕᕆᔨᒃᑯᑦ 

ᓂᐅᕕᖅᓯᒪᔪᒍᑦ ᑕᒪᕐᒥᑦᓯᐊᖅ 

ᐅᖅᓱᐊᓗᑦᓴᕆᔭᐅᓂᐊᖅᑐᓂᒃ 

ᐅᒥᐊᕐᔪᐊᖃᕐᓇᖅᓯᑉᐸᑦ ᑎᑭᑦᑐᑦᓴᓂᒃ. 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑭᓯᐊᓂ ᖃᓄᖅ 

ᐊᒡᒍᑐᖅᓯᒪᓂᖓᓂᒃ ᑕᒪᑐᒪᐅᑉ ᐊᐱᖅᑯᑎᐅᒧᑦ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᑕᒪᑐᒧᖓ ᒥᓂᔅᑕ. ᐅᖅᓱᐊᓗᒃ 

74%-ᒥᒃ ᐊᑭᑦᑐᕆᐊᖅᓯᒪᓕᕐᒪᑦ ᓄᓇᕐᔪᐊᕐᒥ 

ᐊᕐᕌᓂᓂᑦ. ᑕᒪᒃᑯᐊ ᐊᑭᑦᑐᐸᓪᓕᐊᑐᐃᓐᓇᖅᐸᑕ 

ᓄᓇᕗᑦ ᐊᑦᑐᖅᑕᐅᓂᖅᐹᖑᓛᖅᑐᖅ ᐊᕐᕌᒍᑉᐸᑦ.  

ᒫᓐᓇᐅᔪᖅ ᓄᓇᕗᒻᒥ ᐅᖅᓱᐊᓗᑐᐃᓐᓇᖅ $1.30 

ᒥᓕᐊᓐᒥᒃ ᐊᑭᖃᓕᕐᒪᑦ. ᒫᓐᓇ ᐃᖃᓗᓐᓂᓕ 

ᐊᑭᑐᓂᖅᓴᐅᕌᔾᔪᑦᑐᒥᒃ ᐊᑭᓖᓲᖑᔪᒍᑦ. ᑕᒪᒃᑯᐊᓗ 

ᓴᓇᒋᐊᓖᑦ ᐊᑦᓱᕈᕐᓇᕈᑕᐅᕙᓪᓕᐊᔪᑦ ᐊᒻᒪᓗ 

ᓇᐅᒃᑯᑦ ᐱᓇᐃᓗᑕᐅᕙᓪᓕᐊᔪᑦ 

ᖃᐅᔨᓇᖅᑰᔨᓕᖅᓱᓂᓗ 

ᐊᑭᑦᑐᕆᐊᖅᐸᓪᓕᐊᓪᓚᕆᓛᕐᓂᖏᑕ ᐅᖅᓱᐊᓗᐃᑦ.  

 

ᖃᓄᖅ ᑕᒪᓐᓇ ᐱᓐᖏᕚᓪᓕᕈᑦᓴᕆᓇᔭᖅᑕᖓᓄᑦ 

ᖃᓄᖅᑑᕈᑎᖃᖅᐸᓪᓕᐊᓯᕕᓰ?  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓗ 

ᐱᔨᑦᓯᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᐅᑉ 

ᓯᕗᓪᓕᖅᐹᖓᓄᑦ ᑭᐅᑲᐃᓐᓇᕐᓗᖓ. 

ᐃᓚᒋᐊᕈᑎᖓᓄᑦ ᑭᐅᓂᐊᖅᐳᖓ. 

ᐅᖅᓱᐊᓗᓕᕆᔨᒃᑯᑦ 292.5 ᒥᓕᐊᓐ ᓖᑕᓂᒃ 

ᓂᐅᕕᕈᓐᓇᓚᐅᖅᑐᒍᑦ ᐅᖅᓱᐊᓗᒻᒥᒃ ᐊᒡᒍᑐᖅᓱᒍ 

131.8 ᒥᓕᐊᓐ ᓖᑕᔅ ᐅᖅᓱᐊᓗᑐᐃᓐᓇᖅ $36.7 

ᒥᓕᐊᓐ ᓱᐴᔫᖅᓯᐅᑏᑦ. ᐊᒻᒪᓗ $24 ᒥᓕᐊᓐ 

ᒑᓴᓖᒧᑦ.  

 

ᐊᑭᑐᓗᐊᓐᖏᔾᔫᒥᔪᓂᒃ ᐱᓇᓱᓐᓂᕗᑦ ᒫᓐᓇ ᑲᓇᑕᒥ 

ᐊᑭᑭᓛᒥᒃ ᐅᖅᓱᐊᓗᒻᒥᒃ ᓂᐅᕕᐊᑦᓴᖃᓕᖅᑐᒍᑦ. 

ᑕᕝᕘᓇ ᖁᕕᐊᓇᕋᓗᐊᖅᓱᓂ ᑭᓯᐊᓂ 

ᐊᑭᑭᑑᒥᑎᓇᓱᑦᓴᐃᓐᓇᕐᓂᕗᑦ ᐊᓯᖏᓐᓂᑦᑕᐅᖅ 

ᒪᓕᓚᖓᒻᒥᔪᖅ ᐊᐅᓚᔾᔪᑎᐅᕙᑦᑐᓂᒃ ᐊᓯᖏᓐᓂᒃ 

ᐊᑦᑐᖅᑕᐅᓂᐊᕐᒥᔪᓂᑦᑕᐅᖅ ᐅᖅᓱᐊᓗ 

ᐊᑭᑦᑐᐸᓪᓕᐊᓯᒪᓂᖓᓄᑦ. ᑕᐅᑐᒃᐸᓪᓕᐊᑦᓱᑕᓗ 

ᐊᑭᑦᑐᐸᓪᓕᐊᑲᓐᓂᓚᖓᓂᖓᓂᒃ ᐅᑭᐅᒃᓵᖑᓕᖅᐸᑦ. 

ᑕᒪᒃᑯᐊ ᖃᖓᒃᑯᑦ 

ᐊᑭᓕᖅᑕᐅᕙᓪᓕᐊᑦᓴᕆᐊᖃᓚᖓᒥᒻᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᑐᒧᖓ ᐊᖏᖅᓯᒪᑦᓯᐊᕐᒪᑦ ᒥᓂᔅᑕ 

ᐅᑎᕐᕕᒋᔪᒫᖅᖢᒍ ᖃᖓᒃᑯᒃᑭᐊᖅ. 

 

ᐃᓗᓕᖏᑦ ᐊᒥᓱᓄᑦ ᖃᐅᔨᒪᔭᐅᒻᒪᑦ ᐅᖅᓱᐊᓗᒃ 

ᖃᓄᐃᑦᑑᓂᖓ ᐱᒃᑯᓇᓛᖑᖃᑕᐅᒻᒪᑦ ᐊᓪᓛᑦ 

ᐊᑭᑭᑦᑐᑲᓪᓚᒻᒥᒃ ᐊᑭᑭᓐᓂᖅᓴᑲᓪᓚᒻᒥᒃ 

ᐊᑭᓖᖃᑦᑕᖅᑐᒍᑦ ᖃᓪᓗᓈᑎᑐᑦ ᖃᓪᓗᓈᑦ ᓴᓂᐊᓂ 

ᐊᓯᔾᔨᓛᖅᑐᑦᓴᐅᓪᓗᓂ ᐃᑲᓂᒃᑲᓐᓂᖅ.  

 

ᑕᐃᒪ ᒫᑦᓯᒥ ᐊᐱᖅᑯᑎᒋᓚᐅᖅᓯᒪᔭᓐᓄᑦ ᒥᓂᔅᑕ 

ᐅᖃᔪᒻᒪᑦ ᐅᖅᓱᐊᓗᐃᑦ ᑮᓇᐅᔭᓕᐊᓄᑦ 

ᐊᑐᖅᑕᐅᒍᓐᓇᕋᔭᕆᐊᖏᑦ 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᔫᑎᓄᑦ ᑐᕌᖓᓗᑎᒃ. ᐊᑭᑐᔫᑎᓄᑦ 

ᐊᑭᓕᐅᑎᑦᓴᐃᑦ ᐊᑦᓱᕈᕐᓇᖅᓯᕙᓪᓕᐊᒻᒪᑦ ᑕᒪᒃᑯᐊ 

ᐊᑭᑦᑐᐸᓪᓕᐊᓂᖅ ᐱᓪᓗᒋᑦ. ᑕᒪᒃᑯᐊ 

ᐅᖃᐅᓯᐅᕙᓪᓕᐊᓯᒪᓂᖏᑦ ᖃᓄᐃᓯᖓᕙᑦ? 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ 

ᐱᔨᑦᓯᖅᑐᓕᕆᔨᒃᑯᓐᓄᑦ, ᒥᓂᔅᓴ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂ 

ᐊᐱᖅᑯᑎᐊᓄᑦ. ᖃᓄᖅᑑᕈᑎᑦᓴᓂᒃ ᕿᓂᖅ 

ᑕᑯᓇᖅᐸᓪᓕᐊᔪᒍ209ᑦ ᑲᔪᓯᒍᓐᓇᕐᓂᕆᔭᑦᑎᓐᓂᒃ 

ᐊᑐᓕᖁᔭᐅᓯᒪᔪᓂ ᓯᕗᓂᐊᓂ ᕿᒥᕐᕈᑲᓐᓂᖅᓱᑎᒍ 

ᐆᑦᑑᑎᒋᓗᒍ ᐅᖅᓱᐊᓗᓕᕆᔨᒧᑦ ᑲᒥᓴᖓᑦ 

ᒐᕙᒪᕆᔭᕗᑦ ᕿᒥᕐᕈᓛᕋᑉᑕ ᑐᓴᕋᑦᓴᐅᔪᓂᒃ ᑕᒪᒃᑯᐊ 

ᓱᓇᒃᑯᑖᑦᓴᐃᑦ ᐊᒻᒪ ᑭᑐᒥᒃ 

ᖃᓄᖅᑑᕈᒋᔪᓐᓇᕋᔭᖅᑕᑎᓐᓂᒃ ᓴᖅᑮᒐᔭᕐᓗᑕ 

ᑕᕝᕗᖓ ᐃᓪᓗᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 058 - 6(2): ᐃᓄᑐᖃᖅᐳᑦ 

ᓄᓇᒥᓃᑎᑕᐅᓂᖏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᒋᑦ 

ᐃᓕᑕᕆᒃᑲᓐᓂᕈᓐᓇᕋᕕᓐᖓ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖅᑕᐃᓕᓂᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᐃᓛᒃ ᐱᓇᓱᐊᕈᓯᐅᓚᐅᖅᑐᒥ 

ᐃᓐᓇᕆᓚᐅᖅᑕᑎᓐᓂᒃ ᐃᓅᔪᓐᓃᖅᑐᖃᓵᓚᐅᖅᑐᖅ. 

ᐃᓐᓇᐅᓪᓗᓂ. ᒫᓐᓇ ᑕᐃᒪ ᐅᓪᓗᒥᐅᔪᖅ 

ᐃᓗᕕᖅᑕᐅᓂᐊᖅᖢᓂ ᐅᖃᐅᓯᕆᓯᒪᔭᖏᑦ 

ᓴᖅᑭᑦᑐᒪᒐᒃᑭᑦ ᑐᒃᓯᕋᖅᓯᒪᔭᖏᑦ ᓇᐅᔮᓄᑦ 

ᓄᓇᓕᖓᓐᓄᑦ. ᑭᖑᓪᓕᖅᐹᖑᖃᑕᐅᔪᑦ 

ᐅᖃᐅᓯᕆᓯᒪᔭᖏᑦ. 

ᐃᓐᓇᐅᓯᕐᕕᑦᑕᖃᕆᐊᖃᓕᕐᓂᖏᓐᓂᒃ ᓇᐅᔮᓂ 

ᐱᑕᖃᓐᖏᒻᒪᑦ.  

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᕆᑦᓯᐊᕈᓐᓇᖅᐸ 

ᖃᓄᖅ ᐋᓐᓂᐊᖅᑐᓕᕆᔨᒻᒪᕆᒃᑯᑦ  

ᖃᐅᔨᓴᓲᖑᒻᒪᖔᑕ ᐃᓐᓇᒃᑯᕕᑦᓴᖃᕆᐊᖃᕐᒪᖔᑦ 

ᓄᓇᓖᑦ ᐊᑐᓂᑦ ᓄᓇᕗᒻᒥ? 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᒪ’ᓈ ᒪᓕᒐᓕᐅᖅᑎᒧᑦ ᕼᐃᕗᓪᓕᖅᐹᒥ 

ᓂᕈᐊᖅᑎᒋᔭᑎᑦ ᐃᒃᐱᒋᖃᑎᒋᕙᒃᑲ. 

ᐃᓚᐃᓚᐅᕐᓂᖅᑎᓪᓗᒋᑦ.  

 

ᐅᖃᖅᑎᑦᓯᔩ, ᓄᓇᓖᑦ ᐊᑐᓂᑦ ᐋᓐᓂᐊᕐᕕᖃᕐᒪᑕ 

ᑖᒃᑯᐊ ᐋᓐᓂᐊᕐᕕᒻᒥ ᐃᕼᐅᒪᑕᐅᔪᑦ ᖃᓄᖅ 

ᐃᓄᑐᖅᑲᑦ ᐃᑲᔪᖅᑕᐅᒋᐊᖃᕐᓂᖏᑦᑕ ᒥᒃᕼᐋᓄᑦ 

ᖃᐅᔨᕼᐊᐃᓐᓇᖅᑐᑦ. ᐃᑲᔪᖅᑎᐅᔪᓂᒃ 

ᐱᓕᕆᔨᑕᖃᖁᕐᒪᑦ ᓇᖕᒥᓂᒃ ᕼᐅᓕ 

ᐃᓪᓗᕐᔪᐊᕐᒥᓂᕼᐃᐅᖅᑑᓪᓗᐊᕐᓂᐊᕐᒪᑕ 

ᖃᑉᓗᓈᑎᑐᑦ Home Care. ᑖᒃᑯᐊ ᐊᖏᕐᕋᒥᒃ 

ᐃᑲᔪᖅᑎᐅᖁᕼᐅᖅᑐᑦ ᒪᕐᕉᓐᓂᖃᐃ 

ᐱᔾᔪᑎᖃᓗᐊᖅᑐᑦ. ᕼᐃᕗᓪᓕᖅᐹᒥ ᓇᖕᒥᓂᖅ 

ᐃᓪᓗᕐᔪᐊᖏᓐᕼᐃᐅᖅᑐᐃᓐᓇᖁᔨᒧᑦ 

ᖃᓄᐃᓐᖏᑦᓯᐊᖁᔨᓂᕐᒧᑦ ᐊᒻᒪᓗ ᐃᓚᖏᓐᓂᒃ 

ᐃᓄᑐᖃᓂᒃ ᖃᐅᔨᒪᒐᑉᑕ 

ᐋᓐᓂᐊᖅᑕᐃᓕᑎᑦᓯᔨᒃᑰᓪᓗᑕ ᐅᑯᐊ 

ᐃᓄᑐᖃᖁᑎᒋᔭᐅᒧᑦ ᐊᒃᕼᐅᕈᓕᕌᖓᑕ ᐃᓚᒋᔭᖏᑦ 

ᐊᒃᕼᐅᕈᖃᑕᐅᓕᕼᐅᕐᒪᑕ. ᑎᒍᒥᐊᕐᓄᖅ 

ᐅᖁᒪᐃᒃᕼᐊᖅᕼᐅᑎᓪᓗ ᐃᓛᓐᓂᒃᑯᑦ. 

 

ᐃᓚᖏᓐᓂᖅᑕᐅᒃ ᐃᑲᔪᖅᑐᐃᕼᐅᐊᖅᖢᑕ 

ᑕᒪᒃᑯᓂᖓ ᐱᓕᕆᔨᐅᔪᓂᒃ ᐊᖏᕐᕋᒥᒃ Home 

Care-ᓂᒃ ᐱᓕᕆᔨᐅᕼᐅᖅᑐᓂᒃ ᐱᑕᖃᖁᒃ 

ᐊᑐᐃᓐᓇᕈᖅᑎᕼᐃᕼᐅᖅᑐᒍᑦ. ᑕᕝᕘᓇ, 

ᐅᖃᖅᑎᑦᓯᔩ, ᓇᖕᒥᓂᖅ ᓄᓇᓖᑦ ᐊᑐᓂ 

ᖃᑉᕼᐃᐅᒻᒪᖔᑕ ᐃᑲᔪᖅᑕᐅᔭᕆᐊᓖᑦ ᐅᕝᕙᓘᓐᓃᑦ 

ᐃᓐᓇᕈᖅᐸᓪᓕᐊᔪᑦ ᐊᔪᕈᑎᖃᓕᖅᐸᓪᓕᐊᔪᓪᓘᓐᓃᑦ 

ᐊᑐᓂᑦ ᓈᕼᐊᐃᕼᐃᒪᖅᑕᕼᐅᖅᑐᑦ ᓄᓇᓖᑦ. ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, 

ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᔪᓐᓇᕋᕕᑦ 

ᐊᐱᖅᑯᑎ ᑭᐅᔪᓐᓇᓵᕋᕕᑦ ᐊᐱᖅᑯᑎᒐᓂᒃ. 

(ᑐᓵᔨᑎᒍᑦ) ᐅᖃᖅᑏ ᖁᕕᐊᓱᒃᑲᓗᐊᖅᐳᖓ 

ᒐᕙᒪᒃᑯᑦ ᑮᓇᐅᔭᖃᓪᓗᐊᖏᒥᒻᒪᑕ ᓄᑖᓂᒃ 

ᐃᓐᓇᑯᕕᑦᓴᓂᒃ ᑭᓯᐊᓂᑦᑕᐅᖅ ᐊᓯᖏᑦᑕᐅᖅ  

ᐃᓐᓇᐃᑦ 

ᓄᓇᓕᒻᒦᑦᓴᐃᓐᓇᖁᓪᓗᒋᑦ ᓲᕐᓗ ᐃᓪᓗᒋᕙᒌᖅᑕᖏᑦ 

ᓄᑖᓐᖑᕆᐊᖅᑕᐅᕙᓪᓗᑎᒃ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ 

ᐃᓱᒪᑦᓴᖅᓯᐅᖅᓯᒪᒻᒪᖔᑦ 

ᓄᑖᓐᖑᕆᐊᖅᑕᐅᕙᖁᓪᓗᒋᑦ 

ᐱᐅᓯᒋᐊᖅᑕᐅᖃᑦᑕᖁᓪᓗᒋᑦ ᐃᓐᓇᒃᑯᕕᐅᕙᒌᖅᑐᑦ 

ᐃᓐᓇᓄᓪᓗ ᐊᖏᕐᕋᕆᔭᐅᕙᒌᖅᑐᑦ ᓄᓇᓕᓐᓂ 

ᐃᑲᔪᖅᑕᐅᒃᑲᓐᓂᒋᐊᒃᑲᓐᓂᖃᑦᑕᕈᓐᓇᖁᓪᓗᒋᑦ 

ᐃᓐᓇᐅᔪᑦ ᓄᓇᓕᒻᒥ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒫᓐᓇ ᐱᑐᖃᐅᔪᓂᒃ ᐊᑭᑐᔫᑎᓂᒃ ᐃᓛ 

ᐃᒡᓗᕐᔪᐊᕐᓂᒃ ᐱᓕᕆᐊᖃᓗᐊᓐᖏᑦᑐᒍᑦ ᖃᓄᖅ 

ᖃᐅᔨᕼᐊᖅᐸᓪᓕᐊᓪᓗᑕ 

ᐃᓄᑐᖃᐅᕼᐃᕐᕕᒻᒨᖅᑎᑕᐅᔫᓪᓗᐊᕋᔭᕐᒪᖔᑕ.  

 

ᑕᒪᓐᓇ ᐱᓕᕆᐊᕆᔭᐅᓗᐊᓐᖏᑦᑐᖅ ᒫᓐᓇ.  

ᑭᕼᐃᐊᓂ ᐅᓇ ᐸᕐᓇᐅᒐᓕᐅᕐᓂᖅ ᐃᓄᑐᖃᕐᓄᑦ 

ᑐᕌᖓᔪᒥᒃ ᕼᐃᕗᓪᓕᐅᑎᕼᐃᒪᒐᑉᑎᒍ ᐅᕙᒍᑦ 

ᑕᒪᑉᐸᑕ ᑐᕌᒐᓕᐊᑦᑕ ᐃᓗᐊᓂᕼᐃᐅᕐᒪᑦ ᑕᕝᕘᓇ 

ᐅᖃᐅᕼᐃᕆᓚᐅᖅᓱᒍᓗ ᐅᕙᑦᓯᐊᖅ ᖁᒡᓗᖅᑐᕐᒧᑦ 

ᒪᓕᒐᓕᐅᖅᑎᒧᑦ ᑭᐅᓂᓗᒃᑎᖦᖢᖓᐃᓛᒃ ᑕᕝᕘᓇ 

ᐸᕐᓇᐅᒐᓕᐅᕐᓂᑦᑎᒍᑦ 

ᐊᑐᐃᓐᓇᕈᖅᑎᑕᐅᔫᓪᓗᐊᖅᑐᓂᒃ ᐅᕝᕙᓘᓐᓃᑦ 

ᐃᑲᔫᑕᐅᔫᓪᓗᐊᖅᑐᓂᒃ ᕼᐊᖅᑮᓂᐊᕋᕼᐅᒋᒐᑉ ᐃᓛ 

ᕼᐊᖅᑭᖅᑐᖃᕐᓂᐊᕋᕼᐅᒋᒐᑉᑯ.  

 

ᑕᕝᕘᓇ ᐃᒻᒪᖄ ᑐᕼᐊᓕᕋᔭᕐᓂᕈᑉᑕ 

ᓄᓇᓕᖕᓃᓐᖔᖅᕼᐃᒪᔪᓂᒃ ᐊᑑᑎᖃᑦᓯᐊᕋᔭᖅᑐᓂᒃ 

ᐊᒻᒪᓗ ᐱᖁᔭᕐᓂᖅ ᕼᐃᕼᐅᒥᑦᓯᓂᐅᓇᔭᓐᖏᑦᑐᓂᒃ 

ᐅᑯᐊ ᐃᓄᑐᖃᐅᕼᐃᕖᑦ ᐱᖁᔭᖃᕼᐅᕐᒪᑕ ᖃᓄᖅ 

ᒥᐊᓂᕆᔭᐅᑦᓯᐊᕆᐊᖃᕐᓂᖏᑦᑕ ᒥᒃᕼᐋᓄᑦ 

ᐅᓗᕆᐊᓇᖅᑐᖅᑕᖃᕆᐊᖃᓐᖏᓐᓂᖏᑦᑕ ᒥᒃᕼᐋᓄᑦ.  

ᐃᑯᐊᓪᓚᑦᑐᖃᕋᔭᕐᓂᖅᐸᓪᓗ ᖃᓄᐃᓕᔪᖃᕋᔭᕐᒪᖔᑦ 

ᐱᖁᔭᐃᑦ ᒪᓕᑦᓯᐊᕐᓗᒋᑦ.  

 

ᐱᐅᕼᐃᕚᓪᓕᕈᑕᐅᓂᐊᖅᑐᓂᒃ ᑕᕝᕘᓇ 

ᑎᒍᕼᐃᓂᐊᖅᑑᔭᕋᑉᑕ ᓂᕆᐅᒋᓪᓚᕆᓕᖅᕼᐅᒍ 

ᑖᓐᓇ ᐸᕐᓇᐅᒐᓕᐅᕐᓂᖅ ᓄᓇᕗᑦ ᐃᓗᐊᓂ 

ᐃᑲᔫᑕᐅᓂᐊᕋᕼᐅᒋᓪᓗᒍ. ᒪᑦᓇ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᑎᒍᑦ) ᐅᖃᖅᑏ, 

ᐃᓕᑕᕆᓪᓗᒍ ᐃᓐᓇᖅᐳᑦ 

ᐃᑲᔪᖅᑕᐅᒃᑲᓐᓂᕆᐊᖃᓕᕌᖓᑕ 

ᓈᒻᒪᑦᑐᒥᑐᐃᓐᓇᐅᓐᖏᑦᑐᖅ ᐃᓪᓗᒥᒃ 

ᓇᔪᕆᐊᖃᖅᑐᑦ ᑭᓯᐊᓂᑦᑕᐅᖅ ᐃᑲᔪᕋᓱᑦᑐᐃᑦᑕᐅᖅ 

ᐃᑲᔪᖅᑐᐃᒐᓱᑦᑐᑦᑕᐅᖅ. 

 

ᒥᓂᔅᑕ ᓯᓚᑦᑐᓴᕐᕕᒃ ᐊᓯᖏᓪᓘᓐᓃᑦ ᑎᒥᐅᔪᑦ 

ᐃᓕᓐᓂᐊᕋᑦᓴᖃᖃᑦᑕᖁᓪᓗᒋᑦ ᑭᒃᑯᑦ ᐃᑲᔪᖅᐸᑦᑐᑦ 

ᓄᓇᓕᑦᑎᓐᓂ ᐃᓐᓇᕐᓂᒃ 

ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕈᓐᓇᖁᓪᓗᒋᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᓐᓂᐊᖅᑐᓕᕆᓂᕐᒧᑦ, 

ᒥᓂᔅᑕ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐋᓐᓂᐊᖅᑕᐃᓕᑎᑦᓯᔨᑰᓪᓗᑕ ᓄᓇᕗᒻᒥ 

ᕼᐃᓚᒃᑐᖅᕼᐊᕐᕕᓕᕆᔨᒃᑯᓐᓂᒃ 

ᐱᓕᕆᖃᑎᖃᐃᓐᓇᖅᑐᒍᑦ. ᒫᓐᓇ ᑲᖏᖅᖠᓂᕐᒥ 

ᑕᐃᒪ ᐃᓕᓐᓂᐊᖅᑐᖃᖅᐸᓪᓕᐊᒍᒪᓕᖅᑐᖅ ᖃᓄᖅ 

ᐃᓄᑐᖃᕐᓂᒃ ᑲᒪᔨᐅᔭᕆᐊᒃᕼᐊᖅ ᖃᓪᓗᓈᑎᑐᑦ 

LPN Progam. ᑖᓐᓇ Licensed Practical 

Nurse-ᖑᓂᕋᖅᑕᐅᖅᑰᖅᑐᖅ ᖃᕝᓗᓈᑐᑦ.  

 

(ᑐᓵᔨᒃᑰᖏᑦᑐᖅ) ᖃᕝᓗᓈᑐᑦ 

ᖃᐅᔨᒪᑦᓯᐊᓕᕋᓗᐊᕐᓂᕈᒪ. ᐅᖃᖅᑎᑦᓯᔩ ᑖᓐᓇ 

ᐆᒃᑑᑎᑐᐃᓐᓇᖅ. ᕼᐃᓚᒃᑐᖅᕼᐊᕐᕕᓕᕆᔨᒃᑯᑦ 

ᐱᓕᕆᖃᑎᒌᓐᓇᒐᕗᑦ.  ᑖᓐᓇ ᐅᖃᐅᕼᐃᕆᔭᖓ 

ᐃᒻᒪᖄ ᐃᑲᔫᑕᐅᔫᓪᓗᐊᑐᖅᑐᖅ.  

ᑖᒃᑯᐊᑦᑕᐅᖅ ᐱᓕᕆᔩᑦ ᐊᖏᕐᕋᒥ 

ᐃᑲᔪᖅᑎᐅᑕᕼᐅᖅᑐᑦ Home Care Workers 

ᐃᓕᓐᓂᐊᖅᑎᑕᐅᑦᑕᕐᒫᔫᒐᓗᐃᑦ ᐱᓕᕆᕝᕕᖓᑕ 

ᐃᓗᐊᓂ ᐋᓐᓂᐊᖅᑕᐃᓕᑎᑦᓯᔨᒃᑯᑦ.  

ᐃᓗᐊᓂ ᐱᓕᕆᒻᒫᖅᖢᑎᒃ ᐃᓕᓐᓂᐊᕐᓂᕆᔭᖏᑦ 

ᖁᑦᓯᓯᕙᓪᓕᐊᕋᐅᔭᖅᑑᓪᓗᐊᕼᐅᕐᒪᑕ 

ᐅᒡᒍᕐᓇᖅᑑᒐᓗᐊᖅ ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ 

ᐃᓚᖏᑦ ᐃᓕᓐᓂᐊᕐᓇᐅᓇᔭᓚᐅᖅᑐᑦ 

ᓄᖅᑲᖓᑎᑕᐅᔭᕆᐊᖃᓚᐅᕐᒪᑕ.  

 

ᐊᖑᒻᒪᑎᕙᓪᓕᐊᓂᓗᓕᕋᓗᐊᖅᑐᒍᑦ 

ᑭᖑᕼᐃᒃᑐᒃᔫᒐᑉᑕ ᒫᓐᓇ ᑕᕝᕘᓇ ᐃᓚᖓᒍᑦ 

ᐊᓐᖑᑎᓄᓗᒃᑐᒍᑦ. ᑖᓐᓇ ᐅᖃᐅᕼᐃᕆᔭᖓ 

ᖃᐅᔨᕼᐊᕆᐊᒃᑲᓐᓂᖅᑑᓪᓗᐊᕐᓂᐊᖅᖢᒍ ᐊᖏᖅᐸᕋ 

ᖃᐅᔨᒋᐊᖁᔨᒻᒪᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 059 - 6(2): P-50 

ᐅᖅᓱᐊᓗᖃᕈᓐᓇᕐᓂᖓ ᐊᕐᕕᐊᓂ 

(ᓴᕕᑲᑖᖅ) 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᐊᐱᖅᓱᕈᒪᓪᓗᒍ ᑖᓐᓇ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑐᓕᕆᔨᒃᑯᑦ ᒥᓂᔅᑕᖓᑦ.  

 

ᒥᓂᔅᑕ ᖃᐅᔨᒪᒻᒪᑦ ᐊᐅᓪᓚᑎᑦᓯᖃᑦᑕᓕᕐᒪᑕ 

ᖃᖓᑕᑎᑦᓯᖃᑦᑕᓕᕐᒪᑕ ᐅᖅᓱᐊᓗᑐᐃᓐᓇᕐᒥᒃ 

ᓄᓇᓕᒻᒧᑦ ᐊᕐᕕᐊᒧᑦ ᖃᑦᓯᓂᒃ ᐊᖏᑎᒋᔪᒥᒃ 

ᓖᑕᓂᒃ ᑎᑭᑎᑦᑎᑲᓐᓂᕆᐊᖃᓛᖅᐸᑦ ᐊᕐᕕᐊᑦ 

ᐅᒥᐊᕐᔪᐊᕐᒧᑦ 

ᐅᖅᓱᓗᑦᑖᒃᑲᓐᓂᖅᑎᑕᐅᓚᐅᓐᖏᓐᓂᖓᓂ. 

ᖁᔭᓐᓇᒥᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓄᑦ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕐᕕᐊᓂ 

ᖁᕝᕙᖅᐸᓪᓕᐊᖕᒪᑕ 2021-22, 22.5 ᐳᓴᒥᒃ 

ᐊᖏᒡᓕᕚᓪᓕᓚᐅᖅᑐᖅ ᐊᒻᒪ 25 ᐳᓴᓐ 2021-

22−ᒥ ᑖᒃᑯᐊ ᐱᓗᒋᑦ ᐅᖅᓱᐊᓗᒃ ᐅᖅᓱᖅ 

ᐊᕐᕕᐊᓄᑦ ᐊᐅᓪᓚᖅᑎᑕᐅᒋᐊᖃᖅᓯᒪᔪᖅ 400,000 

ᓖᑕᑦ ᑕᐃᑯᖓ ᑲᖓᑕᓲᒃᑰᖅᑎᑕᐅᓂᐊᖅᑐᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓄᑖᒥᒃ ᐅᖃᖅᓱᐊᓘᓯᕝᕕᒃᑖᕆᐊᖃᖅᑐᒍᑦ 

ᑕᒪᓐᓇ ᐅᒥᐊᕐᔪᐊᒃᑯᑦ ᐊᑭᓗᖕᓂᖅᓴᐅᖕᒪᑦ 

ᖃᖓᑕᓲᖕᒥᒃ ᑭᓯᐊᓂ ᐊᐅᔭᖅ ᐱᒋᐊᔾᔮᓐᖏᒻᒪᑦ 

ᑕᒪᓐᓇ ᐊᕐᕕᐊᓂ ᐅᖅᓱᐊᓗᖃᕈᓐᓇᕐᓂᖅ 

ᐊᖏᒡᓕᕚᓪᓕᔾᔮᓐᖏᑦᑐᖅ. ᒫᓐᓇ ᓈᒻᒪᓚᐅᓐᖏᑉᐸᑦ 

ᐅᑭᐅᖅ 22 ᐳᓴᓐ ᐊᕐᕌᓂ 25 ᐳᓴᓐ ᑕᒡᕙᓂ 

ᐅᑭᐅᖑᔪᒥ ᑕᐃᒪᓐᓇ ᓱᓕ ᖁᕝᕙᒃᑲᓐᓂᕐᓂᐊᕐᒥᔪᖅ 

ᓱᓕ 25 ᐳᓴᓐ. 

 

ᑖᓐᓇ ᒥᓂᔅᑕ ᖃᓄᖅ ᐸᕐᓇᒃᓯᒪᕙ 

ᖃᖓᑕᑎᓪᓗᒎᓇᔭᕐᒥᖕᒪᑦ ᑭᓯᐊᓂ. ᑖᒃᑯᐊ ᐊᖏᔪᐃᑦ 

ᐅᖅᓲᓯᕝᕖᑦ ᐅᖅᓱᐊᓗᒃᑖᒃᑲᓐᓂᕈᓐᓇᖁᓪᓗᑕ 

ᐅᒥᐊᕐᔪᐊᒃᑯᑦ ᑕᒪᓐᓇ 

ᖃᖓᑕᓲᒃᑰᕈᑕᐅᒋᐊᖃᕐᓂᐊᓐᖏᒻᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑏᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖅᓱᐊᓗᒃᑖᖅᑏᑦ 

ᖃᐅᔨᓴᖅᑐᐃᑦ ᐊᕐᕕᐊᓂ ᖃᓄᖅ 

ᐊᑐᖅᑕᐅᓪᓗᐊᖅᑎᒋᖕᒪᖔᑦ. ᐱᓕᕆᖃᑎᒋᔭᕗᑦ 

ᓈᒻᒪᖁᓪᓗᒍ ᐅᖅᓱᐊ ᐅᑭᐅᓗᒃᑖᒧᑦ. ᑕᒪᓐᓇ 

ᐅᖅᓲᓯᕝᕕᒃᑕᖃᕆᐊᖃᕋᔭᖅᐸᑦ ᑖᓐᓇ ᐱᑕᖃᓐᖏᒻᒪᑦ 

ᖃᐅᔨᒋᐊᕈᓐᓇᕋᔭᖅᑐᖓ ᖃᓄᐃᓕᓂᐊᕐᒪᖔᑦ ᑖᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ. ᑕᑯᓗᒍ ᐊᑭᓗᖕᓂᖅᓴᐅᓇᔭᖅᑐᖅ 

ᑕᕆᐅᖅ ᐅᒥᐊᕐᔪᐊᒃᑯᑦ ᑎᑭᑎᑦᓯᓗᓂ ᐅᒥᐊᕐᔪᐊᖅ 

ᑕᐃᑲᓃᑎᓪᓗᒍ ᑲᖓᑕᓲᒃᑰᖅᑎᑦᓯᓂᕐᒥᒃ 

ᑲᔪᓯᓂᐊᖅᐸᑦ ᑕᐃᒪᓐᓇ ᓂᕆᐅᖕᓇᖅᑐᖅ 

ᐊᕐᕌᒍᑦᑕᐅᖅ ᑕᐃᒪᓐᓇ ᓱᓕ ᐊᕐᕌᒍ ᐅᑭᐅᖑᔪᖅ 

ᓇᓪᓕᕐᓂᐊᕐᒥᔪᖅ ᖃᖓᑕᓲᒃᑯᑦ 

ᑎᑭᑎᑦᓯᒃᑲᓐᓂᕆᐊᖃᕐᓂᐊᖅᑐᐃᑦ. 

 

ᑖᓐᓇ ᒥᓂᔅᑕ, ᖃᖓᑕᓲᖅ ᐊᕐᕕᐊᓄᑦ 

ᐊᑭᑦᑐᕈᑕᐅᔾᔮᓐᖏᑦᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑏᑦ, ᑕᐃᕕᑦ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖅᓱᐊᓗᒃᑖᖅᑑᔪᐃᑦ 

ᑮᓇᐅᔭᕆᔭᒥᖕᓂᒃ ᐊᑐᖃᑦᑕᖅᑐᐃᑦ. ᑮᓇᐅᔭᕐᓗ 

ᐅᑎᖃᑦᑕᖅᑐᖅ ᓂᐅᕕᕐᓂᕐᒧᑦ ᓂᐅᕐᕈᑎᖃᕐᓂᕐᒧᑦ. 

ᐃᖕᒥᓂᒃ ᓈᒻᒪᒃᓯᓕᖃᑦᑕᖅᑐᖅ ᓂᐅᕕᖅᖢᑎᒃ 

ᓂᐅᕐᕈᑎᖃᖅᖢᑎᒃ, ᓂᐅᕕᕋᓱᒃᑐᓄᑦ ᐊᕐᕕᐊᓂ. 

ᓂᕆᐅᖕᓇᖅᑑᒐᓗᐊᖅ ᑭᓯᐊᓂ ᑕᒪᓐᓇ 

ᑕᐃᒪᓐᓇᐃᓕᓇᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 060 - 6(2): ᐃᖏᕐᕋᔪᓕᕆᓂᖅ 

ᐋᓐᓂᐊᕕᓕᐊᖅᑐᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨ 

ᐃᓕᓴᕆᒃᑲᓐᓂᕈᓐᓇᕋᕕᖓ. 

ᐊᐱᖅᑯᑎᒋᔪᒪᓕᖅᑕᕋᑦᑕᐅᖅ ᐅᓇ 

ᐃᓱᒫᓘᑕᐅᖃᑦᑕᖅᑐᖅ. ᐄᖏᕐᕋᔾᔪᑎᑦ ᐱᔾᔪᑎᒋᓪᓗᒍ 

ᒥᓂᔅᑕ ᐋᓐᓂᐊᖃᖅᑕᐃᓕᓕᕆᓂᕐᒧᑦ 

ᐊᐱᖅᓱᕐᓂᐊᕋᒃᑯ. 

 

ᑕᐃᒪ ᑕᒻᒪᖅᑐᒃᓴᐅᒐᓗᐊᕐᓗᖓ 

ᓄᓇᕗᑦᖃᓕᓵᖅᑎᓪᓗᑕ ᐋᓐᓂᐊᕐᕕᖕᒧᑦ 

ᐊᐅᓪᓚᕐᓂᐊᖅᑐᐃᑦ 

ᐊᒡᔭᖅᑕᐅᕙᓚᐅᖅᓯᒪᒐᓗᐊᖅᑰᕐᒪᑕ ᐊᖏᕐᕋᖓᓂᑦ 

ᒥᑦᑐᕐᕕᖕᒧᑦ. ᑕᐃᒪᓕ ᖃᖓᑭᐊᖅ, ᑕᒻᒪᕈᒪ 

ᓇᓗᓇᐃᖅᓯᓂᐊᖅᐳᑎᑦ, ᖃᖓᐅᓇ 

ᐊᑐᐊᒐᓐᖓᖅᑎᑕᐅᓚᐅᖅᐸ ᐊᒡᔭᖅᓯᖃᑦᑕᕐᓂᖅ 

ᐋᓐᓂᐊᕐᕕᐅᑉ ᓄᓇᒃᑰᕈᑎᐊᓂᒃ ᐊᑐᖅᖢᑎᒃ 

ᐸᐃᑉᐹᖅᑕᖃᖅᐸ ᖃᖓ ᐊᓯᔾᔨᖅᑕᐅᓚᐅᖅᓯᒪᖕᒪᖔᑦ 

ᑕᒪᓐᓇ, ᐊᐱᕆᑎᒃᑲᓐᓂᖦᖤᕐᓂᐊᕐᒫᖓ.  

 

ᐅᖃᓕᒪᕕᒃ 2−ᒧᐊᓚᐅᕐᓚᖓᐃ. 

 

ᖃᓪᓗᓈᑐᑦ (ᑐᓵᔨᑎᒍᑦ) ᑕᒪᒃᑯᐊ ᐊᐅᓪᓛᖅᑐᐃᑦ 

ᓄᓇᓕᖕᒥᓂᑦ ᒥᑦᑕᕐᕕᖕᒧᑦ ᐱᑕᖃᓚᐅᖅᓯᒪᖕᒪᑦ 

ᐊᑐᐊᒐᕐᒥᒃ ᑖᒃᑯᐊ 

ᒥᑦᑕᕐᕕᓕᐊᕈᔾᔭᐅᖃᑦᑕᓚᐅᖅᑐᐃᑦ 

ᖃᓄᐃᓕᖓᓕᖅᐸᑦ ᑖᓐᓇ ᒪᓕᒐᖅ ᐊᓯᔾᔨᖅᐸ 

ᐊᑐᐊᒐᐅᔪᖅ? ᓲᖅ ᐊᒡᔭᖅᑐᐃᖃᑦᑕᓐᖏᓚᑦ 

ᒥᑦᑕᕐᕕᖕᒧᑦ? ᐃᓐᓇᐃᑦ ᐅᕝᕙᓘᓐᓃᑦ ᐊᔪᖅᓴᖅᑐᐃᑦ 

ᑎᒥᒥᑎᒍᑦ, ᖃᖓᐅᓇ ᐊᓱᔾᔨᖅᑐᕕᓂᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᑖᒻᓇ ᐅᖃᐅᓯᕆᔮ, ᐊᐱᖅᓲᑎᒋᔮ ᒪᓕᒐᓕᐅᖅᑎᐅᑉ 

ᐊᑐᐊᒐᖅ, ᐊᖓ ᐊᓯᐊᓐᖑᓚᐅᕐᓂᕐᒪᖔᑕ ᑕᒪᓐᓇ 

ᑭᐅᓂᖅ ᐊᔪᖅᖢᒍ. ᐄᑯᓘᒐᓗᐊᖅ ᖃᐅᔨᒪᓐᖏᓐᓇᒪ 

ᖃᓄᐃᑦᑐᕕᓂᐅᓚᐅᕐᒪᖔᑕ ᐅᑭᐅᑦ ᐊᒥᓱᑦ 

ᖄᖏᖅᓯᒪᓕᖅᑐᑦ ᑭᓯᐊᓂ ᐅᖃᖅᑎᑦᓯᔨ, 

ᐅᖃᖅᑑᓪᓗᐊᖅᑐᖓ ᒫᓐᓇ 

ᑐᐊᕕᕐᓇᖅᑐᖅᑕᖃᓐᖏᑦᑐᕌᖓᑦ 

ᐋᓐᓂᐊᖅᑕᐃᓕᑎᑦᓯᔨᒃᑯ.ᑦ ᑕᒪᒃᑯᐊ 

ᐊᑭᓕᖅᑐᖅᑕᓐᖏᒻᒪᔾᔪᒃ. ᑐᐊᕕᕐᓇᖅᑑᓐᖏᑦᑕᕌᖓᑦ 

ᐊᒡᔭᖅᑐᐃᓂᖅ ᐃᒡᓗᕐᔪᐊᕐᒥᑦ ᐋᓐᓂᐊᕐᕕᖕᒧᑦ 

ᐅᕝᕙᓘᓐᓃᑦ ᐃᒡᓗᕐᔪᐊᕐᒥᖕᓂᑦ ᒥᑦᑕᕐᕕᖕᒧᑦ. ᑕᒪᓐᓇ 

ᐊᑭᓕᖅᑐᖅᑕᓐᖏᓐᓇᑉᑎᒍᑦ ᑭᓯᐊᓂ 

ᑐᐊᕕᕐᓇᖅᑐᖅᑕᖃᓕᕌᖓᑦ ᐃᑲᔪᓱᖅᑐᒍᑦ 

ᐊᒻᒪᓗᑦᑕᐅᖅ ᑐᐊᕕᕐᓇᖅᑐᖅᑕᖃᕌᖓᑦ ᐅᑯᐊ ᓇᓖᑦ 

ᐃᓚᖏᑦ ᑐᐊᕕᕐᓇᖅᑐᖅᓯᐅᒻᒥᒃ ᓄᓇᒃᑰᕈᑎᖃᕐᒪᑕ 

ᑕᒪᒃᑯᐊ ᐊᑐᐃᓐᓇᐅᔫᒐᓗᐃᑦ ᐃᑲᔪᖅᑐᐃᓱᖅᖢᑕᓗ 

ᑕᕝᕘᓇ ᑮᓇᐅᔭᓂᒃᑎᑕᐅᒋᐊᖃᓂᖏᑦᑕ ᒥᒃᓵᓄᑦ 

ᒐᕙᒪᑐᖃᒃᑯᓐᓂᓐᖔᓱᕐᒪᑕ ᑖᒃᑯᐊ ᑮᓇᐅᔭᐃᑦ, 

ᐅᕙᒍᑦ ᐊᖅᑯᑕᐅᑉᓗᑕ ᐃᓛᓐᓂᒃᑯᑦ ᐃᑲᔪᓱᖅᑐᒍᑦ.  



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᐊᕕᕐᓇᖅᑐᖅᓯᐅᑎᑦ ᓄᓇᒃᑰᕈᑏᑦ 

ᐊᐅᓪᓛᖁᖦᖢᑎᒍᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐄᓛᒃ, ᑐᐊᕕᕐᓇᖅᑐᒥᒃ ᐅᖃᐅᓯᖃᓵᓐᖏᑦᑐᖓ, ᐄ, 

ᑕᒪᒃᑯᐊ ᑐᐊᕕᕐᓇᖅᑐᓕᕆᔩᓪᓕ 

ᐊᑐᖅᑕᐅᔭᕆᐊᖃᓪᓚᑦᑖᓲᖑᖕᒪᑕ ᑐᐊᕕᕐᓇᕐᓗᑕ 

ᐊᐅᓪᓚᕆᐊᖃᕌᖓᑕ. ᒪᑯᐊᓕ ᑐᐊᕕᕐᓇᓐᖏᑦᑐᓂᒃ 

ᐊᐱᖅᑯᑎᒋᓇᓱᓵᖅᑕᕋ ᐃᓐᓇᖅᐳᑦ, ᒪᑯᐊᓗ 

ᐊᔪᕈᑎᖃᖅᑐᐃᑦ ᑎᒥᖏᑦᑎᒍᑦ ᑖᒃᑯᓂᖓ. ᒪᑯᐊ 

ᑐᐊᕕᕐᓇᓐᖏᑦᑐᓂᒃ ᐊᐱᖅᑯᑎᖃᕋᓱᓵᖅᑐᖓ. 

ᑕᐃᒪᓕ ᑕᐃᒪᓐᓇᐃᓕᑎᓪᓗᖓ ᓄᓇᕗᑦ ᐃᓗᐊᓂ 

ᓄᓇᓕᖕᓂᑦ ᑖᒃᑯᐊ ᐋᓐᓂᐊᖃᖅᑕᐃᓕᓕᕆᔨᒃᑯᖅᑲᐃ 

ᐊᒡᔭᖅᓯᖃᑦᑕᖅᐳᐃᑦ. ᐱᑕᖃᕈᓂᑐᖅ, ᓇᓕᐊᒃ 

ᓄᓇᓖᓪᓕ ᐋᓐᓂᐊᕐᕕᖏᓐᓂᒃ ᒥᑦᑕᕐᕕᖕᒧᑦ 

ᐊᒡᔭᖅᑕᐅᓲᖑᖕᒪᖔᑕ 

ᑐᐊᕕᕐᓇᖅᑐᖅᑕᖃᓐᖏᑎᓪᓗᒍ? ᐱᑕᖃᖅᐸ 

ᓄᓇᓕᖕᓂ ᑕᒪᒃᑯᓂᖓ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓂ ᐊᒡᔭᖅᑕᐅᕙᒃᑐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᒃᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᖃᓕᒪᕕᒃ 2−ᒧᐊᓚᐅᕐᒥᓚᖓᑦᑕᐅᖅ. 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑐᐊᕕᕐᓇᓐᖏᒃᑳᖓᑦ 

ᐋᓐᓂᐊᕐᕕᓕᐊᖅᑐᐃᑦ ᐅᑎᕐᕕᐅᖃᑦᑕᖅᑐᐃᑦ. ᑖᒃᑯᐊ 

ᓄᓇᕗᑦ ᓄᓇᓖᑦ ᐃᒃᕕᐊᕐᔪᒃ, ᓇᐅᔮᑦ ᐊᒻᒪ ᓴᓪᓕᖅ 

ᐊᒻᒪ ᑎᑭᕋᕐᔪᐊᖅ ᑖᒃᑯᐊ ᓯᑕᒪᑑᑎᓪᓗᒋᑦ ᑖᒃᑯᐊ 

ᐅᖓᓯᖕᓂᖓ ᒥᑦᑕᕐᕕᒃ ᓄᓇᓕᖕᓂᑦ 6 ᑭᓛᒥᑕᑦ 

ᐅᖓᑖᓂ ᑖᒃᑯᐊ ᓄᓇᓖᑦ ᐊᓯᐊᒍᑦ ᓄᓇᓕᖕᓂᑦ 

ᒥᑦᑕᕐᕕᖕᒧᑦ ᐅᑎᒧᓪᓗ ᐊᐅᓪᓛᕆᐊᖅᑐᓄᑦ 

ᐱᑕᖃᓐᖏᑦᑐᖅ. ᑮᓇᐅᔭᑎᒍᑦ 

ᐃᑲᔪᖅᑕᐅᖃᑦᑕᓐᖏᑦᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᐅᖃᐅᓯᕆᔮᓄᑦ. ᑖᒃᑯᐊ ᑐᓵᓪᓗᒋᑦ 

ᑖᒃᑯᐊ ᑭᒡᒐᖅᑐᖅᑕᒃᑲ ᑕᐃᒪᓐᓇᑦᑕᐅᖅ 

ᐱᔪᓐᓇᕋᔭᕐᒥᔪᐃᑦ ᑐᐊᕕᕐᓇᖅᑑᓐᖏᑦᑐᒥ ᑖᒃᑯᐊ 

ᓄᓇᓖᑦ ᐅᖓᓯᒃᑐᐃᑦ ᒥᑦᑕᕐᕕᖕᒧᑦ ᐱᓱᒃᑐᐃᑦ 

ᐋᓐᓂᐊᕐᕕᓕᐊᖅᑐᐃᑦ.  

 

ᐅᖃᖅᑎ, ᑖᓐᓇ ᒥᓂᔅᑕ ᐊᓯᔾᔩᓇᔭᕐᒪᖔᑦ 

ᐊᑐᐊᒐᕐᒥᒃ ᐊᒡᔭᖅᑐᐃᔪᓐᓇᕐᓂᕐᒥᒃ. 

ᓇᓗᓇᐃᖅᓯᔪᓐᓇᖅᐸ ᒥᓂᔅᑕ ᑲᑎᒪᔨᓄᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᓯᔾᔩᕋᔭᖅᑐᐃᑦ 

ᐋᓐᓂᐊᕐᕕᓕᐊᖅᑐᐃᑦ ᐱᔾᔪᑎᒋᓗᒋᑦ ᐃᓐᓇᐃᓪᓗ 

ᑎᒥᒥᑎᒍᓪᓗ ᐊᔪᕈᑎᖃᖅᑐᐃᑦ. ᒥᓂᔅᑕ ᑖᓐᓇ 

ᐊᓯᔾᔨᕐᓂᐊᕐᒪᒍ ᐊᑐᐊᒐᖅ ᐊᐅᓪᓛᖃᑦᑕᖅᑐᑦ 

ᐱᔾᔪᑎᒋᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒫᓐᓇ ᐊᖏᕐᓂᖅ ᐊᔪᕋᓗᐊᖅᖢᖓ, ᐄ, ᑖᓐᓇ 

ᐊᑐᐊᒐᖓ ᐊᓯᐊᓐᖑᕐᓂᐊᒐᕗᑦ ᐊᖏᓐᖏᒃᑲᓗᐊᕐᓗᒍ 

ᑕᒪᓐᓇ. ᐊᖏᖅᑑᓪᓗᐊᖅᑐᖓ ᑕᒪᓐᓇ 

ᖃᐅᔨᓴᖅᑕᐅᑎᑦᑑᓪᓗᐊᖅᖢᒍ 

ᑕᑯᒋᐊᒃᑲᓐᓂᖅᑑᓪᓗᐊᖅᖢᒍᓗ ᓇᖕᒥᓂᖅ. ᐅᑯᐊ 

ᑎᒥᒥᒍ ᐊᔪᕈᑎᓖᑦ ᐊᒻᒪ ᐃᓄᑐᖃᑦ 

ᐱᓱᒃᑎᑕᐅᔭᕆᐊᖃᓐᖏᒃᑲᓗᐊᕐᒪᑕ. 

ᓄᓇᒃᑰᕈᑎᑕᖃᓐᖏᑉᐸᑦ ᐅᕝᕙᓘᓐᓃᑦ 

ᐃᑲᔪᖅᑎᒃᓴᖅᑕᖃᓐᖏᑉᐸᑦ ᒐᕙᒪᐅᑉᓗᑕ 

ᐃᑲᔪ’ᓈᖅᑑᓪᓗᐊᕋᔭᕐᓂᕈᑉᑎᒍᑦ ᐃᒻᒪᖄ 

ᑖᒃᓯᒃᑰᕈᑎᒃᓴᒥᒃ ᑐᓂᓇᐅᕐᓗᑎᒍᑦ ᑕᒪᒃᑯᐊ 

ᐃᒃᐱᒋᑉᓗᒋᑦ ᐊᒻᒪᓗ ᖃᓄᐃᓐᖏᑦᓯᐊᖁᑉᓗᒋᑦ 

ᐋᓐᓂᐊᖅᑕᐃᓕᑎᑦᓯᔨᒃᑯᑎᒍᑦ ᐊᐅᓪᓚᖅᑕᖅᑐᑦ 

ᑕᒪᓐᓇ ᐱᓕᕆᐊᕇᓐᓇᐅᔭᕋᑉᑎᒍᑦ. 

ᓯᕗᓪᓕᐅᑎᓐᓂᓗᐃᓐᓇᐅᔭᖅᖢᑎᒍᑦ 

ᐃᑲᔪᖅᑕᐅᔭᕆᐊᖃᕐᓂᖏᑦ. ᑕᒪᓐᓇ ᐊᖏᖅᐸᕋ. 

ᐃᓚᒋᐊᒐᓛᒃᑲᓗᐊᖅᖢᒍ. ᒪ’ᓇ, ᐅᖃᖅᑎᑦᓯᔩ. 

 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᕐᓂᖅ 

ᐅᖃᐅᓯᒃᑯᑦ ᐃᓱᓕᒻᒪᑦ. ᓈᓴᐅᑎᓕᒃ 7. 

ᑎᑎᕋᖅᓯᒪᔪᑦ ᐊᐱᖅᑯᑏᑦ. ᓈᓴᐅᑎᓕᒃ 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᒪᑐᐃᕈᑎᒧᑦ. 10. ᑭᐅᔾᔪᑏᑦ ᑮᓇᐅᔭᖅᑑᑎᓄᑦ. 11. 

ᐊᑎᓕᐅᖅᓯᒪᔪᐃᑦ. 12. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. 13. ᐅᓂᒃᑳᑦ ᑲᑎᒪᔨᕋᓛᑦ, 

ᒪᓕᒐᐃᑦ ᐊᒻᒪ ᐊᓯᖏᓐᓄᑦ. 14. ᓴᖅᑭᔮᖅᑎᑦᓯᓂᖅ 

ᑎᑎᕋᖅᓯᒪᔪᓂᒃ. ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᓄᑦ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 015 - 6(2): 2020-

2021 ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᔪᐊᓇᓯ) 

 

ᓴᖅᑭᑕᐅᔪᖅ ᑎᑎᖅᑲᒃ 016 - 6(2): 2020-

2030 ᐱᓐᖑᐊᖅᑐᓕᕆᓂᕐᒧᑦ 

ᑭᐱᓐᖑᐃᔭᕐᓂᕐᒧᓪᓗ ᐊᐅᓚᔾᔭᐃᒋᐊᕐᓂᕐᒧᑦ 

ᐸᕐᓇᐅᑎᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᐅᖃᖅᑎ, ᖁᕕᐊᑉᐳᖓ ᑖᒃᑯᐊ ᒪᓕᒐᓕᐅᕐᕕᖕᒧᑦ 

ᓴᖅᑭᒍᓐᓇᕋᒃᑭᑦ 2020-21−ᒥ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖏᑦ 

ᐊᒻᒪᓗ 2020-2030−ᒧᑦ ᐱᓐᖑᐊᖅᑐᓕᕆᓂᕐᒧᑦ 

ᐊᒻᒪᓗ ᐱᓐᖑᐊᖅᑐᓕᕆᔨᒃᑯᑦ ᐊᐅᓚᔾᔨᒋᐊᕐᓂᕐᒧᑦ 

ᐸᕐᓇᐅᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᓂᒃ 

ᓴᖅᑭᑎᑦᑎᓂᖅ. ᖁᑦᑎᒃᑐᖅ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 017 - 6(2): ᑎᑎᖅᑲᐃᑦ 

ᐊᐃᓴᑭ ᓲᔪᒻᒦᓐᖔᖅᑐᑦ ᐱᔾᔪᑎᒋᓪᓗᒋᑦ 

ᐋᖓᔮᕐᓇᖅᑐᑦ ᐊᑐᕐᓂᕐᓗᒃᑕᐅᓂᖏᓐᓄᑦ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᖃᖅᑲᐅᒐᒪᐃᓛᒃ 

ᑖᓐᓇ ᐊᐃᓴᒃ ᓲᔪᖅ ᑎᑎᕋᖅᓯᒪᖕᒪᑦ 

ᓂᕈᐊᖅᑕᐅᓯᒪᔪᓕᒫᓄᑦ ᐅᖃᓕᒫᖁᔨᓯᒪᓪᓗᓂ 

ᑖᒃᑯᓂᖓ ᐃᓱᒫᓘᑎᒋᔭᖓᓂᒃ. ᑕᒡᕙ ᐃᒡᓗᕐᔪᐊᒧᑦ 

ᑭᐳᒨᕈᒪᕙᒃᑲ ᑖᒃᑯᐊ ᑎᑎᕋᖅᑕᕕᓂᖏᑦ.  

 

ᐅᖃᓕᒫᖅᑕᐅᑦᑎᐊᖁᔪᒥᓇᕋᓗᐊᖅᐳᑦ ᐃᓕᔅᓯᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 15. 

ᑐᓴᖅᑎᑦᑎᔾᔪᑏᑦ ᐱᒋᐊᖅᑕᐅᓯᒪᔪᓂᒃ. 16. 

ᐅᖃᓕᒫᖅᑕᐅᕐᖓᕐᓂᖏᑦ ᑐᓴᖅᑎᑦᑎᔾᔪᑏᑦ 

ᐱᒋᐊᖅᑎᑕᐅᓯᒪᔪᑦ ᒪᓕᒐᒃᓴᕐᓄᑦ. 17. 

ᐱᒋᐊᖅᑎᑕᐅᓯᒪᔪᑦ. ᐃᓕᓴᕆᕙᕋ ᐃᖃᓗᐃᑦ-

ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 005 - 6(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, ᐅᖃᖅᑎ 

ᐊᖏᖅᑕᐅᓗᓂ ᐃᑲᕐᕋᓕᐅᕈᓐᓇᕐᓗᓂ ᑖᒃᑯᐊ 

ᐱᓕᕆᐊᖑᔪᐃᑦ ᑖᒃᑯᐊ ᑲᑎᒪᑎᓪᓗᒋᑦ 

ᒪᓕᒐᓕᐅᖅᑏᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓅᑕᐅᔪᖅ ᓈᒻᒪᑦᑐᖅ. 

ᓅᑕᐅᔪᒧᑦ. ᓂᕈᐊᖅ 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᐃᑦ. 

ᐊᑭᕋᖅᑐᖅᑐᐃᑦ. ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 18. ᑲᑎᒪᓂᑐᐃᓐᓇᖅ ᒪᓕᒐᒃᓴᐃᑦ 1 

ᐊᒻᒪ 2. ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ.  



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 ᒥᓂᔅᓯᒥᒃ 

ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:30ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:55ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᓂᖅ ᐱᒋᐊᕐᓂᐊᕐᒪᑦ ᐅᑯᐊ ᑲᒪᒋᓂᐊᖅᑕᕗᑦ 

ᒪᓕᒐᒃᓴᖅ 1 ᐊᒻᒪᓗ 2. ᖃᓄᐃᓕᖓᔪᒪᕕᓯ? ᒥᔅᑕ 

ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒍᒪᔭᕗᑦ 2022-23 ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᑭᖑᓂᑦᑎᐊᖓᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᓐᓇ ᒪᓕᒐᒃᓴᖅ 1 ᓯᕗᓪᓕᐅᑎᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑏᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ 

ᑕᑉᐹᓃᖃᑎᖃᕈᒪᒍᕕᑦ ᑕᑉᐹᓃᓕᕇᖅᑑᒃ? ᐊᖏᖅᐱᓰ  

ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᑉᐹᓃᒍᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ 

ᑭᓇᒃᑯᖕᒫᖏᑦ ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᓯᒃᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᐅᑉ 

ᑐᖏᓕᐊ ᑲᐃᔪᓪ ᓰᓕ, ᐊᒻᒪᓗ ᑮᓇᐅᔭᓕᕆᔨᒃᑯᑦ 

ᐊᖏᔪᖅᑳᖓᑦ ᒫᓐᑎ ᕼᐃᑭ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓗᑐᐃᓐᓇᕐᒥ J-6-

ᒦᓚᐅᖅᑐᒍᑦ. ᐊᑎᖁᑎᖃᕈᓐᓃᓚᐅᖅᖢᖓᓗ. 

ᐊᐱᖅᑯᑎᒃᓴᖃᓐᖏᑯᔅᓯ J-6 ᖃᕋᓴᐅᔭᓕᕆᓂᖅ. 

ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᖃᖅᖢᖓ. ᐱᓕᕆᕝᕕᓯ 

ᓯᕗᓪᓕᐹᖅᓯᐅᑏᑦ 2022-23 ᐅᖃᖅᓯᒪᔪᑦ ᑕᒪᒃᑯᐊ 

ᖃᕋᓴᐅᔭᓕᕆᓂᕐᒧᑦ ᑐᕌᖓᔪᑦ 

ᐋᖅᑭᒋᐊᖅᑕᐅᓯᒪᓕᕐᒪᑦ. ᖃᓄᖅ ᑖᒃᑯᐊ ᑕᒪᓐᓇ 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᑭᓱᓂᒃ 

ᓴᖅᑭᖅᑐᖃᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᔭᕐᓂᒃ. ᑖᒃᑯᐊ ᖃᕋᓴᐅᔭᓕᕆᔨᒃᑯᑦ 

ᐋᖅᑭᒋᐊᖅᑕᐅᓯᒪᔪᑦ ᐅᓂᒃᑳᖅᑕᕐᓂᖅ ᐊᒻᒪᓗ 

ᑮᓇᐅᔭᑦ ᐊᑐᕈᒫᕐᓂᐊᖅᑐᓕᕆᓂᖅ ᑕᒪᒃᑯᐊ 

ᐃᓕᖅᑭᑦᑎᐊᖃᐅᔭᐅᖁᓪᓗᒋᑦ ᐊᒻᒪᓗ  



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖏᕐᕋᑦᑎᐊᑲᓐᓂᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᒃᑲᓐᓂᕐᒥᒃ. ᐱᓕᕆᕕᓯ 2021-24 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑦ ᐃᖅᑲᓇᐃᔭᖃᑎᖃᕐᓂᐊᖅᑐᒡᒎᖅ 

ᑕᒪᒃᑯᓂᖓ ᖃᕋᓴᐅᔭᓕᕆᓂᕐᒧᑦ 

ᓯᕗᒃᑲᑕᖅᑎᒋᔭᐅᔪᓂᒃ ᐋᖅᑭᓱᐃᓂᐊᖅᑎᓪᓗᒋᑦ 

ᑐᓴᐅᒪᔾᔪᑏᑦ ᑕᒪᒃᑯᐊ ᕿᓪᓕᖅᑕᓄᑦ 

ᐃᓕᐅᖅᑲᖅᑕᐅᑎᓪᓗᒋᑦ ᐊᒻᒪᓗ 

ᓴᖅᑭᑕᐅᔪᒫᕐᓂᐊᖅᓯᒪᑎᓪᓗᒍ ᑐᓴᐅᒪᔾᔪᑎᓕᕆᓂᕐᒧᑦ 

ᐊᐅᓚᑦᑎᔾᔪᑏᑦ ᒪᓕᒐᕐᔪᐊᖏᑦ. ᖃᖓ ᑖᒃᑯᐊ ᓄᑖᑦ 

ᒪᓕᒐᒃᓴᐃᑦ ᓴᖅᑭᑕᐅᓂᐊᖅᐸᑦ ᐊᒻᒪᓗ 

ᐅᖃᖃᑎᒋᓯᒪᕕᓯᐅᒃ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᑎᑎᕋᕐᕕᐊ 

ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᒥᐊᑉᐳᖓ. 

ᑕᒪᒃᑯᐊ ᐃᓘᓐᓇᖏᑦ ᒐᕙᒪᖃᕐᕕᓕᒫᑦ 

ᒪᓕᒐᕐᔪᐊᖏᑦ ᕿᒥᕐᕈᓇᒃᑕᕗᑦ ᖃᓄᐃᑦᑐᓂᒃ 

ᐊᑐᐊᒐᖃᕐᒪᖔᑦ ᒪᓕᒐᖃᕐᒪᖔᖏᓪᓗ 

ᐃᓱᒪᒋᓯᓐᓈᖅᖢᒋᑦ ᑲᓐᖑᓇᖅᑑᑎᑕᐅᔭᕆᐊᖃᖅᑐᑦ 

ᐊᒻᒪᓗ ᑐᓴᐅᒪᔾᔪᑏᑦ 

ᐊᑐᐃᓐᓇᕈᖅᑕᐅᖃᑦᑕᕆᐊᖃᕐᓂᖏᑦ. ᑎᑎᕋᕐᕕᕗᑦ 

ᐅᖃᓪᓚᖃᑎᖃᐃᓐᓇᖅᑐᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᒥᓯᓇᒥᒃ ᑕᒪᓐᓇ ᐱᒋᐊᖅᑕᐅᓚᐅᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖅ. ᑖᒃᑯᓇᓂ ᐸᕐᓇᐅᑎᓂᒃ 

ᒪᒃᐱᖅᑐᒐᖅ 198 ᐊᒻᒪᓗ ᓯᕗᓪᓕᐅᔾᔭᐅᔪᒃᓴᑦ  

2022−23−ᒥ ᖃᕋᓴᐅᔭᓕᕆᓂᕐᒧᑦ ᐊᒻᒪᓗ 

ᐋᖅᑭᒃᓱᐃᓂᖏᑦ ᒪᑯᐊᓗ ᐱᑐᒃᓯᒪᐅᑏᑦ 

ᐊᓯᔾᔨᖅᑕᕈᓐᓇᖅᑐᑦ.  

 

ᖃᓄᐃᑦᑐᓂᒃ ᐅᖃᐅᓯᖃᕋᑦᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᓄᑖᓐᖑᖅᐸᓪᓕᐊᑎᓪᓗᒋᑦ ᖃᕋᓴᐅᔭᖅᑎᒎᖅᑐᑦ 

ᖃᖓᒃᑯᓪᓗ ᑐᓴᐅᒪᔾᔪᑏᑦ ᐊᐅᓚᑕᐅᓂᖏᑦ. 

ᒪᑯᓂᖓ ᑐᓴᐅᒪᔾᔪᑎᓕᕆᓂᕐᒧᑦ ᑐᕌᖓᔪᓂᒃ 

ᐱᔨᑦᑎᕈᑎᓂᒃ ᐃᓘᓐᓇᖏᓐᓂᒃ ᕿᒥᕐᕈᓇᒃᑐᒍᑦ ᒪᑯᐊ 

ᕿᓪᓕᖅᑕᐃᑦ ᖁᒻᒧᐊᒃᑎᑕᐅᓯᒪᔪᑦ. ᑕᒪᒃᑯᐊᓕᒫᑦ 

ᓇᓖᕌᕈᑏᑦ ᐃᓘᓐᓇᖏᑦ ᕿᒥᕐᕈᓇᒃᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᓂ, 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᓐᓄᓴᒃᑯᑦ. ᐅᑯᐊ ᐸᕐᓇᐅᑎᓯ ᒪᒃᐱᒐᖓᓂ 

197 ᑐᓴᐅᒪᔾᔪᑎᓕᕆᓂᕐᒧᑦ ᖃᕋᓴᐅᔭᓕᕆᓂᕐᒧᓪᓗ 

ᑐᕌᖓᔪᑦ. 2021-22-ᒧᑦ $32,653,000-ᖑᖕᒪᑕ, 

2022-23-ᒥ ᐊᑦᑎᒃᓯᑲᓪᓚᒃᖢᑎᒃ $23 ᒥᓕᐊᓐ $20 

ᒥᓕᐊᓄᑦ. ᖃᓄᐃᒻᒪᓄᑯᐊ ᐃᓚᓐᖓᖅᑕᐅᕙᑦ $1 

ᒥᓕᐊᑲᓴᖕᓂᒃ? ᖁᐱᕐᕆᔭᐅᓚᐅᖅᓯᒪᖕᒪᑕᐃᒃᑯᐊ 

ᖃᕋᓴᐅᔭᕗᑦ ᑭᖑᓪᓕᕐᒥ ᒪᓕᒐᓕᐅᖅᑏᑦ 

ᐃᒃᓯᕚᖅᑎᓪᓗᒋᑦ. ᖃᓄᐃᒻᒪᓄᑯᐊ ᐊᑦᑎᒃᓯᑲᓪᓚᒃᐸᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᑦᑕ 

ᐱᓕᕆᕝᕕᑦᑕ ᐃᓗᐊᓂ ᐊᑐᕈᒫᕐᓂᐊᖅᑐᓂᒃᑯᐊ 

ᐃᓚᖏᑦ ᓄᒃᑎᖃᑦᑕᖅᓯᒪᒐᑦᑎᒃᑯᑦ 198-ᒥ. ᒪᕐᕉᒃ 

ᑕᕝᕙᓂ ᑎᑎᕋᖅᑕᐅᖃᑕᐅᓯᒪᔫᒃ ᒐᕙᒪᒃᑯᑦ 

ᑐᓴᐅᒪᔾᔪᑎᓕᕆᓂᕐᒧᑦ ᐸᕐᓇᐃᓂᕐᒧᓪᓗ $6 

ᒥᓕᐊᓂᒃ ᐃᓚᒃᑲᓂᖅᑐᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ 

ᑲᒪᔩᑦ ᐋᖅᑭᒋᐊᖅᑕᐅᓚᐅᕐᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᒻᒪᓄᑯᐊ ᑮᓇᐅᔭᖏᑦ ᐅᓄᕈᓐᓃᖅᐹᓪᓕᖅᐸᑦ? 

ᐊᑕᐅᓯᕐᒥᒃ ᐅᖃᐅᓯᖃᕋᓱᒃᑲᒪ, ᖃᓄᐃᒻᒪᓄᑯᐊ $1 

ᒥᓕᐊᒥᒃ ᐃᓚᓐᖓᖅᑕᐅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑯᐊ 

ᑲᑎᓕᒫᖅᖢᒋᑦ ᕿᒥᕐᕈᓇᒃᖢᒋᑦ $505,000-ᓂᒃ 

ᐃᓚᔭᐅᓯᒪᔪᑦ 2021-22−ᒥᒃ 2022-23−ᒧᑦ 

ᑕᑯᓪᓗᒋᑦ ᑭᓯᐊᓂ ᒥᓂᔅᑕᒧᑦ ᑖᓐᓇ 

ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ. ᐊᒻᒪᓗ 

ᐅᖃᖅᑲᐅᒐᒪ ᐃᓚᖏᓂᒃᑯᐊ ᑮᓇᐅᔭᑦ 

ᓄᒃᑎᖅᑕᐅᓯᒪᖕᒪᑕ. ᑕᐃᒃᑯᐊ ᑕᒪᒃᑯᓂᖓ 

ᐱᓕᕆᔨᐅᔪᑦ ᐋᖅᑭᒋᐊᓚᐅᖅᑕᕗᑦ 

ᐃᖏᕐᕋᑦᑎᐊᒃᑲᓐᓂᖁᓪᓗᒋᑦ ᐱᓕᕆᕕᑦᑕ ᐃᓗᐊᓂ.  

ᑕᒪᒃᑯᓂᖓ ᑮᓇᐅᔭᑦ ᐊᑐᕈᒫᕐᓂᐊᖅᑐᓕᕆᔨᐅᔪᑦ 

ᐋᖅᑭᒋᐊᕈᒪᔭᕗᑦ ᐃᖏᕐᕋᑎᐊᒃᑲᓐᓂᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᒋᐊᖅᓯᓂᖅ ᑕᑯᓐᓇᕐᓗᒍ ᐅᑯᐊ 2022-23. 

198 ᒪᒃᐱᖅᑐᒐᖓᓂ, ᐋᖅᑭᒋᐊᖅᓯᔪᒪᔪᑦ 

ᑐᓴᐅᒪᔾᔪᑎᓕᕆᓂᕐᒥᒃ ᑕᒪᒃᑯᐊ ᓄᑖᑦ 

ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᐊᓯᔾᔨᖅᑕᕈᓐᓇᖅᑐᓪᓗ 

ᐃᑭᐊᖅᑭᕖᑦ, ᐃᓛᒃ ᐃᑭᐊᖅᑭᕕᒃᓂ. 

 

ᖃᕋᓴᔭᐅᓇᓕᓪᓗ ᐊᑐᖅᑐᓪᓚᕆᐅᓕᖅᑎᓪᓗᑕ, 

ᖃᓄᖅ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

ᐊᓐᖑᑎᔭᐅᔪᓐᓇᖅᐸᑦ? ᒥᓂᔅᑕᐅᖃᐃ ᑕᒪᓐᓇ 

ᐅᓂᒃᑲᐅᓯᕆᒃᑲᓐᓂᕈᓐᓇᖅᐸᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ 

ᐊᐱᖅᑯᑎᖃᖅᑲᐅᖕᒪᑦ ᒪᑯᐊ ᐊᓯᔾᔨᑕᖅᑐᑦ 

ᐊᔾᔨᒌᓐᖏᑦᑐᑦ ᐃᑭᐊᖅᑭᕕᒃᑰᕈᑏᑦ. ᒥᓂᔅᑕᐅᖃᐃ 

ᑕᒪᓐᓇ ᓇᓗᓇᐃᒃᑲᓐᓂᕈᓐᓇᖅᐸᐅᒃ. ᖁᔭᓐᓇᒦᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᑮᓇᐅᔭᑦ 

ᐊᑐᕈᒪᕐᓂᐊᖅᑐᑦ ᐃᓚᒃᑲᓐᓂᒐᓛᑦᑕᕗᑦ ᐊᒻᒪᓗ 

ᐱᓕᕆᐊᒃᓴᓪᓚᕇᑦ ᕿᒥᕐᕈᓇᓪᓗᒋᑦ.  

 

ᑖᓐᓇ ᒪᓕᒐᓕᐅᖅᑎᐅᑉ ᓇᓗᓇᐃᑲᐃᓐᓇᖅᑕᖓ, ᔫᓐ 

2022-ᒥ. ᐊᑐᓕᖅᑎᑕᐅᓂᐊᖅᑐᑦ ᐊᒻᒪᓗ 

ᐱᖁᑎᕐᔪᐊᖅ ᕿᒥᕐᕈᓇᒃᑕᐅᓂᖏᑦ ᓄᑖᓪᓗ 

ᓂᐅᕕᖅᐸᓪᓕᐊᓂᐊᖅᑕᕗᑦ. ᒐᕙᒪᒃᑯᓪᓗ 

ᕿᒥᕐᕈᓇᒃᖢᑎᒃ ᐊᔾᔨᒌᓕᖅᑎᑦᑎᓪᓗᑎᒡᓗ ᐊᑐᐊᒐᓂᒃ 

ᒪᓕᒐᓂᓪᓗ 

ᖃᕋᓴᐅᔭᓕᕆᓂᖅ ᐱᔾᔪᑎᒋᓪᓗᒍ.  

 

ᐊᓯᔾᔨᐸᓪᓕᐊᖏᓐᓇᖃᑦᑕᕐᒪᑕ ᑖᒃᑯᐊ 

ᓄᑖᖑᖅᐸᓪᓕᐊᔪᓪᓗ ᓴᖅᑭᐸᓪᓕᐊᖏᓐᓇᐅᔭᖅᖢᑎᒃ 

ᐊᑐᕈᒥᓇᕐᓂᐊᖅᑐᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓯᕗᓪᓕᐅᔾᔭᑦ ᕿᒥᕐᕈᓇᒃᖢᒋᑦ 2023−ᒥ 

ᑎᑭᓪᓗᒍ 2025-. ᒐᕙᒪᒃᑯᑦ 

ᐱᐅᓯᕙᓪᓕᐊᑎᑦᑏᓐᓇᕈᒪᔪᑦ ᐊᕐᕌᒍᒐᓴᖕᓄᑦ 

ᓯᕗᓂᒃᓴᑦᑎᓐᓂ.  

 

ᐊᐱᖅᑯᑎᒋᒃᑲᓐᓂᖅᖢᒍ ᑖᓐᓇ. 

ᖁᐱᕐᕆᔭᐅᒃᑲᓂᖅᐸᑕ ᖃᕋᓴᐅᔭᒃᑯᑦ ᒐᕙᒪᒃᑯᑦ 

ᐊᑐᖅᑕᖏᑦ, ᐸᕐᓇᐅᓯᐅᖅᓯᒪᕕᓰ 

ᖁᐱᕐᕆᔭᐅᑲᓂᕐᓂᐸᓪᓘᓐᓃᑦ 

ᐱᕋᔭᑦᑕᐅᓂᖅᐸᑕᓘᓐᓃᑦ ᖃᕋᓴᐅᔭᐃᑦ ᐅᑯᐊ 

ᓯᕗᓪᓕᐅᔾᔭᐅᓯᒪᔪᑦ 

ᐊᖑᒻᒪᑎᔭᐅᖏᓐᓇᕈᓐᓇᓂᐊᖅᐹᑦ? ᖁᔭᓐᓇᒦᒃ. 

ᐃᓱᒫᓘᑎᒌᓐᓇᖃᑦᑕᕋᑦᑎᒃᑯᑦ ᒐᕙᒪᒃᑯᑦ ᐱᓗᐊᕐᓗᒋᑦ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, 

ᑕᐃᒪᓐᖓᓕᒫᖅ ᖃᕋᓴᐅᔭᐃᑦ ᐊᓯᔾᔨᐸᓪᓕᐊᔪᑦ. 

ᐆᒃᑑᑎᒋᓗᒋᑦ ᑕᐃᓐᓇ ᖁᐱᕐᕆᔭᐅᓂᐅᓚᐅᖅᓯᒪᔪᖅ 

ᐱᕋᔭᑦᑕᐅᓪᓗᓂ. ᐊᑦᑕᓇᔾᔭᐃᖅᓯᒪᖁᓪᓗᒋᑦ 

ᖃᕋᓴᐅᔭᕗᑦ ᐱᓕᕆᕕᒃᐳᑦ ᑕᐃᒪᓐᖓᓕᒫᖅ 

ᐅᔾᔨᓱᑦᑎᐊᖃᑦᑕᕆᐊᓖᑦ ᖃᕋᓴᐅᔭᖁᑎᒥᖕᓂᒃ.  

 

ᓲᕐᓗ ᐆᒃᑑᑎᒋᓗᒍ ᒪᑯᓂᖓ ᐊᕙᑎ ᐅᖓᑖᓄᑦ 

ᐃᓯᖅᑕᐅᓇᓱᖃᑦᑕᖅᓯᒪᖕᒪᑕ ᒐᕙᒪᒃᑯᑦ 

ᖃᕋᓴᐅᔭᖁᑎᖏᑦ.  

 

ᑕᐃᒃᑯᐊ ᖃᕋᓴᐅᔭᓕᕆᔩᑦ ᑕᐃᒪᓐᖓᓕᒫᖅ 

ᖃᐅᔨᓴᖃᑦᑕᖅᑐᑦ ᖃᕋᓴᐅᔭᓂᒃ 

ᐃᓯᖅᑕᐅᓐᖏᒃᑲᓗᐊᕐᒪᖔᖏᑦ ᐊᒻᒪᓗ 

ᐃᖅᑲᓇᐃᔭᖅᑎᓕᒫᑦ ᒐᕙᒪᒃᑯᓐᓄᑦ ᐱᓕᕆᕝᕕᖕᓂᓗ 

ᐊᑦᑕᓇᓐᖏᑦᑐᒦᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 2024-2025 

ᐋᖅᑭᒃᓯᓗᑎᒃ ᖁᒻᒧᐊᒃᑎᑕᐅᓯᒪᔪᒥᒃ ᐊᑐᕈᒪᓪᓗᒋᑦ 

ᐊᒻᒪᓗ ᒐᕙᒪᒃᑯᑦ. 

 

ᐱᓕᕆᕝᕕᖏᑦ ᖁᒻᒧᐊᒃᑎᑕᐅᓯᒪᔪᓂᒃ 

ᐊᑐᓚᐅᖅᑎᓪᓗᒋᑦ ᓱᑲᓐᓂᖅᓴᓂᒃ ᐊᑐᖁᓕᖅᖢᒋᑦ. 

ᓅᕖᕝᕙᒥ ᑎᑎᕋᕐᕕᐅᓚᐅᖅᓯᒪᒐᑦᑕ 

ᖁᒻᒧᐊᒃᑎᑕᐅᓯᒪᔪᒥᒃ ᐊᑐᓚᐅᖅᑎᓪᓗᒋᑦ CRTC-

ᑯᓐᓄᑦ ᑐᒃᓯᕋᕈᓐᓇᖅᑐᑦ ᑕᐃᒃᑯᓂᖓ 

ᕿᒥᕐᕈᓇᖁᓪᓗᖏᑦ ᑕᐃᒃᑯᐊ 

ᑐᒃᓯᕌᕆᔭᐅᓚᐅᖅᓯᒪᔪᓂᒃ. ᑕᐃᒃᑯᐊᖃᐃ 

ᕿᒥᕐᕈᓇᒃᑕᐅᓯᒪᕙᑦ ᐱᓕᕆᕕ218ᔅᓯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑦ ᑭᐅᒐᓱᒡᓗᒍ. 

ᐱᓕᕆᕕᕗᑦ ᕿᒥᕐᕈᓯᒪᓐᖏᑦᑐᑦ ᑖᔅᓱᒥᖓ 

ᑐᒃᓯᕋᐅᑎᒥᒃ ᑖᓐᓇ ᒐᕙᒪᒃᑯᓐᓃᓐᖔᕋᓂ 

ᓴᖅᑭᖅᑕᐅᓚᐅᖅᓯᒪᖕᒪᑦ. ᑖᒃᑯᐊᓕ ᓂᐅᕕᖅᑕᕈᑎᕗᑦ 

ᑳᓐᑐᕌᒥᒃ ᐱᒐᓱᐊᕋᒃᓴᒥᒃ ᓴᖅᑭᖅᓯᓲᖑᖕᒪᑕ 

ᐅᕙᓐᖓᑦ ᐱᔨᑦᑎᕋᐅᑎᓂᒃ ᓴᖅᑭᖅᓯᒐᓱᐊᖅᑎᓪᓗᒍᓗ 

ᓱᓇᒃᑯᑖᖅᑖᑐᖃᕋᓱᒃᑎᓪᓗᒍᓗ ᓇᖕᒥᓂᖃᐅᑎᓕᖕᓂ. 

ᕿᒥᕐᕈᐊᖅᓯᒪᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᓕᖁᔨᓪᓚᕆᒃᑐᖓᓕ ᑖᓐᓇ ᐱᓕᕆᕕᒃ 

ᑐᒃᓯᕋᐅᑎᒥᒃ ᕿᒥᕐᕈᐊᖁᓪᓚᕆᑦᑕᕋᓗᐊᕋ 

ᑐᔅᓯᕋᐅᑎᑦᑎᐊᕚᓘᒻᒪᑦ. ᐋᖅᑭᑎᖅᓯᒪᕙᒌᖅᑐᐃᑦ 

ᒐᕙᒪᒃᑯᓐᓄᑦ ᑎᒍᔭᐅᑐᐃᓐᓇᖅᑲᑦ 

ᐃᖏᕐᕋᓯᒋᐊᕈᓐᓇᖅᑐᖅ. ᓄᓇᕗᒻᒥᐅᑕᐃᑦ 

ᐃᖅᑲᓇᐃᔮᖅᑖᖅᑎᑕᐅᒍᓐᓇᕋᔭᖅᑐᐃᑦ ᑕᕝᕘᓇ 

ᑐᔅᓯᕋᐅᑎᐅᑉ ᐃᓗᐊᒍᑦ. ᒐᕙᒪᒃᑯᑦ 

ᕿᒥᕐᕈᐊᖁᓪᓚᕆᑦᑕᕋᓗᐊᒃᑲ ᓄᓇᕗᒻᒥᐅᓄᑦ 

ᐱᐅᓪᓚᕆᒃᑲᔭᕐᖓᑦ ᒐᕙᒪᑦᑎᓐᓂ ᐃᑲᔪᕐᓂᖃᕐᓗᓂᓗ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ 

ᐊᐱᖅᓱᕕᐅᑎᒃᑲᒪ ᑮᓇᐅᔭᒐᓛᓗᓐᓂᒃ 

ᐅᖃᐅᓯᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖂᑭᐊᖅ. ᖃᓄᐃᔅᓴᓐᖏᒃᑯᕕᑦ ᒥᔅᑕ ᔪᐊᓇᓯ, 

ᐅᖃᑲᐃᓐᓇᕈᒪᖃᐃ? ᑳᓐᑐᕌᒃ ᐱᒐᓱᐊᕋᔅᓴᐃᑦ ᖃᖓ 

ᓴᖅᑭᖅᑕᐅᓚᕐᒪᖔᑕᐃ ᓇᓗᓇᐃᑲᐃᓐᓇᕈᓐᓇᖅᑭᒋᑦ? 

ᑕᐃᒪᑦᑕᐅᖅ ᓄᑭᓪᓚᐅᑏᑦ ᐃᖅᑲᖓᒎᕋᔭᖅᑐᑦ 

ᑕᐃᒪᐅᒻᒥᒻᒪᑕᑦᑕᐅᖅ. 

ᐊᑐᓕᖅᑎᑕᐅᕙᓪᓕᐊᒋᐊᖃᖅᑐᑎᒃ ᑕᒪᒃᑯᐊ. ᑖᓐᓇ 

ᐊᐱᖅᑯᑎᓪᓚᕆᐅᔮᖅᑐᖅ.  

 

ᓇᓗᓕᖅᓯᒪᔪᖃᖅᑑᔮᕐᖓᑦ ᑭᒃᑯᓐᓄᑦ 

ᑲᒪᒋᔭᐅᒋᐊᖃᕐᒪᖔᑕ ᓇᓗᓇᐃᖅᓯᕈᔪᔅᓯᒪᔫᔮᕐᖓᑦ. 

ᓱᑯᑦᑎᐊᓃᓕᖅᑭᓯ ᖃᕋᓴᐅᔭᓕᕆᓂᖅ 

ᐃᒃᑭᐊᖅᓯᕕᓕᕆᓂᕐᓗ ᐱᓪᓗᒍ? ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒃᑲᓐᓂᕈᑎᔅᓴᓂᒃ 

ᖃᐃᑦᑎᒍᓐᓇᕋᔭᑦᑎᐊᖅᑐᖓ 

ᖃᖓᒃᑰᑕᕐᓂᕆᒐᔭᖅᑕᖏᓐᓂᒃ ᑐᔅᓯᕌᕆᕋᑖᖅᑕᕕᑦ. 

ᐅᑎᒃᑲᓐᓂᕈᓐᓇᓛᖅᑐᖓ ᑲᑎᒪᔨᕋᓛᓄᑦ 

ᐅᓂᒃᑳᕆᔭᖅᑐᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᖁᔭᓐᓇᒦᒃ.  

 

J-5-ᒦᑦᑐᒍᑦ ᖃᕋᓴᐅᔭᓕᕆᓂᖅ. 

ᐊᑎᖁᑎᖃᕈᓐᓃᕐᒥᒐᒪ ᐃᓵᔅᓯᒪᔪᓂᒃ.  

ᐊᐱᖅᑯᑎᔅᓴᖃᖅᑐᖓ ᖃᓄᐃᒋᔭᐅᓐᖏᒃᑯᒪ. 

 

ᒥᓂᔅᑕᐅᑉ ᒪᑐᐃᖅᓯᒍᑎᖏᓐᓂᒃ ᒪᒃᐱᒐᖓᓂ 6. 

ᐊᐃᑉᐸᖏᑦ ᑖᒃᑯᐊ ᑲᑎᓐᖓᐅᖅᑐᐃᑦ ᖃᕋᓴᐅᔭᒃᑯᑦ 

ᐃᓄᒃᑎᑐᑦ ᐃᓕᓴᑎᑦᑎᓂᕐᒥᒃ ᐅᖃᐅᓯᖃᕐᖓᑕ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. 

ᑐᓵᔨᖃᕆᓪᓗᑎᑦᑕᐅᖅ. ᒥᓂᔅᑕᕆᔭᐅᔪᖅ 

ᐅᖃᐅᓯᓕᕆᓂᕐᒧᑦ ᐱᓇᓱᐊᕈᓯᐅᓚᐅᖅᑐᒥ 

ᐅᖃᓚᐅᕐᖓᑦ 14-ᑐᐊᒡᒎᖅ ᐅᖃᐅᓯᓕᕆᓂᕐᒧᑦ 

ᐃᓕᓴᑎᑕᐅᒍᓐᓇᓂᕐᖓᑕ ᓄᕙᓐᓇᕐᔪᐊᖅ 

ᐱᔾᔪᑕᐅᓪᓗᓂ.  

 

ᐱᔭᕆᐊᑐᐃᓐᓇᕋᓗᐊᖅᑎᑎᓪᓗᒍ ᓄᕙᓐᓇᕐᔪᐊᕐᒧᑦ 

ᐱᔭᕆᐊᑐᓂᖅᓴᕈᖅᑎᑕᐅᓯᒪᒻᒪᑦ. 

ᖃᐅᔨᒪᔭᐅᒐᓱᖃᑦᑕᖅᑳ ᖃᑦᑎᑦ 

ᐱᖃᑕᐅᖃᑦᑕᕐᒪᖔᑕ ᐃᓕᓐᓂᐊᖅᑐᑦ ᐊᒻᒪᓗ ᖃᓄᖅ 

ᐃᖅᑲᓇᐃᔭᖅᑏᑦ ᐱᖃᑕᐅᒍᒪᑉᐸᑕ 

ᐱᖃᑕᐅᓕᕈᓐᓇᖅᑲᑦ ᐊᒻᒪᓗ ᖃᐅᔨᒪᑦᑎᐊᖅᑐᑦ 

ᐃᖅᑲᓇᐃᔭᖅᑎᖏᓐᓄᑦ ᐅᖃᐅᓯᓕᕆᓂᕐᒥᒃ 

ᐃᓕᓴᑎᑕᐅᒍᓐᓇᕐᖓᑕ? ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᒪᒥᐊᓇᖅ ᐃᒃᓯᕙᐅᑖᖅ. ᐱᓕᕆᕖᑦ ᐅᖃᐅᓯᕐᒥᒃ 

ᐃᓕᓴᑎᑦᑎᓂᖏᑦ ᐱᓪᓗᒋᑦ, 

ᑲᔪᖏᖅᓴᐃᒐᓱᖃᑦᑕᖅᑐᒍᑦ ᐃᖅᑲᓇᐃᔭᖅᑏᑦ 

ᖃᐅᔨᒃᑲᖅᑕᐅᑎᑕᐅᖃᑦᑕᖅᑐᑎᒍ 

ᐊᒥᓲᓂᖅᓴᐅᖁᓪᓗᒋᑦ.  

 

ᑕᐃᒃᑯᐊᓕ ᑐᓵᔨᐅᒧᑦ ᑐᕌᖓᔪᐃᑦ 

ᑐᑭᑖᖅᑎᑕᐅᓂᖏᓐᓄᑦ ᑐᕌᖓᔪᐃᑦ. 

ᑭᓪᓕᓯᓂᐊᖅᑕᐅᒍᓐᓇᕋᔭᖅᑐᓴᐅᒻᒥᔫᒐᓗᑦ ᖃᑦᑎᑦ 

ᐃᓄᑦᑎᑑᓕᖅᑎᑎᔾᔪᑎᓂᑦ ᐊᑐᖃᑦᑕᕐᒪᖔᑕ. 

ᑭᓇᑐᐃᓐᓇᖅ ᐊᑐᕈᓐᓇᓕᕐᖓᑦ ᖃᕆᓴᐅᔭᒃᑯᑦ 

ᐅᖄᓚᐅᑎᕋᓛᒃᑯᓘᓐᓃᑦ. ᐅᑎᕐᕕᒋᒋᐊᖃᕐᓂᐊᑕᒃᑲ 

ᑲᑎᒪᔨᕋᓛᑦ, ᖃᐅᔨᒋᐊᓚᐅᕐᓗᒍ ᑕᒪᓐᓇ 

ᑭᓪᓕᓯᓂᐊᖅᑕᐅᓯᒪᒻᒪᖔᑕ, ᓈᓴᖅᑕᐅᓯᒪᒻᒪᖔᑕ.  

 

ᖃᐅᔨᒪᒐᓗᐊᖅᑐᖓ, ᐅᐊᑦᑎᐊᕈᐊᐃ. 

ᒪᐃᑯᕋᓵᕝᑦᑯᑎᒍᑦ ᐃᓄᑦᑎᑑᓕᕐᑎᑎᔾᔪᑏᑦ 

ᐃᓕᖅᑯᓯᓕᕆᔨᒃᑯᓐᓄᑦ, ᐃᑦᑕᕐᓂᓴᓕᕆᔨᒃᑯᓐᓄᑦ, 

ᒪᐃᑯᕋᓵᕝᑦᑯᓐᓄᑦ ᓴᓇᔭᒥᓃᑦ ᐱᖓᓲᓕᖅᑲᖓᒻᒪᑦ 

ᐃᓚᖃᖅᑐᑏᒃ ᑎᑎᕋᖅᓯᒪᔪᑦ ᐅᖃᓕᒫᕋᔅᓴᐅᑕᖅᑯᐃᑦ 

ᐃᓄᑦᑎᑐᑦ ᐊᒻᒪ ᖃᓄᐃᑦᑐᓂᒃ ᐅᖃᐅᓯᓕᕆᔾᔪᑎᓂᒃ 

ᐊᑐᕐᓂᐊᕐᒪᖔᑕ ᐊᒻᒪᓗ ᐱᕙᓪᓕᐊᑎᑦᑎᒍᑎᔅᓴᐃᑦ 

ᐃᓄᐃᓐᓇᖅᑐᑦ ᐃᓄᑦᑎᑐᓪᓗ ᐱᑕᖃᕆᓪᓗᑎᒃ. 

 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᖁᔭᓕᒍᒪᔭᕋ 

ᑖᔅᓱᒥᖓ ᓴᖅᑭᔮᖅᑎᑦᑎᐊᕈᓐᓇᕋᑖᓚᐅᕐᖓᑦ. ᐊᒻᒪ 

ᐃᓕᓴᐃᔨᓂᒃ ᐱᓕᕆᖃᑎᖃᖅᑐᐃᒡᒎᖅ, ᐃᓕᓴᕕᓐᓂ 

ᐊᑐᖅᑕᐅᖃᑦᑕᕈᓐᓇᓂᐊᕐᖓᑕ ᐃᓪᓗᕈᓯᕐᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᐄ, ᑕᐃᒃᑯᐊ 

ᐅᖃᐅᓯᕆᓛᕐᓂᐊᕐᓂᕋᕋᑖᖅᑕᑎᑦ  

ᓂᕆᐅᒋᑐᐃᓐᓇᕐᓂᐊᓕᖅᑲᕗᑦ. J−6, 

ᖃᕆᓴᐅᔭᓕᕆᓂᕐᒦᑦᑐᒍᑦ ᓱᓕ. $44,756,000 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

J-7, ᐱᖁᑎᕐᔪᐊᑦ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓐᓄᓴᒃᑯᑦ 

ᒥᓂᔅᑕ, ᐱᓕᕆᔨᑎᓪᓗ. ᖁᕕᐊᓇᖅᑯᖅ 

ᑕᑯᒃᑲᓐᓂᕈᓐᓇᕋᒃᑭᑦ. ᐊᑕᐅᓯᐅᖏᑦᑐᒥᒃ 

ᐊᐱᖅᑯᑎᔅᓴᖃᕐᓂᐊᕋᒪ. 

 

ᓯᕗᓪᓕᖅᐹᖅ ᐊᐱᖅᑯᑎᒐ ᐱᔾᔪᑎᖃᕐᓂᐊᖅᑐᖅ 

ᖃᕆᓴᐅᔭᓕᕆᔨᓕᕈᓘᔭᕐᓄᓄᑯᐊ. ᒪᑯᓂᖓ 

ᖃᐅᔨᒪᔭᐅᒋᐊᓕᓐᓂᒃ, ᐸᕐᓇᑕᐅᒋᐊᓕᕐᓂᒃ 

ᑲᒪᔨᐅᓲᖑᒻᒪᑕ ᐊᑭᑐᔪᖅᑐᖅᑐᓂᒃ. ᖃᐅᔨᒍᒪᕋᑖᕋᒪ, 

ᒥᓂᔅᑐᖃᐃ ᖃᐃᑦᑎᒍᓐᓇᖅᑲ ᑲᑎᒪᔨᕋᓛᓄᑦ, 

ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᐃᖅᑲᓇᐃᔭᖅᑎᖏᑦ 

ᖃᓄᐃᓕᖓᓕᕐᒪᖔᑕ ᑕᕝᕙᓂ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ, ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐱᔨᑦᑎᕋᖅᑏᑦᑕᐅᖅ 

ᖃᓄᖅ ᓴᓇᔭᐅᒋᐊᖃᕐᒪᖔᑕ., ᒪᕐᕉᒃ, ᕼᐃ, ᐱᖓᓱᑦ 

ᐃᓄᓖᑦ ᐊᑕᐅᓯᖅ ᐃᓐᓄᖅᑕᐅᓯᒪᓐᖏᑦᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, 

ᖁᔭᓐᓇᒦᒃᑕᐅᖅ ᒥᓂᔅᑐ ᑭᐅᒐᕕᖓ. 

ᓇᓗᓇᐃᖅᓯᒍᓐᓇᕆᕖᑦ ᑲᑎᒪᔨᕋᓛᓅᑦ, ᑕᕝᕙᓂ 

ᐊᑭᑐᔪᖅᑐᖅᑐᕈᑎᓕᕆᔨᓂ ᖃᑦᑎᐅᒻᒪᖔᑕᓕ 

ᐃᖅᑲᓇᐃᔭᖅᑎᖏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. 15 

ᐃᖅᑲᓇᐃᔮᑦ ᐊᑭᑐᔪᖅᑐᓕᕆᔩᑦ, ᐱᖓᓲᔪᖅᑐᑦ 

ᐃᓐᓄᑦᑕᐅᖅᓱᒪᓐᖏᑦᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑐ. ᓅᒋᐊᕐᓗᖓ, ᑭᖑᓪᓕᕐᒧᑦ 

ᐊᐱᖅᑯᑎᓐᓄᑦ. ᐊᕐᕌᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓴᖅᑭᔅᓯᓚᐅᖅᓯᒪᒻᒪᑕ 

ᑮᓇᐅᔭᓕᐅᕋᓱᑦᑎᐅᔪᓄᑦ, ᑭᒃᑐᐃᓐᓇᓄᓪᓗ, 

ᖃᐅᒪᖃᑦᑎᑦᑎᓂᕐᒧᑦ ᐊᑐᐊᒐᖏᓐᓂᒃ. ᓄᓇᕘ 

ᒐᕙᒪᖓᓕ ᓱᑯᑦᑎᐊᓃᒃᑲᔭᖅᑲ? ᑕᕝᕘᓇ 

ᐆᒻᒪᖅᑯᑎᓕᐅᖅᑎᐅᖃᑕᐅᔪᓐᓇᕆᕙᖃᐃ ᒐᕙᒪ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ, 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᓪᓚᕆᓐᖏᑦᑐᖓ 

ᑕᐃᒪᐃᒍᓐᓇᕐᒪᖔᑦᑕ. ᖃᐅᔨᒋᐊᖅᑳᕆᐊᖃᕋᔭᖅᑕᕋ 

ᑖᓐᓇ ᐊᐱᖅᑯᑎ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑐ. ᑖᓐᓇ ᐅᐊᑦᑎᐊᕈᒃᑲᓐᓂᖅ 

ᖃᐅᔨᒋᐊᓛᓕᖅᑲᕋ ᐃᓕᓐᓄᑦ, ᖁᓪᓕᑯᓪᓗ 

ᒥᓂᔅᑐᖓᓄᑦ.  

 

ᑭᖑᓪᓕᖅ ᐊᐱᖅᑯᑎᒐ ᐱᔾᔪᑎᖃᓐᖑᓱᓕᕐᒥᔪᖅ, 

ᐆᒻᒪᖅᑯᑏᑦ ᐊᐅᓚᑕᐅᓂᖏᑕ 

ᑮᓇᐅᔭᖃᕐᕕᒋᕙᑦᑕᖓᓂᒃ. ᒫᓐᓇ $43 ᒥᓕᐊᓃᒻᒪᑕ 

ᐊᐅᓚᒍᑎᖏᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᕐᕌᒍᑕᒫᖅᓯᐅᑎᖏᑦ ᒫᓐᓇᓕᓴᐅᓛᑦ ᑕᑯᓪᓗᒋᑦ, 

ᓄᓇᕘ ᒐᕙᒪᖓ ᐊᑭᓖᔪᒥᓂᐅᒻᒪᑦ $32 ᒥᓕᐊᓂᒃ 

ᐅᒻᒪᖅᑯᑎᓄᑦ, ᖃᐅᒪᒧᑦ. ᖃᐅᔨᒍᒪᔪᖓ ᖃᓄᑎᒋ, 

ᐊᖏᔪᖅᑳᒡᒍᑏᑦ ᖃᐅᔨᒪᒐᓱᐊᖃᑦᑕᖅᑲᑦ 

ᐆᒻᒪᖅᑯᑎᓂᒃ ᐊᑐᕐᓂᕆᖃᑦᑕᖅᑕᖏᓐᓂᒃ ᒐᕙᒪᑦᑕ  

ᐅᕝᕙᓘᓐᓃᑦ ᐊᑐᖅᑐᐊᖅᑕᖏᓐᓂᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᖏᒃᑯᕕᑦ 

ᑐᖏᓕᕋ ᑭᐅᖁᔭᕋᓗᐊᕋ ᐊᐱᖅᑯᒻᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓰᓕ 

ᑲᔪᓯᒋᑦ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ ᐊᐱᕆᖕᒪᑦ. ᓄᓇᕘ 

ᒐᕙᒪᖓ ᐊᑐᖅᑐᐊᖃᑦᑕᖅᑐᖅ 

ᐊᐅᓚᑦᑎᖃᑦᑕᖅᑐᓂᓗ $565,000 ᑭᑉᐹᕆᑦᑐᓂᒃ 

ᐆᑦᑑᑎᓕᓐᓂᒃ ᐃᓪᓗᓂᒃ, ᓄᓇᕘ ᒐᕙᒪᖓᑕ 

ᐊᐅᓚᑦᑎᕕᐅᔪᓂᒃ, ᒐᕙᒪᖓᓂ ᐊᐅᓚᑦᑎᕕᐅᔪᓂᒃ, 

ᐊᒻᒪ ᐱᒃᑯᕕᕈᓘᔭᕐᓂᒃ. ᐆᒻᒪᖅᑯᑎᓂᒃ 

ᐊᐅᓚᑦᑎᓂᕐᒧᑦ ᐱᓕᕆᓂᐅᔪᖅ 

ᐅᖃᐅᓯᕆᒐᒐᔭᖅᑕᒥᓂᖅᐳᑦ 

ᐊᑭᑐᔪᖅᑐᔅᓴᓕᕆᑎᓪᓗᑕ. ᐃᓚᒋᔭᐅᔪᖅ 

ᐆᑦᑑᑎᒋᔭᔅᓴᐅᔪᖅ ᐋᖅᑭᔅᓯᒪᔭᕗᑦ ᐆᒻᒪᖅᑯᑎᓂᒃ 

ᐊᑐᓗᐊᑦᑕᐃᓕᒪᓂᕐᒧᑦ ᑲᒪᔾᔪᑎᒋᔭᐅᒐᓱᑦᑐᖅ. 

 

ᐊᐅᓚᑕᐅᓂᖏᓪᓖ ᐆᒻᒪᖅᑯᑏᑦ ᐱᓪᓗᒋᑦ 

ᐊᑭᓖᖃᑦᑕᖅᑐᒍᑦ ᖃᐅᒪᒧᑦ, ᖁᓪᓕᒃᑯᓐᓄᑦ ᐊᒻᒪ 

ᐅᖅᓱᐊᓗᓐᓄᓗᑦᑕᐅᖅ ᓄᓇᕘ ᒐᕙᒪᒃᑯᖏᑕ 

ᐅᖅᓱᐊᓗᑦᑐᕐᓂᖏᓐᓂᒃ ᐊᑭᓖᕙᒻᒥᔪᒍᑦ. 

ᖃᐅᔨᒪᔭᐅᒐᓱᓐᓂᖓ ᑕᒪᒃᑯᐊ ᒪᓕᑦᑕᐅᖃᑦᑕᖅᑐᐃᑦ 

ᑐᔅᓯᕋᐅᑎᓕᐅᓕᕋᐃᒻᒪᑕ ᑮᓇᐅᔭᓂᒃ. ᐊᕐᕌᒍᓂᒃ 

ᐊᒡᒋᖅᑐᓂᒃ ᑐᔅᓯᕋᐅᑎᓕᐅᓕᕋᐃᒻᒪᑕ 

ᒪᓕᑦᑕᐅᖃᑦᑕᖅᑐᑦ. ᖁᕝᕙᕆᐊᖅᑕᐅᓂᐊᖅᑲᑕ 

ᐆᒻᒪᖅᑯᑏᑦ ᐊᑭᖏᑦ ᑕᕝᕙᓂ 

ᖃᐅᔨᒪᔭᐅᒐᓱᐊᖏᓐᓇᖃᑦᑕᖅᑐᑦ ᐊᕐᕌᒎ ᐃᓗᐊᓂ 

ᑎᔅᓴᒪᐃᕋᖅᑎᑕᐅᓪᓗᑎᒃ ᖃᐅᔨᓴᖅᑕᐅᓪᓗᑎᒃ. ᐊᒻᒪ 

ᓯᕗᓂᕆᓛᖅᑕᑎᓐᓂ ᖃᓄᐃᓕᕙᓪᓕᐊᓂᐊᕐᒪᖔᑕ 

ᖃᐅᔨᒪᔭᐅᒐᓱᐊᖃᑦᑕᑐᐃᑦ ᐊᑭᑦᑐᑲᓪᓚᖁᓇᒋᑦ. 

ᐊᔾᔨᐸᓗᖓᓂᒃ ᐋᖅᑭᑦᑎᕆᓯᒪᒻᒥᔪᒍᑦ, ᕼᐊᒻᓚᐃᑦ 

ᐅᒻᒪᖅᑯᑎᓂᑦ ᐊᑐᖃᑦᑕᕐᓂᖏᓐᓄᑦ ᑐᕌᖓᔪᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃᑕᐅᖅ, ᒥᔅᑐ ᓰᓕ ᑭᐅᒐᕕᑦ. 

ᑭᖑᓪᓕᖅᐹᖑᓐᖑᓱᓕᖅᑐᕐᖑᓇ ᐊᐱᖅᑯᑎᓐᓂᒃ. 

ᐊᐱᖅᑯᑎᒋᖃᑦᑕᖅᓯᒪᒻᒥᔭᕋ, 

ᐊᐅᓚᒍᑎᔅᓴᓕᕆᑎᓪᓗᑕ. 

 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ, 

ᐱᖃᑕᐅᓪᓚᕆᖃᑦᑕᕐᖓᑕ ᐊᑭᑐᔪᖅᑐᕈᑎᔅᓴᓂᒃ 

ᐸᕐᓇᖅᑐᖃᖅᑎᓪᓗᒍ ᐱᕙᓪᓕᐊᑎᑦᑎᔪᖃᖅᑎᓪᓗᒍᓗ, 

ᐃᑲᔪᖅᓰᓪᓗᑎᒃ ᐱᓕᕆᕕᐅᖃᑎᒥᓂᒃ. 

ᓄᓇᕘ ᒐᕙᒪᖓᓕ ᑕᐃᒪ $30 ᒥᓕᐊᓐᓂᒃ ᖃᐅᒪᒧᑦ 

ᐊᑭᓖᖃᑦᑕᕐᖔᑦ. ᑖᓐᓇ ᐱᓕᕆᕕᐅᔪᖅ, ᐊᑭᖏᓐᓂᒃ 

ᖃᐅᔨᓴᕆᐊᖅᓯᒪᕙ? ᓄᑖᓂᒃ ᐊᑭᑐᔪᓂᒃ 

ᓴᓇᔪᖃᕐᓂᐊᓕᕋᐃᒻᒪᑦ, ᐃᓱᒪᒋᒋᐊᕐᓗᒋᑦ 

ᐊᐅᓚᒍᑎᔅᓴᕆᒋᐊᖃᓛᖅᑕᖏᑦ, 

ᐋᖅᑭᐅᒪᒍᑎᔅᓴᕆᒋᐊᖃᓛᖅᑕᖏᑦ. ᑕᒪᒃᑯᐊ ᓄᑖᑦ 

ᐊᑭᑐᔪᖅᑐᖅᑐᐃᑦ ᐊᓯᖔᖏᓐᓂᒃ 

ᐆᒻᒪᖅᑯᑎᓕᐅᕈᑎᔅᓴᓂᒃ 

ᓴᖅᑭᔅᓯᒍᑕᐅᑲᓪᓚᑐᐃᓐᓇᕆᐊᖃᕐᖓᑖ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᓂᑕ, 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓱᒪᔅᓴᔅᓯᐅᕈᑎᒋᔭᐅᓂᖅᓴᐅᔫᔮᖃᑦᑕᖅᑐᐃᑦ 

ᓯᕿᓂᕐᒧᑦ ᐊᓄᕆᒧᓪᓗ 

ᐆᒻᒪᖅᑯᑎᓕᐊᖑᔪᓐᓇᖅᑐᐃᑦ, ᓴᓇᔭᐅᓂᖏᓐᓄᑦ 

ᐃᓱᒪᒋᔭᐅᒋᐊᖅᓯᒪᔫᔮᖃᑦᑕᖅᑐᐃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫ? ᒥᔅᑐ 

ᒪᓕᑭ ᑭᖑᓪᓕᐅᓕᕐᒥᔪᖅ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ ᐊᒻᒪ 

ᐱᓕᕆᔨᑎᑦ. ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

(ᑐᓵᔨᑎᒍᑦ) ᐃᑲᔪᖅᓰᖃᑦᑕᕐᓂᖅ, 

ᐃᑲᔪᖅᓰᖃᑦᑕᕐᓂᖅ, ᐊᖏᓪᓕᕆᐊᕆᓂᖅ 

ᐅᕝᕙᓘᓐᓃᑦ ᓴᓇᒋᐊᖅᓯᓂᖅ 

ᐸᖅᑭᑦᑎᕕᐅᔭᕇᖅᑐᓂᒃ ᓄᓇᕘᒥ ᐃᓄᓐᓂᒃ 

ᐸᖅᑭᑦᑎᕕᐅᔪᓂᒃ (ᑐᓵᔨᒃᑰᕈᓐᓃᖅᑐᖅ) ᑖᑉᑯᐊ 

ᓇᓃᑦᑐᑦ ᓄᓇᓖᑦ ᑖᒃᑯᐊ ᓄᑖᖑᕋᓱᑦᑕᐅᔪᒪᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ, 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᓂᐊᖅᑐᖅ ᑖᓐᓇ. 

ᐃᑲᔪᖅᑐᕋᓱᐊᕋᑦᑎᒍᑦ ᑖᒃᑯᐊ ᐊᔾᔨᒌᖏᑦᑐᑦ 

ᐱᓕᕆᕕᐅᔪᐃᑦ ᓯᕗᓪᓕᐅᑎᒐᓱᐊᖅᑕᖏᓐᓂᑦ 

ᑖᒃᑯᐊᓗ ᐊᑭᑐᔪᖅᑐᕈᑏᑦ ᐃᓚᒋᒡᓗᓂᒋᑦ.  

 

ᐃᒻᒪᖄ, ᓲᕐᓗ ᐃᓚᖏᑦ ᓄᓇᓖᑦ 

ᐃᓪᓗᕐᔪᐊᖁᑎᖃᐅᕈᑎᓘᓐᓃᑦ ᑕᒪᒃᑯᓇᖓᑦ 

ᐃᓐᓇᐅᓯᕕᑕᖃᕈᑎᒃ ᐅᕝᕙᓘᓐᓃᑦ 

ᐋᖅᑭᒋᐊᖅᑕᐅᒍᓐᓇᖅᑐᒥᒃ ᐱᑕᖃᕐᓂᖅᐸᑦ, 

ᐃᑲᔪᖅᑐᖃᑦᑕᖅᑕᕗᑦ ᑕᒪᒃᑯᐊ 

ᐸᕐᓇᑕᐅᒋᐊᖃᕆᐊᖃᕋᔭᖅᑎᓪᓗᒋᑦ ᐅᕝᕙᓘᓐᓃᑦ 

ᐋᖅᑭᒋᐊᖅᑕᐅᒋᐊᖃᑐᐊᕈᑎᒃ ᖃᓄᑎᒋ ᑮᓇᐅᔭᓂᒃ 

ᐊᑐᕆᐊᖃᕋᔭᕐᒪᖔᑕ ᑕᐃᒪᓐᓇ, ᑖᓐᓇ 

ᐅᖃᐅᓯᖃᖅᑐᖅ ᐃᒃᓯᕙᐅᑖᖅ,  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒥᒃ 

ᒥᓂᔅᑕ ᑭᐅᔪᓐᓇᕋᕕᑦ. ᑖᓐᓇ ᐱᖃᑖ 

ᐊᐱᖅᑯᑎᒋᔪᒪᓕᕐᒥᔭᕋ, (ᑐᓵᔨᑎᒎᓕᖅᑐᖅ) 

ᐊᐅᓚᑦᓯᑦᓴᐃᓇᕐᓂᖅ ᑮᓇᐅᔭᖅᑐᕈᑎᑦᓴᓂᒃ 

ᐅᐊᔭᒨᖅᑐᓂᒃ ᖃᕆᑕᐅᔭᖅᓯᐅᑎᓂᑦ 

(ᑐᓵᔨᒃᑰᕈᓐᓃᖅᑐᖅ) ᑖᓐᓇ (ᑐᑭᓯᓇᖅᓯᑎᑕᐅᔪᖅ) 

ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ, 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑲᔪᓯᕙᓪᓕᐊᒍᑎᒋᔭᕗᑦ ᐊᒻᒪᓗ 

ᑕᐃᒃᑯᐊ ᑮᓇᐅᔭᐃᑦ ᐊᖏᓚᐅᖅᓴᕗᑦ 

ᐊᑭᑐᔪᖅᑐᕈᑎᓄᑦ ᑖᒃᑯᐊᖑᑎᒡᓗᒋᑦ 

ᓯᕗᒧᐊᑉᐸᓪᓕᐊᖏᓐᓇᖅᑐᖅ ᐊᒻᒪᓗ 

ᑐᓴᕋᑦᓴᖃᕈᒫᖅᑐᖓ ᑖᒻᓇ ᖃᓄᐃᓕᖓᓕᕐᒪᖔᑦ 

ᑐᓴᕋᑦᓴᐃᑦ ᓈᒻᒪᓯᑉᐸᑕ ᑐᓴᖅᑎᒍᒫᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑐ. (ᑐᓵᔨᑎᒍᑦ) 2022-2026-ᒧᑦ ᒪᑉᐱᒐᖓᓂ  

ᐊᕐᕌᒍᖏᓐᓂᑦ ᓯᕗᓕᐅᖅᑕᓯᓐᓂᒃ ᑲᔪᓯᑦᓯᐊᕐᓂᖅ 

ᖃᐅᔨᓴᕈᑎᓂᒡᓗ ᐊᑐᖅᑕᐅᕈᑕᐅᒐᔭᕐᓂᖏᑦ 

ᓄᓇᕗᒻᒥ, ᓄᓇᕗᒻᒥ ᐃᒡᓗᒧᑦ ᒪᓕᒐᐅᕙᑦᑐᓂᒃ ᐊᒻᒪ 

ᑲᓇᑕᒥ ᐃᑯᒻᒪᖅᑯᑎᓯᐅᑎᓄᑦ ᒪᓕᒐᕆᔭᐅᔪᒧᑦ. 

ᑭᓱᓪᓚᑦᑖᑦ ᑕᐃᒪ ᓇᓗᓇᐃᖅᑕᐅᔭᖅᑕᐅᓯᒪᕙᑦ 

ᑕᒪᒃᑯᐊ ᐱᓪᓗᒋᑦ? 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ, 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᑖᓐᓇ 

ᕿᒥᕐᕈᓂᕗᑦ ᖃᓄᖅ ᐊᑦᑐᖅᑕᐅᓂᖃᕋᔭᕐᒪᖔᑦ 

ᐊᖏᕈᑎᒋᒐᔭᕈᑦᑎᒍ ᑲᓇᑕᒥ ᒪᓕᒐᐅᕙᑦᑐᐃᑦ 

ᐃᒡᓗᒧᑦ, ᐆᑦᑑᑎᐅᔪᖅ ᐊᖏᕈᑕᐅᓯᒪᔪᖅ 

ᐃᓚᓕᐅᖅᑕᐅᓯᒪᔪᖅ ᓄᓇᕗᒥ. ᑖᒃᑯᐊ ᒪᓕᒋᐊᓖᑦ 

ᐋᖅᑭᑦᓯᒪᒍᓯᐅᒻᒪᑕ ᐃᖅᑯᒻᒪᖅᑯᑎᓯᐅᑎᓄᑦ 

ᒪᓕᒋᐊᓕᓐᓂᒃ, ᐊᒻᒪᓗ ᒪᓕᒐᕐᓄᑦ ᑭᑐᑦ ᐊᒻᒪ 

ᐊᑐᖅᑕᐅᓪᓚᑦᑖᕈᓐᓇᕋᓗᐊᕐᒪᖔᑕ ᓄᓇᕗᒻᒥ 

ᐃᒡᓗᓕᐅᖅᐸᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ 

ᐊᐱᖅᑯᑎᒃᓴᖃᒃᑲᓂᖅᑐᑎᑦ? 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, 

ᐊᐱᖅᑯᑎᒋᐊᒥᒃ ᓴᖅᑭᖅᑐᖄᓂᕐᒥᒻᒪᑦ. ᖁᔭᓐᓇᒦᒃ, 

ᒥᓂᔅᑕ ᑭᐅᔪᓐᓇᕋᖕᓂ ᑕᐃᓐᓇ ᐊᐱᖅᑯᑎᒋᓵᖅᑕᕋ.  

 

(ᑐᓵᔨᒃᑰᓕᖅᑐᖅ) ᖃᐅᔨᓴᕐᓂᖅ ᑕᒪᒃᑯᐊ ᐊᓯᐊᓄᑦ 

ᓴᓇᔾᔪᑎᐅᒍᓐᓇᖅᑰᖅᑐᓂᒃ, 

ᓴᓇᔭᐅᒍᓐᓇᖅᑰᖅᑐᓂᒡᓗ ᐊᑐᖅᑕᐅᓗᑎᒃ ᓄᓇᕗᒻᒥ. 

ᐃᑯᒻᒪᖅᑯᑎᓕᐅᖅᑑᓗᐊᖏᑦᑐᓂᒃ ᐊᒻᒪ ᓯᓚᒧᑦ 

ᓈᒻᒪᒐᓱᑦᑐᓂᒃ. (ᑐᓵᔨᒃᑰᕈᓐᓃᖅᑐᖅ) ᑖᓐᓇ  

ᑐᑭᓯᓐᓇᖅᓯᑎᒋᐊᒃᑲᓐᓂᕈᓐᓇᖅᐸᐅᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᕚᕐᔪᑲᐃᓐᓇᕋᒃᑯ 

ᐊᖑᒻᒪᓐᖏᑲᐃᓐᓇᕋᒃᑯ ᐊᐱᖅᑯᑏᑦ 

ᐊᐱᖅᓲᑎᒋᒃᑲᓐᓂᕈᒃ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 2024-25, 

3ᖓᓃᑦᑐᖅ, ᓯᕗᓪᓕᐅᑎᑕᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓈᕐᔪᒋᑦ.  

 

ᑖᓐᓇ ᓯᕗᓪᓕᐅᔾᔭᐅᔪᖅ ᐱᓕᕆᕝᕕᕗᑦ 

ᐊᔪᓐᖏᑦᑐᖁᑎᕗᑦ ᐅᖃᕈᓐᓇᑦᓯᐊᖁᓪᓗᒍ 

ᖃᐅᔨᓴᖅᑕᐅᓂᖓᓂᒃ ᑲᔪᓯᒍᓐᓇᕐᒪᖔᖓᓗ 

ᐊᔾᔨᒌᓐᖏᑦᑐᑦ ᓴᓇᔭᐅᒍᓐᓇᖅᑐᑦ ᐃᒡᓗᓄᑦ. 

ᓴᓇᔭᐅᒍᓐᓇᖅᑐᓂᓘᓐᓃᑦ ᓄᓇᕗᒻᒥ 

ᐊᒻᒪᖄᒃᑲᓐᓂᐊᒍᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᖃᐅᔨᓴᕈᑎᒋᔭᖓᑦ 

ᓴᖅᑮᖅᑕᖏᑦ ᖃᐅᔨᓴᕈᑎᒥᓃᓪᓗ ᐱᐊᓂᒃᓯᒪᓕᕈᑎᒃ 

ᐱᓕᕆᕝᕕᑦᑎᓐᓂ ᐃᓚᓕᐅᖅᑕᐅᒐᔭᕐᓂᖏᑕ 

ᐃᑯᒻᒪᖁᑎᑐᓗᐊᓐᖏᑦᑐᓂᒃ ᐊᒻᒪ ᓯᓚᒧᑦ 

ᓈᒻᒪᑦᓯᐊᕋᓱᑦᑐᓂᒃ. ᐅᕙᒍᑦ ᓯᓚᖓᓂᒃ ᓯᓚᐅᓪᓗ 

ᐊᓯᔾᔨᐸᓪᓕᐊᓂᖓᓄᑦ ᖃᓄᖅ 

ᐊᑦᑐᐃᓂᖃᕈᓐᓇᕐᓂᐊᕐᓂᖓᓂᒃ ᐊᒻᒪᓗ 

ᓴᓇᖃᑦᑕᖅᑕᕗᑦ ᖃᓄᖅ ᐱᐅᑎᒋᒐᔭᕐᒪᖔᑕ 

ᑕᐃᒪᐃᑉᐸᓪᓕᐊᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ 

ᓱᓕ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ 

ᒥᓂᔅᑕ ᓇᓗᓇᐃᖅᓯᖕᒪᑦ. ᑖᓐᓇ ᓴᑎᑭᑕᐅᔪᒪᔪᖅ 

ᓄᓇᓕᖕᓂ ᓇᓕᐊᖕᓂᒃ ᓴᖅᑭᑕᐅᓯᒪᓂᐊᖅᐸᑦ?  

ᐊᕕᒃᑐᖅᓯᒪᔪᓂ ᓄᓇᓕᕐᔪᐊᖑᓂᖅᓴᓂᒃ 

ᐅᕝᕙᓘᓐᓃᑦ ᓄᓇᓕᕋᓛᕐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒥᒃ, ᐃᒃᓯᕙᐅᑖᖅ. ᑖᓐᓇ ᐊᑕᐅᓯᕐᒧᑦ 

ᓄᓇᓕᖕᒧᑦ ᑐᕌᖓᓐᖏᑦᑐᖅ. ᑖᒃᑯᐊ ᑕᒪᐃᓐᓄᑦ 

ᓄᓇᓖᑦ ᐊᑭᑐᔪᖅᑐᕈᑎᓂᒃ ᓴᓇᔭᐅᕙᓪᓕᐊᔪᓂᒃ 

ᑐᕌᖓᔪᖅ ᑖᓐᓇ, ᐃᒃᓯᕙᐅᑖᖅ. ᑐᑭᓯᓇᕐᓂᖅᐸᑦ 

ᐊᒃᓱᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᒍᒪᑐᐃᓐᓇᖅᓱᒍ ᐊᐱᖅᑯᑎᒋᓵᖅᑕᖓᓂᒃ 

ᒥᔅᑕ ᒪᓕᑭᐅᑉ ᑭᐅᔾᔪᑎᐊᓄᓪᓗ ᒥᓂᔅᑕᐅᑉ 

ᐅᖃᖅᑲᐅᒻᒪᑦ ᐅᖃᐅᓯᖃᕈᒪᓛᕐᒪᑕᒎᖅ 

ᖃᕆᑕᐅᔭᕐᒧᑦ ᐅᐊᐃᔭᒨᖅᑐᓂᒃ 

ᖃᓄᐃᓕᖓᓕᕐᓂᖓᓂᒃ ᑭᐅᒻᒪᕆᖅᑰᖅᑲᐅᓐᖏᒻᒪᑦ 

ᑮᓇᐅᔭᐃᑦ ᐊᑐᖅᑕᐅᓯᒪᓐᖏᑎᓪᓗᒋᑦ ᓱᓕ 

ᑯᔪᓯᓇᔭᖅᑐᖅ? ᓇᓗᓇᐃᖅᓯᒍᑎᒋᓇᔭᖅᑕᖓ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᐅᓪᓕ 

ᑐᓴᖅᑎᑦᓯᓇᔭᖅᑐᖅ ᑲᑎᒪᔨᕋᓛᓂᒃ 

ᐊᐱᖅᑯᑎᐅᖅᑲᐅᔫᑉ ᓯᕗᓂᐊᓄᑦ ᐃᒻᒪᖄ ᒥᔅᑕ 

ᔪᐊᓇᓯᐅᑉ ᓇᓗᓇᐃᑦᓯᐊᕆᐊᒃᑲᓐᓂᕐᓕᐅᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ, ᑲᑎᒪᔨᕋᓛᓪᓗ. 

ᐅᖃᕋᓱᖅᑲᐅᕗᖓ ᓇᓗᓇᐃᖅᓯᒍᒫᖅᑐᒍᑦ 

ᖃᕆᑕᐅᔭᕐᒧᑦ ᐅᐊᐃᔭᒨᖅᑐᓂᒃ 

ᐊᖏᕈᑎᒋᓚᐅᖅᓯᒪᔭᑦᑎᓐᓂᒃ ᐊᑭᑐᔫᑎᓄᑦ. 

ᓇᓗᓇᐃᖅᓯᒋᐊᕈᑎᒋᑐᐃᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑐᑭᓯᑉᓗᖓ ᓇᓗᓇᐃᑦᑎᐊᕋᕕᐅᓪᓗ ᖁᔭᓐᓇᒦᒃ.  

 

ᐃᒃᓯᕙᐅᑕᖅ, ᐅᑎᕐᕕᖃᕈᒪᑉᓗᖓ 

ᓯᕗᓪᓕᐅᔾᔭᐅᓯᒪᔫᑉ ᐃᓚᖓᓄᑦ 2022-2023ᒥ ᐊᒻᒪ 

2023-24, 2024-25, 25-26 ᐊᕐᕌᒍᖏᑦ. ᒐᕙᒪᒃᑯᑦ 

ᑐᐊᕕᖅᑎᓲᒥᒃ ᐊᕕᒃᑐᖅᓯᒪᔪᓂᒃ ᐃᓐᓇᒃᑯᕕᐅᔪᓂᒃ 

ᓄᓇᕗᒻᒥᐅᓂᒃ ᑭᓐᖑᖅᑕᐅᔪᓂᒃ ᐊᖑᒻᒪᑦᑎᐊᖅᑐᓂᒃ. 

ᐄ, ᑐᑭᓯᓇᑦᓯᐊᖅᑑᒐᓗᐊᖅ. ᒥᓂᔅᑕ 

ᐅᖃᑦᓯᐊᕆᐊᒃᑲᓐᓂᕈᓐᓇᖅᐸᖅ ᐃᑲᔪᖅᑐᐃᓂᖅ 

ᑮᓇᐅᔭᖅᑐᕈᑎᒃᑲᓐᓂᖃᕐᓂᐊᖅᐱᑕ ᐅᕝᕙᓗ ᑕᒪᒃᑯᐊ 

ᐊᓂᒎᑎᓯᒪᓛᕋᑦᑎᒍᑦ ᑎᑭᓴᐃᕝᕕᒋᕙᑦᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᐊᔾᔭᐅᔪᖅ ᑖᓐᓇ 

ᐃᑲᔪᖅᑐᐃᒐᔭᕐᓂᑦᑎᓐᓂᒃ. ᐊᓯᖏᑦ ᒐᕙᒪᒃᑯᓐᓂ 

ᑎᒥᖁᑎᐅᔪᓂᒃ ᓯᕗᒧᐊᕈᑎᒋᓇᓱᐊᖅᑐᓂᒃ 

ᓯᕗᓪᓕᐅᔾᔭᒥᓂᑦᑕᐅᖅ. ᐱᓕᕆᖃᑎᖃᖅᐊᓪᓕᐊᔪᒍᑦ 

ᐊᔾᔨᒌᓐᖏᑦᑐᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ. 

ᒪᒐᓱᒃᑐᑎᒃ ᐊᖏᕈᑎᒋᓚᐅᖅᑕᑎᓐᓂᒃ 

ᐱᓕᕆᐊᒃᓴᕆᓛᕆᒍᒪᔭᑦᑎᓐᓄᑦ ᐃᓱᐊᖅᐸᓪᓗ ᐊᒻᒪᓗ 

ᑭᓱ ᐱᓕᕆᐊᒃᓴᐃᑦ ᓯᕗᒧᕋᓱᑦᑕᕗᑦ. ᓇᐅᒃᑯᑦ 

ᕿᓚᒥᐅᔾᔫᒥᒋᓂᐊᖅᑐᒃᑯᑦ ᐊᒥᓲᕗᑦ ᑕᕝᕙ ᑕᕝᕗᖓ 

ᐃᖁᓕᖃᓯᐅᑎᓯᒪᔪᑦ ᑭᓯᐊᓂ ᑕᒪᓐᓇ 

ᓯᕗᓪᓕᐅᔾᔭᐅᔪᖅ ᐃᑲᔪᖅᑐᖅᑕᑉᑎᓐᓄᑦ 

ᐱᓕᕆᕝᕕᑦᑎᓐᓂ. ᓯᕗᓪᓕᐅᔾᔭᐅᔪᓪᓗ ᑭᑑᒻᒪᖔᑦ 

ᖃᓄᕐᓗ ᑲᔪᓯᒍᓐᓇᕐᒪᖔᑦ ᐃᑲᔪᖅᑐᐃᒐᓱᑉᐸᒃᑲᑉᑕ 

ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᓕᕆᐊᒃᓴᑎᓐᓄᑦ 

ᑲᑐᔾᔨᖃᑎᒌᕗᑦ ᐋᖅᑭᒃᓯᒪᔪᓂᒃ. ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ, ᒥᓂᔅᑕᒧᑦᑕᐅᖅ ᐱᓇᓱᐊᕈᓯᐅᔪᒥ 

ᓴᖅᑭᔪᒻᒥᒐᒃᑯ ᓲᕐᓗ ᐸᕐᓇᐅᑎ ᑎᑎᕌᓂᒃᓯᒪᔪᖅ 

ᓇᓗᓇᐃᖅᑕᐅᒃᑲᓐᓂᑐᐃᓐᓇᖅᓱᑎᒃ. ᐄ, ᑕᒪᒃᑯᐊ 

ᓇᓗᓇᐃᖅᓯᒋᐊᖃᕋᓗᐊᖅᑐᒍᑦ ᐱᓕᕆᐊᒃᓴᕆᔭᐅᔪᒥᒃ 

ᑭᓯᐊᓂ ᑖᒃᑯᐊ ᒐᕙᒪᒃᑯᑦ ᐱᔨᑦᓯᖅᑐᓕᕆᔨᒃᑯᖏᑦ 

ᑕᒪᐃᓐᓂᓕᒫᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ 

ᐃᑲᔪᖅᑐᐃᕙᖕᒪᑕ. ᓲᕐᓗ ᐃᓕᓐᓂᐊᕐᕕᖕᓂᒃ ᑭᓯᐊᓂ 

ᑭᑐᑦ ᓇᓗᓇᕈᓗᓕᕌᖓᑦ ᓇᓕᐊᓐᓄᑦ ᑭᑐᓄᑦ 

ᑕᒪᒃᑯᐊ ᓴᖅᑭᓯᓲᖑᒻᒪᑕ. ᑖᔅᓱᒧᖓ 

ᐊᐱᖅᑯᑕᐅᓪᓗᐊᓐᖏᑦᑑᒐᓗᐊᒧᑦ ᐱᓕᕆᕝᕕᐅᔪᒧᑦ. 

 

ᑕᒪᒃᑯᐊ ᒥᓂᔅᑕᐅᕝᕕᐅᔪᓕᒫᓄᑦ 

ᑭᓐᖑᖅᑕᓕᒫᖏᓐᓄᑦ ᓴᓇᒋᐊᓕᓐᓂᒃ 

ᑕᕝᕙᓃᖃᓯᐅᑎᔭᐅᓕᖅᑎᓪᓗᒍᓗ 

ᓇᓗᓇᖅᓯᒍᑕᐅᖃᑦᑕᕐᒪᑦ ᐊᒻᒪ ᑭᒃᑯᓕᒫᓄᑦ 

ᓇᓗᓇᖅᓯᒍᑕᐅᖃᑦᑕᖅᓱᓂ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐃᓱᒪᒋᔭᒃᑯᓪᓕ ᑐᐊᕕᖅᓯᔾᔫᒥᓂᖅ 

ᓲᕐᓗ ᑮᓇᐅᔭᓂᒃ ᐊᑐᕐᕕᒋᓵᓕᖅᓱᒍ 

ᑐᐊᕕᓱᐊᓵᓕᖅᓱᑎᒃ ᐊᕕᒃᑐᖅᓯᒪᔪᓂ ᐃᓐᓇᒃᑯᕕᐅᔪᑦ 

ᑲᑐᔾᔨᖃᑎᒌᕘᒦᑦᑐᒧᑦ ᐱᔭᐅᓯᒪᒻᒪᑦ. ᐄ, ᒐᕙᒪᒃᑯᑦ 

ᐅᖃᖅᓯᒪᔫᒐᓗᐊᑦ ᐃᓪᓗᑭᒃᓴᕐᓂᕋᑦᑕ ᑭᓯᐊᓂ 

ᐃᒡᓗᓕᕆᔨᐅᓪᓗᐊᑕᓐᖏᓐᓇᔅᓯ ᑕᕝᕙᓃᓐᖏᖦᖢᓯᓗ. 

 

ᑕᐃᒪᐃᒻᒪᑦ ᑐᐊᕕᖅᓯᐊᕆᔾᔫᒥᖃᕐᓂᖅ 

ᐃᓚᐃᓐᓇᑯᓗᐊ ᑲᑐᔾᔨᖃᑎᒍᒻᒦᑦᑐᒥᒃ ᐃᒡᓗᓕᕆᓂᖅ  

ᓱᒻᒪᑭᐊᖅ ᑕᕝᕙᓃᓐᓇᔭᖅᐸ? 1,000−ᓂᒃ 

ᐃᒡᓗᓕᐅᕈᒪᓂᕋᐃᓯᒪᔫᖃᑦᑕᕐᒪᑦ ᐅᑭᐅᑦ ᐱᖓᓱᑦ 

ᓇᑉᐸᖓᓄᓪᓗ ᑐᐊᕕᕐᓇᖅᑐᖁᑎᒋᔭᐅᖅᑰᔨᓐᖏᔅᓱᓂ 

ᐃᓐᓇᒃᑯᕕᐅᑦ ᓴᓂᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓄᑖᒥᖅᑲᐃ ᐸᕐᓇᒍᑏᑦ 

ᓴᖅᑭᖅᓯᒪᕙᓪᓕᐊᔭᕗᑦ ᐱᓕᕆᖃᑎᖃᖅᐸᓪᓕᐊᒐᑦᑕ 

ᐱᓕᕆᕝᕕᐅᔪᓂᒃ ᐊᓯᑦᑎᓐᓂᒃ. ᑕᒪᓐᓇ ᓱᓕ 

ᐊᔭᐅᖅᑐᐃᓐᓇᖅᑕᕗᑦ ᓯᕗᓪᓕᐅᔾᔫᒥᒐᓱᒃᖢᑕ 

ᓇᐅᒃᑯᑦ ᐱᓕᕆᔪᓐᓇᕐᒪᖔᑕ, ᖃᓄᐃᑦᑐᒥᒡᓗ 

ᐱᓕᕆᒻᒪᖔᑦᑕ. ᐊᐱᖅᑯᑎᐅᖃᑦᑕᖅᓯᒪᒻᒪᑕᓗ 

ᐊᑭᑐᓂᖏᑦ ᓴᓇᒋᐊᖃᖅᐸᑦᑐᐃᑦ ᐊᒻᒪᓗ ᖃᓄᖅ 

ᐱᑎᒋᔪᓐᓇᕐᒪᖔᑕ ᑮᓇᐅᔭᐃᑦ ᐊᖏᖅᑕᐅᓯᒪᔪᑦ 

ᒪᓕᓪᓗᒋᑦ. ᑖᒃᑯᐊ ᓯᕗᓪᓕᐅᔾᔭᐅᔭᕆᐊᓕᓐᓂᒃ 

ᐋᖅᑭᒋᐊᖃᓯᕙᑦᑐᒍᑦ ᐱᓕᕆᐊᒃᓴᓄᑦ. ᐊᒻᒪᓘᓐᓃᑦ 

ᐊᓯᐊᓄᑦ ᓯᕗᓪᓕᐅᔾᔨᒋᕈᑎᒋᖔᓕᕐᓗᑎᒍᑦ. 

ᓂᕆᐅᑦᓯᐊᕋᓗᐊᖅᐳᖓ ᓱᓕ ᑲᔪᓰᓐᓇᕐᓂᐊᕐᓂᓐᓂᒃ 

ᐋᓐᓂᐊᖅᑐᓕᕆᔨᒃᑯᑦ ᑖᑉᓱᒪᓐᖓᓪᓚᑦᑖᖅ 

ᐊᔭᐅᖅᑐᐃᓪᓗᐊᑕᖅᑎᐅᒻᒪᑕ. ᐅᕙᒍᓪᓕ 

ᐱᓕᕆᐊᒃᓴᖃᕋᑦᑕ ᐃᑲᔪᖅᑐᐃᓂᕆᔭᕗᑦ ᖃᓄᖅ 

ᐱᕙᓪᓕᐊᔪᑦᓴᐅᑕᐅᒻᒪᖔᑕ ᑕᒪᑦᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᐊᐱᕆᓂᐊᓵᕐᓗᖓ ᒥᓂᔅᑕ 

ᐅᖃᓵᕐᒪᑦ ᐱᓕᕆᖃᑎᖃᖅᑐᐃᑦ ᐊᕕᒃᑐᖅᓯᒪᓚᐃᑦ 

ᒐᕙᒪᒃᑯᓐᓂ. ᑖᒃᑯᐊ ᐃᓐᓇᐃᑦ ᑲᒪᒋᔭᐅᓂᖏᑦ  

ᑐᐊᕕᖅᑎᑕᐅᓂᖏᑦ ᐃᒡᓗᓕᕆᓂᖅ 

ᑐᐊᕕᖅᑎᑕᐅᔾᔮᓐᖏᑦᑑᒃ. ᑕᒪᓐᓇ ᑖᒃᑯᐊ 

ᐃᓕᓐᓂᐊᕐᕖᑦ, ᒥᑦᑕᕐᕖᑦ, ᒪᑐᔭᐅᓯᒪᔪᐃᑦ. 

ᑖᒃᑯᐊ ᐱᔨᑦᓯᕋᖅᑎᐅᔪᐃᑦ ᐊᕕᒃᑐᖅᓯᒪᔪᓄᑦ 

ᐃᓱᒪᓕᐅᖅᑎᐅᓐᖏᑦᑐᐃᑦ ᑖᒃᑯᐊ. 

ᐅᖃᐅᓯᕆᑐᐃᓐᓇᖅᐸᕋ. 

 

ᐋᖅᑭᒃᓯᕙᓪᓕᐊᓗᑎᒃ ᐃᒡᓗᐃᑦ ᓯᕗᓪᓕᐅᑎᑕᐅᔪᑦ 

2022, 2023, 2004, 2025, 2026 

ᓯᕗᓪᓕᐅᑎᑕᐅᔪᖅ. ᑖᒃᑯᐊ ᒥᓂᔅᑕᒧᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑏᑦ, ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖓᓂᒃ ᐱᓕᖅᐸ? ᑖᒃᑯᐊ 

ᐃᒡᓗᓕᕆᔨᐅᑎᓪᓗᒋᑦ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐋᒃᑲ. ᑎᒍᓐᖏᑕᕗᑦ.  ᑕᒪᒃᑯᐊ 

ᐱᔾᔪᑎᒋᓗᒍ ᐊᑐᖅᓯᒪᓐᖏᑦᑐᐃᑦ ᑮᓇᐅᔭᐃᑦ 

ᐱᓕᕆᖃᑎᒋᓪᓗᑎᒍᑦ. ᑕᒪᒃᑯᐊ ᑐᓐᖓᕕᑦᑎᓐᓂ 

ᐊᑕᔪᓐᓇᖅᑐᐃᑦ ᑕᒪᓐᓇ ᐱᓕᕆᖃᑎᒋᓗᑎᒍᑦ, 

ᑲᑐᔾᔨᓗᑕ ᐊᑖᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑏᑦ ᑮᓇᐅᔭᒥᒃ ᐋᖅᑭᒃᓱᐃᓂᐊᖅᑐᐃᑦ  

ᐃᒡᓗᐃᑦ ᓄᓇᕗᒻᒥ ᒐᕙᒪᒃᑯᑦ ᐃᒡᓗᓕᐅᕐᓂᐊᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖃᑦᑕᖅᑐᒍᑦ 

ᐊᑐᐃᓐᓇᐅᔭᕌᖓᑦ. ᐊᔾᔨᒌᓐᖐᑦᑐᐃᑦ ᓄᓇᓖᑦ 

ᐱᔭᕆᐊᖃᕐᓂᕆᔭᖏᑦ. ᑕᒪᓐᓇ ᐱᑦᓯᐊᕈᒪᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᐅᔭᖃᖅᑲᐅᓐᖏᓐᓇᒪ. 

ᐋᖅᑭᒃᓱᐃᓗᑎᒃ ᐃᒡᓗᐃᑦ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑏᑦ ᑮᓇᐅᔭᕐᒥᓂᒃ ᐊᑐᕐᓂᐊᖅᐸᑦ ᐃᒡᓗᐃᑦ 

ᐋᖅᑭᒋᐊᕐᓗᒋᑦ? ᑖᒃᑯᐊ ᐃᒡᓗᓕᕆᔨᕐᔪᐊᒃᑰᑦ 

ᑮᓇᐅᔭᕐᒥᓂᒃ ᐊᑐᕐᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. 

ᐱᓕᕆᖃᑎᒋᓂᐊᖅᑕᕗᑦ ᖃᓄᖅ ᐱᑕᖃᖅᑐᐃᑦ. 

ᑕᐃᒪᓐᓇ ᐱᓇᓱᒃᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᓕᖕᓂ ᐊᑭᑐᔫᑎᓂᒃ ᐊᖏᔪᓂᒃ 

ᐱᔭᕆᐊᖃᖅᑐᐃᑦ, ᐱᔪᒪᔪᐃᑦ. ᑖᒃᑯᐊ ᑮᓇᐅᔭᐃᑦ 

ᐊᑐᖅᓯᒪᓐᖏᑦᑐᐃᑦ ᐃᒡᓗᐃᓪᓘᓐᓃᑦ 

ᒪᒃᑯᒃᑑᓯᕝᕕᐅᓗᑎᒃ ᑎᑎᕋᕐᕕᐅᓗᑎᒡᓘᓐᓃᑦ.  

ᑕᒪᓐᓇ ᒫᓐᓇ ᑖᒃᑯᐊ ᓱᕗᓪᓖᑦ ᑕᐃᒃᑯᐊ 

ᐃᒡᓗᓕᐅᖅᑕᐅᓂᐊᖅᐸᑦ? 

ᐃᒡᓗᓐᖑᖅᑎᑕᐅᓂᐊᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᖁᑎᕗᑦ 

ᐊᕕᒃᑐᖅᓯᒪᔪᐃᑦ ᐊᑐᖅᑕᐅᔪᒪᓇᔭᕐᓂᖅᐸᑦ 

ᐱᔭᐅᔪᒪᓐᖏᑉᐸᑕ ᑕᐃᒪ ᐊᑐᐃᓐᓇᕈᓕᖃᑦᑕᖅᑐᒍᑦ 

ᕼᐋᒻᓚᒃᑯᓐᓄᐊᖅᖢᒍᓘᓐᓃᑦ ᐅᒡᕙᓘᓐᓃᑦ 

ᑮᓇᐅᔭᓕᐅᓐᖏᑦᑐᐃᑦ ᑲᑎᒪᔨᖃᐅᖅᑐᐃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. 

ᐃᒡᓗᓕᕆᓂᕐᒧᑦ ᐱᖁᔭᐅᔪᐃᑦ ᐊᑐᐊᒐᐅᔪᐃᑦ ᑖᒃᑯᐊ 

ᐱᔭᐅᔪᓐᖏᑉᐸᑦ ᕼᐋᒻᓚᒃᑯᓐᓅᖃᑦᑕᖅ ᐊᐱᕆᔪᖓ 

ᑖᒃᑯᐊ ᐊᔭᐅᕐᓂᐊᖅᐸᑦ ᐃᒡᓗᐃᑦ ᑕᐃᒪᓐᓇᐃᑦᑐᐃᑦ 

ᐃᒡᓗᒃᓴᒧᑦ ᓵᓐᖓᑎᑕᐅᓂᐊᖅᐹᑦ. ᑖᒃᑯᐊ ᐃᒡᓗᐃᑦ 

ᐃᒡᓗᓐᖑᖅᑎᑕᐅᓗᑎᒃ ᐱᔫᓇᔭᖅᐹ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᑎᐊᕈᐃ. 

 

ᖁᔭᓐᓇᒦᒃ, ᒪᒥᐊᓇᖅ. ᑖᒃᑯᐊ 

ᐱᑕᖃᑐᐃᓐᓇᕆᐊᖃᖅᑐᖅ 

ᐃᒡᓗᓃᕈᑎᑐᐃᓐᓇᖏᑦᑐᑦ ᑭᓯᐊᓂ ᐊᓯᖏᑦ 

ᐊᑭᑐᔪᐃᑦ ᓄᓇ ᐊᑐᐃᓐᓇᑦᓯᐊᖏᓐᓂᖓ  

ᑲᑦᓱᖓᔾᔪᑕᐅᔪᓐᓇᕐᖓᑦ ᑖᒃᑯᐊ ᐋᖅᑭᒋᐊᕈᑦᑕ 

ᐃᒡᓗᒥᑦ ᐊᖏᓂᖅᓴᒥᒃ ᐃᓂᖃᕈᓐᓇᕐᒪᑦ ᑕᐃᑲᓂ. 

ᑕᒡᕙ ᐆᒃᑑᑎᒋᓗᒍ ᖃᓄᖅ ᐱᓕᕆᖃᑎᒋᒻᒪᖔᑦᑎᒍ 

ᕼᐋᒻᓚᑦᖑᔪᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᑕ ᑐᒡᓕᐊ. ᑕᒪᓐᓇ ᖃᐅᒻᒪᖅᑯᑎᖃᕐᓂᖅ 

ᖃᐅᔨᓴᕐᓗᒋᑦ ᓴᓇᔭᐅᔪᐃᑦ ᓲᖅ ᐊᕕᒃᑐᖅᓯᒪᔪᐃᑦ 

ᐃᓚᐅᖃᑕᐅᓐᖏᓚᑦ. ᐊᕕᒃᑐᖅᓯᒪᔪᐃᑦ ᐱᖓᓲᒻᒪᑕ 

ᒪᕐᕉᒃ ᑕᐃᔭᐅᔪᖅ ᕿᑭᖅᑖᓗᑐᐊᖅ. 

ᐅᓂᒃᑳᕈᓐᓇᖅᐸᐅᒃ ᖃᓄᐃᒻᒪᖔᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᑖᒃᑯᐊ ᓯᐊᖅᑭᑎᑦᓯᓂᐊᕋᑦᑕ 

ᖃᐅᒻᒪᖅᑯᑎᓕᕆᓂᕐᒧᑦ ᐱᖃᖅᑐᐃᑦ ᑭᕙᓪᓕᕐᒧᑦ 

ᑖᒃᑯᐊ ᐅᑭᐊᒃᓵᖅ 2022 ᕿᑎᕐᒥᐅᓂ ᐸᕐᓇᒃᑐᐃᑦ 

Hazmaat ᖃᐅᔨᓴᕐᓃᑦ ᖃᐅᒻᒪᖅᑯᑎᓕᖅᑐᕐᓂᕐᒧᑦ 

ᑕᒡᕙᓂ ᑮᓇᐅᔭᖅᑑᑎᐅᔪᓂ ᐅᑭᐊᒃᓴᖅ 2023−24-ᒥ 

ᐱᐊᓂᒐᔭᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, J-7. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒪᔪᖓ 2022-2026-ᒧᑦ ᓴᕕᑲᑖᖅ 

ᐅᖃᐅᓯᕆᖅᑲᐅᔭᖏᑦ ᐃᑲᔪᕐᓗᑎᒃ ᐃᒡᓗᐃᑦ 

ᓴᖅᑭᔮᕌᓂᒃᑐᐃᑦ ᑖᒃᑯᐊ ᑐᑭᖃᖅᐹ? ᐃᒡᓗᑐᖃᐃᑦ 

ᒐᕙᒪᒃᑯᑦ ᐃᒡᓗᖏᑦ ᐅᖃᐅᓯᕆᔭᕘᑦ? ᑕᒡᕙ 

ᓯᕗᓪᓕᐅᑎᑕᐅᔫᖅ ᐃᓕᑉᓯᓐᓄᑦ ᐋᖅᑭᒃᓱᕐᓗᒋᑦ 

ᑕᐃᒃᑯᐊ ᐃᒡᓗᐃᑦ ᑕᐃᒪᐃᑦᑐᐃᑦ? ᑕᐃᒪᐃᓐᖏᑉᐸᑦ 

ᓲᖅ ᑕᐃᒪᐃᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑖᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᒃᑯᑦ 

ᑭᐅᔪᓐᓇᕋᔭᖅᑐᐃᑦ ᐃᑲᔪᖅᑕᕗᑦ ᐱᖁᑎᖏᓐᓂᒃ 

ᑲᒪᒋᔭᖃᖅᑎᓪᓗᒋᑦ ᐋᖅᑮᒋᐊᕆᐊᓂᐊᕈᑎᒃ 

ᐃᒡᓗᖏᑦ. ᑖᒃᑯᐊ ᐃᑲᔪᕋᓱᑐᐃᓐᓇᖅᑕᕗᑦ ᑖᒃᑯᐊ 

ᐊᓯᒡᔩᓂᐊᕈᑎᒃ ᐃᒡᓗᒥᒃ ᓄᑖᒥᓪᓘᓐᓃᑦ 

ᐃᑲᔪᖃᑦᑕᖅᑕᕗᑦ ᑕᐃᒪᓐᓇᐃᓕᐅᖅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲ 

ᓯᕗᓪᓕᐅᑎᑕᐅᕙᑦ ᐃᒡᓗᓕᕆᔨᕐᔪᐊᒃᑯᑦ ᑲᒪᑎᓪᓗᒋᑦ. 

ᓲ ᐃᓕᑉᓯᓐᓂ 2026-ᒧᑦ ᑎᑭᑦᑐᐃᑦ ᑖᒃᑯᐊ 

ᑕᐃᔭᐅᔪᐃᑦ ᓲᖅ ᓯᕗᓪᓕᐅᑎᑕᐅᕙᑦ 

ᐸᕐᓇᒃᑕᐅᓯᒪᔪᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. CGS-ᑯᑦ ᒫᓐᓇ ᓴᓇᓂᕐᒥᒃ 

ᑖᒃᑯᐊ ᑐᓐᖓᕕᒋᔭᕗᑦ ᐱᔨᑦᓯᕋᕐᓂᕐᒧᑦ ᑖᒃᑯᐊ 

ᐃᒡᓗᓕᕆᓂᕐᒧᑦ, ᐃᒡᓗᑭᒃᓴᕐᓂᖅ ᐃᑲᔪᕈᒪᔪᒍᑦ 

ᕿᒥᕐᕈᔭᕌᖓᑕ ᐃᒡᓗᓂᒃ. 

 

ᐅᖃᖅᑲᐅᒐᒪ ᐆᒃᑑᑎᒋᓗᒍ ᑖᒃᑯᐊ ᐃᒡᓗᐃᑦ 

ᐋᖅᑭᒋᐊᕐᓗᒋᑦ ᑭᓯᐊᓂ ᐊᒡᔨᒋᓐᖏᑖ ᑕᒪᓐᓇ 

ᑲᔪᓯᒐᓱᐊᕐᓗᒍ. ᐃᒡᓗᓕᕆᔨᒃᑯᑦ ᐱᓕᕆᖃᑎᒋᓗᒋᑦ 

ᐊᒻᒪ ᐊᔾᔨᒌᓐᖏᑦᑐᐃᑦ ᐊᕕᑦᑐᖅᓯᒪᔪᐃᑦ ᑐᓐᖓᕕᕗᑦ 

ᒪᓕᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᖃᖅᐹ ᑕᒡᕙ CGS-ᑯᑦ ᑖᒃᑯᐊ 

ᐃᒡᓗᓕᐅᕐᓂᐊᑐᐃᑦ ᓄᑖᓐᖑᖅᑎᓯᒪᔪᓂᒃ ᑕᐃᒪᓐᓇ 

ᑕᐅᑐᒡᓗᒋᑦ ᐸᕐᓇᒃᑕᐅᔪᑦ 200 ᓄᓇᕗᑦ 

ᑎᑎᕋᕐᕕᖏᑦ ᑲᒪᒋᓗᒋᑦ ᐱᖁᑏᑦ ᓱᕈᒃᑐᐃᑦ 

ᓴᒃᑯᑕᐅᓂᖏᑦ ᑖᒃᑯᐊ ᓄᓇᑦᓯᐊᕐᒥ ᑖᒃᑯᐊ 

ᓯᕗᓪᓕᐅᑎᑕᐅᖃᑕᐅᕗᑦ CGS-ᑯᓐᓄᑦ? ᐃᒡᓗᓂᒃ 

ᓱᕈᖅᑎᕆᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.ᑕᐃᒃᑯᐊ ᑭᐊ ᐱᒋᒻᒪᖔᒍ 

ᓴᒃᑯᑕᐅᖃᑦᑕᖅᑐᐃᑦ ᒐᕙᒪᒃᑯᓐᓄᑦ 

ᐊᑐᖅᑕᐅᔾᔮᖏᑉᐸᑦ ᑖᒃᑯᐊ ᐊᕕᑦᑐᖅᓯᒪᔪᐃᑦ 

ᐱᔭᐅᔪᒪᓇᔭᕐᓂᖅᐸᑦ ᐱᔭᐅᔪᒪᓐᖏᑉᐸᑦ ᕼᐋᒻᓚᒃ  

ᐅᕝᕙᓘᓐᓃᑦ ᑮᓇᐅᔭᓕᐅᓐᖏᑦᑐᐃᑦ ᑲᑎᒪᔩᑦ 

ᓵᑕᐅᓇᔭᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐅᖃᖅᑲᐅᒐᕕᑦ ᑖᒃᑯᐊ ᐊᕕᒃᑐᖅᓯᒪᔪᐃᑦ ᓲᕐᓗ 

ᐆᒃᑑᑎᒋᓗᒍ Qulliq Energy Corporation 

ᐆᒃᑑᑎᒋᓗᒍ ᐃᒡᓗᓕᐅᖅᑐᐃᑦ, ᐃᒡᓗᖃᖅᑐᐃᑦ 

ᐊᑐᖅᑕᐅᔪᓐᓃᖅᑐᒥᒃ ᒫᓐᓇ ᓄᓇᓕᕋᓛᑦ  

ᕼᐋᒻᓚᑦᖏᑦ ᑕᐅᑐᓪᓗᒋᑦ ᐊᕕᒃᑐᖅᓯᒪᔪᓄᑦ 

ᐱᔭᐅᔪᒪᓐᖏᑉᐸᑦ ᐃᒡᓗ ᖃᓄᖅ ᐃᑲᔪᖅᑐᐃᓂᐊᖅᐸᑦ 

ᒐᕙᒪᒃᑯᑦ ᐱᔨᑦᓯᕋᖅᑏᑦ ᑖᒃᑯᐊ ᐃᒡᓗᐃᑦ 

ᕼᐋᒻᓚᒃᑯᓐᓄᐊᖅᑕᐅᑎᓪᓗᒋᑦ. ᐱᑕᖃᕐᓂᐊᖅᐹ 

ᐃᒡᓗᐃᑦ ᐊᑐᖅᑕᐅᔪᓐᓃᖅᑐᐃᑦ ᐋᖅᑭᒃᓱᖅᑕᐅᓂᖏᑦ. 

ᖃᓄᖅ ᐱᓕᕆᓂᐊᖅᐱᓯ ᕼᐋᒻᓚᒃᑯᓐᓄᑦ 

ᓴᖑᑎᑕᐅᑎᓪᓗᒋᑦ? 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

229 

ᐱᓕᕆᔪᓐᓇᕐᓂᐊᖅᐱᓰ ᐃᑲᔪᕐᓂᕐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐱᓕᕆᕕᒃᐳᑦ 

ᑎᑎᕋᖅᑕᐅᓯᒪᔪᐃᓐᓇᐅᒻᒪᑕ ᒐᕙᒪᒃᑯᑦ 

ᐱᖁᑎᓕᒫᖏᑦ ᓄᓇᓕᒃᑎᒍᑦ 

ᐊᒡᒍᖅᑐᖅᑕᐅᓯᒪᒡᓗᑎᒃ. ᐃᒡᓘᑉ ᖃᓄᐃᑦᑑᓂᖓ 

ᐊᒻᒪᓗ ᐊᑐᖅᑕᐅᔪᓐᓃᕌᖓᑕ ᑕᐃᓐᓇ 

ᓇᖕᒥᓂᖃᖅᑐᖅ ᒐᕙᒪᒃᑯᑦ ᐱᓕᕆᕝᕕᖓᑦ 

ᐃᑲᔪᖅᑕᐅᓪᓗᑎᒃ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑎᓄᑦ ᑕᐃᔅᓱᒥᖓ ᐱᓕᕆᐊᖃᓕᕋᔭᖅᐳᑦ 

ᐊᑐᖅᑕᐅᔪᓐᓃᖅᑐᒥᒃ ᐃᒡᓗᒥᒃ. 

ᐱᖁᑎᕐᔪᐊᓕᕆᓂᕐᒧᑦ ᑲᑎᒪᔨᕋᓛᑕᖃᕐᒪᑦ 

ᐊᖓᔪᖅᑲᐅᑏᑦ ᑕᒡᕙᓂ ᐃᒃᓯᕚᖅᖢᑎᒃ ᑕᒪᒃᑯᓂᖓ 

ᐱᒋᐊᖅᑎᑦᓯᓲᑦ ᐊᒥᐊᒃᑯᑕᖃᕌᖓᑦ ᒐᕙᒪᒃᑯᑦ 

ᓇᖕᒥᓂᕆᔭᖓᓐᓂᒃ. ᐃᖅᑲᓇᐃᔭᖃᑎᖃᕋᔭᖅᑐᒍᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒥᐊᒃᑯ ᑕᐃᒃᑯᐊ 

ᐱᔾᔪᑎᒋᓪᓗᒋᑦ. ᓂᐅᕐᕈᑎᒋᔭᐅᔪᓐᓇᖅᑐᑦ 

ᐅᒡᕙᓘᓐᓃᑦ ᐱᔪᒪᔪᓄᑦ ᐱᔭᐅᔪᓐᓇᖅᑐᖅ ᑕᐃᒪᓐᓇ  

ᐱᕙᓪᓕᐊᔾᔪᓯᖃᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 

ᑖᓐᓇ ᕿᒪᑲᐃᓐᓇᕐᓗᒍ ᐊᓯᐊᓄᑦ 

ᐊᐱᖅᑯᑎᒋᔪᒪᔭᕐᓅᕐᓂᐊᕋᒪ. 

 

ᒪᑉᐱᖅᑐᒐᖅ 201−ᒥ 2022-2023 ᐊᕐᕕᐊᑦ 

ᓂᒋᐊᓄᑦ ᐊᐱᖅᑯᑎᒋᖅᑲᐅᒻᒥᔭᖓ ᓄᓇᕘᒥ 

ᐆᒪᔪᓕᕆᓂᖅ ᐆᒻᒪᖅᑯᑏᑦ ᐊᐅᓚᑕᐅᓂᖏᓐᓄᑦ 

ᐱᒋᐊᕈᑏᑦ ᐊᒻᒪᓗ ᐃᒡᓗᓕᐊᕆᔭᐅᕙᓪᓕᐊᔪᑦ 

ᕿᑭᖅᑖᓘᑉ ᐅᐊᓐᓇᖓᓄᑦ ᓂᒋᐊᓄᓪᓗ 

ᐊᑐᓕᖅᑎᑕᐅᕙᓪᓕᐊᓂᐊᕐᒪᑕᒎᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐅᓱᐃᑦᑐᖅ, ᐃᒃᐱᐊᕐᔪᒃ, 

ᖃᐅᓱᐃᑦᑐᖅ, ᒥᑦᑎᒪᑕᓕᒃ, ᑲᖏᖅᖢᒑᐱᒃ ᐊᒻᒪᓗ 

ᕿᑭᖅᑕᖅᔪᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᕿᑭᖅᑖᓘᑉ 

ᐅᐊᓐᓇᖓᓃᑉᐳᑦ 

ᐊᐅᓱᐃᑦᑐᖅ, ᐃᒃᐱᐊᕐᔪᒃ, ᖃᐅᓱᐃᑦᑐᖅ, 

ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪ ᕿᑭᖅᑕᕐᔪᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ ᖁᕕᐊᓴᖅ. ᐃᒡᓗᓕᒃ ᓴᓂᕋᔭᒃᓗ ᑕᐃᒃᑯᐊ 

ᖁᑦᑎᓐᓂᖅᓴᒦᑦᑑᒐᓗᐊᖅ ᑲᖏᖅᖢᒑᐱᒻᒥᒃ. 

ᐊᒥᑦᑐᕐᒥᐅᑦ ᓇᓃᑉᐸᑦ? ᕿᑭᖅᑖᓘᑉ ᐅᐊᓐᓇᖓ 

ᓂᒋᐊᓃᑉᐱᑕ ᐅᒡᕚᓘᓐᓃᑦ ᐊᒥᑦᑐᖅ ᓱᑯᑦᑎᐊᓃᑉᐸ 

ᓂᒋᐊᓂᒃ ᐅᐊᓐᓇᖓᓂᓪᓗ ᐅᖃᐅᓯᖃᖅᑎᓪᓗᑕ.  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓂᕋᔭᒃ ᐃᒡᓗᓕᒡᓗ 

ᕿᑭᖅᑖᓘᑉ ᓂᒋᐊᓃᓐᓂᕋᖅᑕᐅᔫᒃ. ᑭᓐᖓᐃᑦ,  

ᑭᒻᒥᕈᑦ, ᐸᓐᓂᖅᑑᖅ, ᓴᓂᑭᓗᐊᖅ ᐊᒻᒪᓗ ᐃᖃᓗᐃᑦ. 

ᐱᖁᑏᓪᓗ ᓄᓇᓕᓐᓃᑦᑐᑦ ᐃᓱᒪᒋᔭᐅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᖅ. ᐃᒡᓗᓕᒃ ᓴᓂᕋᔭᒃ 

ᓂᒋᐊᓂᓐᓂᕋᖅᑕᐅᑉᐸᑕ ᐊᑭᑐᔪᖅᑐᕈᑎᓂᒃ 

ᐅᖃᐅᓯᖃᓕᕌᖓᑦᑕ 

ᐃᓱᒪᒋᔭᐅᖃᓯᐅᔾᔭᐅᖃᑦᑕᖏᒻᒪᑎᒃ ᓄᓇᓖᒃ.  

 

ᐃᒃᓯᕙᐅᑖᖅ, ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᓅᕈᒪ ᑕᕝᕙᓂ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᓃᑉᐸᑦ ᑖᓐᓇᖃᐃ ᐊᐱᖅᑯᑎᒋᔪᓐᓇᖅᐸᕋ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ 

ᓯᕗᓪᓕᕐᒦᖅᑲᐅᔪᖅ. ᐊᐱᖅᑯᑎᒃᓴᑦ ᐱᔭᓐᓂᖅᐸᑦ 

ᐊᐱᕆᔪᓐᓇᕐᓂᐊᖅᑐᑎᑦ.  

ᐊᓯᐊᒍᖔᕐᓘᓐᓃᑦ ᐊᐱᖅᑯᑎᒋᔪᓐᓇᕐᓂᐊᖅᑕᐃᑦ. 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᖕᒪᑦ 

ᐃᓗᓕᖃᐅᑯᓘᔭᕐᒪᑦ ᕿᒪᑲᐃᓐᓇᕋᒃᑯ.  

 

ᑕᒪᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ, 

ᐃᒃᓯᕙᐅᑕᖅ ᐅᖃᖅᑲᐅᖕᒪᑦ ᐃᒃᑯᐊ 2022 ᐅᑯᐊ 

ᐊᔾᔨᒌᖏᓐᓇᐸᓘᓲᖑᕚᑦ ᐊᒻᒪᓗ 

ᐊᑐᖅᑕᐅᖃᑦᑕᖅᖢᑎᒃ 25ᓄᑦ ᓄᓇᓕᖕᓄᑦ, ᒪᑯᐊᓗ 

ᓄᑕᐅᖏᑦᑐᓂᒃ ᓄᑖᓄᑦ ᓄᒃᑎᖅᑕᐅᕙᓪᓕᐊᔪᑦ. 

 

ᑖᒃᑯᐊᖑᐃᓐᓇᖃᑦᑕᖅᖢᑎᒃ ᐅᓇ ᐊᑕᐅᓯᑐᐊᖅ 

ᕿᒥᕐᕈᓪᓗᒍ ᓄᑖᖑᕆᐊᖅᑎᑕᐅᓗᑎᒃ ᒪᑭᑕᕙᒌᖅᑐᑦ  

ᐃᒡᓗᑦ ᓲᕐᓗ ᐆᒃᑑᑎᒋᓗᒍ ᖃᓄᑎᒋ ᐅᓇ 

ᐃᓱᒪᒃᓴᖅᓯᐅᕈᑎᒋᔭᐅᓯᒪᕙ 25-ᖑᑎᓪᓗᒋᑦ ᓄᓇᓖᑦ. 

ᑕᕝᕗᖓ ᐃᓱᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᑦ ᒪᓕᒐᓕᐅᖅᑏᑦ 

ᐃᓱᒪᒋᓪᓗᒋᑦ ᑕᒪᒃᑯᐊ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑏᑦ ᐱᒋᐊᖅᑎᑕᐅᒐᒥᒃ, ᑐᖏᓕᕋᖃᐃ 

ᑭᐅᑎᒃᑯᒃᑯ ᖃᓄᖅ ᐱᕙᓪᓕᐊᔾᔪᓯᖃᖃᑦᑕᕐᒪᖔᖏᑦ 

ᖃᐅᔨᒪᑦᑎᐊᕐᒪᒋᑦ ᑕᒪᒃᑯᐊ ᖃᓄᐃᓕᖓᖕᒪᖔᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ ᐊᐱᖅᑯᑎᒃᓴᖃᒃᑲᓐᓂᖅᐱᑦ? 

ᐋᒃᑳ? ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᖢᑎᑦ ᒥᔅᑕ ᒥᓂᔅᑕ. ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᒐᕙᒪᓕᒫᓄᑦ ᑐᕌᖓᑎᓪᓗᒋᑦ 

ᐱᒋᐊᖅᑎᑕᐅᓚᐅᖅᓯᒪᔪᑦ ᐃᖅᑲᓇᐃᔭᖃᑎᖏᑦ 

ᓂᕈᐊᖅᑕᐅᓚᐅᖅᑎᓪᓗᒋᑦ 

ᐱᔭᒃᓴᖅᑖᖅᑎᑕᐅᓯᒪᓪᓗᑕᓗ ᓄᑖᒥᒃ. 

 

ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦᑕ 

ᓯᕗᓪᓕᐅᔾᔭᐅᓯᓂᖏᑦ ᐅᕙᒍᑦ ᐆᒃᑑᑎᒋᓗᑎᒋᑦ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ 

ᐱᓕᕆᕕᖓ, ᒪᓕᒐᖅᑎᒍᑦ ᒪᓕᒋᐊᖃᖃᑦᑕᖅᑕᕗᑦ 

ᓲᕐᓗ ᐅᖅᓱᐊᓗᖃᐅᑎᖃᕐᕖᑦ ᒪᑯᐊᓗ 

ᐱᑐᐃᓐᓇᐅᖏᑦᑐᑦ ᖃᐅᔨᓴᖅᑕᐅᔪᒃᓴᑦ ᑕᒪᒃᑯᐊᓕᒫᖅ 

ᐊᐅᓚᑕᐅᖏᓐᓇᐅᔭᖅᑐᑦ ᑕᐃᒪᓐᖓᓕᒫᖅ ᐊᒻᒪᓗ 

ᐊᕐᕋᒍᑕᒫᖅ ᑕᐃᒪᓐᓇ ᐃᖏᕐᕋᓂᖓᒍᑦ  

ᓇᓗᓇᐃᖅᑕᐅᓚᐅᕐᓗᑎᒃ ᐊᕐᕌᒍᕐᒥ ᓯᕗᓪᓕᕐᒥ 

ᕿᒥᕐᕈᓇᒃᑕᐅᖦᖤᖅᐳᑦ ᐊᓱᐃᓛᒃ 

ᐊᑐᓕᖅᑎᑕᐅᓕᖅᖢᑎᒃ ᐊᕐᕋᒍᑦ ᐱᖓᔪᐊᓐᓂ. 

ᑕᐃᒪᓐᓇ ᐊᕐᕌᒍᓂᒃ ᐱᖓᓱᓄᑦ 

ᐊᑐᓕᖅᑎᑕᐅᓯᒪᖃᑦᑕᖅᑐᑦ ᐱᓕᕆᐊᖑᔪᒃᓴᑦ 

ᐸᕐᓇᐅᑎᖏᑦ.  

 

ᐊᒻᒪᓗ ᒐᕙᒪᐃᑦ ᓄᑖᖑᑎᓪᓗᒋᑦ 

ᓇᓗᓇᐃᖅᑕᐅᖦᖤᖅᐳᑦ ᐃᒻᒥᒃᑰᖅᑐᑦ 

ᑮᓇᐅᔭᓕᐅᖅᑏᑦ ᐱᓕᕆᕝᕕᑦ ᐊᒻᒪᓗ 

ᑲᑐᔾᔨᖃᑎᒌᖕᓂᒃᑰᖅᖢᑕ ᓯᕗᓪᓕᐅᔾᔭᐃᑦ 

ᒐᕙᒪᒃᑯᓐᓄᑦ ᐋᖅᑭᒃᓱᖅᑕᐅᓕᓲᖑᔪᑦ, ᓲᕐᓗ 

ᐃᒡᓗᓕᕆᓂᖅ ᒪᑯᐊᓗ ᐸᖅᑭᔭᐅᔭᕆᐊᓖᑦ ᐃᓐᓇᐃᑦ 

ᑐᕌᒐᕗᓪᓗ ᐱᓕᕆᐊᑦᑕ ᐃᓗᐊᓂ. 

 

ᐅᓪᓗᑐᐃᓐᓇᐅᖅᑰᓚᐅᖅᑐᒥ ᐅᖃᐅᓯᖃᓚᐅᕋᑦᑕ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ 

ᐱᔨᑦᑎᖅᑎᐅᖕᒪᑕ ᐃᖅᑲᓇᐃᔭᖃᑎᖃᓲᑦ 

ᕼᐋᒻᓚᒃᑯᓐᓂᒃ ᓄᓇᓕᖕᓂ ᒐᕙᒪᐅᔪᓂᒃ ᐊᒻᒪᓗ 

ᑎᒥᓐᖑᖅᑎᑕᐅᓯᒪᔪᓂᒡᓗ, ᓲᕐᓗ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᒡᓗᓕᕆᓂᖅ 

ᐱᔾᔪᑎᒋᓪᓗᒍ. ᑕᐃᒪᓐᓇᐸᓗᒃᑕᐅᖅ ᒪᑯᐊ ᐃᓐᓇᕐᓄᑦ 

ᐸᖅᑭᔭᒡᕖᑦ ᑐᑭᒧᐊᒍᑎᖏᑦ ᓱᑲᓐᓂᖅᓴᒃᑯᑦ 

ᑲᒪᒋᔭᐅᒋᐊᖃᓕᖅᑎᓪᓗᒋᑦ ᐊᒻᒪ 

ᕿᒥᕐᕈᓇᒃᑕᐅᓂᐊᕆᓪᓗᑎᒃ ᑖᒃᑯᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ.  

 

ᑕᐃᒪᐃᓕᖃᐅᑎᓪᓗᖓ ᖃᓄᖅᑑᕈᑎᒃᓴᐃᑦ ᑕᒪᒃᑯᐊ 

ᓇᓗᓇᐃᑦᑎᐊᕋᓱᖃᑦᑕᖅᑕᕗᑦ 

ᐸᕐᓇᐅᑎᑎᒍᑦ.ᐱᓕᕆᐊᕆᓂᐊᖅᑕᕗᑦ ᐱᔨᑦᑎᕐᓗᑕ 

ᓄᓇᓕᖕᓄᑦ ᐊᒻᒪᓗ ᑕᐃᒃᑯᐊ. 

ᐅᓂᒃᑳᕐᕕᒋᖃᑦᑕᕆᐊᖃᖅᑕᕗᑦ 

ᐃᓗᓕᖃᐅᒃᑲᓐᓂᖅᑐᖅ ᖃᓄᖅ ᐱᓕᕆᕕᒃᐳᑦ 

ᒐᕙᒪᒃᑯᑦ ᐃᓘᓐᓇᖓ ᑕᑯᓐᓇᕐᓗᒍ  

ᐱᓕᕆᐊᖃᖃᑦᑕᕐᒥᔪᑦ.  

 

ᐄ ᑕᕝᕗᖓᖃᐃ ᓄᖅᑲᓚᐅᑲᒡᓗᖓ 

ᐊᑯᓂᐅᓗᐊᕈᒪᖏᓐᓇᒪ, ᑕᐃᒪᓐᓇ 

ᐱᕙᓪᓕᐊᔾᔪᓯᖃᓲᖑᔪᒍᑦ ᐸᕐᓇᐅᑎᓕᕆᓕᕌᖓᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 

ᐃ ᓱᖕᒪᑦ ᑕᐃᒪᓐᓇ ᐱᓕᕆᐊᖑᖕᒪᖔᑦ, 

ᐅᐃᒪᓇᐅᑎᒋᔭᐅᓲᖑᖂᕐᒪᑦ ᓇᓗᓇᐃᖅᓯᔭᕌᖓᔅᓯ 

ᒐᕙᒪᒃᑯᑦ ᐱᓕᕆᐊᕝᕕᖏᓐᓄᑦ ᓴᖅᑭᑕᐅᓯᒪᔪᓂᒃ 

ᐊᑎᖏᑦ ᑕᐃᖏᖢᒋᑦ ᓲᕐᓗ ᑕᐃᒃᑯᐊ 

ᑐᑦᑕᕐᕕᓪᓗᐊᑕᕆᔭᐅᔪᑦ ᒐᕙᒪᒃᑯᑦ ᐱᓕᕆᕝᕕᖏᑦ 

ᐅᐃᒪᓇᐅᑎᒋᔭᐅᓕᓲᖑᖕᒪᑦ. 

 

ᐱᖁᑎᕐᔪᐊᓕᕆᓂᖅ J-7. $120,987,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

J−8 - ᑐᓴᐅᒪᔾᔪᑏᑦ ᑮᓇᐅᔭᓂᒃ ᑐᒃᓯᕌᖃᖏᑦᑐᑦ 

ᑭᓯᐊᓂ ᒪᑐᐃᕐᓂᐊᖅᑕᕋ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔪᒪᔭᕋ (ᑐᓵᔨᑎᒍᑦ) ᐱᓕᕆᕕᑦᓯᓐᓂ 

ᒐᕙᒪᒃᑯᓐᓂ ᓯᕗᓪᓕᖅᐹᖅᓯᐅᑏᑦ 2022-23 

ᐊᑐᕈᒫᕐᓂᐊᖅᑐᑦ ᐅᖃᖅᓯᒪᔪᑦ ᐊᑕᐅᓯᐅᖏᑦᑐᑦ 

ᐅᖅᓱᐊᓗᓕᕆᕕᖕᒥ ᐃᖅᑲᓇᐃᔮᑦ ᐃᓚᔭᐅᖕᒪᑕ 

ᑕᑯᒍᑦᑎᒍᑦ 2021-22 ᐊᕐᕌᒍᖓᓂ 30-

ᓚᐅᖅᓯᒪᖕᒪᑕ ᒫᓐᓇ 34-ᖑᖅᑐᑦ ᑕᒪᑐᒪᓂ 2022-

23 ᐊᕐᕌᒍᖓᓂ. ᐅᑯᐊ ᖃᓄᐃᓕᐅᖅᑎᐅᓂᐊᖅᐸᑦ 

ᓇᓃᓐᓂᐊᖅᐸᓪᓗ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᑦ ᓄᑖᑦ 

ᐃᖅᑲᓇᐃᔮᒃᓴᑦ ᐅᖅᓱᐊᓗᓕᕆᔨᒃᑯᓐᓂᑦ 

ᑮᓇᐅᔭᖃᖅᑎᑕᐅᓂᐊᖅᑐᑦ ᐅᑎᖅᑕᖅᑐᖁᑎᑦᑕ 

ᑮᓇᐅᔭᖏᓐᓂᑦ ᐅᑯᐊᖑᓪᓗᑎᒃ 

ᑲᑎᖅᓱᐃᔨ/ᐊᑭᓖᑎᑦᑎᔨ, ᐊᐅᓚᓂᖃᐅᑎᓄᑦ 

ᖃᐅᔨᓴᐃᔩᑦ/ᕿᒥᕐᕈᔨ, ᖃᕋᓴᐅᔭᓄᑦ ᐴᖅᑲᐃᔨ, 

ᐊᐅᓚᔾᔪᑎᓄᑦ ᐋᖅᑭᐅᒪᑦᑎᐊᕋᓱᖕᓂᕐᒧᑦ ᑲᒪᔨ 

ᑕᐃᑲᓂ ᑲᖏᖅᖠᓂᕐᒦᑦᑐᐃᓐᓇᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 2017-

18 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐅᖅᓱᐊᓗᓕᕆᔨᒃᑯᓐᓂᖔᖅᑐᑦ ᒪᓕᒐᓕᐅᕐᕕᖕᒥ 

ᓴᖅᑭᑕᐅᓚᐅᖅᓯᒪᔪᑦ ᒫᑦᔨ 2, 2021-ᒥ. ᖃᖓ 

2018-19, 2019-20, 2020-21 ᐊᒻᒪᓗ 2021-22 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕐᕌᒍᑕᒫᖅᓯᐅᑏᑦ 

ᐅᖅᓱᐊᓗᓕᕆᔨᒃᑯᓐᓂᖔᖅᑐᑦ ᒪᓕᒐᖅᑎᒍᑦ 

ᓴᖅᑭᑎᑕᐅᖃᑦᑕᕆᐊᑐᖏᒃᑲᓗᐊᖅᑎᓪᓗᒋᑦ ᑭᓯᐊᓂ 

ᑐᓴᕈᒥᒋᔭᐅᖃᑦᑕᕐᒪᑕ ᒪᓕᒐᓕᐅᖅᑎᓄᑦ.  

 

ᒪᒥᐊᓇᖅ, ᐊᕐᕌᒍᑕᒫᖅᓯᐅᑏᑦ 

ᐃᓄᒃᑎᑑᓕᖅᑎᑕᐅᕙᓪᓕᐊᔪᑦ ᒫᓐᓇ ᐊᒻᒪ ᐅᑭᐊᒃᓵᖅ 

2022−ᒥ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᑎᒍᑦ) ᐱᓕᕆᕕᓯ  

ᓯᕗᓪᓕᖅᐹᓯᐅᑏᑦ 2022-26 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᑦ ᒪᒃᐱᖅᑐᒐᖅ 203 ᐅᖃᖅᓯᒪᖕᒪᑦ 

ᓯᕗᓪᓕᐅᔾᔭᐅᖃᑕᐅᔪᖅ 2022-23 ᐊᕐᕌᒍᐊᓂ 

ᐱᖁᔭᒃᓴᓕᕆᓂᕐᒥᒃ ᐱᓕᕆᐊᖃᕐᓗᑎᒃ 

ᐅᖅᓱᐊᓗᓕᕆᕐᒧᑦ ᑲᒥᓴᓐᓄᑦ, ᑲᒥᓴᑦ 

ᓴᖅᑭᑕᐅᔪᓐᓇᕐᓂᐊᕐᒪᑕ. ᖃᖓ ᑖᓐᓇ 

ᐱᖁᔭᒃᓴᓐᖑᖅᑎᑕᐅᓚᐅᖅᑐᖅ ᐊᔾᔨᒋᔾᔮᖏᒻᒪᒎ 

ᑕᓪᓕᒪᖓᓐᓂ ᒪᓕᒐᓕᐅᖅᑏᑦ ᓴᖅᑭᓚᐅᖅᑕᖓᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᖅ 52 

ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐱᖁᔭᒃᓴᕐᒥᒃ ᓄᓇᕗᒻᒥ ᑲᑎᒪᔨᑕᖃᖁᓕᕐᓗᒍ 

ᐅᖅᓱᐊᓗᓕᕆᓂᕐᒥᒃ ᐱᓕᕆᐊᖃᕐᓂᐊᖅᑐᓂᒃ 

ᒐᕙᒪᐃᑦ ᓄᑖᖑᑎᓪᓗᒋᑦ ᕿᒥᕐᕈᓇᒃᑕᐅᓂᐊᖅᑐᑦ 

ᐊᒻᒪᓗ  

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᓕᕐᓗᓂ. 

ᑖᓐᓇ ᐱᔭᕇᖅᐸᑦ ᓄᑖᖑᕆᐊᖅᑎᑕᐅᓚᖓᔪᖅ 

ᐱᕙᓪᓕᐊᓂᐅᔪᑦ ᐋᖅᑭᓚᐅᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᕆᓕᕐᓗᒍ ᐅᖅᓱᐊᓗᓕᕆᔨᑦ 

ᑕᐅᑐᒐᖃᖅᐸᑦ ᐅᖅᓱᐊᓗᖕᒥᑦ 

ᐊᑭᑦᑐᕆᐊᖅᓯᓂᐊᕐᓂᕐᒥᓂᒃ ᑕᒪᐅᓇ ᖃᓂᑦᑐᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᒪᕐᕈᐊᖅᑎᖅᑐᓂ ᐅᖃᓕᖅᑐᖅ 

ᐊᑭᑦᑐᕆᐊᕆᓂᐊᕆᐊᒃᓴᖅ ᐅᑭᐊᒃᓵᕐᒥ.  

ᒥᓂᔅᑕ ᔪᐊᓇᓯ ᓇᓗᓇᐃᕆᐊᒃᑲᓐᓂᕈᓐᓇᖀᑦ  

ᖃᓄᑎᒋ ᐊᑭᑦᑐᕆᐊᓛᕐᒪᖔᑕ 

ᖃᐅᔨᒪᕙᓪᓚᐃᖏᒃᑲᓗᐊᖅᑐᓯ, ᐅᑭᐊᒃᓵᖃᐃ? 

ᐅᐱᕐᖓᒃᓵᕐᓘᓐᓃᖃᐃ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐊᐱᖅᓱᕐᒪᑦ ᓄᓇᕗᒻᒥᐅᑦ 

ᖃᐅᔨᒪᔪᒪᓲᖑᖕᒪᑕ ᑕᒪᓐᓇ ᐅᖅᓱᐊᓘᑉ ᐊᑭᖓᓂᒃ, 

ᑕᒪᓐᓇ ᒫᓐᓇᒃᑯᑦ 2022-23-ᒥ ᐊᕐᕌᒍᓂᐊᖅᑐᖅ 

ᐅᖅᓱᐊᓗᑉ ᐊᑭᖓᓂᒃ ᓇᓗᓇᐃᖅᑕᐅᓂᐊᖅᑐᖅ 

ᐅᑭᐊᒃᓵᖑᓂᐊᖅᑐᖅ. ᐅᖅᓱᐊᓗᒃᑖᕆᓯᒪᔭᕗᑦ 

ᐱᔭᐃᓐᓇᕆᓯᒪᓕᕈᑦᑎᒍᑦ (ᑐᓵᔨᑎᒍᑦ) 

ᐱᐊᓂᒃᑕᐅᑉᐸᑦ ᑎᑭᓵᕆᔭᐅᒃᑲᓐᓂᕐᓂᖓ, 

ᑭᖑᓂᐊᒍᑦᑕᐃᒪ ᐅᖅᓱᐊᓗᐃᑦ ᐅᖅᓱᒃᓴᐃᑦ ᐊᑭᖏᑦ 

ᐋᖅᑭᒃᑕᐅᒐᔭᖅᑐᑦ ᐅᖅᓱᐊᓗᓕᕆᔨᒃᑯᑦ 

ᐊᐅᓚᔾᔪᑎᖏᑦ ᐅᑎᕈᓐᓇᕐᓂᐊᕋᓗᐊᕐᒪᖔᑕ 

ᖃᐅᔨᒪᔭᐅᓇᓱᒡᓗᑎᒃ (ᑐᓵᔨᒃᑰᕈᓐᓃᖅᑐᖅ) ᑕᒪᒃᑯᐊ 

ᐅᖅᓱᐊᓗᐃᑦ ᐊᑭᖏᑦ ᓄᓇᕐᔪᐊᕐᒥ 

ᖃᓄᐃᓕᖓᕙᓪᓕᐊᖕᒪᖔᑕ 

ᖃᐅᔨᒪᐃᓐᓇᕋᓱᐊᕋᑦᑎᒍᑦ.  

 

ᒫᓐᓇᒃᑯᑦ ᐅᖅᓱᐊᓗᐃᑦ ᐊᑭᑦᑐᑲᓪᓚᓗᐊᔾᔭᐃᒃᑯᑎᖓ 

$20,000,000-ᒦᕈᔪᒃᑐᖅ ᒫᓐᓇ ᐊᒻᒪᓗ 

ᐊᑭᓕᒃᓴᒨᔾᔭᐃᒃᑯᑎᖓ $13,200,000-ᖑᓪᓗᓂ. 

2021-22 ᐊᕐᕌᒍᐊ ᐃᓱᓕᓚᐅᖅᑎᓐᓇᒍ 

ᑕᐃᒪᐃᓕᖓᓚᐅᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒥ 

ᐊᑎᓕᐅᖅᓯᒪᔭᓐᓂ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐊᐱᕆᓂᐅᓴᕋᑖᖅᑐᖓ ᑖᓐᓇ 

ᐊᑭᑦᑐᑲᓪᓚᓗᐊᔾᔭᐃᒃᑯᑎᖓᑕ ᐃᓱᐊ ᖃᑦᓯᐅᖕᒪᖔᑦ 

ᐅᖃᕇᕋᑖᕐᒪᒍ, ᐊᐱᕆᔪᓐᓃᖅᑐᖓ. ᓄᑖᑦ ᐊᑭᖏᑦ, 

ᐅᐊᑦᑎᐊᕈᐊᐃ ᐅᑎᕆᐊᑲᐃᓐᓇᕐᓚᖓ.  

 

ᐊᐱᖅᓱᕐᓇᐅᑎᓪᓗᒍ ᒥᓂᔅᑕ ᐅᖃᖅᑲᐅᖕᒪᑦ 

ᐅᖅᓱᐊᓗᓕᒫᒡᒎᖅ ᓂᐅᕕᐊᖑᓯᒪᓕᕐᒪᑕᒎᖅ 

ᐊᕐᕌᒍᓂᐊᖅᑐᒧᑦ. ᒫᓐᓇ ᑲᑎᑎᕆᔪᓐᓇᖏᒻᒫᑦ 

ᐅᖅᓱᐊᓗᖏᑦ ᐊᕐᕌᒍᒧᑦ ᓂᐅᕕᖅᓯᒪᓕᕇᕐᒪᑕ 

ᓂᐅᕕᒃᑲᓐᓂᔾᔮᕈᓐᓃᕐᒪᑕ. ᒫᓐᓇ ᐊᑭᖓᓂ  

ᖃᐅᔨᕙᓪᓕᐊᓇᓱᓕᕈᓐᓇᖏᓐᓇᔅᓯ? ᖃᓄᑎᒋ 

ᐊᑭᑦᑐᖅᑎᒋᓂᐊᕐᒪᖔᓪᓗ? ᖁᔭᓐᓇᒦᒃ, 

ᐃᒃᓯᕙ:ᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ. ᐊᑭᖓᑦᑕᐅᖅ 

ᑕᕝᕙᐅᖕᒥᖕᒪᑦ ᐅᖅᓱᐊᓗᒃᑕᐅᑎᒃᑯᑦ ᐅᓯᔭᐅᔾᔪᑎᖏᑦ 

ᐅᖅᓱᒃᓴᐅᑉ ᑕᒪᐅᖓ ᐅᑕᖅᑭᔭᕆᐊᖃᖅᑕᕗᑦ 

ᑖᓐᓇᑦᑕᐅᖅ ᐃᓱᒪᒋᔭᐅᔭᕆᐊᖃᕐᒥᖕᒪᑦ ᐊᑭᖓ 

ᐋᖅᑭᒐᓱᓕᕈᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᐸᐅᓈ ᑕᖅᑭᐅᓂᐊᖅᑐᒥ 

ᐅᖅᓱᐊᓗᒃᓴᐃᑦ ᐅᖅᓱᐊᓗᒃᑕᐅᒻᒧᑦ 

ᐅᓯᕙᓪᓕᐊᓂᐊᓕᖅᑎᓪᓗᒋᑦ ᖃᔅᓯᕌᕐᓂᐊᕐᒪᖔᑦ 

ᐅᖅᓱᐊᓗᒃᑕᐅᒻᒧᑦ ᐅᓯᔭᐅᔾᔪᑎᒃᓴᖏᓐᓂᒃ 

ᑐᑭᑖᖅᓯᒪᖏᓐᓂᖏᓐᓂᒃ ᐊᖏᕈᑎᒃᑯᑦ? 

(ᑳᓐᑐᕌᒃᑎᒍᑦ? ᐊᖏᖃᑎᖃᓚᐅᕐᒥᓇᑎᒃ ᓱᓕ?) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᖓ ᐅᖅᓱᒃᓴᐅᑉ 

ᐊᑭᓕᒫᖓ ᐅᒥᐊᕐᔪᐊᒃᑯᑦ  

ᑎᑭᑎᑕᐅᖃᑦᑕᕋᔭᖅᑐᐃᑦ. ᐊᒻᒪᓗᑦᑕᐅᖅ ᓄᓇᓕᓕᒫᑦ 

ᑕᑕᑦᑕᐅᒋᐊᖃᓛᕐᒥᒻᒪᑕ ᐅᖅᓱᐊᓗᖃᐅᑎᖏᑦ. 

ᐅᓯᐅᔭᐅᒋᐊᖃᓛᕐᒥᒻᒪᑕ ᓱᓕ ᑕᐃᒪ ᑕᐃᒃᑯᐊ 

ᐊᑭᖏᑦ ᐊᑭᖏᑦ ᖃᐅᔨᓚᑐᐃᓐᓇᕐᒥᒐᑦᑎᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒪᑐᐃᖅᓯᒍᑎᖓᓂ ᒪᑉᐱᒐᓂ 9-ᒥ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓂᕈᐊᖅᑕᐅᕋᑖᒥᓂᐅᔪᓄᑦ 

ᒪᓕᒐᓕᐅᖅᑎᓅᑦ ᓂᕈᐊᖅᑕᐅᕋᑖᒥᓂᐅᒍᒪ 

ᓇᓗᓕᕋᔭᕋᒪᑦᑕᐅᖅ. ᑖᒃᑯᐊ ᐅᑎᖅᑕᕋᐅᔭᖅᑐᐃᑦ 

ᑮᓇᐅᔭᑦ $250 ᒥᓕᐊᓐᖑᒻᒪᑕ, ᐊᒻᒪ 

ᐊᑐᕈᒪᕐᓂᐊᖅᑐᖏᑦ 2022-23 $267, 700,000-

ᖑᓪᓗᑎᒃ. $268 ᒥᓕᐊᑲᓴᐅᓪᓗᑎᒃ. ᓱᒻᒪᓄᑯᐊ 

ᐅᖓᑖᓅᖅᓯᒪᕙᑦ ᐊᑐᕈᒫᕐᓂᐊᖅᑐᖁᑎᖏᑕ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᑕᖅᑭᒐᓛᑲᐃᓐᓇᕆᑦᓯᐊᐃ, ᐃᑦᓯᕙᐅᑖᖅ, ᑲᑎᒪᔩᑦ.  

 

ᒪᒥᐊᓇᖅ ᐃᔅᓯᕙᐅᑖᖅ. ᐊᓯᐊᓂᖔᖅ 

ᕿᓂᑲᐃᓐᓇᕋᒪ ᒪᑉᐱᒐᖓᓂ. ᐅᓇ ᓄᓇᓕᓐᓂ 

ᒐᕙᒪᒃᑯᓐᓂᒃᑯᑦ ᐱᔨᑦᑎᕋᖅᑎᒃᑯᑦ 

ᑮᓇᐅᔭᓕᒫᕌᓗᖓᓂ ᑮᓇᐅᔭᒃᓴᓕᒫᖓᓂᒃ 

ᐅᖃᐅᓯᖃᖅᑑᖅ $267 ᒥᓕᐊᓐ? 

ᓇᓗᓇᐃᖅᓯᒋᐊᖁᓚᐅᕈᒃ, ᐃᔅᓯᕙᐅᑖᖅ. 

(ᑐᓵᔨᒃᑰᖏᑦᑐᖅ) ᒪᒥᐊᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓇ ᐊᐱᖅᓱᕋᑖᖅᑐᖅ 

ᓇᓗᓇᐃᖅᓯᖁᔨᓪᓗᓂ ᖃᓄᖅ ᐅᑎᖅᑕᕋᐅᔭᖅᑐᖅ 

ᑮᓇᐅᔭᖅ ᐊᐅᓚᓲᖑᒻᒪᖔᖅ. ᑖᒃᑯᓂᖓᐅᓐᖏᑐᕐᓕ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᐅᓐᖏᑦᑐᖅ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ, ᒪᒥᐊᓇᖅ. ᑖᒃᑯᐊ 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑎᖅᑕᖅᑐᐃᑦ ᑮᓇᐅᔭᑦ 

ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᓂᐅᕕᕈᓐᓇᕐᓂᐊᕋᑦᑕ 

ᐅᓯᔭᐅᑎᑦᑎᒍᓐᓇᕐᓂᐊᕋᑦᑕ ᓯᐊᒻᒪᐃᒍᓐᓇᕐᓂᐊᕋᑦᑕ 

ᐅᖅᓱᔅᓴᕈᓘᔭᓕᒫᑦᑎᐊᓂᒃ ᓄᓇᕗᒻᒥᐅᓄᑦ 

ᐊᑦᑕᓇᓐᖏᑦᑐᒃᑯᑦ ᐊᑭᑐᓗᐊᓐᖏᑦᑐᒃᑯᑦ 

ᐊᐅᓚᑦᑎᐊᑐᒃᑯᑦ ᑐᕚᕆᔭᔅᓴᐅᔪᒃᑯᑦ. 

ᐅᖃᖃᑦᑕᖅᓯᒪᒻᒥᒐᒪ ᑖᓐᓇ ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᓂᐅᕕᓲᖑᑦᑕᖅᑯᑦ ᐅᖅᓱᔅᓴᓂᒃ 

ᓄᓇᕗᒻᒥᐅᓄᑦ ᓯᐊᒻᒪᐃᑦᑕᓕᖅᑯᐃᑦ 

ᐊᑭᑦᑐᕆᐊᖅᑕᐅᓇᑎᒃ. ᐊᑭᓕᖅᑕᒥᓂᖏᑦ 

ᒪᓕᑐᐃᓐᓇᖅᑐᒋᑦ. 

ᑮᓇᐅᔭᓕᐅᕋᓱᑦᑎᐅᕋᓱᑦᑎᐅᓐᖏᑦᑐᐃᓄᑯᐊ 

ᐅᑎᖅᑎᑦᑎᒐᓱᐊᑐᐃᓐᓇᓲᑦ ᐊᑭᒥᓂᖏᓐᓂᒃ 

ᓄᓇᕗᒻᒧᑦ ᑎᑭᑎᑕᐅᒐᓱᑦᑎᓪᓗᒍ 

ᓂᐅᕕᐊᖑᒐᓱᑦᑎᓪᓗᒍᓗ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒃᑯᐊ ᐅᑎᖅᑕᖅᑐᐃᑦ ᑮᓇᐅᔭᑦ 

ᐃᓱᐊᓅᐸᓗᓐᓂᐊᐸᓪᓚᐃᕕᓯ ᐱᓕᕆᕕᐅᓪᓗᓯ? 

ᑮᓇᐅᔭᖓᓄᑦ ᐃᓱᐊᓄᑦ? 70 ᐳᓴᖏᑦ 

ᓂᐅᕕᐊᖑᓯᒪᓕᕇᖅᐸᓪᓚᐃᔫᒐᓗᐊᑦ ᐊᒻᒪ 30 ᐳᓴᓐ  

ᓂᐅᕕᐊᖑᓯᒪᔪᔅᓴᐅᓕᕆᓪᓗᑎᒃ ᐊᑭᑐᓂᖅᓴᐅᓪᓗᑎᒃ 

ᒫᓐᓇ ᑮᓇᐅᔭᓯ ᐃᓱᐸᓗᐊᓃᓕᖅᑳ? ᖁᔭᓐᓇᒦᒃ.  

 

ᐊᖓᔪᖅᑳᖅ ᑕᐃᕕ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᒥᔅᑕ ᓴᕕᑲᑖᒃ ᐊᐱᖅᑯᑎᑦᓴᑦᓯᐊᕚᓗᒃ. 

ᑮᓇᐅᔭᖅᑐᕈᑎᔅᓴᖏᑦ ᑕᑯᓐᓇᖅᑐᒌᑦ 

$8,500,000−ᓂᒃ ᐊᒥᐊᒃᑯᓂᐊᖅᐸᓪᓚᐃᔪᓄᑯᐊ. 

ᒫᓐᓇ $13 ᒥᓕᐊᓐ ᐅᖓᑖᓂ ᐊᑭᓕᔅᓴᒦᑦᑐᑎᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ, 

ᐅᑕᖅᑭᒐᓛᑲᐃᓐᓇᓕᕐᒥᒋᑦᓯᐊᐃ.  

 

ᒪᒥᐊᓇᖅ ᐃᔅᓯᕙᐅᑖᖅ ᖃᓄᐃᔅᓴᖏᒃᑯᕕᑦ ᑖᓐᓇ 

ᐅᑎᕐᕕᒋᔪᓐᓇᕋᔭᖅᑕᕗᑦ ᖃᐅᔨᒋᐊᖅᓯᒪᓕᕈᑦᑎᒍ, 

ᐊᓯᐊᓂᖔᖃᐃ ᐊᐱᖅᑯᑎᔅᓴᖃᓐᖏᒻᒪᑦ? 

ᑐᑭᓯᒃᑲᓐᓂᕈᒪᔭᖓ ᑐᑭᓯᒐᔭᕋᓗᐊᕐᖓᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐄ, ᖃᓄᐃᓐᖏᑦᑐᖅ ᐅᑕᖅᑭᑲᐃᓐᓇᕈᒪ 

ᑐᓴᖅᑎᑕᐅᓛᑐᐃᓐᓇᕐᓗᖓ. 

 

ᒥᓂᔅᑕ ᐊᐱᖅᓱᕐᓇᐅᑎᓪᓗᒍ ᐊᐱᖅᓱᓚᐅᕋᒃᑯ 

ᐊᕐᕕᐊᑉ ᒥᔅᓵᓄᑦ ᐃᖅᑲᓇᐃᔭᖅᑎᑭᓗᐊᕐᓂᖏᓐᓅᑦ 

ᐅᖅᓱᐊᓗᖃᐅᑎᑭᓗᐊᕐᓂᐊᓕᕐᖓᑕ ᐅᖅᓱᐊᓗᒻᒧᑦ. 

ᒥᓂᔅᑕᓗ ᐊᖏᑦᑕᐅᑎᒋᓂᐊᖅᑑᔮᕐᒥᒐᓂ 

ᓂᐅᕕᑦᑕᐅᑎᒋᒋᐊᔅᓴᒃ ᐅᖅᓱᐊᓗᖃᐅᑎᒥᒃ 

ᓂᐅᕕᐊᖑᒍᓐᓇᖅᑐᒥᒃ. ᓂᐅᕕᒃᑲᓐᓂᕆᐊᖃᕈᑦᓯ 

ᐊᕐᕕᐊᕐᒧᑦ ᐅᖅᓱᐊᓗᒃᑲᓂᕐᓃᑦ ᐴᔅᓴᖃᕐᓗᑎᒃ 

ᑭᓯᐊᓂᐊᓇᔭᕐᒥᒻᒪᑦ. ᒥᓂᔅᑕᖃᐃ ᕿᒥᕐᕈᐊᒋᐊᕈᓐᓇᖅ 

ᐅᖅᓱᐊᓗᖃᐅᑎᓂᒃ ᐊᐅᓪᓚᖅᑎᖃᑦᑕᕋᔅᓴᐅᔪᓂᒃ 

ᐃᓕᓯᒋᐊᑦᓴᖅ. ᖃᐅᔨᒪᔪᖓ ᐊᑭᑐᔪᖅᑐᓕᕆᒻᒪᑦ 

ᑕᒪᓐᓇ ᖃᐅᔨᒍᒪᑦᑕᕋᓗᐊᖅᑲᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᖅᑲᒃᑯᐊᑦᑕᐅᖅ 

ᑐᓴᕈᒪᔪᕕᔾᔪᐊᕌᓘᒻᒪᑕ, ᒥᔅᑕ ᔪᐊᓇᓯ, 

ᑭᐅᒍᕕᐅᖅᑲᐃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᖅᑐᒍᑦ ᐊᕐᕕᐊᕐᒧᑦ 

ᐱᓴᕋᐃᓛᕐᓗᑎᒃ ᐅᖅᓱᐊᓗᓐᓂᒃ ᐊᒻᒪ 

ᑎᑭᑕᐅᒃᑲᓐᓂᓛᕐᓗᑎᒃ ᐃᒻᒪᑕᐅᒃᑲᓐᓂᕐᓗᑎᒃ. 

ᑕᐃᒃᑯᐊᓕ ᐊᐅᓪᓚᖅᑎᖃᑦᑕᕋᑦᓴᐃᑦ 

ᐅᖅᓱᐊᓗᖃᐅᑏᑦ ᑎᑭᑎᒐᑦᓴᐅᒐᔭᕐᒪᖔᑕ 

ᖃᐅᔨᒋᐊᕈᓐᓇᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑎᕆᐊᕐᕕᖃᕐᓗᑕ ᐊᑭᑦᑐᑲᓪᓚᓗᐊᔾᔭᐃᒃᑯᑎᖏᓐᓄᑦ 

ᑮᓇᐅᔭᓄᑦ ᒫᓐᓇ $13 ᒥᓕᐊᓐᒥᒡᒎ ᐊᑭᓕᔅᓴᒦᒻᒪᑕ. 

ᐃᓱᖃᖅᑐᓪᓕ $20 ᒥᓕᐊᓐ. ᐅᖅᓱᐊᓗᐃᒡᒎᖅ 

ᐊᑭᑦᑐᕆᐊᖅᑕᐅᓛᕐᖓᑕ ᖃᐅᔨᒪᓇᕋᑎᓪᓗ 

ᖃᓄᑎᒋᐅᓛᕐᒪᖔᖅ. ᖃᓄᑎᒋ 

ᐱᓕᕆᕐᔪᐊᕋᓱᓐᓂᐊᖅᑭᓯ 

ᑖᓐᓇ ᐊᑭᖏᓐᓄᑦ ᐊᓯᔾᔨᑲᓪᓚᓗᐊᔾᔭᐃᒃᑯᑎᐅᔪᖅ 

ᐊᑭᓕᔅᓴᒦᒍᓐᓃᖅᑎᒐᓱᐊᕐᓗᒍ? ᖁᔭᓐᓇᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᑖᑦ ᐊᑭᖏᑦ 

ᐋᖅᑭᒃᑕᐅᑉᐸᑕ ᐅᖅᓱᐊᓗᓕᕆᔨᒃᑯᑦ ᓂᕆᐅᑦᑐᑦ 

ᐅᑎᕐᕕᐅᓛᕐᓂᐊᖅᑐᒋᓪᓗᑎᒃ $2.2 ᒥᓕᐊᓐ 

ᑮᓇᐅᔭᓕᐅᓛᕐᓂᐊᖅᑐᒋᓪᓗᑎᒃ. ᑖᓐᓇ 9.9 

ᒥᓕᐊᓐᒨᑎᑦᑎᒐᔭᖅᑐᖅ ᐊᑭᖏᑕ 

ᐊᓯᔾᔨᑲᓪᓚᓗᐊᔾᔭᐃᒃᑯᑎᐅᔪᓂᒃ ᑮᓇᐅᔭᖏᓐᓂᒃ 

2022-ᒥ. ᑕᐃᒫᒃ ᐱᓕᕆᓪᓚᕆᒐᓱᒃᑯᑦᑕ ᑭᓯᐊᓂᓛ 

ᐊᑭᓕᔅᓴᖏᑦ 0-ᒨᖅᑎᒐᓱᓪᓗᒋᑦ 

ᖃᐅᔨᒐᓱᒋᐊᖃᕐᓂᐊᖅᑐᒍᑦ ᑭᓱᑦ ᐊᑭᓕᖅᓱᕆᐊᓕᕗᑦ 

ᓄᓇᕗᒻᒥᐅᓄᑦ 

ᐊᑭᓕᖅᑐᖅᑕᐅᑎᖃᑦᑕᕈᒪᓛᕐᒪᖔᑦᑎᒍ ᖃᓄᖅ.  

ᐊᕐᕌᒍᓂ ᐊᒡᒍᖅᑐᓂ. ᓇᓗᓐᖏᑦᑎᐊᖅᑐᒍᑦ 

ᐊᑭᑦᑐᕆᐊᕆᐊᖃᕐᓂᐊᕐᖓᑕ ᐅᑭᐊᔅᓵᖅ ᑭᓯᐊᓂ 

ᖃᓄᑎᒋᐅᓂᐊᕐᒪᖔᖅ ᖃᐅᔨᒪᓐᖏᑦᑐᒍᑦ ᓱᓕ. 

ᐋᖅᑭᑦᑕᐅᒋᐊᖃᕐᖓᑦ ᓱᓕ ᖃᓄᑎᒋ  

ᐊᑭᓕᔅᓴᐃᔭᕋᓱᑦᑎᒋᓂᐊᕐᒪᖔᑦᑕ 

ᐅᖃᕈᓐᓇᓐᖏᑲᓚᐅᖅᑐᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐄ, ᑐᑭᓯᓇᑦᑎᐊᓂᐊᕐᖓᑦ ᑐᑭᓯᔪᐃᓐᓇᐅᓂᐊᕋᑦᑕ 

ᖁᓕᑦ ᑕᖅᑮᑦ ᐊᓂᒍᖅᑲᑕ ᑖᒃᑯᐊ 

ᐊᑭᑦᑐᓗᐊᔾᔭᐃᒃᑯᑎᖏᑦ ᑮᓇᐅᔭᑦ 9.something 9 

ᒥᓕᐊᓐ ᐅᖓᑖᓃᓛᖅᑐᐃᑦ ᓱᓖ ᐊᑭᓕᔅᓴᓐ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᔅᓯᕙᐅᑖᖅ. ᒫᓐᓇ ᒥᔅᓴᐅᓯᔭᐅᓯᒪᔪᖅ 

ᓯᕗᓪᓕᖅᐸᖅ 2022-23-ᒧᑦ ᓇᓗᓇᐃᖅᓯᓯᒪᔪᑦ 

ᐊᑭᖏᓐᓂᒃ ᐊᓯᔾᔨᑲᓪᓚᓗᐊᔾᔭᐃᒃᑯᑎᐅᔪᑦ 

ᔨᐅᓗᒨᕈᓐᓇᕋᔭᖅᑐᕉᖅ. ᑕᖅᑮᑦ ᖁᓖᑦ ᐊᓂᒍᖅᑲᑕᓕ 

ᑖᓐᓇ ᖃᑦᑎᐅᓕᕐᒪᖔᖅ ᑮᓇᐅ ᐊᑭᓕᔅᓴᖅ 

ᓇᓗᓇᐃᖅᑕᐅᒃᑲᓐᓂᓛᕐᒥᔪᖅ ᐅᒥᐊᕐᔪᐊᒃᑯᑦ ᑎᑭ 

ᐅᓯᑲᑦᑕᕐᓇᖅ ᐊᓂᒍᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᕙᑦᑎᓐᓄᑦ ᑕᐃᒪ 

ᐊᓯᔾᔨᓗᐊᔾᔭᐃᒃᑯᑎᖓ ᑮᓇᐅᔭᖅ $3 

ᒥᓕᐊᒃᑲᓂᕐᓂᒡᒎᖅ ᐴᖅᓯᕕᐅᓛᕐᖓᑦ ᐊᕐᕌᒎᑉ 

ᐃᓱᐊᓂ, ᑕᐃᒫᒃ $9 ᒥᓕᐊᓂᒃ 

ᐊᒥᐊᒃᑯᑎᓐᖑᐊᕋᑖᖅᑲᒃᑲ ᐃᓱᒪᒋᓪᓗᒋᑦ, $9 

ᒥᓕᐊᖑᓛᕐᖓᑕᒎᖅ ᐊᕐᕌᒎᑉ ᐃᓱᐊᓂ, ᒥᓂᔅᑕ 

ᓇᓗᓇᐃᖅᓯᒋᐊᕈᓐᓇᖅᑲ ᒪᕐᕉᓐᓂᒃ ᐊᔾᔨᒌᓐᖏᑑᓐᓂᒃ 

ᑮᓇᐅᔭᓂᒃ ᑭᐅᔾᔪᑎᖃᓕᕐᖓᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃᑕᐅᖅ 

ᓇᓗᓇᐃᖅᓯᒍᓐᓇᑎᒃᑲᕕᓐᖓ. ᑖᒃᑯᐊ ᐊᑭᖏᑕ  

ᐊᓯᔾᔨᑲᓪᓚᓗᐊᔾᔭᐃᒡᒍᑎᖏ. $13.2 ᒥᓕᐊᓐᒦᒻᒪᑕ 

ᐊᑭᓕᔅᓴᑦ ᒫᓐᓇ ᐅᖅᓱᐊᓗᓕᕆᔨᒃᑯᑦ 

ᒥᔅᓴᐅᓯᓯᒪᒐᓱᑦᑐᐃᑦ ᓇᓚᐅᑦᑖᖅᓯᒪᔪᐃᑦ 

ᑮᓇᐅᔭᓕᐅᕐᓂᐊᖅᑐᒋᓪᓗᑎ $2.2 ᒥᓕᐊᓂᒃ. 

ᑕᐃᒪᓕ ᐊᑭᓕᔅᓴᒦᓐᓂᖓ $9.9 ᒥᓕᐊᒨᕋᔭᖅᑐᖅ 

ᑕᐃᒪᓐᓇᓂ ᐃᓚᓐᖓᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓈᕈᒪᓐᖏᒃᑲᓗᐊᖅᑐᖓ $9.9 

ᒥᓕᐊᖑᓛᕐᒪᒎᖅ ᖃᖓᐃ ᑕᖅᑭ ᖁᓕᑦ ᐊᓂᒍᖅᐸᑕ? 

ᐅᒥᐊᕐᔪᐊᖃᓕᕐᓂᕈᑦᑕᓘᓐᓃᑦ ᑐᑭᓯᓇᓪᓗᐊᖏᒻᒪᑦ 

ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 2021-22 

ᐃᓱᓕᑉᐸᑦ ᑐᑭᓯᓇᑦᑎᐊᓛᖅᑑᒐᓗᐊᖅ ᓈᓴᐅᑎᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᔭᒃᑯᓪᓕ ᒥᓂᔅᑕ 

ᐅᖃᖅᑐᖅ ᐃᓱᓕᑉᐸᑕ ᑕᑕᑎᖅᑕᐅᕙᑦᑐᑦ 2021-

2022-ᒧᑦ ᐊᐃᐳᕈ 1 ᐱᒋᐊᖅᖢᒍ 

ᑐᑭᓯᐅᒪᑦᓯᐊᓂᖅᓴᐅᓕᓛᖅᑐᓯ 

ᖃᓄᐃᓕᖓᓪᓚᑖᕐᒪᖔᑕ. ᐊᖏᖅᑰᔨᓪᓗᓂ ᒥᔅᑕ 

ᓰᓕ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒐ. 

ᓈᓴᐅᑎᖃᖅᐱᓰ ᖃᑦᓯᑦ ᐅᑎᖅᑕᖅᑐᓂ ᑮᓇᐅᔭᑦ 

ᐊᑐᖅᑕᐅᔪᒪᕐᒪᖔᑕ 2022-23 

ᐅᒥᐊᕐᔪᐊᖃᕐᓇᖅᓯᓂᐊᖅᑐᒧᑦ? ᖁᕕᐊᒋᒐᔭᖅᑐᖓ 

ᒫᓐᓇ ᑭᐅᒍᓐᓇᓐᖏᒃᑲᓗᐊᖅᐸᑦ ᖃᐃᑦᓯᓛᕈᓐᓇᖅᐸᑦ 

ᕿᓚᒻᒥᐅᔾᔫᒥᔪᒃᑯᑦ ᑭᐅᔾᔪᑎᔅᓴᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔾᔮᓛᓐᖏᑦᑐᒍᑦ 

ᐅᒥᐊᕐᔪᐊᖃᕐᓇᕇᓚᐅᖅᑎᓪᓗᒍ ᑭᓯᐊᓂ ᑕᐃᔅᓱᒪᓂ 

ᑕᐃᑲᓂ ᑐᓴᖅᑎᑦᑎᔪᓐᓇᓛᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᓕᕐᒥᔪᖅ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᕝᕕᑦ 

ᐅᓂᒃᑳᕆᓚᐅᖅᑕᖏᓐᓂ ᒪᑐᐃᕈᑎᓐᓂ ᑭᖑᓪᓕᖅᐹᖅ 

ᑕᕝᕗᖓᑦᑕᐅᖅ ᓴᓂᕐᓕᕐᒪ ᐅᖃᐅᓯᕆᖅᑲᐅᔭᖓ 

ᒪᒃᐱᖅᑐᒐᖓᓂ 9-ᒥ. ᐃᒪᐃᓕᖓᔪᒥ 

ᓂᓪᓕᐅᑎᖃᕈᒪᓪᓗᖓ, (ᑐᓵᔨᑎᒎᓕᖅᑐᖅ) 2022-

23-ᒥ ᐅᖅᓱᐊᓗᓕᕆᔨᒃᑯᑦ ᐊᐅᔭᒃᑯᑦ 

ᐅᒥᐊᕐᔪᐊᖃᕐᓇᖅᓯᓕᖅᐸᑦ ᐊᒻᒪᓗ ᖃᐅᔨᓴᕈᑎᓂᖏᑦ 

ᐊᒥᒐᖅᓯᓂᐅᔭᔪᓂᓪᓗ ᐅᖅᓱᐊᓗᒧᑦ. 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᒃᑲᓂᖅᓯᒪᒐᓗᐊᖅᑐᒍᑦ. 

 

ᑭᓯᐊᓂ ᑕᐃᒪᓐᓇᑦᑕᐅᖅ ᐊᕐᕕᐊᑦ 

ᓂᓪᓕᐅᑎᒋᖅᑲᐅᒻᒪᒍ 

ᓂᓪᓕᐅᑎᒋᖃᒃᑲᓐᓂᕈᒪᑐᐃᓐᓇᕆᓪᓗᖓᑦᑕᐅᖅ 

ᓲᖃᐃᒻᒪ ᑖᒃᑯᐊ ᑎᑎᕋᖅᓯᒪᔭᑎᓪᓗ ᐅᑉᐱᕆᒐᒃᑭᑦ. 

ᑐᓐᖓᕕᒋᓪᓗᒋᑦ ᓂᓪᓕᐅᑎᒋᔪᒪᖃᓯᐅᑎᒻᒥᒐᒃᑯ, 

ᐃᓗᖏᖅᓱᓇᖅᑐᓪᓚᕆᐋᓗᒻᒥ ᐊᑑᑎᖃᑦᑕᕐᒪᑕ 

ᑭᒡᒐᑐᖅᑐᒪ ᐃᓚᖓ ᖃᐅᔨᒪᒌᖅᑕᐃᑦ ᑕᑉᐹᓃᔪᒐᕕᑦ 

ᑲᖏᖅᑐᒑᐱᒻᒥ. ᑕᒪᓐᓇ 

ᐅᖅᓱᐊᓗᖃᓐᖏᑎᐊᒻᒪᕆᒻᒪᓪᓕ ᑲᖏᖅᑐᒑᐱᒃ. 

ᖃᖓᓯᐅᖅᓯᐅᑎᖃᑐᐃᓐᓇᑎᐊᖅᑐᖅ ᐊᒻᒪ 

ᐅᖅᓱᖃᐅᑎᖃᕋᓂ.  

 

ᑕᐃᒪᓐᓇᑦᑕᐅᖅ ᐅᖅᓱᖃᐅᑎᐅᑲᐃᓐᓇᕋᔭᖅᑐᒥ 

ᑐᓂᓯᔭᐅᔪᓐᓇᑦᑕᕈᑎᑦᑕᐅᖅ. ᐃᒻᒪᖃ 

ᑐᑭᓕᐊᓐᖏᑦᑐᒥ, ᐃᒃᓯᕙᐅᑖᖅ, ᓂᓪᓕᕋᓗᐊᖅᑐᖓ, 

ᑭᓯᐊᓂ ᐱᕕᒋᔫᔮᕋᒃᑯ ᑕᒪᓐᓇ ᑕᕝᕗᖓ 

ᐃᕕᖅᑎᒍᒪᑐᐃᓐᓇᖅᑕᕋ. ᑖᓐᓇ ᑲᖏᖅᑐᒑᐱᒃ 

ᐊᖏᔪᐋᓗᒻᒥ ᓄᓇᓕᖓᑦ ᑮᓇᐅᔭᐃᔭᖃᑦᑕᕐᒪᑦ 

ᑭᓱᖃᕋᓂ ᑕᒪᔅᓱᒥᖓ ᐱᖃᓐᖏᑦᑐᓂ. ᑖᓐᓇ ᖃᓄᖅ 

ᐃᓂᓪᓚᑎᖅᑕᐅᓂᐊᕐᓂᖓᓂ 

ᑎᒍᒥᐊᑦᑎᐊᕋᓗᐊᖅᑭᓯᐅᒃ ᑕᒪᓐᓇ 

ᐱᓕᕆᐊᕆᒋᐊᖅᓯᒪᔭᕗᑦ? ᑕᕝᕗᖓ 

ᑕᐃᒪᐃᓕᑐᐃᓐᓇᑲᐃᓐᓇᓕᕐᓚᖓ. ᒪᒥᐊᓇᖅ 

ᓯᓚᑖᒎᕈᒪ ᒪᒥᐊᒍᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᖅᓱᖃᐅᑎᖏᑦ 

ᑲᖏᖅᑐᒑᐱᒻᒥ ᓄᐃᓕᖓᓂᕆᓯᒪᔭᖓ, ᐄ, 

ᑐᑭᓯᕚᓪᓕᖅᓯᒪᓪᓚᕆᒃᑕᕋ ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᒪᓕᒐᓕᐅᖅᑎ ᑐᓐᖓᓱᒃᑎᑦᓯᓚᐅᕐᒪᑦ ᑕᑉᐳᐅᖓ. 

ᑕᑉᐱᑯᖓᕈᓐᓇᓚᐅᖅᓱᑕᓗ ᕿᒥᕐᕈᓇᒋᐊᖅᑐᖅᓱᑎᒍᑦ 

ᕼᐋᒻᓚᒃᑯᓪᓗ ᑲᑎᒪᖃᑎᒋᓚᐅᖅᑕᑦᑎᓐᓂ ᑕᒪᓐᓇ 

ᐅᖅᓱᐊᓗᖃᐅᑏᑦ ᒫᓐᓇᒃᑯᑦ ᐊᑐᖅᑕᐅᖃᑦᑕᖅᑐᑦ 

ᖃᖓᑕᔫᖅᓯᐅᑎᐅᑎᓪᓗᒋᑦ ᑭᓯᐊᓂᑦᑕᐅᖅ ᑕᒪᒃᑯᐊ 

ᐅᖅᓱᐊᓗᓕᕆᔨᒃᑯᑦ ᐊᖏᖅᑕᐅᓚᐅᕐᒪᑕ ᑖᒃᑯᐊ 

ᑲᖏᖅᑐᒑᐱᐅᑉ ᐅᖅᓱᖃᐅᑎᖏᑦᑕ ᐃᓚᖓᓐᓂ 

ᑖᒃᑯᓇᓐᖓᑦ ᐅᖅᓱᐊᓗᖕᒥᒃ, ᓴᓪᕗ ᑏᓱᓪᒥᒃ 

ᐃᓗᓕᖃᕈᓐᓇᖅᑎᑕᐅᓕᕐᓗᓂ ᑕᐃᒪᐃᒻᒪᑦ ᑖᓐᓇ 

ᑲᔪᓯᕙᓪᓕᐊᒍᑎᒋᓂᐊᖅᑕᕗᖅ ᐊᕐᕌᒎᓛᖅᑐᒧᑦ 

ᑭᓯᐊᓂᑦᑕᐅᖅ ᒫᓐᓇᒃᑯᑦ ᕼᐋᒻᓚᒃᑯᒋᔭᖏᑦ 

ᐃᑲᔪᖅᑐᖃᑦᑕᕆᕙᕗᑦᑕᐅᖅ ᖃᖓᑕᓲᒃᑯᑦ 

ᓇᒃᓯᐅᔾᔨᓪᓗᑕ ᑏᓱᓪᓂᒃ ᐊᑐᒍᓐᓇᕐᓂᐊᖅᑕᖏᓐᓂ. 

ᑕᕝᕙᓗ ᐱᓇᓱᐊᕈᓯᕐᒥᓘᓐᓃᑦ ᑕᑉᐸᐅᖓ 

ᓇᒃᓯᐅᔾᔨᔪᖃᕐᓂᐊᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᑭᐅᔾᔪᑎᖏᓄᑦ. ᑖᓐᓇ ᑐᓴᕋᔅᓴᓪᓚᕆᑐᐃᓐᓇᐅᔪᖅ. 

ᐊᑎᕈᑎᖃᕈᓐᓃᕋᒪ. J3ᒨᑲᐃᓐᓇᖅᑕ. ᐃᓗᓕᖏᑦ 

ᑮᓇᐅᔭᖅᑐᕈᑎᔅᓴᐅᔪᑦ $267,751,000. 

ᐊᖏᕈᑎᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᕿᓚᒥᑯᓗᒃ ᓄᖅᑲᐃᓯᕈᑎᖕᓂᓄᒃ 

ᓂᓪᓕᑲᐃᓐᓈᕐᔪᒍᒪᕕᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍ237): 

ᖁᔭᓐᓇᒦᒃ, ᐃᒃᓯᕙᐅᑖᖅ ᑲᑎᒪᔨᕋᓛᓪᓗ. 

ᐅᓂᒃᑳᕈᓐᓇᖅᑎᑕᐅᒐᑦᑕ ᖁᔭᓐᓇᒦᖅᐸᒃᑲᓗ 

ᐱᓕᕆᖁᑎᒃᑲ ᐊᒻᒪᓗ ᑮᓇᐅᔭᖅᑐᕈᑎᒃᓴᐅᓛᖅᑐᒧᑦ 

ᖁᔭᓐᓇᒦᒃ ᓂᓪᓕᐅᑎᖃᕈᓐᓇᖅᑲᐅᒐᑦᑕ. 

ᐱᒋᐊᓕᕋᑖᕋᓗᐊᖅᓱᖓ ᑭᖑᕙᒋᐊᕈᑎᒐᓛᑦ.  

 

ᐃᓚᖏᑦ ᑭᐅᔾᔪᑎᒃᓴᓃᖅᑲᐅᔫᒐᓗᐊᖅ ᑭᓯᐊᓂ 

ᓂᕆᐅᓐᓂᐊᖅᑐᖓ ᐱᔨᑦᓯᑦᓯᐊᓛᕐᓂᖏᓐᓂᒃ 

ᐱᓕᕆᕝᕕᑦᑎᓐᓃᑦᑐᑦ. ᐅᕙᑦᑎᓐᓄᑑᓐᖏᑦᑐᖅ, 

ᐊᓯᑦᑎᓐᓄᑦᑕᐅᖅ ᓄᓇᕗᒻᒥᐅᓄᑦ. ᖁᔭᓐᓇᒦᒃ 

ᐱᕕᖃᖅᑎᑕᐅᒐᒪ ᐃᒃᓯᕙᐅᑕᖅ ᐊᒻᒪᓗ 

ᐱᕕᖃᖅᑎᑕᐅᓂᓐᓂᒃ ᑭᐅᓛᕐᓂᓐᓂᒃ ᐃᓚᖏᓐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐊᓂᑎᒍᓐᓇᕈᕕᒋᑦ. ᑖᒃᑯᐊ ᑲᑎᒪᔨᕋᓛᑦ 

ᐃᑦᓯᕙᐅᑕᑦᓯᓐᓃᑲᐃᓐᓇᕈᓐᓇᕈᓐᓇᕈᔅᓯ. ᑖᒃᑯᐊ 

ᐋᓐᓂᐊᖅᑐᓕᕆᔨᒃᑯᑦ ᓈᓚᓪᓚᕆᖅᑰᕐᒥᒻᒪᑕ 1 ᒥᓂᑦ 

ᓄᖅᑲᖔᑲᐃᓐᓇᑐᐃᓐᓇᕐᓗᑕ ᒪᑐᐃᕈᑎᖏᓐᓄᑦ 

ᑲᔪᓯᒋᐊᕐᓂᐊᕋᑦᑕ. 

 

>>ᓄᖅᑲᑲᐃᓐᓇᖅᑐᑦ 17:33ᒥ ᑲᔪᓯᒃᖃᓂᖅᑐᑎᓪᓗ 

17:35ᒥ 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᕋᓛᑦ 

ᒪᑐᐃᒃᑲᓐᓂᕈᒪᓪᓗᒍ. ᒥᓂᔅᑕ ᒪᐃᓐ 

ᐱᓕᕆᔨᐅᖃᑎᖕᓂᒃ ᑕᒫᓃᖃᑎᖃᕈᒪᕕᑦ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ, ᐊᖏᖅᐱᓯ 

ᐱᓕᕆᔨᖏᑦ ᑕᒫᓃᖃᑕᐅᔪᓐᓇᖁᓪᓗᖏᑦ? 

 

ᐃᓚᖏᑦ ᑲᑎᒪᔩᑦ (ᑐᓵᔨᑎᒍᑦ): ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕆᑦ ᐃᕝᕕᑦ 

ᒪᑐᐃᕈᑎᒋᔭᖓᓄᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᓪᓗᒥ ᓴᖅᑭᑎᑦᓯᕗᖓ ᑮᓇᐅᔭᖅᑐᕈᑎᑦᓴᓐᓄᑦ 

2022-23-ᒧᑦ.  

 

ᒫᓃᖃᑎᒃᑲ ᐊᐅᓚᑦᓯᔩᑦ ᐸᕐᓇᒍᑎᓄᑦ ᐊᑐᐊᒐᕐᓄᓪᓗ 

ᒥᔅ ᕋᓃ ᐊᐳᑦᓴᓐ ᐊᒻᒪ ᒍᕌᒡ ᐹᑉᔅᑖᒃ.  

 

2022-23-ᒧᑦ ᐋᓐᓂᐊᖅᑐᓕᕆᔨᒃᑯᑦ ᐊᑐᓕᖁᔨᕗᑦ 

ᐊᑕᐅᓯᕐᒥᒃ ᑮᓇᐅᔭᖅᑐᕈᑎᒃᓴᓂᒃ 

$446,000,000ᕝᓂᒃ. ᑖᓐᓇ $45,000,000-ᓂᒃ 

ᒥᑭᒡᓕᕚᓪᓕᖅᑑᒐᓗᐊᖅ ᐊᕐᕌᒍᓂᐅᓚᐅᖅᑐᓂᑦ. 

2022-23 ᓯᕗᓪᓕᖅᐹᕆᓂᐊᖅᑕᖓ ᐊᕐᕌᒍ 

ᑮᓇᐅᔭᖅᑐᕈᑎᖃᒃᑲᓐᓂᖅᑐᖅ ᓄᑖᓄᑦ ᑕᒪᒃᑯᐊ 

ᓇᓪᓕᐅᒃᑯᒫᖅᓯᐅᑎᓄᑦ, ᐋᔩᖃᑎᒋᓯᒪᓂᕗᑦ 

ᓄᓇᖃᖅᑳᖅᑐᓕᕆᔨᒃᑯᓐᓂᒃ ᑲᓇᑕᒥ, 

ᐋᓐᓂᐊᖅᑐᓕᕆᔨᒃᑯᓪᓗ ᑲᓇᑕᒥ. 

ᐊᔭᐅᖅᑐᐃᓚᐅᕐᓂᕗᑦ ᒐᕙᒪᑐᖃᒃᑯᓐᓂᒃ ᐊᕐᕌᒎᔪᓂ 

ᐊᓂᒍᓵᖅᑐᓂ ᐋᓐᓂᐊᖅᑐᓕᕆᔩᑦ ᒐᕙᒪᐅᕙᑦᑐᑦ 

ᒥᔅᑕ ᕼᐃᒃᔅ, ᒥᔅᑕ ᑯᓱᒐᒃᑯᑦ ᑮᓇᐅᔭᕐᓂᒃ 

ᐊᖏᕈᑎᓕᐅᕈᓐᓇᓚᐅᕐᒪᑕ ᐋᓐᓂᐊᖅᑐᓕᕆᓂᕐᒧᑦ 

ᐅᓄᖅᓯᒋᐊᕈᓐᓇᖅᓱᑎᒃ ᑕᒪᒃᑯᐊ ᐊᐅᐃᓪᓚᕈᔾᔨᕙᑦᑐᑦ 

$125-ᒥᑦ $715-ᒧᑦ ᐊᐅᓪᓚᕈᑎᒧᑦ ᐊᑕᐅᓯᕐᒧᑦ 

ᐊᒻᒪᓗ $58,000,000-ᓂᒃ ᑮᓇᐅᔭᓂᒃ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓂᐊᖅᖢᑎᒃ 

ᐊᑭᓖᕈᑎᐅᕙᑦᑐᓄᑦ ᑕᒪᒃᑯᓄᖓ 

ᐊᐅᓪᓚᕈᔾᔭᐅᒍᓐᓇᖅᑐᓄᑦ ᐋᓐᓂᐊᕕᓕᐊᖅᑐᓄᑦ 

ᖄᒃᑲᓐᓂᐊᒍᑦ ᑕᒪᒃᑯᐊ ᓇᓪᓕᐅᒃᑯᒫᖅᓯᐅᑏᑦ 

ᓇᕝᕚᖅᑕᐅᕙᑦᑐᓂᑦ. 

 

ᑖᒃᑯᐊ ᐊᖑᕈᑏᑦ ᐋᓐᓂᐊᖅᑐᓕᕆᓂᖅ 

ᒐᕙᒪᒃᑯᖏᓪᓗ ᓄᓇᕗᑦ 

ᐊᑭᓖᔪᑑᕙᓐᓂᐊᕈᓐᓃᖅᑐᑎᒃ ᐊᓪᓚᕈᔾᔨᕙᑦᑐᓂᒃ 

ᑲᓇᑕ ᐱᓪᓗᒍ. ᑖᓐᓇ ᐋᖅᑭᒃᓯᒪᓂᖅ ᐱᒋᐊᔪᔪᖅ 

2020-21-ᒧᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ 

ᐊᖏᒃᑲᓐᓂᖅᓯᒪᕗᑦ ᐋᓐᓂᐊᖅᑐᓕᕆᓂᕐᒧᑦ 2022-

23-ᒧᑦ. ᑖᒃᑯᐊ ᑮᓇᐅᔭᐃᑦ ᓄᑖᑦ 

ᑮᓇᐅᔭᖅᑐᕈᑕᐅᒃᑲᓐᓂᕈᓐᓇᖅᓯᕗᑦ ᓇᐅᒃᑯᑦ 

ᐊᑐᖅᑕᐅᓪᓗᐊᖅᑐᓂᒃ ᐱᔨᑦᓯᕋᐅᑎᖃᑦᓯᐊᕐᓂᖅᓴᒧᑦ 

ᐋᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ ᓄᓇᕗᒻᒥᐅᓕᒫᑦ 

ᐱᔾᔪᑎᒋᓪᓗᒋᑦ.  

 

$58,000,000-ᓂᒃ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖃᒃᑲᓐᓂᕈᑎᐅᔪᑦ ᐊᑐᒃᑲᓐᓂᕈᒪᕗᑦ 

$33,000,000-ᓂᒃ 2022-23-ᒧᑦ 

ᐃᑲᔪᖅᑐᐃᒍᑎᐅᓂᐊᖅᑐᓂᒃ 75ᓂᒃ ᓄᓇᓕᖕᓂᒃ 

ᐋᓐᓂᐊᕐᕕᓐᓂᒃ ᐃᖅᑲᓇᐃᔮᖑᔪᓂᒃ ᓲᕐᓗ 

ᐊᐅᓪᓚᕈᔾᔨᕙᑦᑐᓄᑦ ᑲᒪᔩᑦ ᐊᒻᒪᓗ ᑖᒃᑯᐊ 

ᐊᓪᓚᑦᑏᑦ. ᐊᒻᒪᓗ ᐋᓐᓂᐊᕕᒻᒥ ᐋᓐᓂᐊᓯᐅᖅᑏᑦ 

ᐊᒻᒪᓗ ᖃᐅᔨᓴᕈᑎᑦᓴᓄᑦ, ᐄᔭᒐᖅᑖᕐᕕᓐᓄᓪᓗ 

ᐊᒻᒪᓗ ᑐᐊᕕᕐᓇᖅᑐᓕᕆᔪᓄᑦ. 

 

ᑖᓐᓇ ᐊᖏᓪᓕᒋᐊᕈᒪᒍᑦᑎᒍᑦ 

ᑐᓴᕈᑎᒋᓕᕈᑎᒋᕙᑦᑕᕗᑦ ᐋᓐᓂᐊᖅᑐᓕᕆᓂᕐᒧᑦ 

ᑕᑯᑎᑦᓯᑦᓯᐊᕈᓐᓇᖅᓱᑕ ᐃᓱᒪᓕᐅᕈᑎᑦᓴᓄᑦ 

ᐊᑑᑎᖃᖃᑦᑕᕋᔭᖅᑐᓂᒃ ᓯᕗᓂᒃᓴᑦᑎᓐᓂ. 

ᐱᖃᓯᐅᔾᔨᒍᒪᒻᒥᕗᒍᑦ ᑮᓇᐅᔭᒃᑲᓐᓂᕐᓂᒃ 

ᐃᓱᒪᓕᕆᓂᕐᒧᑦ ᐱᖁᔭᖅ ᐱᓪᓗᒍ ᐃᓕᓐᓂᐊᕐᓂᕐᓗ 

ᐃᖅᑲᓇᐃᔭᖅᑎᓂᒃ ᐊᒻᒪ ᑭᓐᖑᖅᑕᐅᓪᓗᐊᑕᖅᑐᓂᒃ 

ᐱᔨᑦᓯᕋᐅᑎᐅᕙᒃᑐᓂᒃ ᐃᓱᒪᓕᕆᓂᕐᒧᓪᓗ ᓄᓇᕗᑦ 

ᓯᓚᑖᓂ ᐋᓐᓂᐊᖅᑐᓕᕆᓂᐅᔪᓂᒃ ᓄᓇᕗᑦ ᓯᓚᑖᓂ. 

 

ᑖᓐᓇ ᓯᕗᓪᓕᖅᐹᕆᒻᒪᔾᔪᒃ ᐋᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᒃᑲᓐᓂᕐᓂᐊᕐᓂᖏᓐᓂᒃ 

ᐃᓕᑕᕆᔭᐅᓕᓵᖅᑐᓂᒃ ᑕᒪᒃᑯᓇᓐᖓᑦ. 

$25,000,000 ᐊᑐᖅᑕᐅᓐᖏᑦᑐᑦ 2022-23 

ᐊᑐᖅᑕᐅᓚᐅᓐᖏᑦᑐᑦ ᐊᑐᐃᓐᓇᐅᒍᒫᖅᑐᑦ ᐊᕐᕌᒍᓂ 

ᐊᒡᒋᖅᑐᓂ ᓄᑖᓄᑦ ᐱᓇᓱᒃᑕᐅᒍᓐᓇᕐᓂᐊᖅᑐᓄᑦ 

ᐋᓐᓂᐊᖅᑐᓕᕆᔨᒃᑯᓐᓂ 

ᐃᑲᔪᖅᑐᐃᒃᑲᓐᓂᕈᑕᐅᓂᐊᖅᑐᓄᑦ ᓄᓇᕗᒻᒥ. 

ᐊᖏᕐᕋᒥᓄᑦ ᖃᓂᒃᓴᕐᓂᖅᓴᐅᕙᖁᓪᓗᒋᑦ ᐊᒻᒪ 

ᐊᓯᖏᓐᓂᓗ ᐱᐅᓂᖅᓴᓂᒃ ᓴᖅᑮᔪᓐᓇᖁᓪᓗᒍ 

ᐋᓐᓂᐊᖅᑐᓕᕆᓂᕐᒨᖓᔪᓂᒃ. 

 

ᐱᓕᕆᕝᕕᕗᑦ ᒐᕙᒪᑐᖃᒃᑯᓪᓗ ᓂᕆᐅᒋᔭᐅᕗᖅ 

ᐊᑯᓂᒃᑯᑦ ᐃᓂᓪᓚᖓᐅᑎᐅᔪᓐᓇᕐᓂᖓ ᐃᓘᓐᓇᓂ 

ᐊᑭᓖᓂᐊᖅᑐᑦ ᐊᐅᓪᓚᕈᑎᐅᕙᑦᑐᓄᑦ 

ᑐᕌᖓᓂᐊᓕᕐᒪᑦ 2023-24 ᐊᕐᕌᒍᖓᓄᑦ 

ᓴᖅᑭᒍᑎᐅᓪᓗᓂ ᓄᓇᕗᒻᒥ ᐊᑐᖅᑕᐅᕙᓐᓂᐊᖅᑐᓂᒃ 

ᐊᕐᕌᒍᓂ ᐊᒡᒌᖅᑐᓂ.  

 

ᐊᕐᕌᒍᑕᒫᑦ ᓄᓇᓖᑦ ᐊᓐᓂᐊᕖᑦ ᐊᑦᑐᖅᑕᐅᕙᒻᒪᑕ 

ᑭᓐᖑᓂᖅᓴᐅᕙᓪᓕᐊᒍᑎᑦ ᐱᔨᑦᓯᕋᐅᑎᓂᒃ 

ᐱᕈᖅᐸᓪᓕᐊᓂᕗᑦ ᒪᓕᑦᑐᒍ. ᑕᐃᒪᐃᓐᓂᖓᓄᑦ 

ᐅᓄᖅᓯᒋᐊᕆᐊᖃᖅᐳᑦ ᐱᔪᓐᓇᖅᓯᕙᓪᓕᐊᓂᖏᓪᓗ 

ᐃᖅᑲᓇᐃᔭᖅᑎᖁᑎᑦᑕ ᓄᓇᕗᓗᒃᑖᒥ ᑕᒪᒃᑯᐊ 

ᐊᖏᓛᒥᒃ ᐱᔨᑦᓯᕋᐅᑎᐅᑦᓴᐃᓐᓇᖁᑉᓗᒋᑦ.  

 

ᑮᓇᐅᔭᓂᑦ ᐊᑐᓕᖅᑎᑦᓯᓂᖅ 2022-23-ᒥᑦ 

ᒐᕙᒪᑐᖃᒃᑯᓃᖔᖅᑐᑦ. ᑕᒪᒃᑯᐊ ᐊᒥᒐᖅᐸᑦᑐᐃᑦ 

ᐃᖅᑲᓇᐃᔭᖅᑏᑦ ᐋᓐᓂᐊᕐᕕᓐᓂ ᓄᓇᓕᓐᓂ, 

ᐊᓪᓚᕝᕕᓕᕆᓂᕐᒧᑦ ᐊᒻᒪ ᐋᓐᓂᐊᓯᐅᕐᓂᐅᕙᑦᑐᓄᑦ. 

ᐱᓗᐊᖅᑐᒥ $5.06 ᒥᓕᐊᓂᑦ 2022-23-ᒧᑦ 

ᑮᓇᐅᔭᖅᑐᕈᑎᒋᓂᐊᖅᑐᓂᑦ 75-ᓄᑦ ᓄᓇᓕᓐᓂ 

ᐃᖅᑲᓇᐃᔭᖅᑎᐅᑲᐃᓐᓇᐸᑦᑐᑦᓴᓂᑦ. ᑕᒪᒃᑯᐊ 

ᐃᖅᑲᓇᐃᔭᖅᑎᐅᑲᐃᓐᓇᐸᑦᑐᑦ 25 ᓴᓗᒪᒃᓴᐃᔨᓄᑦ, 

ᐅᓄᖅᓯᕙᓪᓕᐊᓂᖏᓐᓄᑦ ᓴᓗᒪᒋᐊᖃᖅᑐᑦ 

ᐱᓪᓗᒋᑦ, ᓄᕙᒡᔪᐊᓇᕐᓂᖃᕐᓂᖃᓚᐅᖅᑎᓪᓗᒍ 

ᑭᖑᓂᐊᒍᑦ ᐊᒻᒪ 30-ᓂᑦ ᐊᐅᓪᓚᕈᔾᔨᔨᐅᔪᓂᑦ 

ᐊᑕᐅᓯᕐᒥᑦ ᐊᐅᓪᓚᕈᔾᔨᔨᓪᓚᕆᒻᒥᒃ 

ᐃᑲᔪᖅᑐᐃᖃᑦᑕᓂᐊᖅᑐᒥᑦ. ᓂᕆᐅᒋᔭᐅᒻᒪᑦ 

ᐅᓄᖅᓯᕙᓪᓕᐊᓂᖅᓴᐅᖃᑦᑕᓚᖓᒻᒪᑕ 

ᐊᐅᓪᓚᕈᔾᔭᐅᕙᑦᑐᑦ ᓄᕙᔾᔪᐊᕐᓇᖃᓚᐅᖅᑎᓪᓗᒍ 

ᑭᖑᓂᐊᓂ. ᐊᒻᒪᓗ ᐋᓐᓂᐊᕐᕕᓐᓂᒃ ᐊᓪᓚᑦᑏᑦ 

ᑕᒪᒃᑯᐊ ᐋᓐᓂᐊᕐᕕᒻᒨᖅᐸᑦᑐᑦ ᐊᒻᒪᓗ ᑖᒃᑯᐊ 

ᑐᓵᔨᑐᐃᓐᓇᐃᑦ ᑐᓐᖓᕕᑐᐃᓐᓇᐅᖃᑦᑕᕈᓐᓃᕐᓗᑎᒃ. 

ᓱᓕᒃᑲᓐᓂᖅ $1.67 ᒥᓕᐊᓐ ᑮᓇᐅᔭᐃᑦ 

ᓂᕈᐊᖅᑕᐅᖑᓂᐊᕐᒥᔪᑦ 2023-24-ᒧᑦ ᑲᑎᑦᑐᒋᑦ 

ᑮᓇᐅᔭᖅᑐᕈᑕᐅᓂᐊᖅᑐᑦ $6.73 ᒥᓕᐊᓂᑦ 75-ᓄᑦ 

ᐃᖅᑲᓇᐃᔮᓪᓚᑦᑖᖑᓂᐊᖅᑐᓄᑦ. ᑖᓐᓇ 

ᑮᓇᐅᔭᖅᑐᕈᑎᒃᓴᑦ ᑐᕌᖓᓂᐊᖅᑐᖅ, ᒪᒥᐊᓇᖅ, 

ᑐᕌᖓᓂᐊᖅᑐᖅ ᓄᓇᓕᒻᒥ ᐃᓘᓐᓇᖏᓐᓂᑦ 

ᐊᑕᐅᓯᖅ ᐋᒡᒐᐅᒐᓗᐊᖅ, ᓴᓗᒪᖅᓴᐃᓂᕐᓄᑦ 75 

ᐊᕐᕌᒍᑕᒫᑦ ᐃᖅᑲᓇᐃᔭᖅᑎᓪᓚᑦᑖᖑᕙᓐᓂᐊᖅᑐᓯ 

ᐃᖃᓗᐃᑦ ᓯᓚᑖᓂ.  

 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᓱᓕ ᕿᓃᓐᓇᖅᐳᑦ 

ᓇᐅᒃᑯᑦ ᐊᑐᐃᓐᓇᐅᔾᔫᒥᖁᑉᓗᒋᑦ, 

ᐋᓐᓂᐊᖅᑐᓕᕆᓂᕐᒥᒡᓗ ᐱᔨᑦᓯᕋᐅᑎᖃᕐᓂᕐᒥᑦ 

ᓄᓇᕗᒻᒥᐅᓄᑦ. 2022-23-ᒧᑦ ᐊᑑᑎᖃᑦᓯᐊᕐᓂᑦ 

ᑮᓇᐅᔭᓂᑦ ᓇᕝᕚᖅᑕᐅᕙᓐᓂᐊᖅᑐᓂᑦ 

ᐊᐅᓪᓚᕈᔾᔨᕙᑦᑐᓄᑦ 

ᑮᓇᐅᔭᖅᑐᕈᑎᖃᑦᓴᐃᓇᕐᓂᑦᑕᐅᖅ 

ᐋᓐᓂᐊᖅᑐᓕᕆᓂᕐᒧᑦ ᑐᕌᖓᓂᐊᖅᑐᓂᑦ 

ᐃᑲᔪᖅᑐᐃᓂᖃᖁᓗᒍ. $1.3 ᒥᓕᐊᓐ ᐊᑐᓂᑦ 

ᐃᑲᔪᖅᑐᐃᒍᑎᑦᓴᐅᓂᐊᖅᑐᑦ ᖃᐅᔨᓴᕐᕕᓐᓄᑦ, 

ᐄᔭᒐᑖᕐᕕᓄᓪᓗ ᐃᖃᓗᓐᓂ. ᑖᑉᑯᐊ 

ᐱᔭᕆᐊᖃᓪᓚᕆᑦᑐᑉ ᐱᒻᒪᕆᐅᒻᒪᑕ ᓄᓇᕗᑦ 

ᒐᕙᒪᒃᑯᑦ ᖃᓄᖅᑑᕈᑎᒋᓯᒪᔭᖏᓐᓄᑦ ᓄᕙᔾᔪᐊᕐᓇᖅ 

ᐱᓪᓗᒍ ᖃᐅᔨᓴᕈᑎᐅᕙᑦᑐᓄᑦ, ᑕᒪᓐᓇ 

ᐋᖅᑭᒍᑎᐅᓂᐊᖅᑐᖅ ᐊᑭᓕᑦᓴᕈᑎᐅᕙᑦᑐᓂᑦ 

ᒪᕐᕉᓐᓄᑦ ᑲᒪᒋᔭᐅᓪᓗᐊᑕᕆᐊᖃᖅᐸᑦᑐᓂᑦ. 

ᐃᑲᔪᖅᑕᐅᖁᓪᓗᒋᑦ ᐃᖅᑲᓇᐃᔭᖅᑎᐅᒋᐊᖃᕋᔭᖅᑐᑦ 

ᓄᓇᓕᓐᓂ ᐋᓐᓂᐊᕐᕕᖏᓐᓂ, ᐋᓐᓂᐊᖅᑐᓕᕆᔨᒃᑯᑦ 

$3.7 ᒥᓕᐊᓂᑦ ᑮᓇᐅᔭᖅᑐᕈᑎᖃᒃᑲᓐᓂᕈᒪᕗᒍᑦ 

ᐋᓐᓂᐊᓯᐅᑎᑖᖅᐸᓂᖕᒧᑦ ᐊᒻᒪᓗ $4 ᒥᓕᐊᓂᑦ 

ᑐᐊᕕᕐᓇᖅᑐᓕᕆᔨᖁᑎᑦᑎᓐᓄᑦ. ᐋᓐᓂᐊᓯᐅᖅᑎᓂᑦ 

ᓇᕝᕚᕋᓱᖕᓂᖅ ᓱᓕ ᓄᓇᕐᔪᐊᒥ ᐊᒃᓱᕈᕈᑕᐅᕙᖕᒪᑦ.  

ᓇᓖᕌᕈᑎᒃᓴᑦ ᑕᒪᒃᑯᐊ ᓴᖅᑭᑦᓴᕆᐊᖃᕐᓂᐊᖅᑐᑦ 

ᓄᓇᓕᓐᓂ ᐊᓐᓂᐊᕐᕖᑦ 

ᒪᑐᐃᖓᐃᓐᓇᖃᑦᑕᖁᑉᓗᒋᑦ, 

ᐊᑐᐃᓐᓇᐅᑦᓯᐊᖃᑦᑕᑯᒡᓗᒋᓪᓗ ᓄᓇᓕᓐᓂ 

ᐱᔨᑦᓯᕕᐅᒋᐊᖃᖅᑐᓂᑦ. 

 

ᐊᑦᑕᓇᑦᑕᐃᓕᓂᖅ, ᓴᐳᔾᔭᐅᓯᒪᒋᐊᖃᕐᓂᖏᓪᓗ, 

ᐃᑲᔪᖅᑕᐅᕙᑦᑐᑦ ᐃᖅᑲᓇᐃᔭᖅᑎᓄᑦ 

ᐊᖏᓂᖅᐹᖑᖃᑕᐅᖏᓐᓇᖅᑐᖅ 

ᐋᓐᓂᐊᖅᑐᓕᕆᔨᒻᒪᕆᒃᑯᓐᓄᑦ. 

ᓴᐳᔾᔨᒋᐊᖃᕐᓂᐅᓯᕙᑦᑐᖅ ᐱᓪᓗᒋᑦ 

ᐱᕙᓪᓕᐊᑐᐃᓐᓇᕐᓂᖏᓐᓂᓪᓗ, ᐊᑕᐅᓯᐅᖏᑦᑐᑦ 

ᓴᐳᔾᔨᒍᑎᑦᓴᐃᑦ ᓴᖅᑭᑕᐅᓯᒪᓕᖅᐳᑦ ᓄᓇᕗᒻᒥ 

ᐊᑕᐅᓯᐅᖏᑦᑐᓂ ᐃᒡᓗᓂᑦ. ᑕᒪᒃᑯᐊ 

ᐊᑭᒋᓂᐊᖅᑕᖏᑦ ᓴᐳᔾᔨᓂᐊᕈᑎᑦᓴᓅᖓᔪᑦ 

ᐋᓐᓂᐊᖅᑐᓕᕆᔨᒃᑯᑦ ᓱᓕ $2.44 ᒥᓕᐊᓂᑦ 2022-

23-ᒧᑦ, ᐃᑲᔪᕈᑎᐅᓂᐊᖅᑐᓂᑦ ᓴᐳᔾᔨᒍᑎᐅᒐᓱᑦᑐᓂᑦ 

$1.45 ᒥᓕᐊᑦ ᐊᕐᕌᒍ ᓯᕗᓂᐊᓂ 

ᐱᔭᐅᖃᑦᑕᕐᓂᑰᔪᓂᑦ. 

 

ᐊᑐᐃᓐᓇᐅᑎᒋᓂᖏᑦ ᐃᖅᑲᓇᐃᔭᖅᑎᒻᒪᕆᒃ 

ᐃᖅᑲᓇᐃᔭᑲᐃᓐᓇᐸᑦᑐᓄᓪᓗ ᐃᒡᓗᖃᖅᑎᑦᓯᓂᖅ, 

ᑐᔪᒻᒥᕕᒥᓪᓗ ᐃᓂᖃᖅᐸᓐᓂᖏᑦ 

ᐊᑐᓕᖅᓯᒪᐅᑐᐃᖏᓐᓇᕐᖓᑦ 

ᐋᓐᓂᐊᖅᑐᓕᕆᔨᑖᑦᓯᐊᓂᕐᒧᑦ ᐃᖃᓗᓐᓂ 

ᐋᓐᓂᐊᖅᑐᓕᕆᓂᐅᔪᒥᑦ ᐊᒻᒪ ᓄᓇᕘᓗᑦᑖᒥ. 

ᑕᒪᓐᓇ ᑐᔪᕐᒥᕕᖃᑦᓯᐊᖃᑦᑕᖁᓪᓗᒋᑦ ᑎᑭᑉᐸᑦᑐᓂᑦ, 

ᓄᓇᓕᒻᒦᑦᑐᓄᓪᓗ, ᐋᓐᓂᐊᓯᐅᖅᑎᓄᓪᓗ 

ᕿᑭᖅᑕᓂᑦ ᐋᓐᓂᐊᕐᕕᖓᓐᓂᑦ, 

ᐊᐅᓪᓚᖃᑦᑕᖅᑎᓪᓗᒋᓪᓗ ᓄᓇᓕᓐᓄᑦ ᐃᖃᓗᐃᑦ 

ᓇᕚᖅᐸᓪᓕᐊᓯᒻᒪᑦ ᐊᐅᓚᑦᓯᕙᑦᓱᑎᓪᓗ 48-ᓂᑦ 

ᑎᑭᑉᐸᑦᑐᓄᑦ ᓇᔪᖅᑕᐅᕙᑦᑐᓄᑦ. $1.92 ᒥᓕᐊᓂᑦ 

ᓇᕝᕚᖃᓐᓂᕈᒪᕗᒍᑦ 

2022-23-ᒧᑦ ᐃᑲᔪᖅᑐᐃᒍᑎᐅᒃᑲᓂᕐᓂᐊᖅᑐᑦ 

$782.0000.00 ᑕᒪᒃᑯᐊ ᑲᒪᒋᐊᖃᖅᐸᑦᑐᓄᑦ 

ᑐᑦᑕᕐᕕᐅᔪᖅ ᑕᒪᒃᑯᐊ ᐱᔭᕆᐊᖃᓪᓚᕆᑦᑐᑦ 

ᑭᖑᖅᑕᐅᓪᓚᕆᑦᑐᑦ  

 ᑮᓇᐅᔭᖃᖅᑎᑕᐅᑦᓯᐊᖃᑦᑕᖁᓪᓗᒋᑦ.  

 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᑲᔪᓯᑦᑎᐊᖏᓐᓇᖅᐳᑦ 

ᐊᐅᓚᑦᓯᕙᑦᓱᑎ ᐃᓚᖏᓐᓂ ᐊᒥᒐᓗᐊᖅᑐᓂ 

ᐅᓄᖅᓯᒋᐊᖅᓯᒋᐊᖃᓯᕙᑦᓱᑎᓪᓗ 

ᐊᐅᓚᓐᖏᑕᑦᑎᓐᓂ ᐊᑭᑦᑐᕈᑕᐅᕙᑦᑐᓄᑦ. 

ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᕙᓪᓕᐊᓯᒪᓂᖓ 

ᓴᖅᑭᑎᑦᓯᒍᑎᐅᓯᒪᕗᖅ 

ᑮᓇᐅᔭᖃᖅᑎᑦᓯᐊᕆᐊᖃᕐᓂᖏᓐᓂ ᑭᑐᑦ 

ᑲᒪᒋᔭᐅᕙᑦᑐᑦ. 2022-23-ᒧᑦ ᐋᓐᓂᐊᖅᑐᓕᕆᔨᒃᑯᑦ 

$10 ᒥᓕᐊᒃᑲᓐᓂᕐᓂᑦ ᑐᒃᓯᕋᖅᐳᑦ 

ᑮᓇᐅᔭᖅᑐᕈᑎᔅᓴᓄᑦ ᒪᑯᓇᓐᖓᑦ 

ᐃᓕᑕᕐᓇᑦᓯᐊᖅᑐᓂᑦ ᐊᑐᕆᐊᖃᖅᑐᓂᑦ $4 

ᒥᓕᐊᓂᒃ ᓲᕐᓗ ᓄᓇᕗᑦ ᓯᓚᑖᓂ 

ᐃᓱᒪᓕᕆᓂᕐᒨᖓᔪᓂᑦ, $2 ᒥᓕᐊᓐ ᐃᓐᓇᕐᓂ 

ᐸᖅᑭᖅᓯᓂᕐᒧᑦ, ᐊᒻᒪ $4 ᒥᓕᐊᒃᑲᓂᕐᓂ 

ᐱᔨᑦᓯᖅᑐᓕᕆᔨᒃᑯᑎᑦᑎᓐᓄᑦ.  

 

ᐊᐃᐳᕈ 1-ᖑᓐᖏᓐᓂᖓᓂ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑐᐃᓐᓇᐅᓚᐅᓐᖏᑦᑐᐃᑦ ᑐᕌᖓᔪᐃᑦ 

ᐊᐅᓪᓛᑎᑦᑎᓂᖓᓄᑦ ᓴᐳᒻᒥᔭᐅᒋᐊᖃᖅᑐᐃᑦ 

ᑲᑎᖅᓱᒐᐅᔪᐃᑦ. ᑕᒪᒃᑯᐊ ᑐᓴᐅᒪᑦᓯᓂᕐᒧᑦ HIU 

ᑖᒃᑯᐊ ᑲᑎᑎᑦᓯᔪᐃᑦ ᐊᔾᔨᒌᓐᖏᑦᑐᓂᑦ 

ᐊᑕᐅᓯᓐᖑᖅᑎᖢᒍ ᐃᓄᐃᑦ ᓈᓴᐅᑎᒐᓚᖏᓐᓂ 

ᓱᓇᑐᐊᓐᓇᖏᓐᓂ ᑲᑎᖅᓱᐃᖃᑦᑕᖅᑐᐃᑦ 

ᖃᐅᔨᒪᔭᐅᔭᕆᐊᖃᖅᑐᓂᒃ ᐊᐅᓪᓛᕈᑎᖓᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓪᓛᕐᓂᖓᓂ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ $1.21 ᒥᓕᐊᓂ 

ᑐᒃᓯᕋᕐᒥᔪᐃᑦ ᑖᒃᑯᐊ HIU ᑲᑎᖅᓱᐃᖃᑦᑕᖅᑎᓪᓗᒋᑦ 

ᐃᓱᒪᓕᐅᕈᑕᐅᔪᓂᒃ ᐊᒻᒪ ᐃᓱᒪᒋᓪᓗᒋᑦ 

ᐃᑭᐊᖅᑯᑎᒃᑯᑦ ᐱᖃᕐᒥᔪᖅ 

ᐊᖓᔪᖅᑳᖅ ᑐᑭᒧᐊᒃᑎᑦᑎᔨ ᐃᑭᐊᖅᑯᑎᒃᑯᑦ 

ᑲᒪᓇᔭᖅᑐᐃᑦ ᐊᐅᓪᓛᑎᑦᓯᔨᐅᖃᑕᐅᓇᔭᕐᒥᔪᖅᑕᐅᖅ.  

 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᑖᓂᒃ 

ᕿᓂᖅᑐᐃᑦ ᑕᒪᒃᑯᐊ ᐃᖅᑲᓇᐃᔭᖅᑎᕗᑦ 

ᓴᓇᑦᓯᐊᕈᓐᓇᖁᓪᓗᒋᑦ ᑕᒪᓐᓇ 

ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᕐᕕᐅᑉ 

ᐃᓗᐊᓂ. ᐃᓕᓐᓂᐊᑎᑦᓯᓂᕐᒥ ᐃᖅᑲᓇᐃᔭᖅᑎᑦᑎᓄᑦ 

ᑖᒃᑯᐊ ᑲᔪᓯᒃᑲᓐᓂᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᕗᑦ. 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ ᐸᕐᓇᐃᔪᐃᑦ 

ᐃᓐᓇᐃᑦ ᐃᓱᒪᑦᓯᐊᓂᕐᒧᑦ ᐃᓅᓯᖃᑦᑎᐊᓂᕐᒧᑦ ᐊᒻᒪ 

ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓂ. ᑖᒃᑯᐊ 

ᐃᓕᓐᓂᐊᕈᑕᐅᔪᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

$1.21 ᒥᓕᐊᓐ ᑖᒃᑯᐊ ᓯᑕᒪᐃᑦ 

ᐃᖅᑲᓇᐃᔭᖅᑐᓕᕆᔨᓄᑦ ᐃᑲᔪᖅᑎᐅᓇᔭᖅᑐᑦ 

ᐃᖃᓗᒃᑑᑦᑎᐊᖅ, ᑲᖏᖅᖠᓂᖅ, ᐸᓐᓂᖅᑑᖅ ᐊᒻᒪ 

ᐃᖃᓗᐃᑦ. ᑖᒃᑯᐊ ᐊᖓᔪᖅᑳᓂ ᐃᑲᔪᕐᓂᐊᖅᑐᐃᑦ 

ᐃᖅᑲᓇᐃᔭᖅᑐᐃᑦ ᐱᔾᔪᑎᒋᓪᓗᒋᑦ ᑎᑎᕋᖅᓯᒪᔪᖅ 

23 ᐃᖅᑲᓇᐃᔭᕈᑏᑦ ᐃᖅᑲᓇᐃᔭᖅᑏᑦ 

ᑎᒃᑯᐊᖅᑕᐅᓂᖏᑦ ᐃᓗᐊᒍᑦ 

ᐃᖅᑲᓇᐃᔭᖅᑎᑕᐅᓂᖏᑦ ᓅᑕᐅᓃᑦ ᐃᑲᔪᕐᓗᑎᓪᓗ 

ᐃᖅᑲᓇᐃᔭᖅᑐᓕᕆᓂᕐᒥ. ᑮᓇᐅᔭᓂᓪᓗ 

ᑐᒃᓯᕋᕋᓱᒻᒥᔪᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ 

ᐃᑲᔪᕐᓗᒋᑦ ᐃᖅᑲᓇᐃᔭᖅᑐᐃᑦ ᐊᕗᖓ ᐅᖓᓯᑦᑐᒧᑦ 

ᐃᓕᓐᓂᐊᖅᑐᐃᑦ ᐃᖅᑲᓇᐃᔭᓐᖏᖢᑎ.  

 

ᑖᓐᓇᓗ ᐃᓱᒪᓕᕆᓂᖅ ᐱᖁᔭᖅ 2021 

ᒪᓕᒐᓕᐅᖅᑎᓄᑦ ᓴᖅᑭᑕᐅᓚᐅᖅᓯᒪᔪᖅ ᑕᒪᓐᓇ 

ᓄᑖᓐᖑᑎᓪᓚᕆᑦᑐᖅ ᐃᓱᒪᓕᕆᓂᕐᒥ ᓄᓇᕗᒻᒥ. 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᒋᐊᖅᐸᓪᓕᐊᔪᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᕐᒧᑦ 

ᐱᖁᔭᖅ ᑖᒃᑯᐊ ᖃᓂᓐᓂᖅᓴᐅᔪᒥᒃ ᑲᒪᒋᔭᐅᓂᕐᒥ 

ᓄᓇᓖᑦ ᑐᓯᕙᓪᓕᐊᓗᑎᑦ ᑖᒃᑯᐊᓗ 

ᑐᑭᒧᐊᒃᑎᑦᑎᔨᖃᕐᓗᑎᑦ. ᑮᓇᐅᔭᖅ 

ᐱᑕᖃᕆᐊᖃᖅᑐᖅ ᓄᑖᑦ ᐊᑐᐊᒐᐃᑦ ᐃᓕᓐᓂᐊᑦ 

ᐱᖁᔭᐃᓪᓗ ᑕᒪᓐᓇ ᐃᓱᒪᓕᕆᓂᖅ 

ᐅᐃᕆᓯᒪᔪᓄᓪᓗ ᐱᖁᔭᖅ ᓇᓗᓇᐃᖅᓯᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᑖᓐᓇ ᓄᑖᖅ 

ᐱᖁᔭᖅ ᐃᓚᖃᖅᑐᖅ ᑕᒪᒋᔭᖃᖅᑐᐃᑦ 

ᐃᓱᒪᓕᕆᓂᕐᒥ ᖃᐅᔨᓴᖅᑕᐅᓂᕐᒥᓪᓗ 

ᑮᓇᐅᔭᖃᕆᐊᖃᕐᓂᕐᒥ. $1.46 ᒥᓕᐊᓂᒃ 

ᑐᒃᓯᕋᖅᑐᒍᑦ 2022-2023 ᑖᒃᑯᐊ ᓄᓇᓖᑦ 

ᐃᑲᔪᕐᕕᐅᖃᑦᑕᕋᔭᖅᑐᐃᑦ ᑖᒃᑯᐊ 

ᐊᑐᐃᓐᓇᐅᔪᓐᓇᖁᓗᒋᑦ ᐱᖁᔭᐅᑉ ᐃᓗᐊᓂ.  

 

ᐃᒃᓯᕙᐅᑖᖅ, ᑕᒪᓐᓇ ᑲᔪᓯᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓅᓯᖃᑦᑎᐊᓂᕐᒥ 

ᓄᓇᕗᒻᒥᐅᑕᓂᑦ ᐊᒻᒪ ᐃᓅᓯᖃᑦᑎᐊᕐᓗᑎᑦ 

ᖃᓄᐃᓐᖏᓪᓗᑎ ᓄᓇᓕᓐᓂ. ᑖᒃᑯᐊ 

ᐱᕚᓪᓕᖅᓯᒪᔪᒍᑦ ᐃᖅᑲᓇᐃᔭᖅᑎᐅᓪᓗᑕ 

ᓄᓇᕗᒻᒥᐅᑕᓂ ᑭᒡᒐᖅᑐᐃᑎᓪᓗᑕ. ᑖᒃᑯᐊᓗ 

ᓄᓇᕗᑦ ᓄᕙᓐᓇᕐᔪᐊᖅ ᓇᓪᓕᓚᐅᖅᑎᓪᓗᒍ 

ᑲᔪᓯᒃᑲᓐᓂᕈᒪᔪᒍᑦ ᐊᐅᓪᓛᑦᑎᐊᖅᑐᒥ 

ᐋᖅᑭᐅᒪᑦᑎᐊᖅᑐᒥ ᐋᓐᓂᐊᖃᕐᓇᓐᖏᑦᑐᓕᕆᓂᐅᔪᒥ 

ᐱᐅᔪᓂᒃ ᓄᑖᓂᓪᓗ ᐊᑐᕐᓗᓂ. ᑖᒃᑯᐊ 

ᑕᐅᑐᕉᖅᑐᐃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪ 

ᓄᓇᕗᒻᒥᐅᑦ ᐃᓅᓯᖃᑦᑎᐊᖁᓪᓗᒋᑦ.  

 

ᐃᒃᓯᕙᐅᑖᖅ, ᑕᕝᕙ ᒪᑐᐃᕈᑏᒃᑲ. ᒪ’ᓇᐅᔪᓯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᒪᓕᑭ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 001 - 6(2): 

ᒪᓕᒐᖅ 6(2) ᐱᔭᕇᖁᓪᓗᒋᑦ ᒪᑐᐃᖅᓯᔾᔪᑏᑦ 

(ᒪᓕᑭ) 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᒪᓕᒐᖅ ᒪᓕᓪᓗᒍ 6(2) 

ᑲᑎᒪᓂᕗᑦ ᐃᑲᕐᕋᖏᑦ ᐅᐃᒍᔭᐅᓗᑎ 

ᐱᐊᓂᒍᓐᓇᖁᓗᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒪᑐᐃᕈᑎᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎ ᓈᒻᒪᑦᑐᖅ. ᐊᖏᖅᑭᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕆᔭᐅᔪᖅ, ᒥᔅ ᐳᕉᔅᑐ, ᐅᖃᐅᓯᔅᓴᖃᖅᐹ 

ᒪᑐᐃᕈᑎᖏᓐᓂ?  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᕋᓛᑦ ᐃᓅᓯᓕᕆᓂᕐᒧᑦ ᕿᒥᕐᕈᓚᐅᖅᑐᐃᑦ 

ᐸᕐᓇᑦᑕᐅᔪᐃᑦ ᑮᓇᐅᔭᖅᑑᑎᔅᓴᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᑖᒃᑯᐊ 2022-23 ᐊᐅᓪᓛᕈᑎᖏᓐᓄᑦ ᑮᓇᐅᔭᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓇᓗᓇᐃᖅᓯᔪᐃᑦ 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᒃ 

ᑐᓂᐅᖅᑲᐃᑲᓐᓂᖅᑎᓪᓗᒋᑦ ᐊᐅᓪᓛᖃᑦᑕᖅᑐᐃᑦ 

ᐋᓐᓂᐊᕐᕕᓕᐊᖅᑐᓄᑦ. 1999-ᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᓖᖃᑦᑕᓚᐅᕐᒪᑕ 

ᐋᓐᓂᐊᕐᕕᓕᐊᖅᑐᓂ ᐅᖓᑕᐅᔾᔪᑎᖃᑦᑕᖅᑐᑎ 

ᑮᓇᐅᔭᒥᓂᒃ. 

ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᒥᓂᔅᑕᒥᒃ ᑖᒃᑯᐊ 

ᐊᐃᕙᓂᖃᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᑲᔪᓯᔪᓐᓇᖁᓗᒋᑦ ᐊᑭᓕᒋᐊᖃᑦᑕᒥᓂᒃ ᐃᓄᓐᓄᑦ 

ᓄᓇᕗᒻᒥ ᐱᔾᔪᑎᒋᓗᒋᑦ ᐅᖓᓯᑦᑐᒧᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᑖᒃᑯᐊ 

ᐋᓐᓂᖃᕐᓇᓐᖏ242ᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᒋᔭᖏᑦ 2022-23 ᐊᒻᒪ 

ᑮᓇᐅᔭᖃᖅᑎᑕᐅᔪᐃᑦ ᐊᔾᔨᒌᓐᖏᑦᑐᐃᑦ ᐃᓗᐊᓂ. 

ᑖᒃᑯᐊ ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ 47 ᐳᓴᓐ 

ᐃᖅᑲᓇᐃᔭᓐᖏᑦᑐᐃᑦ ᐃᓱᒫᓘᑕᐅᔪᖅ ᑕᒪᓐᓇ 

ᐃᓂᓂᑦ ᓴᖅᑭᑎᑦᓯᑲᓐᓂᑎᓪᓗᒋᑦ ᑖᒃᑯᐊ 

ᐃᖅᑲᓇᐃᔭᑲᐃᓐᓇᖅᑐᐃᑦ ᐊᒻᒪ ᑎᒥᐅᔪᒧᑦ 

ᓇᔭᓐᖑᐊᑦ. ᑲᑎᒪᔨᕋᓛᑦ ᐊᔭᐅᖅᐳᐃᑦ 

ᐋᓐᓂᐊᖃᕐᓇ242-ᓐᖏᑦᑐᓕᕆᓂᕐᒃᑯᑦ ᑖᒃᑯᐊ 

ᕿᒥᕐᕈᖁᓗᒋᑦ ᐃᖅᑲᓇᐃᔭᕐᓂᕐᒧᑦ ᐃᑲᔫᑎᒃᓴᖏᓐᓄᑦ 

ᐃᖅᑲᓇᐃᔭᕐᓂᖅ ᐱᐅᓂᖅᓴᐅᔪᓐᓇᖁᓗᒍ ᓄᓇᕗᒻᒥ 

ᐊᓯᖏᑦ ᑲᓇᑕᒥᐅᑕᐃᑦ ᑕᐅᑐᓪᓗᒋᑦ.  

 

ᐃᒃᓯᕙᐅᑖᖅ, ᓄᕙᓐᓇᕐᔪᐊᖅ ᓇᓗᓇᐃᖅᓯᓚᐅᖅᑐᖅ 

ᐱᒻᒪᕆᐅᓂᖓᓂ ᑖᒃᑯᐊ 

ᐋᓐᓂᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᐃᑦ ᐊᒻᒪ 

ᐃᑭᐊᖅᑯᑎᒃᑯᑦ ᖃᕆᑕᐅᔭᒃᑯᑦ. ᑖᒃᑯᐊ ᑲᑎᒪᔩᑦ 

ᑐᓴᕈᒪᔪᐃᑦ ᖃᓄᐃᓕᐅᕐᒪᖔᑕ ᐃᑭᐊᖅᑯᑎᒃᑯᑦ 

ᖃᕆᑕᐅᔭᒃᑯᑦ ᓄᕙᓐᓇᕐᔪᐊᕐᒥ ᐊᓂᒍᖅᑎᓪᓗᑕ.  

 

ᑲᑎᒪᔨᕋᓛᑦ ᑖᒃᑯᐊᑦᑕᐅᖅ ᑐᑭᓯᒃᑲᓐᓂᕈᒪᔪᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᐅᔨᒪᔭᐅᔭᕆᐊᖃᖅᑐᐃᑦ ᑲᑎᖅᓱᐃᓂᖅ 

ᐊᐅᓚᑦᓯᓂᖅ 

ᑕᒪᒃᑯᐊ ᐋᓐᓂᐊᖅᑐᓄᑦ ᓈᓴᐅᑎᒋᔭᐅᔪᐃᑦ. ᒥᓂᔅᑕ 

ᐊᔭᐅᖅᑕᐅᕗᖅ ᑖᒃᑯᐊ ᑲᓐᖑᓇᖅᑐᒧᑦ 

ᐱᔾᔪᑎᖃᖅᑐᐃᑦ ᐊᑐᖅᑕᐅᓗᑎᑦ ᓴᐳᒻᒥᓗᒋᑦ.  

 

ᑲᑎᒪᔨᕋᓛᑦ ᒥᓂᔅᑕᒥᑦᑕᐅᖅ ᐃᖅᑲᓇᐃᔭᖅᑎᖏᓐᓂ 

ᑖᒃᑯᐊ ᐃᓕᓐᓂᐊᑎᑦᓯᓂᖅ ᐃᖅᑲᓇᐃᔭᕐᕕᒻᒥ ᐊᒻᒪ 

ᐃᓕᓐᓂᐊᑲᓐᓂᕐᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

ᐱᑕᖃᖅᑎᓪᓗᒍ ᐃᓱᒪᓕᕆᓂᕐᒧᑦ ᐱᔨᑦᓯᕋᕐᓂᕐᒥ 

ᐃᓕᑕᕆᔭᐅᔪᑦ ᐃᓱᒪᓕᕆᔩᑦ ᐃᓄᐃᑦ 

ᐃᓕᖅᑯᓯᖓᓐᓂᒃ. ᑖᒃᑯᐊ ᐊᑐᐃᓐᓇᐅᔭᐃᑦ 

ᐱᔨᑦᑎᕋᕐᓂᕐᒧᑦ ᓄᓇᓕᓐᓂ. ᐃᒻᒥᓃᖅᑕᐃᓕᓂᖅ 

ᐅᐃᕆᓯᒪᔪᐃᑦ ᐊᔪᓕᖅᓯᒪᔪᐃᑦ ᐊᒻᒪ ᐃᑲᔪᖅᓯᒪᔪᐃᑦ 

ᐃᓱᒪᓕᐅᖅᑎᓂᑦ. ᑖᒃᑯᐊ ᐃᓚᒋᔭᐅᔭᕆᐊᖃᖅᑐᐃᑦ 

ᐃᓄᐃᑦ ᐊᑐᖅᓯᒪᔭᖏᑦ ᐊᒻᒪ ᓄᓇᓕᖏᑦ.  

 

ᐃᒃᓯᕙᐅᑖᖅ, ᐃᓐᓇᐃᑦ ᑲᒪᒋᔭᐅᓂᖏᑦ 

ᐅᖃᐅᓯᐅᖃᑦᑕᖅᓯᒪᒻᒪᑕ ᑕᕝᕙᓂ ᑭᒡᒐᖅᑐᐃᔩᑦ 

ᐱᕙᓪᓕᐊᔪᐃᑦ ᐊᒻᒪ ᐃᓄᐃᑦ ᐃᓚᐅᑎᓪᓗᒋᑦ. 

ᑲᑎᒪᔨᕋᓛᑦ ᖁᕕᐊᓱᑦᑐᐃᑦ ᐃᓐᓇᓄᑦ ᑐᕌᖓᔪᒥᒃ 

ᓄᓇᕗᒻᒥ ᑕᒪᓐᓇ ᐊᒃᑐᐃᓂᐊᕐᒪᑦ ᐃᒡᓗᓕᕆᓂᖅ 

ᐃᓕᖅᑯᓯ ᐅᖃᐅᓯᖅ ᐊᒻᒪ ᐃᓚᒌᑦ 

ᐃᑲᔪᖃᑎᒌᓐᓂᖏᑦ. ᐊᖏᕐᕋᒥ ᑲᒪᒋᔭᐅᑦᑎᐊᕐᓂᖅ 

ᐃᓐᓇᕐᓄᑦ ᑖᔅᓱᒪ ᐊᑖᓃᖃᑕᐅᒻᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ. ᑲᑎᒪᔩᑦ ᑕᐃᒪ 

ᖃᐅᔨᒪᓂᐊᖅᑐᐃᑦ ᑖᒃᑯᐊ ᑕᐅᑐᔭᐅᑦᓯᐊᓂᐊᕐᒪᑕ 

ᐃᓐᓇᐃᑦ ᒥᔅᓴᓄᑦ ᑲᒪᒋᔭᐅᓂᖏᑦ ᐃᓐᓇᐃᑦ 

ᓄᓇᓕᓐᓃᖏᓐᓇᕈᓐᓇᖁᓪᓗᒋᑦ 

ᐃᓐᓇᖅᐸᓪᓕᐊᓂᖏᓐᓂ.  

 

ᐃᒃᓯᕙᐅᑖᖅ, ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᕿᐱᓗᕝᕕᖓ ᑖᒃᑯᐊ ᐋᓐᓂᐊᕐᕕᓕᐊᖅᑐᐃᑦ 

ᑐᑕᕋᑦᑕᕐᕕᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓚᖏᓐᓄᓪᓗ. ᑲᑎᒪᔨᐅᖃᑎᒃᑲ ᐊᔭᐅᖅᑐᐃᑦ 

ᒥᓂᔅᑕᒥᒃ ᓴᖅᑭᖁᔨᓪᓗᑎᑦ ᐅᓂᒃᑳᒐᖏᑦ 

ᑎᑎᕋᕐᕕᖓᑕ ᖃᓄᐃᓕᐅᕐᒪᖔᑕ ᖃᓄᖅ 

ᑐᕌᖅᑕᕈᑕᐅᔪᐃᑦ ᑐᓗᖅᑕᕈᑕᐅᔪᐃᑦ ᐊᒻᒪ 

ᐊᑐᖅᑕᐅᔪᓐᓇᖅᑐᐃᑦ ᐊᔪᕐᓇᓐᖏᑦᑐᐃᑦ 

ᐱᔾᔪᑎᒋᓗᒋᑦ.  

 

ᐃᒃᓯᕙᐅᑖᖅ, ᑕᕝᕙ ᒪᑐᐃᕈᑎᒃᑲ ᑖᒃᑯᐊ ᐊᑐᓂ 

ᒪᓕᒐᓕᐅᖅᑏᑦ ᐅᖃᐅᓯᔅᓴᖃᕐᓂᐊᕐᖓᑕ 

ᐊᐱᖅᑯᑎᖃᕐᓂᐊᖅᑐᑎᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᒫᓐᓇ ᖃᐅᔨᓴᐅᑦ ᐃᓕᓴᕆᓂᐊᖅᑲᕋ ᓄᖅᑲᓂᕐᒧᑦ 

ᑐᕌᕐᓂᐊᓕᕋᑦᑕ ᐊᒻᒪᓗ ᐱᕙᓪᓕᐊᓂᑦᑎᓐᓂ 

ᐅᓂᒃᑳᕐᓂᐊᓕᖅᑯᖓ ᐅᖃᖅᑎᒧᑦ. ᐃᖅᓱᒃᑏ, 

ᐊᓂᑎᓚᐅᕐᒥᒃᑭ ᐊᐱᖅᓱᖅᑕᐅᕕᒻᒦᑦᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐃᖏᑦᑐᓐᓇᖅᑐᓯ. ᐅᓂᒃᑳ 

ᑲᑎᒪᓂᑐᐃᓐᓇᕐᒥ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᑎᒪᔨᖁᑎᑎᑦ ᐱᖁᔭᒃᓴᒥ 1, ᕿᒥᕐᕈᔭᐅᖅᑲᐅᔪᖅ. 

ᑖᒃᑯᐊ ᑲᑎᒪᓂᑐᐃᓐᓇᖅ ᐅᓂᒃᑳᖓ 

ᐊᖏᖅᑕᐅᖁᔭᐅᓪᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓅᑕᐅᔪᖃᕐᒪᑦ. ᑐᒡᓕᖅᑕᐅᕙ? 

ᒥᔅᑕ ᑯᓱᒐᖅ. ᓅᑕᐅᔪᖅ ᓈᒻᒪᒻᒪᑦ. 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᐃᑦ? ᑲᔪᓯᕗᖅ.  

 

ᐱᖓᔪᐊᓂ ᐅᖃᓕᒫᕐᓂᖅ ᐱᖁᔭᒃᓴᓂᑦ. 

ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᑐᐃᓐᓇᖅᐳᖓ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᑦ ᑲᑎᒪᓛᕐᒪᑕ ᖃᐅᑉᐸᑦ 9ᒥ ᐅᓪᓛᒃᑯᑦ 

ᓇᓄᖅ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᑦ ᒪᐃ 31ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 



ᓇᒡᒐᔾᔭᐅ, ᒪᐃ 30, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅ 

ᓄᖅᑲᖓᑲᐃᓐᓇᖅᑯ ᐊᐃᑉᐱᕈᕋᓱᓐᓂᖓᓂ, ᒪᐃ 31, 

1:30-ᒨᖅᑲᑦ ᐅᓐᓄᓴᒃᑯᑦ.  

 

ᐃᖅᓱᒃᑏ.  

 

>>ᓄᖅᑲᖅᑐᑦ 18:00ᒧᐊᖅᑎᓪᓗᒍ



 

 

 


